
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᓄᕕᐱᕆ 6, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᓐ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑑᓂ ᐋᖁᐊᖅ) (ᑐᓵᔨᑎᒍᑦ): ᐅᓪᓛᒃᑯᑦ ᐃᓘᓐᓇᓯ. ᐱᒋᐊᓚᐅᖏᓂᑦᑎᓐᓂ, ᒥᔅᑕ ᖃᐃᕐᓂᖅ 

ᑐᔅᓯᐊᕈᔾᔨᑲᐃᓐᓇᕈᓐᓇᖅᑭᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓪᓛᒃᑯᑦ ᐃᓘᓐᓇᓯ. ᑕᐃᒃᑯᐊ ᑕᑯᓐᓈᖅᑐᐃᑦ ᑏᕖᒃᑯᑦ ᓈᓚᐅᑎᒃᑯᓪᓗ ᓈᓚᑦᑐᑦ, 

ᑐᙵᓱᑦᑐᐃᓐᓇᐅᑦᑎᐊᕈᔅᓯ.  

 

ᑲᑎᒪᔾᔪᑎᔅᓴᖅ 2, ᒥᓂᔅᑕᐃᑦ ᐅᖃᐅᓯᖏᑦ, ᐅᖃᐅᓯᔅᓴᖏᑦ. ᒥᓂᔅᑕᒋᔭᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ 

ᒪᐃᓐ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 509 - 6(2): ᖃᓂᑦᑐᒃᑯᑦ ᐃᓅᓕᓴᐃᓇᓱᐊᓐᓂᒃᑯᑦ ᓴᖅᑭᑉᐸᓪᓕᐊᔪᓄᑦ 

ᐱᒋᐊᕈᑕᐅᓯᒪᔪᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑲᑎᒪᔨᐅᖃᑎᒃᑲ ᐅᑉᓛᑦᓯᐊᖅ.  

 

ᐅᖃᖅᑎᑦᑎᔩ, ᐊᓕᐊᓇᐃᒍᓱᑦᑎᐊᖅᐳᖓ ᑐᓴᖅᑎᑦᑎᔪᓐᓇᕋᒪ ᐃᓚᖏᓐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᐅᓯᒋᐊᕈᑎᓂᒃ ᓯᕗᒧᐊᒍᑕᐅᓚᐅᖅᑐᓂᒃ ᑕᖅᑭᐅᓵᖅᑐᓂᒃ. ᑖᒃᑯᐊ ᓄᑖᙳᕆᐊᖅᓯᒪᔪᑦ ᐃᑲᔫᑎᒋᕙᕗᑦ 

ᑲᒪᒋᔭᐅᑦᑎᐊᕐᓂᖅᓴᐅᖁᓪᓗᒋᑦ ᓄᓇᑦᑎᓐᓂ, ᖃᐅᔨᒪᑦᑎᐊᕋᓱᒃᖢᑕᓗ ᓈᒻᒪᒃᑐᓂᒃ ᐱᓕᕆᔾᔪᑎᖃᕋᓗᐊᕐᒪᖔᑦᑕ ᐊᒻᒪ 

ᐱᔨᑦᑎᕋᐅᑎᖃᕋᓗᐊᕐᒪᖔᑦᑕ ᓄᓇᕗᒻᒥᐅᑦ ᐱᔭᕆᐊᖃᖅᑕᖏᑦ ᓴᖅᑭᑎᑦᑐᒪᓪᓗᒋᑦ. 

 

(ᑐᓵᔨᑎᒎᓕᖅᑐᖅ) ᓄᑖᒥᒃ ᖃᕆᓴᐅᔭᒃᑯᑦ ᑕᕐᕋᓕᐅᕈᑎᒥᒃ ᐱᑕᖃᓕᓚᐅᖅᑐᖅ ᕿᑭᖅᑕᓂ ᐋᓐᓂᐊᕕᖕᒥ ᔪᓚᐃᒥ 

ᐊᑐᖅᑕᐅᓕᓚᐅᖅᖢᓂᓗ ᐋᒡᒌᓯᒥ. ᑖᓐᓇ ᓄᑖᖅ ᑕᕐᕋᓕᐅᕈᑎᐅᔪᖅ ᓴᖅᑮᕗᖅ ᐱᐅᓂᖅᐹᓂᒃ ᐊᔾᔨᙳᐊᓂᒃ ᐊᒻᒪᓗ 

ᐅᑕᖅᑭᐅᖅᑐᑦ ᕿᓚᒻᒥᐅᓂᖅᓴᖅ ᐅᑕᖅᑭᕙᓕᖅᖢᑎᒃ, ᓄᓇᕗᒻᒥᐅᑦ ᐱᐅᓂᖅᓴᒻᒪᕆᖕᒥᒃ 

ᑕᕐᕋᓕᐅᖅᑕᐅᔪᓐᓇᖅᓯᓪᓗᑎᒃ ᑕᒫᓂ ᓄᓇᕗᒻᒥ. ᓄᑕᕋᓕᕆᔨᑦ ᓂᐊᖁᖓᒍᑦ ᖃᐅᔨᓴᖅᑕᐅᖃᑦᑕᓕᖅᑐᑦ 1 

ᑎᑦᑕᑯᓗᐃᑦ ᑐᖔᓂ, ᑐᑭᖃᖅᖢᓂ ᓯᓂᒃᑎᑕᐅᓂᖅ ᐊᒻᒪ ᐋᓐᓂᐊᕕᓕᐊᕐᓗᑎᒃ ᐊᐅᓪᓚᖅᐸᒃᑐᑦ ᖃᓪᓗᓈᑦ ᓄᓈᓐᓄᑦ 

ᐱᔭᕆᐊᖃᕋᔪᙱᑦᑐᑦ − ᐊᒻᒪ ᐆᒻᒪᑎᒃᑯᑦ ᖃᐅᔨᓴᖅᑕᐅᔪᓐᓇᖅᖢᑎᒃ ᑎᒡᓕᕐᓂᖏᑦ − ᕿᓚᒥᒻᒪᕆᑯᓗᒃ.  

 

ᐱᐅᔪᒻᒪᕆᖕᒥᒃ ᓱᒃᑲᔪᒥᒡᓗ ᑎᒥᓕᒫᒧᑦ ᑕᕐᕋᖅᑐᐃᔾᔪᑎᖃᕐᓂᖅ ᐱᐅᓯᒋᐊᖅᑎᑦᑎᑐᐃᓐᓇᙱᓚᖅ ᖃᐅᔨᓴᖅᓯᓂᕐᒧᑦ 

ᐊᔪᙱᓐᓂᕆᔭᑦᑎᓐᓂᒃ ᑕᒫᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ, ᑭᓯᐊᓂᓗᑦᑕᐅᖅ ᓇᓗᙱᑦᑎᐊᕈᑕᐅᕙᒃᑭᓪᓗᓂ 

ᑕᒪᒃᑯᐊ ᐃᓗᐊᖅᓴᖅᑕᐅᔭᖅᑐᖅᓯᒪᔪᑦ ᓈᒻᒪᖅᑯᑦᑎᓗᑎᒃ, ᑕᒻᒪᖅᑕᖅᓯᒪᙱᑦᑎᐊᖅᑐᓂᒃ ᐅᓂᒃᑳᖅᑖᖅᐸᒃᖢᑎᒃ 

ᑎᒥᖓᑕ ᒥᒃᓵᓄᑦ, ᓴᖅᑭᑎᑦᑎᓕᖅᐸᒃᖢᑎᒃ ᓱᒃᑲᓕᓂᖅᓴᒃᑯᑦ ᑲᒪᒋᔭᐅᓂᕐᒥᒃ ᐱᐅᓂᖅᓴᓂᒡᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᓄᐃᓕᖓᓕᕐᓂᕆᔭᐅᔪᓂᒃ. 

 

ᐊᑐᖃᑦᑕᕐᓂᖅ ᖃᕆᓴᐅᔭᓅᖅᑐᓂᒃ ᐱᓕᕆᔾᔪᑎᓂᒃ ᐱᐅᓯᒋᐊᕈᑕᐅᓯᒪᖕᒥᔪᖅ ᐊᔾᔨᓕᐅᕈᑎᕋᓛᕐᒧᑦ ᖃᐅᔨᓴᕈᑎᒥᒃ 

ᐊᒻᒪ ᐅᑕᖅᑭᔅᓲᔭᖃᑦᑕᕈᓐᓃᖅᖢᑎᒃ ᐋᓐᓂᐊᕕᓕᐊᖅᓯᒪᔪᑦ. ᐱᓕᕆᖃᑎᒋᓪᓗᒋᑦ EHealth−ᑯᑦ, Meditech−ᑯᑦ 

ᐅᑕᖅᑭᕙᒃᑐᑦ ᐊᔪᕐᓇᙱᓐᓂᖅᓴᐅᑎᑕᐅᓕᓚᐅᖅᐳᖅ ᐊᔾᔨᓕᐅᖅᑕᐅᔭᕆᐊᓕᖕᓄᑦ ᖃᐅᔨᓴᖅᑕᐅᔾᔪᑎᖏᓐᓂᒃ ᐊᒻᒪ 

ᐃᓂᒃᓴᓕᐅᖅᑕᐅᓂᖏᓐᓄᑦ. ᐊᒻᒪ ᓱᓕ, ᐊᔾᔨᓕᐅᕈᑎᕋᓛᑦ ᓄᑖᙳᕆᐊᖅᑕᐅᓚᐅᖅᐳᑦ ᔪᓚᐃᖑᑎᓪᓗᒍ ᐊᒻᒪ 

ᑲᔪᓯᓂᖃᕈᓐᓇᕆᐊᒃᓴᖅ ᖃᐅᔨᓴᐅᑎᒋᓚᐅᖅᐸᕗᑦ ᐃᓂᒃᓴᓕᐅᖅᖢᑕ ᓯᕙᑖᕐᕕᒃᑯᑦ, ᑕᐃᒫᒡᓗ 39% 

ᑲᑕᒋᐊᖅᓯᒪᓕᖅᑐᑦ ᐅᑕᖅᑭᓲᑦ ᐅᓪᓗᒥᒧᑦ ᓱᓕ ᐃᓂᒃᓴᓕᐅᑲᑕᒃᑐᒍᑦ ᓯᕙᑖᕐᕕᒃᑯᑦ ᑕᐃᒃᑯᐊ ᐅᑕᖅᑭᐅᖅᑐᑦ 

ᐅᓄᕈᓐᓃᖅᑎᒃᑲᓐᓂᕋᓱᒃᖢᑎᒍᑦ. 

 

ᐊᒻᒪ ᓱᓕ ᐱᖁᑎᓄᑦ ᐊᒻᒪ ᐱᓕᕆᔾᔪᑎᓄᑦ, ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐱᔾᔪᑕᐅᓪᓗᐊᑕᖃᑕᐅᕗᖅ 

ᐱᐅᓯᒋᐊᕈᑎᓄᑦ. ᐄᔭᒐᖅᑖᕐᕕᓕᕆᔨᐅᑉ ᐱᓕᕆᐊᒃᓴᖓ ᓴᖅᑭᑕᐅᓵᓚᐅᖅᐳᖅ, ᐃᓐᓄᒃᑕᐅᓪᓗᓂᓗ, 

ᐃᑲᔪᖅᑐᐃᓂᐊᖅᑐᒥᒃ ᑭᕙᓪᓕᕐᒥ ᕿᑎᕐᒥᐅᓂᓗ ᐱᔨᑦᑎᕋᑦᑎᐊᖅᐸᒃᖢᑎᒃ ᐋᓐᓂᐊᕕᖕᒥ ᐃᖅᑲᓇᐃᔭᖅᑎᓄᑦ 

ᐅᐸᒃᑕᐅᖅᑳᖅᐸᒃᑐᓄᑦ. ᑖᓐᓇ ᐃᖅᑲᓇᐃᔮᖅ ᐃᓚᒋᔭᖃᖅᑐᖅ ᐋᓐᓂᐊᕕᓕᐊᖅᓯᒪᔪᓂᒃ ᑲᒪᒋᔭᖃᕐᓗᓂ ᑭᕙᓪᓕᕐᒥ 

ᐋᓐᓂᐊᕐᕕᖓᓂᑦ ᐱᔨᑦᓯᕋᖅᑎᐅᓗᓂ ᐃᑲᔪᖅᐸᒡᓗᓂᓗ ᑕᒪᐃᓐᓄᑦ ᓄᓇᓕᖕᓂ ᐋᓐᓂᐊᕐᕕᓐᓄᑦ ᐊᕕᑦᑐᖅᓯᒪᔪᓂ. 

 

ᐃᓗᐊᖅᓴᐃᔩᑦ ᑲᔪᓰᓐᓇᐅᔭᖅᐳᑦ ᐃᓕᓐᓂᐊᖅᓯᒪᓂᕐᒥᓄᑦ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᖃᐅᔨᒪᓂᕆᔭᒥᓂᒃ 

ᐱᑎᑦᑎᔪᒪᓪᓗᑎᒡᓗ ᐊᒻᒪ ᑭᓱᓕᕆᔨᓪᓚᕆᐅᓂᕐᒧᑦ ᑐᕌᕆᔭᖃᖅᐸᓪᓕᐊᔪᓐᓇᖅᓯᓲᖑᓪᓗᑎᒃ. ᒪᕐᕉᒃ ᐆᒃᑑᑏᒃ 

ᖃᖓᑦᑎᐊᓵᖅ ᐊᔪᕈᓐᓃᖅᓴᕐᓂᕆᔭᐅᔫᒃ ᓇᓗᓇᐃᔭᖅᓯᒪᔪᒧᑦ ᐃᓗᐊᖅᓴᐃᔨᒧᑦ ᓈᑕᓂᐊ ᑳᒻᐳᓪ ᐋᓐᓂᖅᑐᓕᓂᕐᒥᒃ 

ᓇᑲᓱᒡᓗᒃᑐᓕᕆᓂᕐᒥᒃ, ᐊᓇᕈᓐᓇᐃᓪᓕᕙᒃᑐᓂ, ᐱᓕᕆᐊᕆᓪᓗᐊᑕᖅᖢᒍ ᐋᓐᓂᐊᖅᑖᖅᑕᐃᓕᑎᑦᑎᓂᖅ, ᒪᒥᓴᕐᓂᕐᒥᒃ 

ᖁᕝᕙᖅᓴᐃᓪᓗᓂ, ᐋᓐᓂᐊᖅᑐᕐᓗ ᖃᓄᖅ ᑲᒪᒋᑦᑎᐊᒃᑲᓐᓂᕈᓐᓇᕐᒪᖔᖅ ᐃᒻᒥᓂᒃ; ᐊᒻᒪᓗ, ᐃᓗᐊᖅᓴᐃᔨ ᓲᓯ ᐱᐅᔅ 

ᐱᐅᓯᒋᐊᖅᓯᒪᔪᖅ ᐃᖃᐃᓕᓴᕐᓂᕐᒧᑦ ᐃᑲᔪᖅᓱᐃᓂᖅ ᐃᓕᓐᓂᐊᕐᓂᓕᕆᓂᕐᓗ ᑐᕌᖅᑎᑦᑎᓪᓗᓂ 

ᐊᖏᒃᓕᒋᐊᖅᑎᑦᑎᓪᓗᓂ ᐃᕕᐊᖏᕐᒥ ᐊᒫᒪᒃᑎᑦᑎᓂᕐᒧᑦ ᖃᔅᓯᐅᓂᖏᓐᓂ, ᐱᕚᓪᓕᖅᑎᑦᑎᓪᓗᓂ ᐊᓈᓇᐅᔪᓂᒃ 

ᓄᑕᕋᓛᖏᓐᓂᒃᓗ ᕿᑭᖅᑖᓗᖕᒥ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᓇᓱᐃᓐᓇᖃᑦᑕᖅᐳᑦ ᐱᐅᓯᕚᓪᓕᕈᑎᒃᓴᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᑲᒪᒋᔭᐅᔾᔪᑎᓂᒃ ᓄᓇᕗᒥᐅᓄᑦ ᐱᖁᑎᖏᑦ ᐱᐅᓯᒋᐊᖅᑕᐅᓗᑎᒃ, ᖃᕆᓴᐅᔭᓅᖅᑐᑦ ᐱᓕᕆᔾᔪᑎᑦ, 

ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ, ᐊᒻᒪᓗ ᑭᓱᓕᕆᔨᓪᓚᕆᙳᕐᓂᕐᒧᑦ ᐃᓕᓐᓂᐊᖅᑎᑦᑎᓂᖅ. ᒪ'ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᕆᔭᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 510 - 6(2): ᐅᑎᕈᑕᐅᔪᓐᓇᖅᑐᒃᑯᑦ ᐃᖅᑲᖅᑐᐃᕕᒃᑯᑦ ᐱᓇᓱᐊᕈᓯᖁᑎᐊ 

(ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑏ, ᓄᕕᐱᕆ 17-ᒥᑦ 23-ᒧᑦ ᑲᓇᑕᓕᒫᒥ ᐱᓇᓱᐊᕈᓯᕆᔭᐅᓂᐊᖅᐳᖅ ᐃᖅᑲᖅᑐᐃᕕᒃᑰᖅᐸᒃᑐᓄᑦ 

ᒪᒥᓴᖃᑦᑕᕐᓂᕐᒧᑦ ᐱᓇᓱᐊᕈᓯᐅᓂᐊᖅᑐᖅ. ᐱᓇᓱᐊᕈᓯᖃᖅᑎᑕᐅᓂᖓᓕ ᐱᔾᔪᑎᖃᖅᑐᖅ 

ᑐᑭᓯᐅᒪᔭᐅᓂᖅᓴᐅᓕᖅᑎᑕᐅᓇᓱᐊᖅᖢᓂ ᐅᖃᐅᓯᖅᑕᖓᒍᑦ ᐊᑐᖅᑕᐅᕙᖕᓂᖓᒍᓪᓗ ᑲᓇᑕᒥ ᓄᓇᓕᖕᓂ 

ᐱᕋᔭᒃᑐᓕᕆᓂᖅ ᐃᖅᑲᖅᑐᐃᕕᓕᕆᓂᕐᓗ. 

 

ᐃᖅᑲᖅᑐᐃᕕᐅᑉ ᓴᓂᐊᒍᖔᖅ ᒪᓕᒐᓕᕆᔾᔪᑕᐅᕙᒃᐳᖅ ᐱᕋᔭᒃᑐᕕᓃᑦ ᑭᐅᔾᔪᑎᖃᕆᐊᖃᕐᓂᖏᓐᓄᑦ. ᑐᕌᒐᖃᖅᑐᖅ 

ᐃᓄᒃ ᐱᕋᔭᓲᖅ ᐋᓐᓂᖅᑕᐅᓯᒪᓂᖃᖅᐸᑦ ᒪᒥᓴᕈᑎᖃᖔᕐᓗᓂ ᐊᒻᒪ ᓄᓇᓕᖕᒥᐅᖃᑎᒌᑦ ᐃᓅᖃᑎᒋᖃᑦᑕᖅᑕᖏᓪᓗ 

ᐱᖃᑎᒌᑦᑎᐊᓕᒃᑲᓐᓂᕈᓐᓇᕐᓂᐊᕐᒪᑕ. ᑕᐃᒪᐃᓕᐅᓲᑦ ᐱᕋᔭᒃᓯᒪᔪᑦ ᓵᑕᒃᓴᐅᓪᓗᑎᒃ, ᐱᕋᔭᒡᕕᐅᓯᒪᔪᑦ 

ᐱᔭᕆᐊᖃᖅᑕᖏᓐᓄᑦ ᓈᒻᒪᒃᓯᓕᕈᑕᐅᕙᒃᖢᑎᒃ, ᓴᖅᑭᖦᖢᒋᓪᓗ ᐱᔾᔪᑕᐅᓪᓗᐊᑕᓲᑦ ᐱᕋᔭᖃᑦᑕᓕᕐᓂᕐᒧᑦ. 

ᐱᕋᔭᒃᐸᒃᑐᑦ ᒪᒥᓴᕆᐊᖃᕐᓂᖏᓐᓄᑦ ᑐᙵᕕᐅᔪᑦ ᐱᓕᕆᔾᔪᓯᐅᕙᒃᑐᓪᓗ ᓇᓕᒧᓐᓂᖃᕐᒪᑕ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᐊᒻᒪ ᐃᓄᐃᑦ ᐱᑦᑎᐊᙱᑦᑐᕕᓂᕐᓄᑦ ᑲᒪᔾᔪᓯᖏᓐᓂᒃ. ᐱᓕᕆᔾᔪᓯᐅᖁᔭᐅᔪᑦ ᒪᓕᒃᑭᕗᑦᑕᐅᖅ 

ᑲᓇᑕᒥ ᓱᓕᔪᒥᒃ ᐃᓱᒪᒋᔪᓐᓇᐃᖃᑎᒌᖕᓂᕐᒧᓪᓗ ᑭᒡᓕᓯᓂᐊᖅᑏᑦ ᐱᓕᕆᐊᖑᖁᓚᐅᖅᑕᖏᓐᓂᒃ ᓱᓕᔪᓂᒃ 

ᐊᑐᖅᑕᐅᖔᕈᓐᓇᕋᔭᖅᑐᓂᒃ ᐱᕋᔭᒃᑐᕕᓂᕐᓄᑦ ᑎᒍᔭᐅᓯᒪᕝᕖᑦ ᐃᓗᐊᓂ ᓄᓇᖃᖅᑳᖅᓯᒪᔪᑦ 

ᑭᒡᒐᖅᑐᖅᑕᐅᓗᐊᔮᕐᓂᖏᓐᓄᑦ ᐅᓄᕈᓐᓃᖅᐹᓪᓕᕋᔭᕐᒪᖔᑕ. 

 

ᑲᓇᑕᒥ ᐃᖅᑲᖅᑐᐃᕕᓕᕆᓂᕐᒧᑦ ᐱᓇᓱᐊᕈᓯᖅ ᓈᒻᒪᓛᖑᕗᖅ ᐃᓕᓴᖅᓯᔾᔪᑎᒋᓗᒍ ᐱᓕᕆᐊᖑᐊᓂᒃᓯᒪᓕᖅᑐᓂᒃ 

ᐱᕋᔭᖕᓂᒃ ᒪᒥᓴᐃᖃᑦᑕᕐᓂᖅ ᐊᒻᒪᓗ ᐱᒋᐊᖅᑎᑕᐅᓯᒪᔪᑦ ᓈᒻᒪᒃᓯᓕᕋᓱᐊᖅᑐᑦ ᒪᓕᒐᓕᕆᓂᒃᑯᑦ ᓄᓇᕗᒻᒥ. 

 

ᑲᒪᒋᔭᐅᓪᓗᑎᒃ ᓄᓇᓕᖕᓂ ᒪᓕᒐᓕᕆᔨᒃᑯᑦ ᐱᓕᕆᕝᕕᖓᓂ, ᐅᑎᖅᑎᑦᑎᓂᕐᒧᑦ ᒪᓕᒐᓕᕆᓂᕐᒧᑦ 

ᐊᓯᐊᒎᖔᖅᑎᑦᑎᕙᖕᓂᕐᒧᑦ ᐱᓕᕆᐊᖑᕙᒃᑐᖅ ᐱᐅᔪᒻᒪᕆᖕᒥᒃ ᑕᑯᔾᔪᑕᐅᔪᓐᓇᖅᐳᖅ ᐱᓕᕆᖃᑎᒌᒃᐸᖕᓂᕐᒥᒃ 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᒃᐸᒃᑐᓂᑦ. ᓄᓇᓕᖕᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ ᐊᒻᒪ ᓄᓇᓕᖕᓂ 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ ᐱᓕᕆᑎᑦᑎᓲᖑᕗᑦ ᑕᒪᐃᓐᓂᒃ 25−ᓂᒃ ᓄᓇᕗᒻᒥ ᓄᓇᓕᖕᓂ. 

 

ᒪᓕᒐᓕᕆᔭᐅᔪᒃᓴᐃᑦ ᓇᓗᓇᐃᖅᑕᐅᖃᑦᑕᖅᑐᑦ ᐸᓖᓯᒃᑯᓐᓂ ᑲᒪᒋᔭᐅᖁᔭᐅᓪᓗᑎᒃ ᐊᒻᒪᓗ ᐃᖅᑲᖅᑐᖅᑕᐅᑎᑦᑎᔩᑦ 

ᑲᓇᑕᒥ ᐱᔨᑦᑎᕋᖅᑎᖏᓐᓂᒃ ᐱᓕᕆᖃᑎᒋᖁᔭᐅᓪᓗᑎᒃ. ᒪᓕᒐᓕᕆᔭᐅᔪᓐᓇᖅᑐᑦ ᑕᕝᕘᓇ 

ᐃᖅᑲᖅᑐᐃᕕᒃᑰᖏᖔᖃᑦᑕᖅᑐᑦ ᑲᑎᒪᔨᕋᓛᓄᑦ ᑲᒪᒋᔭᐅᓕᕐᓗᑎᒃ, ᖃᔅᓯᑐᐃᓐᓇᕐᓂᒃ ᐅᑭᐅᓖᑦ, ᑭᓯᐊᓂᑦᑕᐅᖅ 

ᐃᒃᐱᒋᔭᐅᓂᖅᓴᐅᓪᓗᑎᒃ ᒪᒃᑯᒃᑐᑦ ᐃᓐᓇᑐᖃᐃᓪᓗ. 

 

ᑲᑎᒪᔨᕋᓛᑦ ᑲᑎᑎᑦᑎᖃᑦᑕᖅᑐᑦ ᐱᕋᔭᒃᑕᐅᓯᒪᔪᓂᒃ, ᐱᕋᔭᒃᓯᒪᔪᓂᒃ, ᐊᓯᖏᓐᓂᒡᓗ ᐊᒃᑐᖅᑕᐅᓯᒪᔪᓂᒃ ᐃᓄᖕᓂᒃ 

ᐃᓗᐃᑦᑐᒥᒃ ᒪᒥᓴᐃᓇᓱᐊᖅᖢᑎᒃ ᑕᐃᓐᓇ ᐱᓂᕐᓗᒍᑕᐅᓚᐅᖅᑐᖅ ᐅᖃᐅᓯᐅᔪᓐᓇᕐᓂᐊᕐᒪᑦ ᐃᓕᖅᑯᓯᖅᓱᖅᑐᒃᑯᑦ 

ᐋᓪᓚᔪᐊᙱᓪᓗᑎᒡᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᓗᑎᒃ ᒪᒥᓴᕐᓂᕐᒧᑦ. 

 

ᓄᓇᕗᒻᒥᐅᑦ ᐃᑲᔪᖅᓯᖅᑕᐅᕗᑦ ᓄᓇᓕᖕᒥ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᒧᑦ ᑐᑭᓯᒋᐊᒃᑲᓐᓂᖁᔭᐅᓪᓗᑎᒃ 

ᑐᑭᓯᐅᒪᓂᖅᑖᒃᑲᓐᓂᕈᓐᓇᕐᓂᐊᕐᒪᑕ ᐃᓕᑦᑎᒃᑲᓐᓂᕐᓗᑎᒡᓗ ᒪᓕᒐᓕᕆᓂᒃᑯᑦ ᐃᓕᖅᑯᓯᕆᔭᐅᕙᒃᑐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᒋᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

ᐱᕙᓪᓕᐊᔭᓄᑦ ᑕᑯᒃᓴᐅᑎᑕᕗᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᐊᓇ, ᐅᖃᖅᑏ. ᐅᓪᓗᖃᑦᑎᐊᕆᔅᓯ ᐅᕙᓃᑦᑐᓕᒫᑦᑎᐊᑦ 

ᓄᓇᕗᒻᒥᐅᓕᒫᓪᓗ. 

 

ᐅᖃᖅᑎᑦᑎᔩ, ᖃᐅᒃᐸᑦ ᓄᓇᕐᔪᐊᕐᒥ ᐃᓄᐃᑦ ᐅᓪᓗᕆᖕᒪᒍ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ 

ᑲᔪᓯᑦᑎᐊᕐᓂᖓᓂ ᓄᓇᕗᑦ ᒐᕙᒪᒃᑯᑦ ᐃᓄᐃᑦ ᐃᖅᑲᓇᐃᔮᓂᒃ ᐱᕚᓪᓕᖅᑎᑦᑎᓂᕐᒧᑦ ᐃᓕᓐᓂᐊᖅᑕᐅᔪᒃᓴᓂᒃ. 

 

ᓯᑎᐱᕆ 2021−ᒥ, ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᑦᑎᓚᐅᖅᐳᑦ ᓄᑖᒥᒃ ᐱᔪᓐᓇᕐᓂᖅᑖᖅᐸᓪᓕᐊᓂᕐᒧᑦ 

ᐱᓕᕆᐊᖑᕙᓪᓕᐊᔪᒪᔪᒥᒃ ᐃᑲᔪᖅᓱᕐᓗᒋᑦ ᐱᐅᓯᒋᐊᖅᑎᓪᓗᒋᓪᓗ ᐃᓄᐃᑦ ᐃᖅᑲᓇᐃᔭᖅᑎᑦ ᐊᖓᔪᖅᑲᐅᑎᓂᒃ 

ᓄᓇᕗᑦ ᒐᕙᒪᒃᑯᓐᓂ ᓯᕗᓕᖅᑎᒃᓴᓂᒃ. 

 

ᐊᕐᕌᒍᑦ ᐱᖓᓱᑦ ᐅᖓᑖᓄᑦ, ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑎᑦ ᓄᓇᕗᑦ ᒐᕙᒪᒃᑯᓐᓂ ᐊᓯᖏᓐᓂᒡᓗ 

ᑲᑐᔾᔨᖃᑎᒌᒡᕕᖕᓂ ᐱᓇᔪᓚᐅᖅᐳᑦ ᐃᓕᓐᓂᐊᖅᑕᒥᓂᒃ ᐊᓂᒍᐃᓂᕐᒧᑦ ᐃᓕᑕᕆᔭᐅᔾᔪᑎᑖᖅᓯᒪᔪᒥᒃ ᐅᕝᕙᓘᓐᓃᑦ 

ᐃᓕᓐᓂᐊᖅᑕᒥᓂᒃ ᐊᓂᒍᐃᔾᔪᑎᒥᒃ ᓯᕗᓕᖅᑎᙳᕆᐅᖅᓴᔪᓄᑦ ᐊᒻᒪ ᐊᐅᓚᑦᑎᔨᓄᑦ Athabasca 

ᓯᓚᑦᑐᖅᓴᕐᕕᒡᔪᐊᕐᒥ ᐃᖅᑲᓇᐃᔮᖅᑖᖅᐸᓪᓕᐊᓪᓗᑎᒃ. ᐊᑕᐅᑦᑎᒃᑰᖃᑎᖃᖅᖢᓂ ᐃᓄᐃᑦ ᐃᓅᖃᑎᒌᒃᐸᖕᓂᕐᒧᑦ 

ᐅᖃᖅᑎᑦᑎᔨ, ᔫᓂ 2024−ᒥ, ᐱᓕᕆᕝᕕᒋᔭᒃᑲ ᐱᓕᕆᑎᑦᑎᓚᐅᖅᐳᑦ ᐃᓕᓐᓂᐊᖅᑕᒥᓂᒃ ᐊᓂᒍᐃᔪᓂᒃ 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᓲᑕᐅᓪᓗᑎᒃ ᐃᖃᓗᖕᓂ ᐃᓕᑕᕆᓪᓗᒋᑦ ᐊᓂᒍᖅᑕᐅᕙᓪᓕᐊᔪᑦ 11−ᖑᓪᓗᑎᒃ ᐃᓕᓐᓂᐊᖅᑕᒥᓂᒃ ᐊᓂᒍᐃᔪᑦ 

− 7 ᓄᓇᕗᑦ ᒐᕙᒪᒃᑯᓐᓂ, 1 ᑲᓇᑕᒥ ᒐᕙᒪᒃᑯᓐᓂ, ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᒃ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᐃᓕᓴᖅᓯᖃᑎᒋᔪᒪᕙᒃᑲ ᐃᓄᐃᑦ ᓯᕗᓕᖅᑎᓂᒃ ᐃᖅᑲᓇᐃᔮᓂᒃ 

ᐱᕚᓪᓕᖅᑎᑦᑎᓂᕐᒧᑦ ᐃᓕᓐᓂᐊᕌᓂᓚᐅᖅᑐᑦ ᐃᑲᕐᕋᒐᓵᓗᓐᓂᒃ ᐃᓕᓐᓂᐊᓚᐅᖅᑐᑦ ᐊᖏᖅᓯᒪᐃᓐᓇᖅᖢᑎᒃ 

ᐃᖅᑲᓇᐃᔮᖏᓐᓄᑦ. ᑖᒃᑯᐊ ᐊᓂᒍᐃᔪᑦ ᐅᑯᓂᖓ ᐃᓚᖃᖅᐳᑦ: 

 

• ᐋᑎᓖᓐ ᓵᓚᒨᓂ − ᓯᓚᒥ ᐊᖓᔪᖅᑳᒻᒪᕆᒃ, ᒥᕐᙳᐃᖅᓯᓕᕆᔨᒃᑯᑦ ᑲᓇᑕᒥ 

• ᐋᓐᑐᕆᐊ ᓴᑎᐊᓇ - ᑭᕙᓪᓕᕐᒥ ᐋᓐᓂᐊᕐᕕᖕᒧᑦ ᑐᑭᒧᐊᒃᑎᑦᑎᔨᐅᓚᐅᑲᒃᑐᖅ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

• ᐸᐳᕋ ᑕᖅᑕᖅ, ᓄᓇᓕᖕᓂ ᐊᐅᓚᓂᕆᔭᖏᓐᓄᑦ ᐊᐅᓚᑦᑎᔨ, ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᓯᕋᖅᑎᒃᑯᑦ 

• ᒍᓘᕆᐊ ᐅᓗᖅᓯ, ᐱᓕᕆᐊᒧᑦ ᑐᑭᒧᐊᒃᑎᑦᑎᔨ, Blue Economy, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

• ᔪᐊᓂ ᐸᓪᓗᖅ, ᐱᒻᒪᕆᐅᒋᔭᖏᓐᓂᒃ, ᐱᔭᕇᖅᓯᓂᕐᒧᑦ ᐃᑲᔪᖅᑐᐃᓂᕐᓂᒃ ᓲᕐᓗ ᐊᔪᕈᓐᓃᖅᓴᕐᓂᕐᒧᑦ 

ᓇᒧᙵᐅᓂᕆᔭᐅᕙᒃᑐᓂᒃ, ᐊᔪᙱᓐᓂᖃᓪᓚᕆᒃᑐᓂᒃ ᐊᔪᕈᓐᓃᖅᓴᖅᑎᑦᑎᕙᒃᑐᓂᒃ, ᐃᓄᒃᑐᑦ ᐅᖃᐅᓯᕐᓄᑦ 

ᐊᔪᕈᓐᓃᖅᓴᖅᑎᑕᐅᓂᕐᒥᒃ, ᐃᓐᓇᐃᓪᓗ ᐅᖃᐅᔾᔪᐃᔨᑦ ᐱᒻᒪᕆᐊᓘᓚᐅᖅᐳᑦ ᑕᒪᑐᒪᓂ ᐋᖅᑭᒃᓱᖅᑕᐅᓯᒪᔪᒥ 

ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᑎᑕᐅᓂᕐᒧᑦ ᐱᓕᕆᐊᖑᕙᒃᑐᒥ. ᐊᐅᓚᑦᑎᔨᒻᒪᕆᒃ NCC−ᑯᓐᓄᑦ 

• ᒫᒡᒍᓚ ᔫᓐᔅ−ᐊᐅᑐᑦ, ᐊᐅᓚᑦᑎᔨ, ᐃᑲᔪᐃᓂᕐᒧᑦ ᐱᔨᑦᑎᕋᖅᑎᓄᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

• ᓇᔭ ᕇᓐᑐᔅ ᐊᐅᓚᑦᑎᔨ ᐊᑐᐊᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ ᐃᓄᓕᕆᔨᒃᑯᓐᓄᑦ 

• ᑐᕋᐃᓯ ᖃᔮᖅ, ᑐᑭᒧᐊᒃᑎᑦᑎᔨ, ᒐᕙᒪᒥᐅᑕᐅᖃᑎᒌᓄᑦ, ᒐᕙᒪᓕᕆᔨᒃᑯᑦ 

• ᔫ−ᐋᓐ ᒨᕕ, ᑐᑭᒧᐊᒃᑎᑦᑎᔨ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

• ᓘᓯ ᐅᐃᓪᓴᓐ, ᐊᐅᓚᑦᑎᔨ, ᐱᓕᕆᐊᒃᓴᓄᑦ ᐱᕙᒌᔭᐃᓂᕐᒧᑦ ᐊᒻᒪ ᐃᑲᔪᕐᓂᕐᒧᑦ, ᒪᓕᒐᓕᕆᔨᒃᑯᑦ 

• ᓵᓐᑐᕋ ᖃᐅᓐᓇᖅ, ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ, ᖃᓄᐃᙱᑦᑎᐊᖅᑐᓕᕆᔨᒃᑯᑦ, ᐃᓄᓕᕆᔨᒃᑯᑦ 

 

ᐃᓚᖏᑦ ᑖᒃᑯᐊ ᐱᔭᕇᖅᑐᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐅᓪᓗᒥ, ᐊᒻᒪᓗ ᓂᕆᐅᑦᑎᐊᖅᑯᖓ ᐃᓕᓴᕆᔪᒪᓪᓗᒋᑦ 

ᐊᒻᒪᓗ ᖁᕕᐊᓲᑎᒋᓗᒋᑦ ᐱᔭᕇᕋᑖᓚᐅᖅᑕᖏᑦ ᒪᓕᒐᓕᐅᖅᑎᓕᒫᓄᑦ ᓈᒻᒪᓯᑉᐸᑦ. ᖁᐊᓇ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᕆᔭᐅᔪᖅ ᖁᓪᓕᖅ ᐆᒻᒪᖅᑯᑎᓕᔨᒃᑯᑦ ᑯᐊᐳᕇᓴᖓᓄᑦ, 

ᒥᔅᑕ ᒪᐃᓐ. 

ᐃᓕᓴᖅᑕᐅᔪᓪᓗ ᐸᐃᑉᐹᖃᖅᑐᓄᑦ ᑕᑯᒃᓴᐅᑎᑕᕗᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ ᐱᒻᒪᕆᐊᓗᖕᒥᒃ ᐱᓕᕆᐊᖃᖅᐸᖕᓂᖏᓐᓂᒃ 

ᐃᖅᑲᓇᐃᔭᖅᑎᒋᔭᕗᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᑲᔪᓯᓂᖃᑦᑎᐊᕐᓂᖓᓄᑦ. ᐃᖅᑲᓇᐃᔭᖅᑎᒋᔭᕗᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᓴᐅᓂᕆᖕᒪᒍ; ᐱᒻᒪᕆᐊᓗᐃᑦ ᐱᔨᑦᑎᕋᕐᓂᕆᔭᐅᕙᒃᑐᑦ ᓄᓇᕗᒻᒥᐅᓄᑦ 

ᑲᔪᓯᑎᑕᐅᕙᒃᐳᑦ ᖁᔭᓕᔭᐅᓪᓗᑎᒃ ᐊᒃᓱᕈᖅᖢᑎᒃ ᐱᓕᕆᕙᖕᓂᖏᓐᓄᑦ, ᐱᓕᕆᐊᖃᓪᓚᕆᒍᒪᕙᖕᓂᖏᓐᓄᑦ, 

ᐊᔪᙱᓐᓂᖃᓪᓚᕆᖕᓂᖏᓐᓄᓪᓗ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᑲᔪᖅᑐᐃᔪᒪᓪᓚᑦᑖᖅᐳᑦ 

ᐃᖅᑲᓇᐃᔭᖅᑎᑦᑎᓐᓂᒃ ᐱᓇᔪᐃᓐᓇᕐᓂᒃᑯᑦ ᐃᖅᑲᓇᐃᔮᓂᒃ ᐱᕚᓪᓕᖅᑎᑦᑎᓂᕐᒥᒃ ᐊᔪᕈᓐᓃᖅᓴᕐᓂᕐᒥᒡᓗ. 

 

ᐅᖃᖅᑏ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ ᑕᑯᓐᓇᒐᖃᑦᑐᑦ ᐱᕙᓪᓕᐊᑎᑦᑎᓂᕐᒥᒃ ᓴᙱᔪᒥᒃ, 

ᐱᔪᓐᓇᑎᐊᖅᑐᒥᒃ ᐃᖅᑲᓇᐃᔭᖅᑎᓂᒃ ᐃᓕᓐᓂᐊᓂᒃᑯᑦ ᐊᒻᒪᓗ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᓂᒃᑯᑦ. 

ᖃᐅᔨᒪᑦᑎᐊᕈᒪᒐᑦᑕ ᐃᖅᑲᓇᐃᔭᖅᑎᕗᑦ ᐊᑐᕈᓐᓇᖅᑕᖏᓐᓂᒃ ᖃᐅᔨᒪᓂᖏᓐᓂᓪᓗ ᐊᔪᙱᑦᑎᐊᖁᓪᓗᒋᑦ 

ᓯᕗᒻᒧᐊᒃᑎᓪᓗᒋᓪᓗ ᐃᖅᑲᓇᐃᔮᖏᓐᓂ. ᒪᓕᒃᖢᑎᒃ ᓄᓇᕗᑦ ᒐᕙᒪᒃᑯᖏᑦᑕ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐱᕙᒌᔭᐅᑖᓂᑦ, ᐃᑲᔪᖅᑐᐃᖏᓐᓇᖅᐳᒍᑦ ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᖕᒥᑦ ᑖᒃᑯᓂᖓ ᐱᒋᐊᖅᑕᓂᑦ.  

 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕈᖅᐸᓪᓕᐊᑎᓪᓗᒋᑦ ᓄᓇᓕᖕᓂ ᓴᓇᔨᐅᔪᑦ ᐃᖅᑲᓇᐃᔭᖅᑎᓂᒃ ᐱᕈᖅᐸᓪᓕᐊᑎᑦᑎᔪᑦ ᐊᑯᓂᐅᔪᒃᑯᑦ 

ᑲᑐᔾᔨᖃᑎᒌᒡᕕᖕᒥ ᖃᐅᔨᒪᓕᖅᐹᓪᓕᕈᑎᒃᓴᓂᒃ, ᑲᓇᑕᐅᑉ ᓯᓚᑖᓂᙶᖅᑐᓂᒃ ᐃᖅᑲᓇᐃᔭᖅᑎᓂᒃ 

ᐊᑐᙱᓐᓂᖅᓴᐅᔪᓐᓇᖅᐳᒍᑦ ᓴᖅᑭᑦᑎᓗᑕᓗ ᑐᑭᖃᑦᑎᐊᖅᑐᓂᒃ ᐃᖅᑲᓇᐃᔮᒃᓴᓂᒃ ᓄᓇᕗᒥᐅᓄᑦ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᑲᔪᖅᓱᐃᕗᑦ ᐃᖅᑲᓇᐃᔮᒃᓴᓂᒃ ᐱᕈᖅᐸᓪᓕᐊᔪᓂᒃ ᐃᓄᖕᓄᑦ 

ᐃᖅᑲᓇᐃᔭᖅᑎᓄᑦ, ᐊᑐᐃᓐᓇᐅᑎᑦᑎᕙᒃᖢᑎᒃ ᐃᖅᑲᓇᐃᔮᒥ ᐱᕚᓪᓕᕈᑎᒃᓴᓂᒃ, ᖃᐅᔨᒋᐊᒃᑲᓐᓂᖅᐸᒃᖢᑎᒡᓗ 

ᑐᕌᒐᖏᓐᓄᑦ ᓈᒻᒪᒃᑐᒦᒃᑲᓗᐊᕐᒪᖔᑕ. ᒫᑦᓯ 31, 2024−ᒥ ᐱᒋᐊᖅᖢᓂ, 95%−ᒋᔭᖏᑦ ᐃᓄᐃᑦ 

ᐃᖅᑲᓇᐃᔭᖅᑎᖁᑎᕗᑦ ᐃᖅᑲᓇᐃᔭᖅᑎᐅᓂᕐᒧᑦ ᐱᕙᒌᔭᐃᓂᖃᖅᓯᒪᕗᖅ, ᖄᖏᐅᑎᓪᓗᓂ ᐊᕐᕌᒍᓄᑦ ᑎᓴᒪᓄᑦ 

ᐱᓕᕆᐊᖃᓪᓚᕆᒍᒪᓂᑦᑎᓐᓂᒃ ᑎᑭᐅᑎᔪᒪᓪᓗᑎᒃ 90%−ᐸᓗᖕᒧᑦ. ᑖᓐᓇ ᐸᕐᓇᐃᓂᕐᒧᑦ ᐱᓕᕆᐊᒃᓴᖅ 

ᐱᐅᓯᒋᐊᖅᑎᑦᑎᔪᖅ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᑐᑭᓕᕇᒃᓗᓂᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑦ. 

 

ᑭᓇᑐᐃᓐᓇᖅ ᐃᖅᑲᓇᐃᔮᖃᕈᒪᔪᖅ, ᑎᓕᐅᕆᕗᖓ ᐃᓱᒪᒋᔭᖃᖁᓪᓗᑎᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᑦ 

ᐱᕈᕐᕕᐅᒋᐊᖓᓂᑦ, ᐃᓕᓐᓂᐊᕐᓂᕐᒥᑦ, ᓴᓇᓂᕐᒥᓪᓗ ᖁᕕᐊᓇᖅᑐᒥᑦ ᓯᕗᓂᑦᓴᕐᒥᑦ. ᐃᓕᓐᓂᐊᖅᑎᐅᒐᓗᐊᕈᕕᑦ, 

ᓴᓇᔨᐅᒍᕕᑦ, ᐃᑲᔪᕈᒪᓂᖃᕈᒪᒍᕕᓪᓘᓐᓃᑦ ᓄᓇᓕᑦᓯᓐᓂᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐊᑐᐃᓐᓇᐅᑎᑦᓯᔪᑦ ᐱᕕᖃᕐᓂᐅᔪᓂᑦ ᓇᓕᒧᑎᑦᓯᓂᕐᒥᑦ ᐱᓕᕆᔨᒻᒪᕆᐅᓂᕐᓄᑦ ᑐᕌᒐᕐᓂᑦ ᐊᓯᔾᔩᓂᖃᓪᓚᕆᓪᓗᓂᓗ 

ᐃᓅᓯᖏᓐᓂᑦ ᓄᓇᕗᒻᒥᐅᑦ. 

 

(ᑐᓵᔨᑎᒎᕈᓐᓃᖅᑐᖅ) ᑭᖑᓪᓕᖅᐹᒥᒃ ᐅᖃᖅᑎᑦᓯᔩ, ᒪ’ᓈᕈᐊᓪᓚᕆᑉᐸᒃᑲ ᖁᔭᓐᓇᒦᖅᖢᒋᑦ, ᖁᐊᓈᓚᑉᓗᒋᓪᓗ, 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓂᑦ ᐱᓕᕆᔪᓗᒃᑕᓄᑦ. ᐱᓕᕆᒡᒍᓐᓂᕆᔭᓯ ᑕᖃᑐᐃᓐᓇᕆᔭᓯ 

ᐊᔪᖏᓐᓂᕆᔭᓯ ᐅᕙᑉᑎᓐᓄᑦ ᐊᑑᑎᖃᓪᓚᕆ’ᒪᑕ, ᑯᐊᐳᕇᓴᒋᔭᑉᑎᓐᓄᓪᓗ ᐱᕚᓪᓕᕈᑕᐅᓪᓚᕆᒃᖢᑎᒃ. ᐊᒻᒪ 

ᑲᑎᔾᔨᖃᑎᒌᒃᖢᑕ ᐱᓕᕆᖃᑎᒌᒃᖢᑕ ᓯᕗᓂᒃᓴᒥᒃ ᐱᐅᓂᖅᓴᕐᒥ ᐋᖅᑭᒃᓱᐃᕙᓪᓕᐊᒐᑉᑕ. ᒪ’ᓇᐅᕗᓯ. ᒪ’ᓇ, 

ᐅᖃᖅᑎᑦᓯᔩ.  

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᓂᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 689 - 6(2): ᐅᓯᖏᐊᖅᑕᐅᕙᓪᓕᐊᓂᖓ ᐅᒥᐊᒃᑯᕕᒃᓴᖓ ᑭᙵᓂᑦ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᒃᒦᒃ, ᐅᖃᖅᑏ. ᐊᒻᒪᓗ ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᓄᓇᕗᒻᒥᐅᓕᒫᑦ. 

 

ᐅᖃᖅᑏ, ᐅᓪᓗᒥ ᓇᖏᖅᓯᒍᑎᖃᖅᐳᖓ ᑖᓐᓇ ᑭᙵᕐᓂ ᐊᖏᓂᖅᐹᒥᒃ ᐅᒥᐊᕐᔪᐊᒃᑯᑦ ᐅᓯᖃᑦᑕᕐᓂᖅ 

ᐊᑐᖅᑕᐅᓯᒪᒻᒪᑦ. ᐊᒻᒪᓗ ᓂᕆᐅᓐᓇᕆᓪᓗᓂ 2025-2026-ᖑᓛᖅᑐᒥ ᑲᔪᓯᓂᖃᑦᓯᐊᕈᒫᕐᓂᐊᖅᑎᓪᓗᒍ, ᐃᓄᓐᓂᓪᓗ 

ᐃᖅᑲᓇᐃᔭᖅᑎᖃᑦᓯᐊᐸᓪᓕᐊᑎᓪᓗᒋᑦ ᑕᒪᓐᓇ ᐱᕙᓪᓕᐊᑎᓪᓗᒍ. 

 

ᐅᖃᖅᑏ, ᑖᓐᓇ ᓄᑖᖅ ᐅᒥᐊᕐᔪᐊᕐᒧᑦ ᓂᐅᕋᐃᕕ ᑭᙵᕐᓂ ᐊᑦᑕᓇᖏᑦᑐᒦᖁᓪᓗᒍᓪᓗ ᐱᒋᐊᕈᑕᐅᓚᐅᖅᓯᒪᔪᖅ 

ᐅᖃᐅᓯᕆᔭᐅᕙᓪᓕᐊᓕᓚᐅᖅᓯᒪᒻᒪᑦ ᑕᐃᑲᓂ 2019-ᖑᑎᓪᓗᒍ. ᐊᒻᒪᓗ ᑖᓐᓇ ᑮᓇᐅᔭᓂᑦ 

ᐊᖏᖅᑕᐅᓯᒪᓚᐅᖅᑎᓪᓗᒍ ᑐᑭᓯᐅᒪᔭᒃᑯᓪᓗ ᕼᐋᒻᒪᓚᒃᑯᑦ ᑐᒃᓯᕋᖅᓱᑎᒃ ᑐᕋᐃᓐᓇᖅᓱᑎᒃ ᒐᕙᒪᑐᖃᒃᑯᓐᓄᑦ 

ᐊᖏᖅᑕᐅᓯᒪᓚᐅᕐᒪᑕ ᐊᒻᒪᓗ ᑖᓐᓇ ᐊᐅᓚᑕᐅᓚᖅᓱᓂ ᕿᑭᖅᑖᓘᑉ ᓇᒻᒥᓂᖃᖅᑐᓄᑦ ᐱᕙᓪᓕᐊᓂᕐᒧᑦ 

ᑯᐊᐳᕇᓴᒋᔭᐅᔪᖅ. ᑲᔪᓯᓚᐅᖅᓱᑎᓚᐅᖅᓱᑎᑦᑕᐅᖅ ᑖᒃᑯᐊ ᐅᖃᐅᔾᔪᐃᔨᐅᓂᕋᖅᑕᐅᔪᐃᑦ ᕿᒥᕐᕈᓂᖃᓚᐅᖅᑎᓪᓗᒋᑦ, 

ᑖᓐᓇ ᐱᕙᓪᓕᐊᑎᓪᓗᒍ. 

 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐅᖃᖅᑏ, ᓂᐅᕋᐃᕕᒃ ᐱᒋᐊᖅᑕᐅᓕᓚᐅᕐᒪᑦ ᓴᓇᔭᐅᕙᓪᓕᐊᓂᖓ ᒪᐃ 2024-ᖑᑎᓪᓗᒍ ᐊᒻᒪᓗ 

ᐱᔭᕇᓚᐅᖅᓱᑎᒃ ᑕᕝᕙ ᓰᑏᕝᕙ ᕿᑎᖓᓂ ᑕᖅᑭᖓᓂ, 2024 ᑕᖅᑭᐅᓚᐅᖅᑐᒥ.  

 

ᐅᖃᖅᑏ, ᑖᒃᑯᐊ ᑳᓐᑐᕌᒃᒥᑦ ᑎᒍᒥᐊᖅᑎᐅᓚᐅᖅᑐᐃᑦ ᐱᓕᑕᖅ ᐃᓐᑐᐳᕋᐃᓯᔅ, ᐊᒻᒪᓗ ᕿᓚᒥᑭᑯᓗ ᑖᓐᓇ 

ᐱᓕᕆᐊᕆᓚᐅᒻᒪᔾᔪᒃ.  

 

ᐅᖃᖅᑏ, ᑖᓐᓇ ᐱᔾᔪᑎᖃᖅᓯᒪᔪᖅ ᓂᐅᕋᐃᕕᒃ ᑭᙵᐃᑦ ᕼᐋᒻᒪᓚᒃᑯᖏᑦ ᐊᑦᑕᓇᖏᓐᓂᖅᓴᒥᒃ ᐅᒥᐊᖁᑎᖃᖅᑐᓄᑦ 

ᑐᓚᒋᐊᖅᑐᖃᑦᑕᕈᓐᓇᓂᐊᖁᓪᓗᒋᑦ. ᐊᒻᒪᑦᑕᐅᖅ ᑖᒃᑯᐊ ᐅᒥᐊᕐᔪᐊᒃᑯᑦ ᐅᓯᖃᑦᑕᖅᑎᐅᔪᖅ ᐊᕐᕌᒍᑕᒫᑦ 

ᓂᐅᕋᐃᔭᖅᑐᕐᕕᒋᖃᑦᑕᕈᓐᓇᕐᓂᐊᖅᑕᖓᓂᒃ.  

 

ᐊᒻᒪᓗ ᐅᖃᖅᑏ, ᑖᓐᓇ ᐊᑐᓕᓚᐅᕐᒪᑦ ᐋᑦᑑᕝᕙᐅᑎᓪᓗᓂ ᐊᒻᒪ ᕿᓚᒥᑯᓗ ᑎᓂᙵᑎᓪᓗᒍᓘᓐᓃᑦ 

ᐅᓕᙵᑎᓪᓗᒍᓘᓐᓃᑦ ᓂᐅᕋᐃᒍᓐᓇᓚᐅᕐᒪᑕ. ᖁᔭᓐᓇᒦᕈᒪᑦᓯᐊᖅᑕᒃᑲ ᑕᒪᒃᑯᐊ ᐱᓕᕆᓚᐅᖅᑐᐃᑦ ᐊᒻᒪᓗ ᑖᓐᓇ 

ᒪᐃᔭ ᑭᒡᒐᖅᑐᕐᓗᒍ ᑭᙵᕐᒥᐅᓄᑦ ᖁᔭᓐᓇᒦᕈᒪᑦᓯᐊᖅᑐᑦ ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᓴᐳᒻᒥᑦᑎᓂᕐᒧᑦ 

ᐃᒪᕐᓂᑦ ᐸᕐᓇᐅᑎ ᑮᓇᐅᔭᖃᖅᓯᑦᓯᓚᐅᖅᑎᓪᓗᒋᑦ. ᐊᒻᒪᓗ ᕿᑭᖅᑖᓗᒃ ᓇᒻᒥᓂᖃᖅᑎᐅᔪᑦ ᐱᕙᓪᓕᐊᓂᕐᒧᑦ 

ᑯᐊᐳᕇᓴᖓ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐃᓚᐅᖃᑕᐅᓯᒪᑎᓪᓗᒋᑦ, ᑕᒪᓐᓇ ᑲᔪᓯᑦᓯᐊᕈᓐᓇᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 690 - 6(2): ᐃᓕᓴᖅᓯᓂᖅ ᐋᓐ ᐊᕿᐊᕈᒻᒥᒃ ᐊᐅᓱᐃᑦᑐᒥᐅᑕᖅ (ᐊᕿᐊᕈᖅ, 

ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐅᓱᐃᑦᑐᕐᒥᐅᑕᐃᑦ 

ᑕᒪᐅᙵᕋᔪᐃᒻᒪᑕ ᑭᓯᐊᓂ ᑕᒫᓃᑦᑐᖃᖅᑐᐊᓐᓅᖕᒪᑦ ᐃᓕᓴᕆᔪᒪᓪᓗᒍ ᐊᒻᒪᓗ ᖁᔭᓐᓇᒦᕈᒪᓪᓗ. ᑖᓐᓇ 

ᐃᓪᓗᕐᔪᐊᒦᑦᑐᖅ ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔭᖅᓱᓂ, ᐊᒻᒪᓗ ᓄᓇᓕᓐᓂ ᐃᖅᑲᖅᑐᐃᔨᖑᒃᓲᔮᓗᒃᓱᓂ ᑕᑉᐹᓂ 

ᐊᐅᓱᐃᑦᑐᒥ. ᓄᖅᑲᔪᐃᑦᑑᓪᓗᓂ ᑕᒪᒃᑯᓂᖓ ᐃᑲᔪᖅᑕᐅᔭᕆᐊᓕᓐᓂᑦ ᐃᑲᔪᐃᓐᓇᐅᔭᖃᑦᑕᖅᓱᓂ.  

 

ᐊᒃᓱᐊᓗᒃ ᖁᔭᓕᓇᖃᑦᑕᕐᒪᑦ ᑕᒪᒃᑯᐊ ᐃᖅᑲᓇᐃᔭᖅᑎᐅᔪᐃᑦ ᐃᑲᔪᕋᓱᖃᑦᑕᖅᑐᐃᑦ ᐊᒻᒪᓗ 

ᐱᒋᐊᓪᓚᒃᑲᓐᓂᖃᑦᑕᖅᓯᒪᓪᓗᑎᒃ ᑕᐃᒪᐃᓐᓇᐃᑎᓪᓗᒍ ᑖᓐᓇ ᑕᒫᓃᑦᑐᐊᓐᓅᖕᒪᑦ. ᐃᓕᓴᕆᔪᒪᓪᓗᒍ ᐋᓐ ᐊᕿᐊᕈᖅ. 

ᑕᕝᕙᓃᒻᒪ ᐅᐱᒋᔪᒪᓪᓗᒍᓗ ᐊᒻᒪᓗ ᖁᔭᓐᓇᒦᕈᒪᑦᑎᐊᖅᓱᒍ ᑖᒃᑯᓂᖓ ᐅᖁᒪᐃᑦᑐᐊᓗᓐᓂᑦ ᐱᓕᕆᖃᑦᑕᕐᒪᑦ 

ᐃᖅᑲᖅᑐᐃᕕᓕᕆᓂᕐᒧᓪᓗ, ᐃᓅᓯᓕᕆᓂᕐᒧᑦ. ᑭᓯᐊᓂ ᐊᖏᖅᓯᒪᑦᑎᐊᕐᒪᑦ ᑖᒃᑯᓂᖓ ᐃᑲᔪᕈᒪᓪᓗᓂ 

ᐊᐅᓱᑦᑐᕐᒥᐅᑕᓂᒃ ᐊᒻᒪᓗ ᓄᓇᕗᒻᒥᐅᑕᓂᒃ.  

 

ᑕᒪᓐᓇᐃᑎᓪᓗᒍ ᑖᓐᓇ ᑕᕝᕙᓃᒻᒪᑦ ᐅᐱᒋᔪᒪᓪᓗᒍᓗ ᐊᒻᒪᓗ ᖁᔭᓐᓇᒦᕈᒪᑦᑎᐊᖅᓱᒍ ᑖᒃᑯᓂᖓ 

ᐅᖁᒪᐃᑦᑐᐊᓗᓐᓂᒃ ᐱᓕᕆᖃᑦᑕᕐᒪᑦ ᐃᖅᑲᖅᑐᐃᕕᓕᕆᓂᕐᒧᓪᓗ ᐃᓅᓯᓕᕆᓂᕐᒧᑦ, ᑭᓯᐊᓂ ᐊᖏᖅᓯᒪᑦᑎᐊᕐᒪᑦ 

ᑖᒃᑯᓂᖓ ᐃᑲᔪᕈᒪᓪᓗᓂ ᐊᐅᓱᐃᖅᑐᕐᒥᐅᑕᓂ ᐊᒻᒪᓗ ᓄᓇᕗᒻᒥᐅᑕᓂᑦ. ᑕᐃᒪᓐᓇᐃᑎᓪᓗᒍ ᑖᓐᓇ ᒫᓐᓇ 

ᐱᕕᖃᕐᓂᓐᓂ ᖁᔭᓐᓇᒦᕈᒪᕋᑖᕋᒃᑯ ᑕᕝᕙᓂ ᐃᒡᓗᕐᔪᐊᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓈᓄᑦ ᑎᑭᕋᕐᔪᐊᒧᓪᓗ, ᒥᔅᑕ 

ᒪᐃᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 691 - 6(2): ᐃᓕᓴᕆᔭᖃᓐᓂᖅ ᐊᒃᓱᕈᓪᓚᕆᓚᐅᖅᑐᓂᒃ ᑎᑭᕌᓗᒡᔪᐊᒥᓐ 

ᓂᐅᕕᕐᕕᑐᐊᖓ ᐃᑯᐊᓪᓚᓚᐅᖅᑎᓪᓗᒍ (ᒪᐃᓐ)  



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᓂᑯᕕᒐᔪᙱᓗᐊᑯᓂ, ᐄᑯᓗᒃ, ᐅᒡᒍᐊᖅᐳᖓ ᑕᕝᕘᓇ. 

ᑎᑭᕋᕐᔪᐊᒥᐅᑦ ᒪ’ᓈᕈᑎᒍᐊᖅᖢᒋᑦ ᒪᑭᑦᑐᖓ. ᐅᖃᖅᑎᑦᑎᔩ, ᑕᒪᓐᓇ ᐃᑯᐊᓪᓚᓐᓂᐅᓚᐅᖅᑐᖅ ᐋᒌᓯᐅᑎᓪᓗᒍ 

ᓂᐅᕕᕐᕕᑐᐊᖓᑦ ᑯᐊᐸᙵ ᐃᑯᐊᓪᓛᓚᑦᑐᔾᔫᓗᐊᖅᓯᒪᒻᒪᑦ ᐅᓐᓄᐊᒃᑯᑦ ᐅᑉᓛᒐᔭᒃᑯᑦ ᐃᑯᐊᓚᒋᐊᓚᐅᖅᓱᓂ. 

ᐃᑲᔪᓚᐅᖅᑐᖑᓈᒥᒃ ᐃᓕᑕᖅᓯᒍᐊᖅᐳᖓ ᒪ’ᓈᕈᐊᖅᑐᖓᓪᓗ ᐅᑯᐊ ᓯᕗᓪᓕᖅᐹᒥᒃ ᖃᑦᑎᕆᔩᑦ, ᒪ’ᓇᑦᑎᐊᒥᐊᖑᔪᓯ 

ᐱᓕᕆᕐᔪᐊᓚᐅᕋᑉᓯ ᑖᓐᓇ ᖃᑦᑎᕐᓄᒃᓗᓯᐅᒃ ᕼᐋᒻᒪᓚᒃᑯᑦ ᑎᑭᕋᕐᔪᐊᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᔩᑦ, 

ᐅᑯᐊᓪᓗ ᐅᓇᑕᖅᑐᓴᙳᐃᑦ, ᒪ’ᓇᐅᔪᓯ, ᐱᓕᕆᕐᔪᐊᓚᐅᕐᒥᒐᑉᓯ.  

 

ᑭᖑᓂᐊᒍᑦ ᐱᔭᒃᓴᑦ ᐊᒥᓱᙳᓚᐅᕐᒪᑦ, ᐅᖃᖅᑎᑦᑎᔩ, ᑕᒪᒃᑯᐊ ᓂᕿᖃᖅᑎᑕᐅᖁᑉᓗᒋᑦ ᑎᑭᕋᕐᔪᐊᕐᒥᐅᑦ. 

ᐱᐊᓚᔪᒃᑯᑦ ᑕᒪᓐᓇ ᐱᓕᕆᐊᖑᓚᐅᕐᒪᑦ ᐃᑲᔫᑕᐅᔫᓪᓗᐊᓚᐅᖅᑐᖅ ᑯᐊᑉᑯᓪᓗ ᑲᑎᒪᔨᓗᒃᑖᖏᑦ 

ᐱᓕᕆᔨᓗᒃᑖᖏᓪᓗ, ᓵᓐᑎ ᐋᒡᔪᒃ, ᒪ’ᓇᐅᒐᑉᓯ. ᐅᑯᐊᓪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ, ᓄᓇᕗᑦ ᑐᙵᕕᒃᑯᑦ, 

ᑳᓪ ᐃᐊ ᑎᒻᒥᓲᖅᑐᓕᕆᔩᑦ, ᐊᒻᒪ ᐅᒥᐊᒃᑯᑦ ᐅᓕᑦᑕᓚᐅᖅᑐᑦ ᐱᖁᑎᓂᑦ ᓂᕿᓂᒃ ᐊᔾᔭᖅᓯᔾᔭᓚᐅᖅᑐᑦ 

ᑲᖏᖅᖠᓂᕐᒥ ᑎᑭᕋᕐᔪᐊᒧᑦ. ᐊᔪᙱᑦᑐᒋᒐᑉᓯ. ᐊᒻᒪᓗ ᓄᓇᕗᑦ ᒐᕙᒪᒃᑯᓐᓃᖔᖅᓯᒪᔪᑦ ᐱᓗᐊᖅᑐᒥ ᐅᑯᐊ, 

(ᑐᓵᔨᑎᒍᓕᖅᑐᖅ) ᓄᓇᓕᖕᓄ ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᑦ (ᑐᓵᔨᑎᒍᕈᓐᓃᖅᑐᖅ) ᓄᓇᓕᖕᓄᑦ 

ᐱᔨᑦᑎᕋᖅᑐᓕᕆᔩᑦ, ᒪ’ᓇᐅᔪᓯ.  

 

ᐅᑯᐊ ᐊᑎᖏᑦ ᐃᑲᔪᓚᐅᖅᑐᑦ ᐃᓚᖏᑦ ᑕᐃᓂᐊᕋᑉᑭᑦ, ᔪᐊᔾ ᐅᑲᓕᖅ, ᕌᐳᑦ ᐃᓄᐊᐱᒃ, ᐹᓪ ᕿᔪᒃ, ᔨᐊᓂ ᕿᔪᒃ, 

ᒪᐃᔭ ᐋᓕᕗ ᓯᑉᑎᓐ, ᕼᐋᒻᒪᓚᒃᑯᓐᓄᑦ ᐊᐅᓚᑦᑎᔨ ᐳᕋᐃᔭᓐ ᕕᓕᐊᒥᖕ, ᔫᕗᕆ ᐅᑲᓕᖅ, ᑖᓂᐅ ᐸᓂᑲ ᓄᑲᖅᑎ, 

ᔮᓱᐊ ᐅᓴᒃ, ᓴᐃᒪᓐ ᐃᓄᐊᐱᒃ ᐊᖏᔪᑦᑎᖅ, ᔮᓐ ᓂᐱᓴ.  

 

ᐃᓚᖏᓐᓂ ᐳᐃᒍᐃᔪᖓᐅᒐᓗᐊᖅ, ᐃᑲᔪᓚᐅᖅᑐᑦ ᐊᒥᓱᑦᑎᐊᒥᐊᖑᓚᐅᕐᒪᑕ. ᑲᖏᖅᖠᓂᕐᒥᓪᓗ ᓄᓇᓕᓐᓂᑦᑕᐅᖅ 

ᐊᓯᖏᓐᓂ ᓂᕿᓂᑦ ᑐᓂᓯᑦᑕᓚᐅᖅᑐᓗᒃᑖᑦ ᒪ’ᓇᑎᐊᒥᐊᖑᒐᑉᓯ. ᑕᐃᓐᓇ ᓂᐅᕕᕐᕕᒃ ᓂᐅᕕᕐᕕᐅᓚᐅᕐᓂᖅ 

ᐱᙳᐊᕕᒻᒥ ᐊᑐᒐᐅᒻᒪᑦ ᒫᓐᓇ ᐊᒻᒪᓗ ᐊᕐᕌᒍ ᓴᓇᒋᐊᕈᒫᖅᑐᑎᑦ ᓄᑖᒥᒃ ᑯᐊᑉᒥᑦ ᑎᑭᕋᕐᔪᐊᒥ ᑕᒪᓐᓇ 

ᑕᑯᒥᓇᕐᓂᐊᖅᑐᓂ.  

 

ᐃᑲᔪᓚᐅᖅᑐᖑᓈᓂ ᒪ’ᓇᑦᓯᐊᒥᐊᖅ ᑎᑭᕋᕐᔪᐊᕐᒥᐅᑦ ᐃᖅᑲᐅᒪᓚᐅᕋᑉᓯᐅᒃ. ᒪ’ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᒍᕌᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 692 - 6(2): ᑎᑭᐅᑎᓕᕇᒻᒥᔪᖅ ᐅᓇᑕᕕᒡᔪᐊᖅᓯᒪᔪᓂ ᐃᖅᑲᐅᒪᕝᕕᐊ 

ᐅᓪᓗᖅ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᑕᒪᔅᓯ ᐃᖃᓗᒃᑑᑦᑎᐊᕐᒥᐅᓪᓗ. ᑕᒪᕐᒥᒃ 

ᐅᓪᓗᖃᑦᑎᐊᖁᕙᔅᓯ.  

 

ᐅᖃᖅᑎᑦᑎᔩ, ᐃᖅᑲᐅᒪᓇᐅᕐᓂᐊᓕᖅᑎᓪᓗᒍ, ᖁᔭᓐᓈᒦᕈᒪᓪᓗᖓ ᐅᓇᑕᕆᐊᖅᐸᑦᑐᕕᓂᕐᓂ ᐱᔨᑦᑎᐸᑦᑐᒥᓃᑦ 

ᑲᓇᑕᒥ ᐃᓗᖏᖅᓱᓚᐅᖅᓱᓂᑦᑎᓐᓄᑦ ᑲᓇᑕ ᓴᐳᑎᒍᒪᓪᓗᒍ ᓄᓇᕐᔪᐊᕐᓗ ᓴᐃᒪᖁᓪᓗᒍ. ᖁᔭᓐᓇᒦᒃ, 

ᐃᓚᐅᑎᒍᓐᓇᓚᐅᕋᔅᓯ ᖃᐅᔨᒪᓪᓗᓯ.  

 

ᐃᖅᑲᓇᐃᔭᕐᓇᖅᑐᑦ ᓴᐳᑦᑎᔪᒪᓪᓗᑎᑦ ᓄᓇᕐᔪᐊᒥᓂᒃ ᓄᓇᕐᔪᐊᒦᑦᑐᓂᓗ ᑲᓇᑕᒦᑦᑐᓪᓗ. ᑖᓐᓇᓗ ᐊᑖᑕᔅᓴᒐ ᕌᐱᓐ 

ᕕᓕᐊᑦᓱ, ᑖᓐᓇ ᐅᓇᓕᐅᓚᐅᖅᑐᕕᓂᐅᓪᓗᓂ ᖁᔭᓐᓇᒦᕈᒪᓪᓗᒍᑦᑕᐅᖅ ᑐᓂᓚᐅᕐᓂᕐᒥᓄᑦ, ᐊᓈᓇᒐᓗ, ᐃᓚᒌᓪᓗ. 

ᐊᓯᐅᔨᓯᒪᔪᑦ ᐃᓚᒥᓐᓂᒃ. ᐃᖅᑲᐅᒪᖁᓂᐊᖅᐸᔅᓯ ᐃᓚᓯ ᐱᔨᑦᑎᓚᐅᕐᒪᑕ ᐊᒻᒪᓗ ᓂᕆᐅᒍᒥᓇᖅᖢᓂ 

ᐅᓇᑕᒃᑲᓐᓂᕈᒥᓂᓕᕋᓗᐊᖅᑐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

8 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓂᖅ ᑐᓵᔭᖅᑐᖅᓯᒪᔪᓄᑦ ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᙴ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᓪᓛᒃᑰᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᓇᖏᖅᓯᕗᖓ ᐃᓕᑕᖅᓯᔪᒪᓪᓗᖓ ᐃᓅᓯᓐᓂᒃ 

ᐱᒻᒪᕆᐅᓯᒪᔪᓂᒃ ᑕᕝᕙᓃᖃᑕᐅᕗᑦ ᐅᓪᓗᒥ.  

 

ᐅᖃᖅᑏ, ᐃᑉᐸᔅᓴᖅ ᐆᑦᑑᑎᑦᑎᐊᕙᐅᓚᕆᕗᖅ ᐊᑯᓂᒃ ᓇᓪᓕᐅᓂᖅᓯᐅᖃᑦᑕᖅᓯᒪᓂᕐᓄᑦ ᓄᓕᐊᕋᓗ ᑕᒫᓃᓕᕐᒪᑦ 

ᐊᕐᕌᒍᒐᓴᓄᑦᑕᐅᖅ ᑕᒫᓂᕐᓕᕐᒪᑦ. ᑭᓇᐅᓂᓐᓄᑦ ᐱᓪᓗᐊᑕᕆᓯᒪᒐᒃᑯ ᓴᙱᓂᖅᐹᖑᖃᑕᐅᔪᖅ ᖃᐅᔨᒪᒐᒃᑯ, ᐸᓂᒐᖅ 

ᐊᕿᐊᕈᖅ ᑕᕝᕗᖓ ᐃᒡᓗᖁᑎᓐᓄᑦ (ᑐᓵᔨᑎᒎᕈᓐᓃᖅᑐᖅ) ᑐᙵᓱᑦᑎᑕᐅᖁᑦᑎᐊᖅᐸᕋ. 

 

>>ᐸᒃᑕᑐᖅᑐᑦ  

 

(ᑐᓵᔨᑎᒎᓕᖅᑐᖅ) ᐊᓈᓇᒐᓗ (ᑐᓵᔨᑎᒎᕈᓐᓃᖅᑐᖅ) ᑕᕝᕙᓃᒻᒪᑦ ᑐᙵᓱᖁᑦᑎᐊᕆᕙᕋ ᐊᓕᐊᓇᐃᕌᓗᒃ ᐊᖏᔪᒥᒃ 

ᖁᔭᓕᖃᑦᑕᖅᐳᖓ ᐃᑲᔪᕐᔪᐊᖅᓯᒪᒻᒪᑦ ᐅᕙᓐᓂᒃ, ᐅᕙᑦᑎᓐᓂᒃ ᕿᑐᕐᖓᑦᑎᓐᓂᒃ ᐱᕈᖅᓴᐃᖃᑕᐅᑦᑎᐊᖅᓯᒪᒻᒪᑦ 

ᐃᒫᓪᓚᑦᑖᖅ ᐱᐅᔪᕐᒥᒃ ᑐᕌᖓᖁᔨᓪᓗᓂ ᐱᓕᕆᖃᑦᑕᖅᓯᒪᒻᒪᑦ ᐃᓕᓴᕆᒍᒪᑦᑎᐊᕐᒥᒐᒃᑯ ᖁᕕᐊᓱᑦᑎᐊᖅᑐᖓ 

ᑕᕝᕙᓃᖃᑕᐅᒻᒥᒻᒪᑦ ᐊᓈᓇᒐ.  

 

>>ᐸᒃᑕᑐᖅᑐᑦ  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐊᑎᒐᓚᐃᓪᓗ ᓱᓕ ᐃᓕᑕᕆᔪᒪᓪᓗᒍ ᐊᔭᒐ ᑕᕝᕙᓂ ᐋᓪᓚᐅᙱᓚᖅ 

ᖁᕕᐊᒋᓪᓚᕆᑦᑕᕋ ᑕᒫᓃᒻᒪᑦ ᓲᖑᓂᖃᑦᓯᐊᖃᑦᑕᖅᓯᒪᒻᒪᑦ ᐹᑦ ᐊᕐᓇᒃᑲᖅ. ᓱᓕᓗ ᑖᒃᑯᐊ ᓲᖑᔫᒻᒪᑕ ᐊᕐᓇᐃᑦ 

ᐃᓕᑕᕆᓪᓚᕆᒃᑲᒃᑭᑦ ᐱᒻᒪᕆᐅᓯᒪᒻᒪᑕ ᐃᓅᓯᕐᓄᑦ ᐊᒻᒪᓗ ᕕᐊᑭ ᒪᐃᒃ ᐅᖃᖃᑦᑕᖅᓯᒪᒻᒪᑦ ᐊᒥᓱᐃᖅᓱᓂ 

ᓯᕗᓕᖅᑎᑦᑎᐊᕙᓪᓚᕆᐅᓯᒪᒻᒪᑦ ᑲᔪᓰᓐᓇᖅᓱᓂᓗ. ᐅᕙᓐᓂᒃ ᑐᑭᒧᐊᑦᑎᑦᓴᐃᓇᖅᐸᒻᒫᖓ ᓂᕈᐊᖅᑎᖁᑎᒋᒐᒃᑯ.  

 

ᐊᒻᒪ ᐃᓕᑕᕆᔪᒪᓪᓗᒍ ᑐᕋᐃᓯ ᖃᔮᖅ, ᑖᓐᓇ ᓂᕈᐊᖅᑎᖁᑎᒐ ᐅᐱᒋᓪᓚᕆᒃᑲᒃᑯ ᐃᓄᓐᓄᑦ ᓯᕗᓕᖅᑎᐅᓂᕐᒧᑦ 

ᐃᓕᓐᓂᐊᖅ ᐱᓕᕆᖃᑕᐅᓯᒪᒻᒪᑦ ᐅᐱᒍᓱᕕᔾᔪᐊᑲᓐᓂᓛᕆᕗᒍᑦ ᑭᖑᓂᓐᓃᑦᑐᓂᒃ ᓯᕗᓕᖅᑎᑦᑎᐊᕙᐅᓂᖓᓄᑦ 

ᐃᓕᑕᕆᔪᒪᓪᓗᒍᓗ. ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐃᓕᑕᖅᓯᒍᒪᓪᓗᖓ ᐳᓛᕆᐊᖅᓯᒪᔪᒥᒃ. 

ᐅᖃᖅᑏ, ᒥᔅᑕ ᒫᒃ ᒪᑲᓚᒃ ᑖᓐᓇ ᐱᓕᕆᕝᕕᑎᓐᓂ ᑖᓐᓇ ᓂᐅᕕᖅᑎᓪᓗᐊᑕᕆᖃᑦᑕᖅᑕᕗᑦ ᐅᑭᐅᑦ 19-ᓂᒃ 

ᐱᓕᕆᕝᕕᑎᓐᓃᓕᖅᓱᓂ ᓄᖅᑲᓛᓕᕋᒥᒎᖅ ᒐᕙᒪᒃᑯᓐᓄᑦ ᓄᓇᕗᒻᒥ ᐊᓯᐊᓂᒃ ᐱᓇᓱᓛᕋᒥ. ᐊᒻᒪᓗ ᑕᒫᓂ 

ᐊᓚᒡᒐᐃᑦᑎᐊᖅᑐᒥᒃ ᓂᐅᕕᕈᓐᓇᐅᑎᐅᔪᒥᒃ ᐱᓚᐅᕐᒪᑦ ᐊᒻᒪᓗ ᐋᖅᑭᒋᐊᓕᓐᓂᒃ ᐋᖅᑭᒋᐊᖅᑎᓪᓚᕆᐅᓪᓗᓂ.  

 

ᐱᔭᕆᐊᖃᓪᓚᕆᑦᑐᓂᒃ ᖃᓄᐃᑦᑐᓂᒃ ᐃᖅᑲᐅᒪᔭᒃᑯᓪᓕ 2015-ᒥᓪᓗ ᐸᓐᓂᖅᑑᒥ ᓱᕋᒻᒪᑕ ᐃᑯᒻᒪᖅᑯᑎᓯᐅᑎᖏᑦ 

ᑎᑭᑎᑦᓯᓚᐅᕐᒪᓪᓗ ᐊᒻᒪᓗ ᖃᒪᓂ’ᑐᐊᕐᒧᑦ 2019-ᒥ ᓄᓇᑰᕈᑎᖃᕐᕕᖓ ᐃᑭᒻᒪᑦ. ᐊᒻᒪ ᓄᕙᕐᔪᐊᕐᓇᕐᒧᑦ 

ᖃᓄᐃᓕᐅᕆᐊᖃᓚᐅᕐᓂᕆᔭᕗᑦ ᖃᐅᔨᒪᔭᕗᑦ ᑕᒪᓐᓇ.  

ᐊᒻᒪ ᐃᖃᓗᓐᓂ ᐃᒥᖃᑦᑎᐊᖁᓪᓗᒋᑦ ᐃᒪᖃᐅᑎᓂᒃ ᑐᓂᔭᐅᕙᓕᓚᐅᖅᓯᒪᒻᒪᑦ. ᑭᖑᓪᓕᖅᐹᒥ ᑭᒻᒥᕈᕐᒥ 

ᑐᐊᕕᕐᓇᖅᑐᒥᒃ ᑲᒪᓚᐅᕐᒪᑦ ᒥᔅᑕ ᒪᑲᓚᒃ ᑐᙵᓱᑦᑎᑦᑎᖃᑎᒋᓯᙵ ᑖᔅᓱᒥᖓ ᐃᓕᓴᖅᓯᑎᓪᓗᑕ 

ᐱᓕᕆᓚᐅᕐᓂᖓᓄᑦ ᓄᓇᕗᒻᒥᐅᓄᑦ.  

 

>>ᐸᒃᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᓇᖏᖅᓯᒋᐊᒥᒃ ᐃᓕᑕᖅᓯᔪᒪᓪᓗᖓ 

ᐱᒃᑯᒥᓇᑦᓯᐊᖅᑐᓂ ᐃᓄᓐᓂᒃ ᑕᒫᓂ ᐱᓕᕆᖃᑦᑕᖅᓯᒪᓂᖏᓐᓄᓪᓗ.  

 

ᐅᖃᖅᑏ, ᒥᓂᔅᑕᓄᑦ ᐅᖃᕆᐊᒃᑲᓐᓂᕈᒪᓪᓗᖓ ᐃᓕᑕᖅᓯᒍᒪᓪᓗᖓ ᑐᙵᓱᑦᑎᒍᒪᓪᓗᒋᑦ ᐃᓄᐃᑦ ᓯᕗᓕᖅᑎᐅᓂᕐᒧᑦ 

ᐱᓕᒻᒪᒃᓴᓚᐅᖅᑐᑦ ᒍᓘᕆᐊ ᐅᓗᖅᓯ, ᐱᓕᕆᐊᒃᓴᒥᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ.  

 

>>ᐸᒃᑕᑐᖅᑐᑦ  

 

ᒪᐃᔭ ᕋᐃᓐᑐᔅ ᑖᓐᓇ ᐊᐅᓚᑦᑎᔨᐅᔪᖅ, ᓘᓯ ᐅᐃᓪᓴᓐ ᐊᐅᓚᑦᑎᔨᐅᔪᖅ ᐸᕐᓇᓂᕐᒧᑦ ᓇᒻᒥᓂᖃᖅᑐᓂᒃ 

ᐃᖅᑲᖅᑐᐃᔪᓕᕆᔨᒃᑯᓐᓂᒃ ᐱᓕᕆᔪᖅ. ᑐᕋᐃᓯ ᖃᔮᖅ, ᐊᐅᓚᑦᑎᔨᐅᔪᖅ ᒐᕙᒪᓕᕆᔨᒃᑯᓐᓂᒃ. ᐊᒻᒪᓗ 

ᐃᓕᑕᕆᔪᒪᓪᓗᒍ ᐃᖅᑲᓇᐃᔭᖅᑎᑦᑕ ᐃᓚᖏᑦ ᐃᑲᔪᖅᑐᐃᓚᐅᖅᑐᑦ ᐅᑯᐊ ᑯᕆᔅᑎ ᑰᓂᓐ ᐊᐅᓚᑦᑎᔨᐅᓚᐅᖅᓯᒪᔪᖅ 

ᑐᖏᓕᐅᓚᐅᖅᓯᒪᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂ.  

 

ᓯᑕᐸᓂ ᐳᓈᑦ, ᐃᓄᐃᑦ ᐱᓕᒻᒪᔅᓴᕐᓂᕐᒧᑦ ᐱᓕᕆᔨᐅᔪᖅ. ᐋᓕᒃᔅ ᒥᔅᐱᓲᑦ, ᑖᓐᓇ ᐊᐅᓚᑦᑎᔨᐅᓚᐅᖅᑐᖅ ᐃᓄᐃᑦ 

ᐱᓕᒻᒪᒃᓴᓂᕐᒧᑦ. ᐊᒻᒪᓗ ᐲᑕᑭᓐ ᑕᑯᑦᑖ, ᐊᐅᓚᑦᓯᔨ ᐊᑐᐊᒐᓕᕆᓂᕐᒧᑦ ᐊᒻᒪ ᑐᖏᓕᐅᑲᐃᓐᓇᖅᑐᖅ. ᐊᒻᒪᓗᑦᑕᐅᖅ 

ᐃᓕᑕᖅᓯᒍᒪᒋᓪᓗᖓ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐱᔪᓂᒃ ᑐᖏᓕᖓ ᑐᖏᓕᕗᑦ ᕆᐱᑲ ᕼᐊᐃᓐᓄ, ᐃᓪᓗᒥᑦᑕᐅᖅ 

ᐃᓕᑕᕆᔪᒪᓪᓗᒍ.  

 

ᐊᒻᒪᓗ ᐊᔪᕐᓇᕋᔭᖅᐳᖅ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᓚᐅᙱᒃᑯᑎᒃ ᑲᑐᔾᔨᖃᑎᒋᕙᑦᑕᕗᑦ ᐱᙱᒃᑯᑎᒃ, ᐹᑦ 

ᐊᕐᓇᒃᑲᖅ ᑖᓐᓇ ᐊᐅᓚᑦᑎᔨᐅᔪᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᖏᑦ ᑲᑐᔾᔨᖃᑎᒌᖏᓐᓂᒃ. ᐊᒻᒪᓗ ᐋᓐ ᐊᕿᐊᕈᖅ 

ᑎᑎᕋᖅᑎᒋᔭᐅᔪᖅ ᐊᒻᒪᓗ ᐊᐅᓱᐃᑦᑐᒥ ᑎᑎᕋᖅᑎᒋᔭᐅᓪᓗᓂ. ᖁᔭᓐᓇᒦᖅᐸᔅᓯ ᐊᒃᓱᕈᖅᐸᓐᓂᓯᓐᓄᑦ 

ᐃᑲᕐᕋᖅᓯᐅᑎᓯ ᐊᑯᓂᐅᕙᑦᑐᑎᒃ, ᖁᔭᓐᓇᒦᒃ ᐋᓐ.  

 

>>ᐸᒃᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᑲᖏᖅᖠᓂᐅᑉ ᓂᒋᐊᓄᑦ 

ᒪᓕᒐᓕᐅᖅᑎ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᕆᔭᐅᖅᑲᐅᔫᒐᓗᐊᑦ ᐃᓕᑕᕆᔪᒪᓪᓗᒋᑦ 

ᑲᑎᒪᔨᐅᖃᑎᒋᓚᐅᖅᑕᕋ ᐹᑦ ᐊᕐᓇᒃᑲᖅ, ᖁᕕᐊᓇᖅ ᑕᕝᕙᓃᓐᓇᕕᑦ ᐱᓕᕆᖃᑎᒋᓪᓗᑎᑦ ᖁᕕᐊᓇᓚᐅᖅᐳᖅ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᓐᓇ ᐱᖃᑎᐊᓗᒐ ᑕᕝᕙᓂ ᓇᓗᓇᐃᖅᑕᐅᕌᓂᒃᓯᒪᓕᕋᓗᐊᖅᑎᓪᓗᒍ ᒥᔅᑕ ᑰᓴᒃ, 

ᑖᓐᓇ ᐊᒃᓱᕈᑦᑎᐊᖅᖢᓂ ᐃᖅᑲᓇᐃᔭᓲᖅ ᐊᒻᒪ ᖁᕕᐊᓇᓚᐅᖅᖢᓂ ᐃᖅᑲᓇᐃᔭᖃᑎᒋᓪᓗᒍ.  

 

ᐊᒻᒪ ᑕᐃᒃᑯᐊ ᒥᔅᑕ ᒪᑲᓚᒃ ᐊᒥᓱᐊᓗᓐᓂᒃ ᐱᓕᕆᐊᖃᖃᑦᑕᓚᐅᕐᒪᑦ ᐊᕐᕌᒍᒐᓴᓐᓂᒃ ᑕᐃᔅᓱᒪᓂ 

ᓄᕙᕐᔪᐊᕐᓇᖅᑕᖃᖅᑎᓪᓗᒍ ᒥᔅᑕ ᒪᑲᓚᒃ, ᓇᓗᓇᐃᖅᑕᐅᖃᓯᐅᔾᔭᐅᓚᐅᖅᓯᒪᙱᑦᑑᒐᓗᐊᖅ ᑭᓯᐊᓂ ᓘᑦᑖᖅ 

ᐹᑐᓴᓐ, ᑕᐃᒃᑯᐊ ᐅᖃᐅᓯᕆᔭᐅᒡᒍᓚᐅᖅᓯᒪᒻᒪᑦ ᑖᔅᓱᒪ ᐃᖅᑲᓇᐃᔮᕆᖃᑦᑕᖅᓯᒪᔭᖏᑦ 

ᐊᐅᓚᑦᑎᐊᖅᑕᕐᔪᐊᕐᒪᕆᐊᓗᒋᓚᐅᖅᓯᒪᔭᖓ ᑕᒫᓂ ᓄᓇᕗᒻᒥ ᓄᕙᒡᔪᐊᕐᓇᖅᑕᖃᖅᑎᓪᓗᒍ.  



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑕᐃᒃᑯᐊ ᒪᓕᒋᐊᓖᑦ ᒪᓕᒃᑕᐅᖃᑦᑕᓚᐅᖅᑐᑦ ᐃᖅᑲᓇᐃᔮᕆᔭᐅᓯᒪᔪᓕᒫᑦ ᑕᒪᒃᑯᐊ ᐊᒥᓱᓄᑦ ᒐᕙᒪᒃᑯᓐᓄᑦ 

ᐊᑐᖅᑕᐅᓯᒪᓚᐅᖅᑐᑦ ᒪᓕᒋᐊᓖᑦ. ᐊᖏᖅᓯᒪᑦᑎᐊᖅᖢᓂ ᑖᓐᓇ ᐃᖅᑲᓇᐃᔭᖅᓯᒪᒻᒪᑦ ᖁᔭᓐᓇᒦᕈᒪᔭᕋ 

ᐃᖅᑲᓇᐃᔭᓚᐅᕐᒪᑦ ᐅᕙᑦᑎᓐᓄᑦ ᐊᒃᓱᕈᖅᖢᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐃᖃᓗᐃᑦ ᓯᓈᓄᑦ 

ᒪᓕᒐᓕᐅᖅᑎ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓪᓛᒃᑯᑦ ᐃᓘᓐᓇᓯ. ᐱᒋᐊᕈᑎᒋᓗᒍ ᑐᙵᓱᑦᑎᑦᑎᔪᒪᔪᖓ 

ᑕᕝᕗᖓ ᐳᓛᕆᐊᖅᓯᒪᔪᓂᒃ ᒥᔅ ᐊᕐᓇᒃᑲᖅ ᐊᒻᒪᓗ ᒥᔅ ᒪᐃᒃ. ᑖᒃᑯᐊ ᓯᕗᒃᑲᖅᑕᖅᑎᓪᓚᕆᐅᓯᒪᒻᒪᑎᒃ 

ᑕᑯᓐᓇᖃᑦᑕᖅᓯᒪᓪᓗᓯᓗ ᐊᕐᕌᒍᒐᓴᓐᓂᒃ ᐱᓕᕆᑎᓪᓗᓯ ᑕᐃᒪᐃᑦᑐᑦᑕᐅᖅ ᓯᕗᒃᑲᖅᑕᖅᑎᐅᓂᕋ ᐃᓕᒃᓯᓐᓂᒃ 

ᒪᓕᓪᓗᖓ ᐊᐅᓚᓇᓱᓐᓂᐊᖅᑕᕋ. 

 

ᐅᖃᖅᑏ, ᖁᕕᐊᓱᒻᒥᔪᖓ ᓂᕈᐊᖅᑎᒐ ᑕᕝᕙᓃᖃᑕᐅᒻᒪᑦ ᒥᔅᑕ ᒪᑲᓚᒃ. ᑖᔅᓱᒪ ᒥᔅᓵᓅᖓᔪᓂᒃ 

ᑐᓴᖅᑎᑕᐅᕈᓘᔭᖅᓯᒪᒐᑦᑕ ᐊᕐᕌᒍᑦ ᐊᒻᒪᓗ ᐊᖏᖅᓯᒪᑦᑎᐊᕐᓂᖓᓂᒃ ᐃᖅᑲᓇᐃᔮᒥᓄᑦ.  

 

ᐅᖃᖅᑏ, ᐃᖅᑲᐅᒪᓪᓗᖓ ᒥᔅᑕ ᒪᑲᓚᒃ ᑖᓐᓇ ᐊᑭᓕᖅᓱᖅᑕᐅᖏᒃᖢᓂ ᐃᖅᑲᓇᐃᔭᒃᑳᓘᒻᒪᑦ 

ᐃᖅᑲᓇᐃᔭᖃᑎᒋᓚᐅᖅᓯᒪᒐᒃᑯ ᐊᒻᒪ ᓄᓇᓖᑦ ᐃᓗᐊᓂ ᐊᑭᓕᖅᓱᖅᑕᐅᖏᒃᖢᓂ ᐃᖅᑲᓇᐃᔭᖃᑦᑕᖅᑐᑦ 

ᐃᖅᑲᓇᐃᔮᖓᑕ ᖄᒃᑲᓐᓂᐊᒍᑦ. ᑐᙵᓱᒋᑦ ᒪᓕᒐᓕᐅᕐᕕᒻᒧᑦ ᒥᔅᑕ ᒪᑲᓚᒃ.  

 

>>ᐸᒃᑕᑐᖅᑐᑦ  

 

ᐊᒻᒪ ᐃᓕᑕᕆᔪᒪᒋᓪᓗᒍ ᐱᖃᑎᐊᓗᒐ ᑐᕋᐃᓯ ᖃᔮᖅ. ᑕᕝᕗᖓ ᐅᑎᕋᕕᑦ ᑐᙵᓱᒋᑦ ᐅᑎᕋᕕᑦ, ᓯᑕᐸᓂ ᐳᓈᑦ 

ᐱᖃᑎᐊᓗᒋᓚᐅᖅᓯᒪᔭᕋ ᐃᑲᔪᖅᓲᑎᒋᓪᓗᒍᓗ. ᐊᒻᒪᓗ ᑖᓐᓇ ᓯᐊᕐᕆᔮᖅᑐᓂᒃ ᑖᓐᓇ ᐊᒃᓱᐊᓗᒃ ᐃᑲᔪᖅᓯᒪᒻᒪᑦ 

ᑐᙵᓱᒋᑦᑕᐅᖅ ᑕᕝᕙᓃᒃᑲᕕᑦ.  

 

ᐊᒻᒪ ᐃᓕᓴᕆᔪᒪᒋᓪᓗᒍ ᐃᖅᑲᓇᐃᔭᖃᑎᒋᓚᐅᖅᓯᒪᔭᕋ ᐸᓂᒐᖅ ᐊᕿᐊᕈᖅ. ᐊᒃᓱᕈᕐᓇᖅᑐᓂᒃ ᑖᓐᓇ 

ᐃᖅᑲᓇᐃᔭᖃᑦᑕᖅᓯᒪᔪᖅ ᑕᐃᔅᓱᒪᓂ ᐃᖅᑲᓇᐃᔭᖃᑎᒋᓪᓗᒍ ᑕᐃᒃᑯᐊ ᐋᓐᓂᐊᕕᓕᐊᖅᑐᑦ ᐅᓐᓂᕐᓗᕝᕕᖏᑦ 

ᑎᑎᕋᕐᕕᒃ ᒪᑐᐃᓚᐅᖅᓯᒪᒻᒪᑦ ᑕᐃᔅᓱᒪᓂ ᖁᕕᐊᓇᖅ ᑕᕝᕙᓂ ᑕᑯᒐᒃᑭᑦ.  

 

>>ᐸᒃᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ 

ᑕᓯᓗᒻᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1027 - 6(2): ᓄᓇᕘᑉ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᓱᓕ ᐅᑕᖅᑭᑎᑕᐅᔪᓐ ᐃᒡᓗᒃᓴᒥᒃ 

ᑭᒃᑯᓕᒫᑦ ᐃᒡᓗᒋᓲᖏᓂᒃ (ᕼᐃᒃᔅ) 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᐃᓪᓗᓕᕆᔨᒃᑯᑦ ᒥᓂᔅᑕᖓᑦ. 

ᖃᑦᓯᑦ ᐃᓪᓗᑖᕋᓱᒃᐸᑦ ᒫᓐᓇ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᓄᑦ ᐃᒡᓗᓄᑦ ᖃᑦᓯᑦ 

ᐅᑕᖅᑭᕙᑦ?  

 

ᐊᒻᒪᓗ ᑭᒃᑯᑐᐃᓐᓇᐃᑦ ᐃᒡᓗᑦ ᐊᑐᖅᑕᐅᖃᑦᑕ ᐃᓛᒃ ᐱᔭᕐᓂᖏᑦᑐᕐᔪᐊᒻᒪᕆᐊᓘᒻᒪᑦ ᑭᒃᑯᑐᐃᓐᓇᐃᑦ 

ᐊᑐᖅᑐᐊᒐᖏᓐᓂᒃ ᐱᓇᓱᒃᖢᓂ ᑖᓐᓇ ᐱᔾᔪᑎᒋᓪᓗᒍ ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐅᖃᖅᑏ. 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᒃᑯᑦ ᑕᐃᒃᑯᐊ ᐃᒡᓗᑖᕋᓱᓐᓂᖏᑦ ᐊᒻᒪᓗ 

ᑕᒪᒃᑯᓄᖓ ᑐᕌᖓᔪᓂᒃ ᐱᓯᒪᙱᑦᑐᖓ. ᐅᓄᖅᑐᐊᓗᐃᑦ ᐅᑕᖅᑭᒻᒪᑕ ᐃᒡᓗᓂᒃ ᑕᒪᒃᑯᓄᖓ ᑐᕌᖓᔪᓂᒃ 

ᑎᑎᕋᖅᓯᒪᔪᓂᒃ ᐱᓯᒪᙱᑦᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1028 - 6(2): ᑲᒪᒋᔭᖃᓐᓂᖅ ᐋᓐᓂᐊᕕᓕᐊᖅᓯᒪᔪᑦ ᐊᐅᓪᓛᖅᑎᑕᐅᔪᑦ ᐃᓱᒫᓘᑎᖏᓐᓂᒃ 

(ᓯᒪᐃᓚᒃ) 

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐅᑉᓛᑦᓯᐊᖅ ᖃᒪᓂ’ᑐᐊᕐᒥᐅᑕᓪᓗ ᐅᑉᓛᑦᓯᐊᖅ ᐅᑉᓗᖃᑦᓯᐊᕐᓂᐊᖅᐳᓯ. 

ᐅᖃᖅᑎᑦᑎᔩ, ᐅᑉᓛᖅ ᐊᐱᖅᓱᕈᒪᕙᕋ ᐊᐱᖅᓱᓚᐅᕐᓂᐊᕐᒥᓗᒍ ᐊᐃ ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ.  

 

ᐅᖃᖅᑎᑦᑎᔩ, ᑭᕙᓪᓕᕐᒥᐅᖃᑎᒃᑲ ᒪᓕᒐᓕᐅᖅᑎᐅᔪᒍᑦ ᐊᒥᓱᐃᖅᖢᑕ ᓂᓪᓕᖅᓯᒪᓕᕋᑉᑕ ᐅᖃᐅᓯᕆᖃᑦᑕᕐᒥᒐᑉᑎᒍ 

ᐃᓛᒃᓂᒃᑯᑦ ᐃᓄᐃᑦ ᐃᓛᒃ, ᓄᓇᓕᕋᓛᖃᑎᒋᔭᑉᑎᒍᑦ ᐊᐅᓪᓛᕐᓂᓗᒃᑳᖓᑕ ᖃᐅᔨᓴᒐᐅᒋᐊᖅᑐᕐᓂᐊᕌᖓᑕ 

ᐋᓐᓂᐊᕕᒻᒧᑦ ᐅᕝᕙᓘᓐᓃᑦ ᐃᖃᓗᓐᓄᑦ ᐅᕝᕙᓘᓐᓃᑦ ᐅᐊᓂᐸᐃᒡᒧᑦ ᐅᕝᕙᓘᓐᓃᑦ ᑲᖏᖅᖠᓂᕐᒧᑦ ᐊᓪᓛᑦ 

ᐊᔪᖅᓯᔾᔫᒥᑦᑕᕐᒪᑕ, ᑐᓴᕐᓇᕋᔪᒃᑐᕐᔫᒻᒪᑦ. ᑎᒻᒥᓲᖅ ᐊᔪᓕᕌᖓᑦ ᓯᖁᒥᒃᑳᖓᑦ ᐅᕝᕙᓘᓐᓃᑦ ᓯᓚ ᐱᔾᔪᑕᐅᓪᓗᓂ 

ᐊᔪᓕᕐᔫᒥᑦᑕᕐᒪᑕ ᐃᓄᐃᑦ ᐃᓛᒃ, ᓄᓇᓕᕋᓛᑉᑎᓐᓃᙶᖅᑐᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᕕᐊᓱᒃᑐᒍᑦ ᑖᓐᓇ ᒥᓂᔅᑕ ᕿᒥᕐᕈᓇᒻᒪᑦ ᖃᑦᓯᑐᕋᔭᙳᐊᕐᒪᖔᑦ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᐅᓂᐊᖅᑐᒥᒃ ᑲᖏᖅᖠᓂᕐᒥ ᑭᓯᐊᓂ ᓇᓖᕌᕐᕕᔅᓴᖃᕐᕙᓗᙱᑦᑐᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐊᓯᖏᓐᓂᒃ ᐃᓱᒪᒃᓴᖅᓯᐅᕈᑎᖃᕐᒪᖔᑦ ᑕᒪᓐᓇ ᐊᒃᓱᐊᓗᒃ ᐊᑲᐅᙱᓕᐅᕈᑕᐅᒻᒪᑦ 

ᑭᕙᓪᓕᕐᒥᐅᑦ ᐊᔪᖅᓯᑦᑕᕌᖓᑕ ᑲᖏᖅᖠᓂᕐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᑕᒪᒃᑯᐊ 

ᐃᑉᐱᓐᓇᓪᓚᕆᑦᑕᕐᒪᑕ ᐅᖃᖃᑎᒋᑉᓗᒋᑦ ᐋᒻ ᑭᖑᕙᕆᐊᕐᓂᖅᑕᖃᕌᖓᑦ ᐅᕝᕙᓘᓐᓃᑦ ᓯᓚ ᐱᔾᔪᑕᐅᓪᓗᓂ 

ᐊᔪᖅᓯᓯᒪᑦᑕᖅᑐᑦ ᑲᖏᖅᖠᓂᕐᒥ ᐅᕝᕙᓘᓐᓃᑦ ᓄᓇᓖᑦ ᐊᓯᖏᓐᓂ ᐅᐊᓂᐸᐃᒡᒥ ᐆᑦᑑᑎᒋᓗᒍ, ᐃᓚᖏᑦ 

ᐅᑕᖅᑭᖃᑦᑖᓕᖅᑕᕐᒪᑕ ᑎᒻᒥᓲᒃᑰᕈᑎᒃᓴᒥᓐᓂᒃ.  

 

ᐋᖅᑭᒋᐊᕈᑎᔅᓴᓂᒃ ᖃᓄᖅ ᖃᓂᑦᑐᒃᑯᑦ ᓱᓇᓂᒃ ᐱᓕᕆᐊᖃᖅᓯᒪᒻᒪᖔᑦᑕ ᒪᓕᒐᓕᐅᖅᑎ ᐊᐱᖅᓱᖅᑰᕐᒪᑦ. 

ᓯᓂᒃᑕᕐᕕᓐᓂᒃ ᑐᔪᕐᒥᐅᑎᑦᓯᑕᖅᑐᒍᑦ ᑕᒪᒃᑯᐊ ᑭᖑᕙᕆᐊᕐᓃᑦ ᐱᔾᔪᑎᒋᓪᓗᒋᑦ ᐅᕝᕙᓘᓐᓃᑦ ᐊᖅᑯᓵᖅᓯᓇᖅᑐᑦ 

ᐋᖅᑭᒋᐊᕈᑎᒃᓴᓂᑦ ᖃᓄᖅ ᖃᓂᑦᑐᒃᑯᑦ ᓱᓇᓂᒃ ᐱᓕᕆᐊᖃᖅᓯᒪᒻᒪᖔᑉᑕ ᒪᓕᒐᓕᐅᖅᑎ ᐊᐱᖅᓱᖅᑰᕐᒪᑦ. 

ᓯᓂᑦᑕᕕᓐᓂᑦ ᑐᔪᕐᒥᐅᑎᑦᓯᑕᖅᑐᒍᑦ ᑕᒪᒃᑯᐊ ᑭᖑᕙᕆᐊᕐᓃᑦ ᐱᔾᔪᑎᒋᑉᓗᒋᑦ ᐅᕝᕙᓘᓐᓃᑦ ᐊᖅᑯᓵᖅᓯᓇᖅᑐᑦ 

ᐊᔪᖅᓯᒃᑳᖓᑕ.  

 

ᓯᓂᑦᑕᕐᕕᓐᓂᑦ ᐅᕝᕙᓘᓐᓃᑦ ᐊᖏᕐᕋᕆᔭᐅᔪᑦ ᑐᔪᕐᒥᕕᐅᔪᓂᑦ ᐊᑐᖅᖢᑕ ᑕᒪᒃᑯᐊ ᖃᓄᐃᙱᑦᓯᐊᖁᒐᑉᑎᒍ 

ᐊᐅᓪᓛᖅᑐᑦ ᑕᒪᑦᓯᐊᖏᑦ, ᐱᓗᐊᖅᑐᒥᑦ ᐅᑯᐊ ᐃᓄᑐᖃᐃᑦ ᐅᕝᕙᓘᓐᓃᑦ ᓄᑕᖅᑭᔭᖅᑐᑦ ᓇᓪᓕᓇᓪᓚᕆᓕᖃᑦᑕᕐᒪᑕ 

ᐃᓛᒃ, ᑕᒪᕐᒥᑦᓯᐊᖑᒐᓗᐊᐃᑦ.  

 

ᐊᒡᓛᒃ, ᐅᖃᖅᑎᑦᓯᔩ, ᓴᓪᓕᕐᒥᑦ ᐊᔪᖅᓯᐅᖅᑲᓕᓚᐅᕐᒪᑦ ᑕᕝᕙᓂ ᐱᓇᓱᐊᕈᓯᒋᔭᑉᑎᓐᓂ ᑕᐃᒃᑯᐊ ᐊᔪᖅᓯᒪᓚᐅᖅᑐᑦ 

ᐃᓛᒃ, ᑎᒻᒥᓲᖅ ᐱᔾᔪᑕᐅᑉᓗᑎᑦ. ᑖᒃᑯᐊ ᖁᓕᐅᖅᑰᖅᑐᓂᒃᑯᐊ ᐊᔪᖅᓯᓚᐅᖅᑐᑦ ᓴᓪᓕᕐᒥᑦ ᑐᔪᕐᒥᕕᒃᓴᒥᑦ 

ᓇᓂᓯᔾᔪᑎᔭᐅᓗᑦᑖᓚᐅᕐᒪᑕ ᑕᒪᓐᓇ ᖁᕕᐊᓇᓚᐅᖅᑐᖅ ᑐᓴᖅᖢᒍ. ᐅᑯᐊ ᐱᓕᕆᔨᒋᔭᕗᑦ ᐊᐅᓪᓛᖅᑐᓕᕆᓂᕐᒧᑦ 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᕕᓕᐊᖅᑐᑦ ᐃᖏᕐᕋᓂᖏᓐᑦ ᖃᐅᔨᔭᕌᖓᑕ ᐱᓕᕆᒋᐊᓪᓚᓯᓐᓇᖅᑑᒐᓗᐃᑦ ᐋᖅᑭᒃᓱᐃᒍᔾᔨᓄᓗᒃᖢᑎᒃ. ᒪᑦᓇ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᒥᓂᔅᑕ. ᐄ’, ᑕᒪᓐᓇ ᐱᔭᕐᓂᖏᑦᑑᓂᖓ ᖃᐅᔨᒪᓪᓗᒍ 

ᐃᓂᔅᓴᓕᐅᕋᓱᑦᑎᓪᓗᑕ ᐋᓐᓂᐊᕕᓕᐊᕋᓱᑦᑐᕕᓂᕐᓂᑦ ᐅᐸᒐᓱᑦᑕᒥᓄᑦ ᑎᑭᑦᑐᓐᓇᐃᓕᒑᖓᑦᑕ.  

 

ᐅᖃᖅᑏ, ᖃᓄᖅᑑᕈᑎᔅᓴᓕᐅᕈᑎᒋᔭᕆᐊᖃᖅᑕᕗᑦ ᐋᓐᓂᐊᕕᓕᐊᖃᑦᑕᖅᑐᑦ ᑲᖏᖅᖠᓂᕐᒥᑦ ᐊᔪᖅᓯᖃᑦᑕᕐᒪᑕ. 

ᑕᒪᑐᒪᓂ ᑕᒪᓐᓇ ᐱᓇᓱᐊᕈᓯᒃ ᐱᒋᐊᓕᓵᖅᑲᐅᑎᓪᓗᒍ, ᖁᐊᖅᑕᖅᑐᒥᑦ ᒪᖁᓕᒻᒪᑦ ᑕᐃᑲᓂ ᑲᖏᖅᖠᓂᕐᒥᑦ 

ᐊᔪᖅᓯᑦᑐᖃᓚᐅᖅᓯᒪᒻᒪᑦ ᖃᖓᑕᓲᑦ ᑎᑭᙱᓯᑲᓪᓚᒻᒪᑦ. ᐃᒃᑯᐊ ᑳᓪᒻ ᐃᐅᒃᑯᑦ ᕿᐱᓐᓂᑦ ᑐᓂᐅᖅᑲᐃᑐᐃᓐᓇᓂᕐᒪᑕ 

ᐋᓐᓂᐊᕕᓕᐊᖅᑐᓂᑦ.  

 

ᑭᓯᐊᓂ ᑕᐃᓐᓇ ᑎᑎᕋᕐᕕᒃ ᐅᖄᓚᕕᒋᓇᓱᒃᑲᓗᐊᖅᖢᒍ ᐊᔪᖅᓯᓯᒪᔪᖅᑕᖃᖅᑭᓪᓗᒍ ᑭᐅᓴᕋᐃᙱᒻᒪᑕ. ᐊᖏᕐᕋᒥᓂᒃ 

ᑕᐃᒃᑯᐊ ᐃᓂᒃᓴᓕᐅᕈᓐᓇᕐᒪᑕ ᓯᓂᑦᑕᕐᕕᓐᓂᑦ ᐃᑲᔪᒃᑲᓐᓂᕈᓐᓇᖅᖢᑎᓪᓗ ᑭᕙᓪᓕᕐᒥᐅᓂᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑕᒪᓐᓇ ᐊᖏᓪᓕᒋᐊᖁᓪᓗᒍ ᑕᐃᒃᑯᐊ ᖃᖓᑦᑕᐅᓯᔅᓯᔩᑦ ᑐᑭᒧᐊᑦᑎᑦᑎᔩᑦ 

ᐱᔪᓐᓇᕐᓂᖅᑕᖁᓪᓗᒋᑦ ᓯᓂᑦᑕᕐᕕᓐᓂᑦ ᐃᓪᓗᕈᓯᓂᒃ ᐃᓂᔅᓴᓕᐅᕈᓐᓇᖁᓪᓗᒋᑦ ᐊᒻᒪᓘᓐᓃᑦ ᐊᓯᔾᔨᖅᓯᓗᑎᑦ 

ᖃᖓᑕᓲᑉ ᐊᓯᐊᓄᑦ ᐃᑭᔪᓐᓇᕐᓂᐊᕐᒪᑕ ᑕᐃᑲᓂ ᑐᑦᑕᕐᕕᒻᒦᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᓱᒍ ᑖᓐᓇ ᐊᐱᑯᑎᖃᕐᒪᑦ ᑕᒪᑐᒪ 

ᒥᒃᓵᓄᑦ.  ᐊᕕᑦᑐᖅᓯᒪᔪᑦ ᑕᐃᒃᑯᐊ ᐅᖄᓚᐅᑎᓐᓂᑦ ᑭᐅᓴᕋᐃᙱᓐᓂᖏᑦ ᐱᔾᔪᑎᒋᓪᓗᒋᑦ 

ᐃᑲᔪᖅᑕᐅᔪᒪᔪᓂᓪᓘᓐᓃᑦ, ᑭᐅᙱᓪᓕᕌᖓ ᐃᓛᓐᓂᒃᑯᓂᒃᑯᐊ ᐅᓄᖅᑐᐊᓗᐃᑦ ᐋᓐᓂᐊᕕᓕᐊᕆᐊᓖᑦ 

ᐅᓄᖅᑑᖃᑦᑕᕐᒪᑕ. ᓲᕐᓗᖃᐃ ᖁᓕᑦ ᐅᖓᑖᓃᑦᑐᑦ, ᑕᐃᑲᓂ 12−ᓂᒃ ᐃᖅᑲᓇᐃᔭᖅᑎᓂᒃ ᐱᖃᙱᓐᓇᑦᑕ 

ᐃᓛᓐᓂᒃᑯᑦ ᐅᖄᓚᕕᐅᑲᑕᓕᕌᖓᒥᑦ ᑕᐃᒪᓐᓇ ᐅᓄᕈᓘᔭᖅᑐᓂᒃ ᐱᓕᕆᐊᖃᓕᓲᖑᒻᒪᑕ.  

 

ᐄ’, ᑐᓴᖅᑎᑕᐅᔪᒪᔪᒍᑦ ᐋᓐᓂᐊᖃᕐᓇᖏᑦᑐᓕᕆᔨᐅᓪᓗᑕ, ᐊᑲᐅᙱᓕᐅᖅᑐᖃᖅᑎᓪᓗᒍ ᐱᔨᑦᑎᕈᑏᑦ ᒥᒃᓵᓄᑦ. ᓲᕐᓗ 

ᐆᑦᑑᑎᒋᓪᓗᒍ, ᑭᐅᔭᐅᙱᒃᑯᕕᑦ ᐅᓐᓄᐊᓕᒫᖅ ᐅᓪᓗᓕᒫᖅ ᐅᖄᓚᕕᐅᒍᓐᓇᖅᑐᒧᑦ. ᑕᒪᓐᓇ ᐃᓱᒫᓘᑎᒋᓇᔭᕋᒃᑯ 

ᑕᐃᒪᐃᑦᑕᕆᐊᖃᙱᒃᖢᓂᓗ.  

 

ᐊᒻᒪᓗ, ᑕᐃᒃᑯᐊ ᐋᓐᓂᐊᕕᓕᐊᖅᑐᓂᑦ ᑲᒪᔨᐅᖃᑦᑕᖅᑐᑦ ᐱᔨᑦᑎᕈᑏᑦ ᑭᙴᒪᔭᐅᓕᕌᖓᑕ.   

 

ᐄ’, ᑖᓐᓇ ᐊᐱᖅᑯᑎᒋᔭᐃᑦ ᐊᒃᓱᐊᓗᒃ ᑐᑭᓕᒃ. ᒫᓐᓇ ᕿᒥᕐᕈᓇᖅᑕᕗᑦ ᖃᓄᐃᓘᒃᑲᓐᓂᕈᓐᓇᕐᒪᖔᖅ ᐊᒻᒪᓘᓐᓃᑦ 

ᑕᐃᒃᑯᐊ ᐊᕕᑦᑐᖅᓯᒪᔪᓂᒃ ᑎᑎᕋᕐᕖᑦ, ᓲᕐᓗᖃᐃ ᐃᖅᑲᓇᐃᔮᑦ ᐊᑎᖏᓐᓄᑦ ᐃᓚᖏᑦ ᐊᓯᖏᓐᓄᑦ 

ᑐᓐᓂᖅᑯᑎᒋᓪᓗᑎᒃᑯ ᑭᐅᓴᕋᐃᓐᓂᖅᓴᐅᒍᓇᕐᓂᐊᕐᒪᑕ. ᐄ’, ᑕᒪᒃᑯᐊᓕᒫᑦ ᒫᓐᓇ ᐱᓕᕆᐊᕆᔭᕗᑦ, ᑭᓯᐊᓂ 

ᖃᐅᔨᒪᔪᒍᑦ ᐃᖅᑲᓇᐃᔭᖅᑎᖃᒃᑲᓐᓂᕈᑦᑕ, ᑕᒪᓐᓇ ᐊᑐᕆᐊᖃᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᓪᓗ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᖢᒍ ᒥᔅᑕ ᒥᓂᔅᑕ. ᑕᐃᓐᓇ ᑎᑎᕋᕐᕕᒃ 

ᐃᑲᔪᖅᑕᐅᔭᕆᐊᖃᓲᖑᒻᒪᑕ  ᑕᐃᒃᑯᐊ ᒫᓐᓇᑦᓴᐅᑎᒋ.  

 

ᑐᑭᓯᓇᖅᖢᓂᓗ; ᖁᓕᑦ ᐅᖓᑖᓅᑦᑐᓂᑦ ᐃᖅᑲᓇᐃᔭᖅᑎᖃᙱᒻᒪᑕ. ᖁᓕᑦ ᐅᖓᑖᓅᕋᓗᐊᖅᐸᑦ ᐃᒻᒪᖃ 

ᐊᒥᒐᓱᐊᕋᔭᖅᑐᑦ. ᓴᓇᑦᑕᐃᓕᐅᓚᐅᖅᑎᓪᓗᒍ, ᐅᐃᓂᐹᒃ ᓱᐴᔫᖅ ᒥᓚᐅᖅᓯᒪᒻᒪᑦ ᑲᖏᖅᖠᓂᕐᒧᑦ. ᑕᒫᓂ 60-70 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᖓᑕᓚᐅᖅᑐᑦ ᐊᒻᒪᓗ ᐊᔪᖅᓯᒃᖢᑎᒃ ᑲᖏᖅᖠᓂᕐᒥᑦ, ᐃᑲᔪᖅᑕᐅᑲᐅᑎᒋᔪᓐᓇᖏᒃᖢᑎᓪᓗ ᑕᐃᔅᓱᒪᓂ ᕿᐱᓐᓂᑦ 

ᑐᓂᐅᖅᑲᖅᑕᐅᑐᐃᓐᓇᓕᓚᐅᖅᓯᒪᒻᒪᑕ ᑕᐃᒃᑯᓄᖓ ᑳᓪᒻ ᐃᐅᒃᑯᓐᓄᑦ ᐃᖅᑲᓇᐃᔭᖅᑎᒋᔭᐅᔪᓄᑦ.  

 

ᐅᖃᖅᑏ, ᑲᖏᖅᖠᓂᕐᒥ ᐱᖅᓯᕋᔪᒻᒪᑦ ᐊᔪᖅᓯᒐᔪᑦᑐᑦ ᑕᐃᑲᓂ ᐊᒻᒪᓗ ᖃᒪᓂᑦᑐᐊᒥᐅᑯᑖᒃᖢᖓ ᓯᓚᐅᑉ 

ᐊᓯᔾᔨᑕᕐᓂᖓ ᐸᕐᓈᕆᓯᒪᔭᑦᑎᓐᓅᒐᓗᐊᖅ ᖃᐅᑕᒫᖅᓯᐅᑎᓂᓪᓗ ᐋᖅᑭᒃᓯᒪᔪᓐᓃᖅᑎᑦᑎᔾᔪᑕᐅᓲᖑᒻᒪᑕ.  

 

ᑕᐃᒃᑯᐊ ᑰᔾᔪᐊᕌᓗᒃ ᒫᓂᑑᐸᒻᒧᖓᐅᔪᑦ ᑲᖏᖅᖠᓂᒧᙵᐅᔪᓐᓇᐃᓕᐅᖃᖃᑦᑕᕐᒪᑕ. ᐊᔪᖅᓯᓐᓂᖅᐸᑕ ᑰᔾᔪᐊᕌᓗᒻᒥᑦ 

ᐃᓂᒃᓴᖃᖅᑎᑉᐸᒌᑕᐅᔭᕆᐊᓖᑦ. ᑕᒪᓐᓇ, ᑕᐃᒪᓐᓇ ᐋᖅᑭᒃᓯᒪᓚᐅᖅᓯᒪᔫᒐᓗᐊᖅ ᑕᐃᒪᐃᑦᑐᓃᑦᑐᑦ ᐊᒻᒪᓗ ᑕᐃᒃᑯᐊ 

ᑐᙵᓱᑦᑎᑕᐅᖃᑦᑕᖅᑐᑦ ᑭᕙᓪᓕᕐᒥᑦ ᐊᔪᖅᓯᖃᑦᑕᕐᒪᑕ ᑲᖏᖅᖠᓂᕐᒥ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖅᑕᐃᓕᓕᕆᓂᕐᒧᑦ ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅ ᑲᑎᒪᔨ ᐊᐱᕆᒻᒪᑦ. ᑖᓇ 

ᐃᓱᒪᖅᓴᖅᓯᐅᕈᑕᐅᓯᒪᔪᖅ ᐅᖃᐅᓯᐅᖃᑦᑕᖅᓯᒪᒻᒥᔪᖅ ᓯᕗᓂᑦᑎᓐᓂ, ᐱᓗᐊᖅᑐᒦᓪᓛᒃ ᑕᑯᒍᔅᓯᐅ 

ᖃᖓᒃᑰᖃᑦᑕᕆᐊᖃᕐᓂᖏᑦ ᑭᕙᓪᓕᕐᒥᐅᑕᐃᑦ ᓄᓇᓕᒃ ᐊᑦᑐᖅᑕᐅᓂᖅᐹᖑᖃᑦᑕᖅᑐᐃ ᐃᖅᑲᓇᐃᔭᕐᓇᖅ 

ᐃᓱᓕᓕᖅᑎᓪᓗᒍ ᖃᒪᓂᑦᑐᐊᖅ ᐊᒻᒪ ᐊᕐᕕᐊᑦ  ᑖᒃᑯᐊ ᐅᐸᑦᑕᐃᙲᓐᓇᑲᐃᓐᓇᖃᑦᑕᓲᑦ. ᐊᖏᓂᖅᓴᐃᓪᓗ ᓄᓇᓖᑦ 

ᑖᕙᓂ ᑭᕙᓪᓕᕐᒥ. ᐃᓄᒋᐊᔅᓯᒐᐃᒻᒪᑕ ᐊᑲᐅᙱᓪᓕᐅᕈᑎᕈᖃᑦᑕᕐᖓᑦ ᕿᒥᕐᕈᔭᐅᓯᒪᔫᒐᓗᐊᖅ ᐊᒻᒪ 

ᒪᑐᐃᖓᐃᓐᓇᖅᑐᒍᑦ.  

 

ᐃᖅᑲᐅᒪᐃᓐᓇᕆᐊᖃᖅᑐᑕᓗ ᐅᖃᐅᔾᔨᒍᓐᓇᖏᓐᓇᑦᑕ ᐊᖅᑯᑎᒍᖁᔭᑦᑎᓐᓂ ᖃᖓᑕᓲᓕᕆᔨᓄᑦ ᑳᓪᒻ ᐃᐅᑯᓐᓄᑦ. 

ᑕᐃᒃᑯᐊᑐᐊᖅ ᒥᑭᓂᖅᐹᖑᔪᓂᑦ ᐱᔨᑦᑎᕋᕆᐊᖃᕐᓂᖏᑦ ᐋᓐᓂᐊᕕᓕᐊᖅᑐᓄᑦ ᒪᓕᒐᑦᑎᓃᑦᑐᐃᑦ.  

 

ᖃᖓᑕᓲᓕᕆᔩᑦ ᐅᖃᖃᑎᒋᓗᑎᒍ ᐃᒫᖔᓚᒍᓐᓇᕋᓗᐊᖅᑐᒍᑦ, ᑭᓯᐊᓂᓕ ᑕᐃᒃᑯᐊ ᐊᐅᓚᑦᑎᔨᐅᒻᒪᑕ 

ᓇᒻᒥᓂᖃᐅᑎᒥᓂᒃ. ᐊᒻᒪᑦᑕᐅ ᑎᑭᑦᑐᖃᙲᓐᓇᕐᓂᕋᐃᑉᐸᑦ ᐊᓯᒃᑲᓐᓂᖏᓐᓂ ᑎᑭᑦᑐᖃᕆᐊᖃᓲᖑᒻᒪᑦ ᑭᖑᓂᐊᒍᑦ 

ᐋᓐᓂᐊᕕᓕᐊᖅᓯᒪᔪᐃᓪᓗ ᐃᑭᑎᑕᐅᖃᑦᑕᓲᖑᒻᒪᑕ ᐊᓯᐊᓄᑦ.  

 

ᑳᓐᑐᓛᑦᑎᒍᑦᑕᐅ ᑕᐃᒫᒃ ᑎᑭᒃᑲᓐᓂᖃᑦᑕᖁᔨᒐᓗᐊᖅᑐᒍᑦ ᑭᓯᐊᓂ ᐅᖃᐅᔾᔨᓪᓚᕆᑦᑐᐊᓘᒍᓐᓇᖏᒻᒥᒐᑦᑕ, 6 

ᐱᑕᖃᖅᑲᑕ ᓄᓇᓕᒻᒥᑦ ᐊᐅᓪᓚᖐᓐᓇᖅᑐᖃᕐᓂᖅᑲᑦ ᖃᖓᑕᓲᓂᒃ ᑎᑭᑎᑦᑎᑲᓐᓂᕆᐊᓖᑦ ᖃᖓᑕᓲᓕᕆᔨᒃᑯᑦ. 

ᐃᓛᒃᑯᑦ ᕿᒥᕐᕈᐊᐸᒃᑲᑦᑎᒍ ᑕᒪᒃᑯᐊ. ᐊᒻᒪ ᖁᔭᒋᔭᕗᑦ ᑳᓪᒻ ᐃᐅᒃᑯᑦ ᐃᖅᑲᓇᐃᔭᖅᑎᐊᖅᑐᐊᓘᕙᒻᒪᑕ 

ᑲᑐᔾᔨᖃᑎᒋᕙᒃᑲᑦᑎᒃᑯ, ᐃᓱᒫᓗᒋᓂᖅᐹᕇᓐᓇᖃᑦᑕᖅᑕᕗᑦ ᖃᓄᐃᙱᑦᑎᐊᕋᓗᐊᕐᒪᖔᑕ ᐋᓐᓂᐊᕕᓕᐊᖅᑐᐃᑦ 

ᐊᐅᓪᓚᖅᑐᑎᑦ ᓄᓇᕗᓕᒫᒧᑦ.  

 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᖅ ᒪᓕᒐᓕᐅᖅᑎᖓ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 1029 - 6(2): ᓴᓂᕋᔭᐅᑉ ᐆᒻᒪᖅᑯᓯᕆᕝᕕᐊ ᐃᒡᓗᔾᔪᐊᑦ ᐱᐅᙱᑲᑕᓐᓂᖓ (ᖃᐃᓐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓛᒃᑯᑦ ᓂᕈᐊᖅᑎᒋᓯᒪᔭᒃᑲ ᐊᒥᑦᑐᕐᒥᐅᑦ ᓄᓇᕗᒻᒥᓗ. 

(ᑐᓵᔨᑎᒎᙱᑦᑐᖅ) ᑖᒃᑯᓄᖓ ᖃᐅᒻᒪᖅᑯᑎᓕᕆᔨᒃᑯᓐᓄᑦ ᐆᒻᒪᖅᑯᑎᓕᕆᔨᒃᑯᓐᓂ ᑲᒪᒋᔭᖃᖅᑐᒥᑦ ᒥᓂᔅᑕ.  

 

ᐅᖃᖅᑎᑦᑎᔩ, ᑕᐃᒪ ᑐᐊᕕᕐᓇᖅᑐᖃᖃᑦᑕᓚᐅᕐᒪᑦ ᑕᐃᑲᓂ ᑭᒻᒥᕈᒻᒥ ᑖᒃᑯᐊ ᐱᔾᔪᑎᒋᓪᓗᒋᑦ ᖃᐅᒻᒪᖅᑯᑎᖏᑦ. 

ᑕᐃᒪᓕ ᓴᓂᕋᔭᒻᒥᑦᑕᐅ, ᒥᓂᔅᑕ ᓇᓗᓇᐃᖅᓯᓚᐅᖅᓯᒪᔪᖅ ᓄᑕᐅᙱᓛᖑᖃᑕᐅᓕᕐᒪᑦ, ᐅᖃᕈᓐᓇᖅᑰᒻᒥᔪᖓ 

ᐅᕙᑦᑎᓐᓂ, ᐊᖏᔪᒃᖠᐅᔪᖅ ᓄᑕᐅᔪᓐᓃᕐᓂᑯᒧᑦ. ᑕᐃᒪ ᑕᒪᐅᙵᓂᐊᓕᖅᑎᓪᓗᖓ ᖃᒥᙶᓚᐅᕐᒥᒻᒪᑦ ᓄᓇᓖᑦ 

ᐃᓚᖓᑦ. ᑖᒃᑯᐊᓗ ᓇᐹᖅᑐᐃᑦ ᐃᓕᖅᓱᖅᑕᐅᓵᓚᐅᖅᓯᒪᓪᓗᓂ ᑕᐃᒪᓕᖃᐃ ᑕᒪᓐᓇ ᒪᑯᐊ ᐊᐅᓚᐅᑎᓕᐅᕈᑎᑦ.  

ᖃᓄᕐᓕᑭᐊᖅ ᑕᐃᒪ ᑖᓐᓇ ᒥᓂᔅᑕ ᑕᑯᒋᐊᖅᓯᒪᕙ ᑖᒃᑯᐊ ᐊᑦᑑᑎᖃᕐᔮᖏᒃᑲᓗᐊᖅᐳᖃᐃ ᑖᒃᑯᐊ ᓇᐹᖅᑐᐃ 

ᐃᓕᔭᐅᕋᑖᖅᑐᐃᑦ ᖃᐅᔨᓚᐅᕋᒪ ᐅᐊᔭᐃᑦ ᐊᐅᒫᒡᒋᑲᑕᑦᑎᓪᓗᒋᑦ ᐊᑦᑕᓇᖅᑐᒦᓕᓚᐅᕋᓗᐊᕐᒥᒐᑕ 

ᐊᐅᒫᒡᒋᑲᑕᑦᑎᓪᓗᒋᑦ. ᖃᓄᖅ ᑕᐃᒪ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᖃᐅᒪᖅᑯᑎᓕᕆᔨᒃᑯᑦ ᑕᑉᐱᑯᖓ ᖃᓄᖅ 

ᐃᑲᔪᒃᑲᓐᓂᕈᓐᓇᖅᐸᑦ ᑖᓐᓇ ᐱᔾᔪᑎᒋᓪᓗᒍ ᖃᐅᔨᒪᖅᑯᑎᖃᕐᕕᖓ ᐆᒻᒪᖅᑯᑎᖃᕐᕕᖓᑦ 

ᑕᐃᒪᓐᓇᐅᒃᑲᓂᔾᔮᖏᒃᑲᓗᐊᕐᒪᖔᖅ ᑕᐃᒪᓐᓇᐅᑳᓪᓚᑉᐸᑦ ᐸᕐᓇᓯᒪᕚᑦ ᑖᒃᑯᐊ ᖃᐅᔨᒪᖅᑯᑎᓕᕆᔨᒃᑯᑦ ᑕᑉᐱᑯᖓ 

ᓴᓂᕋᔭᒻᒧᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪᑦᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᑯᕈᑎᒋᒻᒪᒍ ᑕᒪᓐᓇ. ᐅᑯᐊ 

ᐱᑐᖃᐅᓛᖑᖃᑕᐅᔪᑦ ᑕᐃᓐᓇ ᓴᓂᕋᔭᒻᒥ ᐅᒃᑳᓕᐅᕈᑦ ᑕᒫᓂ 1974−ᒥ ᓴᓇᔭᐅᓚᐅᖅᓯᒪᒻᒪᑦ ᐱᑐᖃᐅᓂᖅᐹᓂᑦ 

ᑎᑎᕋᖅᓯᒪᖃᑕᐅᔪᖅ. ᐊᒻᒪ ᐃᑉᐸᔅᓴᖅ ᐅᖃᐅᓯᕆᓚᐅᕐᒥᒐᑦᑎᒍ ᑕᒪᓐᓇ ᓄᑖᓂᑦ ᓴᓇᔭᕆᐊᖃᕐᓂᖅ ᐅᒃᑳᓕᐅᕈᑎᓂᒃ,  

ᑮᓇᐅᔭᖁᑎᒋᔭᕗᓪᓗ ᒫᓐᓇ ᐊᒥᒐᕐᓂᕆᔭᖏᑦ ᐅᖃᐅᓯᕆᓚᐅᖅᑐᑎᒍ ᒐᕙᒪᑐᖃᒃᑯᓐᓄᑦ ᓵᓯᒪᓪᓚᕆᑦᑐᒎᒐᓗᐊᖅ 

ᒫᓐᓇ.  

 

ᐊᐱᖅᓱᒐᐅᓚᐅᕋᒪ ᐃᒃᐸᒃᓴᖅ ᒐᕙᒪᒃᑯᓐᓃᙶᖅᑐᓂᒃ ᑮᓇᐅᔭᓂᒃ ᓲᖅ ᐱᔫᓗᐊᕋᔭᙱᒻᒪᖔᑦᑕ. 

ᒐᕙᒪᑐᖃᒃᑯᓃᖔᖅᓯᒪᔪᑦ  ᐱᐅᓂᖅᓴᐅᓱᒋᒐᑦᑎᒍ ᐃᑲᔫᑕᐅᒻᒪᑕ 75% ᒐᕙᒪᑐᖃᒃᑯᓐᓄᑦ ᐊᑭᓕᖅᑕᐅᓪᓗᓂ 25% 

ᓄᓇᕗᑦ ᒐᕙᒪᒃᑯᓐᓄᑦ, ᑕᒪᓇ ᐃᓱᒫᓘᑕᐅᓕᕋᔭᕐᒪᑦ 100% ᓄᓇᕗᑦ ᒐᕙᒪᒃᑯᑦ ᐊᑭᓕᕐᓂᐊᓕᖅᐸᒍ, ᑕᒪᒃᑯᐊ 

ᑮᓇᐅᔭᕐᓂᑦ ᑎᒍᓯᑦᑕᑐᐃᓐᓇᓕᕋᔭᕋᑉᑕ ᐋᓐᓂᐊᕕᓐᓄᑦ ᑐᕌᕋᔭᖅᑐᑦ, ᐃᓪᓗᓕᐅᓂᕐᒧᑦ ᑐᕌᕋᔭᖅᑐᖅ, ᐅᕝᕙᓘᓐᓃᑦ 

ᐃᓕᓐᓂᐊᕐᕕᓕᐅᕐᓂᕐᒧᑦ. ᐸᕐᓇᐃᖅᓯᒪᔪᒍᑦ ᐃᑲᔪᖅᑕᐅᔭᕆᐊᖃᓕᕐᓂᖅᐸᑕ ᓴᓇᕋᕐᒥ ᑐᐊᕕᕐᓇᖅᑐᒃᑯᑦ, ᑕᒪᒃᑯ 

ᓴᕕᒐᐅᔭᐃᑦ ᖃᓄᐃᓕᕋᔭᕐᒪᑕ ᐸᕐᓇᐃᖅᓯᒪᔪᒍᑦ ᐄ’, ᒪᑦᓇ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎ. ᐱᒻᒪᕆᐅᒐᓗᐊᕐᒥᒻᒪᑦ ᓲᖃᐃᒻᒪ ᐊᑦᑕᕐᓇᖅᑐᒧᐊᖃᑦᑕᕐᒪᑦ ᐱᓗᐊᖅᑐᒥᑦ ᑖᒃᑯᐊ 

ᓇᒻᒥᓂᖃᕐᒥᔫᒐᓗᐊᖅ ᐃᓪᓗᖏᓐᓂ ᐊᔅᓱᕈᕐᓇᖅᓯᖃᑦᑕᕐᒪᑦ ᓇᒻᒥᓂᖃᖅᑐᒦᖃᑕᐅᒻᒥᒐᒪ. ᐊᔅᓱᕈᓚᐅᕐᒥᒐᒪ 

ᖃᐅᔨᒪᑎᓐᓇᓱᑦᑐᒍ.  

 

ᑕᐃᒪᓕ ᒥᓂᔅᑕ ᐅᖃᕋᑖᕐᒪᑦ ᑖᒃᑯᓂᖓᒎᒃ ᒐᕙᒪᑐᖃᒃᑯᓐᓄᑦ ᑕᐃᒪ 75%−ᒥ ᐃᑲᔪᖅᑕᐅᖃᑦᑕᕐᒪᑕ. 

ᑕᐃᒪᐃᓐᓇᐃᓕᖅᑲᐅᑎᓪᓗᒍ, ᐅᖃᖅᑎᑦᑎᔩ, ᑕᐃᒪᓕᖃᐃ ᑖᓐᓇ ᒥᓂᔅᑕ ᑖᒃᑯᓄᖓ ᒐᕙᒪᑐᖃᒃᑯᓐᓄᑦ ᓴᙶᓕᕈᓂ 

ᓴᓂᕋᔭ ᓇᓗᓇᐃᖅᓯᕝᕕᒋᑦᑎᐊᕐᓂᐊᖅᐸᖓ ᐅᖃᖅᑲᐅᔫᒐᓗᐊᖅ ᐄ, ᐃᑲᔪᕐᓂᐊᖅᑑᒐᓗᐊᖅ ᓇᐅᒃᑯᒃᑭᐊᖅ. 

ᑕᐃᒪᖃᐃ ᐅᕘᓇ ᐅᖃᐅᑎᒃᑲᓐᓂᕈᓐᓇᖅᓯᕙᕋ? ᒥᓂᔅᑕ ᑕᕝᕘᓇ ᐃᑲᔪᕆᐊᒃᑲᓐᓂᕈᓐᓇᖅᐱᓯ ᑖᒃᑯᐊ 

ᒐᕙᒪᑐᖃᒃᑯᓐᓄᑦ ᑐᔅᓯᕋᓕᕈᕕᑦ, ᐅᓐᓃᑦ ᐊᑭᑦᑐᒧᐊᕋᓗᐊᖅᑎᓯᓪᓗᓯ ᑖᓐᓇ ᓯᕗᓪᓕᖅᐸᐅᙱᑦᑐᖅ ᓴᓂᕋᔭᒻᒥᐅᑦ 

ᐊᓯᖏᑦ ᖃᐅᔨᒪᔪᒎᒐᓗᐊᖅ ᑐᐊᕕᕐᓇᖅᑐᒧᐊᖅᓯᒪᔪᐃᑦ.   

 

ᑭᓯᐊᓂᑦᑕᐅᖅ ᐅᖃᕋᑖᕐᒥᒐᕕᑦ, ᓄᑕᐅᙱᖃᑕᐅᓕᕐᒪᑦ 1974. ᑎᑎᕋᕋᔭᓕᕈᕕᑦ ᑎᑎᕋᕐᓗᑎᑦ ᓇᓗᓇᐃᖅᓯᓗᑎᑦ 

ᐃᓚᐅᑎᑦᑎᓐᓇᕐᓂᐊᖅᐱᑎᒍᑦ ᐅᕙᖓ ᒪᓕᒐᓕᐅᖅᑎᐅᓪᓗᖓ ᑭᒡᒐᖅᑐᐃᓪᓗᖓ ᐊᒻᒪ ᕼᐋᒻᒪᓚᒃᑯᑦ 

ᓇᓗᓇᐃᖅᓯᕝᕕᒋᓗᒋᑦ ᑎᑎᕋᖅᓯᒪᓂᐊᖅᐳᑎᑦ ᓴᓂᕋᔭᖅ ᓂᐱᖃᕈᑎᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐄ’, ᐊᖏᖅᐳᖓ ᑕᒪᓐᓇ ᓂᐱᖃᕈᑎᔫᓪᓗᐊᒐᕗᑦ. ᑖᑉᑯᐊ 

ᐊᒥᓲᒻᒪᑕ ᓄᑖᕐᓂᑦ ᓴᓇᕝᕕᐅᔭᕆᐊᓖᑦ ᓴᓂᕋᔭᒃ ᓯᕗᓪᓕᖅᑎᑕᐅᓯᒪᖃᑕᐅᑉᓗᓂ. ᑖᒃᑯᐊ ᐆᒻᒪᖅᑯᑎᓕᐅᕐᕖᑦ, ᐃᓛᒃ, 

ᐅᒃᑳᓕᐅᕐᕖᑦ ᓴᓇᔭᕌᖓᑉᑎᒍ ᓄᑖᓪᓚᕆᐅᑉᐸᑦ ᐸᕐᓇᐃᖅᓯᒪᓱᕋᖅᑕ 40−ᓄᑦ ᐅᑭᐅᓄᑦ ᐊᑐᖅᑐᒃᓴᖅ 

ᓈᒻᒪᒃᓯᓕᖅᓯᒪᔪᖅ 40-ᓄᑦ ᐅᑭᐅᓄᑦ, ᑖᒃᑯᐊ ᓴᓇᔭᐅᓚᐅᕐᓂᕆᔭᖏᑦ ᐅᒃᑳᓕᐅᕈᑦ, ᐅᒃᑳᓕᐅᕐᕕᒃ ᓴᓂᕋᔭᖕᒥᑦ 1974 

ᖄᖐᓯᒪᓪᓚᕆᑦᑐᖅ.  

 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒡᓛᒃ ᐅᑯᐊ (ᑐᓵᔨᑎᒎᓕᖅᑐᖅ) ᐅᖃᖅᑎ, ᐱᒻᒪᕆᐊᓗᒻᒥᑦ ᐅᓂᒃᑳᑕᖃᓚᐅᕐᒥᒻᒪᑦ ᐃᑦᑐᐃᑦ ᑲᑎᒪᔨᖏᑕ 

ᑲᑎᒪᔨᕋᓛᖏᓐᓄᑦ ᓇᓗᓇᐃᖅᑐᐃᑎᐊᖅᓯᒪᓚᐅᖅᑐᑦ ᐃᓱᒫᓗᒋᔭᐅᔪᓂᑦ ᐱᑐᖃᕈᓗᐊᓕᖅᑐᓂᑦ ᐱᖁᑎᐅᔪᓂᑦ 

ᓄᓇᕗᒻᒥ, ᐅᒡᒍᓇᓪᓚᕆᑦᑐᓂᓛᒃ ᐅᓂᒃᑳᑦ ᑖᒃᑯᐊ ᖁᓕᓂᑦ ᐊᕐᕌᒍᓂ ᐱᑐᖃᐅᓂᖃᕐᓕᖓᑕ. 

 

ᓱᓕ ᐊᔾᔨᖏᓐᓂᑦ ᐊᐅᓚᑦᑎᔾᔪᑎᑲᒻᒪᐅᔪᓂᑦ ᑲᒪᒋᖃᖅᐸᑲᑦᑕ ᐱᓪᓗᒋᑦ ᐆᒻᒪᖅᑯᑎᓕᐅᕐᕖᑦ ᓄᓇᕗᒻᒥ, 

ᐱᔭᔅᓴᓕᕕᔾᔪᐊᕌᓘᕗᒍᑦ ᓱᓕᓛᒃ ᐱᔾᔪᑎᓗᒋᑦ ᓴᓂᕋᔭᒻᒥᐅᑦ ᐊᓯᖏᓪᓗ ᓄᓇᓖᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᓪᓗ ᐅᓂᒃᑳᕈᓐᓇᕋᕕᑦ. 

 

ᐅᖃᖅᑎᑦᑎᔩ, ᐊᕐᕌᒍᓕᖃᖅᑐᖅ ᓄᓇᕗᑦ 25, ᐊᕝᕙᓪᓗᐊᑦᑎᐊᑲᓴᖓᓂᒃ ᒪᒥᐊᓇᖅ. ᑕᐃᒪᓕ ᖃᓄᖅ, ᖃᓄᕐᓕ 

ᑕᐃᒪ ᐱᒃᑲᓐᓂᕈᓐᓇᖅᐱᓯ ᖃᐅᒻᒪᖅᑯᑎᓕᕆᔨᒃᑯᑦ ᑮᓇᐅᔭᖅᑐᕐᓇᖃᑦᑕᕐᒪᑦ ᑐᐊᕕᕐᓇᖅᑐᑕᖃᓕᕌᖓ 

ᐊᑭᓕᖅᑕᐅᓯᒪᔪᒃᑯᑦ ᖃᖓᑕᓲᒃᑯᑦ ᐊᒥᓱᑲᓪᓚᓐᓂᒃ ᑮᓇᐅᔭᕐᓂᑦ ᐊᑐᖃᑦᑕᕋᔅᓯ, ᐊᕙᓂᑲᓪᓚᒃ.  

 

ᑖᓐᓇᓕ ᑕᐃᒪ ᑕᑉᐱᑲᓂᖃᐃ ᐅᑭᐅᖑᔪᖅ ᑕᒪᓐᓇ ᓂᒡᓚᓱᖕᓂᐊᒥᒻᒪᑦ ᐅᑭᐅᓕᒫᖃᐃ ᑕᕝᕙᙵᑦ 

ᐅᐊᔭᓕᕆᔨᒃᑯᓐᓃᖔᖅᓯᒪᔪᒥᒃ ᑕᑉᐱᑲᓃᑦᑐᖃᕈᓐᓇᖅᐹ? ᖃᓄᖅ ᑐᐊᕕᕐᓇᕐᓂᖓ ᐱᒻᒪᕆᐅᓂᖓ 

ᑕᑯᕚᓪᓕᖅᑕᐅᔪᓐᓇᖁᓪᓗᒍ ᐊᕐᕌᒍᖃᓕᕐᒪᒡᒎᖅ, ᓄᑕᐅᙱᓕᕐᒪᑦ, ᖄᖏᖅᓯᒪᔪᑲᓪᓚᐅᓕᖅᑐᖅ. 

 

ᖃᓄᕐᓕ ᑕᐃᒪ, ᑕᑉᐹᓃᑦᑐᖃᕈᓐᓇᖅᐹ, ᒥᓂᔅᑕ ᐊᖏᕈᓐᓇᖅᐹ ᐃᖅᑲᓇᐃᔭᖅᑎᑕᖃᓪᓚᕆᓪᓗᓂ ᐅᐊᔭᓕᕆᔨᒥᑦ 

ᑕᑉᐱᑲᓂ ᑕᒪᒃᑯᐊ ᐅᐊᔭᐃ ᐱᔾᔪᑎᒋᓪᓗᒋ, ᓴᕕᒐᔭᐅᓂᕋᖅᑲᐅᔭᑎᑦ, ᑕᑉᐹᓃᑦᑐᖃᕈᓐᓇᖅᐸ ᐅᑭᐅᓕᖅᒫᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᐃᖅᑲᓇᐃᔭᖅᑎᒥᑦ ᑐᔅᓯᕋᕐᓂᖓ ᓇᓕᐊᓐᓄᑦ ᓄᓇᓕᓐᓂᑦ ᐃᓕᐅᖅᑲᐃᓂᐊᕈᑦᑕ 

ᐃᖅᑲᓇᐃᔭᖅᑎᑦᑎᓐᓂᑦ ᑖᓐᓇ ᐊᐅᓚᑦᑎᒍᑎᓄᑦ, ᐊᐅᓪᓚᑦᑎᒍᑏᖔᕋᔭᕐᖓᑦ. ᐊᒻᒪ ᐱᖃᑕᐅᕕᒋᒐᔭᙱᒃᑲᓗᐊᕋᒃᑯ 

ᐃᖅᑲᓇᐃᔭᖅᑎᓂᑦ ᐃᓕᐅᖅᑲᐃᓂᖅ ᓄᓇᓕᓐᓄᑦ ᓇᓗᓇᐃᖅᑕᐅᓯᒪᔪᓄᑦ.  

 

ᐆᒻᒪᖅᑯᑎᓕᕆᔨᒃᑯᑦ ᑐᕚᕆᔭᔅᓴᐅᑎᐊᖅᑐᓂᑎᑦ ᐃᓱᒪᒋᔭᖃᕕᐅᑎᓲᖑᒻᒪᑦ. ᓴᓂᕋᔭᓪᓗ ᖃᒥᒐᐃᒻᒪᑕ ᐆᒻᒪᖅᑯᑎᖏᑦ 

ᐱᔭᕆᐊᑐᔪᒃᑰᖃᑦᑕᕐᖓᑕ. ᐊᒻᒪ ᓱᒍᓐᓇᖅᑕᓕᒫᑦᑎᓐᓂᒃ ᓱᒐᓱᐊᖅᐸᑦᑐᒍᑦ, ᐃᑯᒪᐃᓐᓇᕈᓐᓇᖅᑐᓂᑦ 

ᖃᐅᒪᖃᑎᑦᑎᒐᓱᐊᖅᑐᑕ, ᐱᖃᑕᐅᓪᓗᓂ ᓴᓂᕋᔭᒃ. 

 

ᐅᓇᓕ ᑯᐊᐳᕇᓴ ᓄᑭᓪᓚᐅᓯᕆᔨᒥ ᑎᒃᑯᐊᖅᓯᓯᒪᒍᓐᓇᐸᓪᓚᐃᖏᑦᑐᖅ ᓄᓇᓕᖓᓄᑦ, ᑭᓯᐊᓂ 

ᐃᖅᑲᓇᐃᔭᖅᑎᖃᕋᓗᐊᖅᑐᒍᑦ, ᐅᖄᓚᕕᐅᑦᑕᐅᑎᒋᖃᑦᑕᕈᓐᓇᖅᑐᓂᑦ ᐃᑲᔪᕆᐊᕈᓐᓇᖅᑐᓂᑦ ᓴᓇᒋᐊᖃᕐᓕᖃᑕ 

ᓄᓇᓕᖏᓐᓂᑦ ᒫᓐᓇ ᐅᑭᐅᖑᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒃ ᒪᓕᒐᓕᐅᖅᑎᖓ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1030 - 6(2): ᑭᒃᑯᓕᒫᓄᑦ ᑐᓴᖅᑕᐅᔪᒃᓴᑦ ᕿᑎᒻᒥᐅᑦ ᐃᓚᖓᓄᑦ ᓇᑦᑎᓕᒃᑎᑑᖓᔪᒃᓴᑦ 

(ᖂᒃᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᙳᓱᑦᑕᒃᑲ ᐅᖃᐅᓯᓕᕆᓂᕐᒧᑦ 

ᒥᓂᔅᑕᒋᔭᐅᔪᒧᑦ ᐅᖃᐅᓯᓕᕆᓂᕐᒧᑦ, ᐊᒻᒪ ᐱᔾᔪᑎᖃᖅᑐᑎᒃ ᓇᑦᑎᓕᖕᒥᐅᑦ ᐅᖃᐅᓯᖏᓐᓂᑦ ᓄᓇᕗᑦ ᒐᕙᒪᖏᑕ 

ᑕᖅᑲᐅᖓ ᑐᓴᖅᑎᑦᑎᔾᔪᑎᒋᖃᑦᑕᖅᑕᖏᓐᓂᒃ. 

ᐅᖃᖅᑏᑦ, ᓂᕈᐊᖅᑎᒋᓯᒪᔭᒃᑲ ᐊᒥᑲᓪᓚᒻᒪᕇᑦ ᑕᓗᕐᔪᐊᕐᒥᑦ, ᑰᒑᕐᕈᒥᓗ, ᐃᓱᒫᓗᓐᓂᕋᖃᑦᑕᕐᖓᑕ ᐱᔾᔪᑎᖃᖅᑐᓂᑦ 

ᓄᓇᕗᑦ ᒐᕙᒪᖓ ᑐᓴᖅᑕᐅᑎᑦᑎᔾᔪᑎᒋᕙᑦᑕᖏᓐᓂᑦ, ᓇᑦᑎᓕᒻᒥᐅᑦ ᐅᖃᐅᓯᖏᑎᒍᑦ ᓴᖅᑭᔮᖅᐸᖏᒻᒪᑕ. ᐅᖃᖅᑏᑦ, 

ᖃᐅᔨᒪᒐᕕᑦ ᑕᐃᒪ ᑖᓐᓇ ᐅᖃᐅᓯᕆᖃᑦᑕᖅᓯᒪᓕᕋᒃᑯ ᑲᑎᒪᕐᔪᐊᕕᒻᒥ ᐊᒥᓱᐊᖅᑎᑲᓪᓚᒻᒪᕆᑦᑐᒍ ᓱᓕ 

ᓯᕗᓪᓕᐅᑏᓐᓇᕋᒃᑯ.  

 

ᐃᓱᒫᓘᑎᒋᔭᕋ ᓂᕈᐊᖅᑎᒋᓯᒪᔭᒃᑲ ᒐᕙᒪᒃᑯᓐᓂᑦ ᑐᖅᓴᖅᑕᐅᖁᔭᐅᔪᓂᑦ ᐅᖃᐅᓯᖏᑦ ᐅᖃᐅᓯᖏᑎᒍᑦ, 

ᐅᑉᐱᕈᓱᓪᓚᕆᒃᑲᒪ ᐊᑐᐃᓐᓇᐅᑎᑕᐅᖃᑦᑕᖅᑲᑕ ᓇᑦᑎᓕᒻᒥᐅᑦ ᐅᖃᐅᓯᖏᑎᒍᑦ ᓴᖏᕚᓪᓕᑎᑦᑎᒐᔭᕐᖓᑦ 

ᓴᖅᑭᔮᕆᐊᖅᑎᑦᑎᓗᓂᓗ ᐊᑐᖅᑕᐅᓂᖓᓂᑦ ᐊᕕᑦᑐᖅᓯᒪᓂᑦᑎᓐᓂᑦ.  

 

ᐅᖃᖅᑏᑦ, ᐱᓕᕆᕕᖓ ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ ᑐᑭᓕᐅᕆᔨᖏᑦ 30−ᓂᑦ 

ᐃᖅᑲᓇᐃᔭᖅᑎᖃᕐᖓᑕ. ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᖃᑏᑦ ᑐᓵᔩᑦ ᑐᑭᓕᕆᔩᑦ ᐃᓐᓄᑦᑕᐅᓯᒪᙱᒻᒪᖔᑕ 

ᐱᓕᕆᕕᖓᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐅᖃᐅᓯᓕᕆᓂᕐᒧᑦ. ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑏ, ᑐᑭᒧᐊᕆᕙᓐᓂᖅ ᐊᐱᖅᑯᑎᐅᔪᖅ ᒪᓕᒐᓕᐅᖅᑎᒧᑦ, ᑖᒃᑯᐊ ᐃᓐᓄᒃᓯᒪᙱᑦᑐᑦ, ᐃᓐᓄᑦᑕᐅᓯᒪᔪᑦ 

ᐃᖅᑲᓇᐃᔮᑦ ᑲᑎᑦᑐᒋᑦ 20, ᐊᕙᑎᐅᔪᑦ ᐅᖃᐅᓯᓕᕆᓂᕐᒥᑦ ᐃᖅᑲᓇᐃᔮᒃᓴᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑏ, ᓅᕕᐱᕆ 3, 2023-ᒥ ᒥᓂᔅᑕᐅᓚᐅᖅᑐᖅ ᐃᒡᓗᒧᑦ ᓴᖅᑭᑎᑦᓯᓚᐅᕐᒪᑦ 2021-2022 ᒥᓂᔅᑕᐅᑉ 

ᐅᖃᐅᓯᓕᕆᓂᕐᒧᑦ ᐊᕐᕌᒍᑕᒫᖅᓯᐅᑎᖏᓐᓂᑦ, ᐅᓂᒃᑳᖏᑦ ᐃᒪᓕᖓᓚᐅᖅᐳᑦ ᐅᖃᖅᓱᑎᑦ, 36 ᒐᕙᒪᒃᑯᑦ ᓄᓇᕗᒻᒥ 

ᐃᖅᑲᓇᐃᔭᑏᑦ 15-ᓂ ᐃᓕᓐᓂᐊᕈᑎᖃᓚᐅᖅᐳᑦ ᐃᑲᕐᕋᖃᖅᓱᑎᒃ 17-ᓂᑦ ᐃᓄᑦᑎᑐᑦ. 

 

ᐊᐅᓪᓚᑦᓯᔨᐅᔪᑦ 11-ᓂᑦ ᐃᓕᓐᓂᐊᕐᓂᖃᓚᐅᕆᕗᑦ, ᐃᓄᒃᑐᓐ ᑐᑭᓕᐅᕆᔩᑦ ᑐᓵᔩᑦ ᓯᑕᒪᓂᒃ 

ᐃᓕᓐᓂᐊᕐᓂᖃᖅᓱᑎᒃ. ᒥᓂᔅᑕᐅᔪᖅ ᑐᑭᓯᑎᑦᑎᔪᓐᓇᖅᐸ ᑖᒃᑯᐊ ᐃᓄᒃᑐᑦ ᑐᑭᒧᐊᕆᔩᑦ ᑐᓵᔩᑦ 

ᐱᖃᓯᐅᑎᓯᒪᓚᐅᖅᐸ ᓇᑦᓯᓕᒻᒥᐅᑎᑐᑦ ᐅᖃᐅᓯᖃᕐᓗᑎᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᑦᑎᐊᕐᒪᑦ. 

ᐅᖃᖅᑏ, ᐅᑎᕐᕕᒋᔭᕆᐊᖃᕐᓂᐊᖅᑕᒃᑲ ᐱᓕᕆᕝᕕᕗᑦ ᐃᓗᓕᒃᑲᓐᓂᖏᓐᓂᑦ ᑐᓴᖅᑎᓛᕋᒃᑯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓱᓕ ᐊᔭᐅᖅᑐᐃᒻᒪᕇᓐᓇᖃᑦᑕᕐᓂᐊᖅᐳᖓ 

ᐃᓇᑦᑎᒐᓱᓐᓂᕐᒧᑦ, ᐱᐅᓕᐊᖃᕐᓂᕐᒧᑦ, ᐆᒻᒪᑲᐃᓐᓂᓂᕐᒧᓪᓗ ᓇᑦᓯᓕᒻᒥᐅᑎᑐᑦ. 

 

ᐅᖃᖅᑏ, ᑐᑭᓯᓯᒪᔭᒃᑯᑦ ᒪᓕᑦᑕᐅᔭᕆᐊᖃᕐᒪᑦ ᑐᓴᕈᑎᓕᒫᑦ ᑭᒃᑯᓕᒫᓄᑦ ᐅᖃᐅᓯᐅᔪᓗᑦᑖᓂᒃ ᓄᓇᕗᒻᒥᐅᓕᒫᓄᑦ 

ᐅᖃᓕᒫᖅᑕᐅᔪᓐᓇᕐᓗᑎᑦ ᑐᑭᓯᔭᐅᓗᑎᓪᓗ. ᐅᖃᖅᑏ, ᐅᑉᐱᕆᒻᒪᕆᒃᑲᒃᑯ ᓇᑦᓯᓕᒻᒥᐅᑎᑐᑦ 

ᐱᖃᓯᐅᑎᔭᐅᓯᒪᑦᑎᐊᓕᕈᓂ ᒐᕙᒪᒃᑯᑦ ᑐᓴᕈᑎᒋᕙᑦᑕᖏᓐᓂᒃ ᐃᑲᔪᕐᓂᖃᓪᓚᕆᓐᓂᐊᖅᑐᖅ ᓴᙱᓕᒋᐊᒃᑲᓂᕐᓗᓂᓗ 

ᐊᑐᖅᑕᐅᕙᓐᓂᖓᓂᒃ. ᐅᖃᖅᑏ, ᒥᓂᔅᑕᐅᔪᖅ ᐊᖏᕐᓂᐊᖅᐹ ᓇᑦᓯᓕᒻᒥᐅᑎᑐᑦ ᑐᑭᓕᐅᕆᔨᑖᓕᕐᓗᑎᑦ, ᐊᒻᒪ 

ᒐᕙᒪᒃᑯᑦ ᑐᓴᕈᑎᖏᑦ ᓇᑦᓯᓕᒻᒥᐅᑎᑐᑦ ᑐᓴᖅᑕᐅᕙᓕᕐᓗᑎᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᑦ. 

 

ᐅᖃᖅᑏ, ᐊᖏᕈᓐᓇᖅᐳᖓ ᐱᓕᕆᕝᕕᕗᑦ ᑕᑯᒐᓱᓛᕐᓗᑎᒃ ᓇᐅᒃᑯᑦ ᑐᓵᔨᖃᓕᕐᓗᑎᑦ ᓇᑦᓯᓕᒻᒥᐅᑎᑐᑦ. ᑕᕝᕙᓂ 

ᒪᓕᒐᓕᐅᕐᕕᒥᓪᓕ ᐊᓪᓚᕝᕕᑎᒎᑦᑕᕆᐊᖃᕋᔭᕐᒪᑦ, ᐊᒻᒪᓗᑦᑕᐅᖅ ᐊᓯᖏᓐᓂᑦᑕᐅᖅ ᒐᕙᒪᒃᑯᓐᓂ ᑎᒥᖁᑎᒋᔭᑦᑎᓐᓂᒃ 

ᓄᓇᕗᑦ ᓯᓚᑦᑐᓴᕐᕕᒃᑯᑦ ᑐᓵᔨᓄᑦ ᑐᑭᓕᐅᕆᔨᓄᑦ ᐃᓕᓐᓂᐊᕈᑎᖃᓲᖑᒻᒪᑕ. 

 

ᑭᓇᑐᐃᓐᓇᑦᑎᐊᖅ ᓄᓇᕗᒻᒥᐅᑕᐅᔪᖅ ᐃᓕᓐᓂᐊᖃᑕᐅᒐᓱᐊᕋᔭᖁᓪᓗᒍ, ᑭᓇᑐᐃᓐᓇᖅ ᑐᓵᔨᖃᖃᑦᑕᕈᒪᒍᓂ 

ᓄᓇᓕᐅᔪᒥᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᓯᓂ ᐅᐊᓐᓈᓄᑦ, ᐃᒡᓗᓕᒑᕐᔪᒻᒧᑦ, ᒥᔅᑕ 

ᓴᒻᒧᖅᑐᖅ. 

 

ᐊᐱᖅᑯᑦ 1031 - 6(2): ᑕᕆᐅᑦᑎᒍᑦ ᓴᐳᒻᒥᔭᐅᓯᒪᓲᑦ ᐃᒪᖁᑎᖏᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᐊᕙᑎᓕᓂᕐᒧᑦ ᐅᓪᓗᒥ, ᐅᑎᕐᕕᖃᕈᒪᓪᓗᖓ 

ᐅᖃᐅᓯᕆᖃᑦᑕᖅᓯᒪᓕᖅᑕᓐᓂᑦ ᐊᕐᕌᓂᓂᑦ, ᑖᒃᑯᐊ ᐃᒪᕐᒥᑦ ᓴᐳᔾᔭᓇᓱᕝᕕᐅᔪᑦ. ᒥᓂᔅᑕ ᐃᖅᑲᐅᒪᔪᔅᓴᐅᕗᖅ 

ᐊᐱᖅᓱᖃᑦᑕᓚᐅᕋᒪ, ᓴᓪᓕᐅᑉ ᖃᓂᒋᔮᓂᒃ ᐃᒻᒪᖃ, ᓴᖅᑭᒍᑎᐅᓛᖅᑐᖅ ᓴᐳᔾᔭᐅᕕᐅᓂᐊᖅᑐᒥᑦ ᑕᕆᐅᖏᑕ 

ᐃᒡᓗᓕᒑᕐᔫᑉ, ᓴᓪᓕᐅᓪᓗ. 

 

ᒥᓂᔅᑕᐅᔪᖅ ᓯᕗᓂᐊᓂᒃ ᑐᓴᖅᑎᑦᑎᓯᒪᒻᒪᑦ ᒪᓕᒐᓕᐅᕐᕕᒻᒥᑦ ᐱᓕᕆᕝᕕᖓᒎᖅ ᐃᓚᐅᖃᑦᑕᖅᓯᒪᓕᕐᒪᑎᒃ 

ᐱᓕᕆᖃᑎᖃᖅᓱᑎᒃ ᑲᑎᒪᔨᖃᓕᖅᓱᑎᒃ, ᐊᒻᒪᓗ ᓯᕗᓕᖅᑎ ᑲᑎᒪᔨᐊᓛᖏᓐᓂᒃ. ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐸ 

ᖃᓄᐃᓕᖓᓕᕐᒪᖔᖅ ᑖᓐᓇ ᐃᖅᑲᓇᐃᔮᖑᔪᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᑦᓯᐊᕐᒪᑦ. 

ᓱᓕᕗᖅ ᓄᓇᕗᑦ ᒐᕙᒪᒃᑯᑦ ᑕᐅᑦᑐᑉᐸᓪᓕᐊᒻᒪᑕ ᑕᕆᐅᕐᒥᑦ ᓴᐳᔾᔭᐅᕝᕕᐅᔪᓐᓇᖅᑐᓂᒃ, ᑐᑭᓯᓯᒪᔭᒃᑯᑦ ᖁᓕᐅᔪᑦ 

ᓴᐳᔾᔭᐅᕕᐅᔪᑦ ᐱᓕᕆᐊᖑᒐᓱᑦᑐᑦ, ᓴᓪᓕᐅ ᖃᓂᒋᔮᓂᒃ ᓴᐳᔾᔭᐅᕝᕕᐅᓇᓱᑦᑐᒧᑦ.  

 

ᐅᖃᖅᑏᑦ, ᐱᓕᕆᕝᕕᑎᓐᓂᑦ ᐊᖏᖅᓯᒪᑦᑎᐊᖅᐳᒍᑦ ᐃᖅᑲᓇᐃᔭᖃᑎᖃᐃᓐᓇᕐᓗᑕ ᑕᒪᐃᓐᓂᒃ ᐃᓚᐅᖃᑕᐅᔪᓂᒃ, 

ᓄᓇᓖᑦ ᐊᒻᒪ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ, ᓇᓖᕌᑦᓯᐊᕋᓱᑦᑐᑕ ᑕᐃᒪᓐᓂᒃ ᓴᐳᔾᔭᐅᓇᓱᑦᑐᓂᒃ ᑕᕆᐅᕐᓂᑦ 

ᐃᒪᖁᑎᐅᔪᓂᒃ. ᐃᖅᑲᓇᐃᔮᕆᔅᓴᐃᓐᓇᖅᑕᕗᑦ, ᐅᖃᖅᑏ, ᐊᑦᓱᕉᑎᖃᑦᓴᐃᓐᓇᖅᐳᒍᓪᓗ ᑕᒪᑐᒪᙵᑦ 

ᓴᐳᔾᔭᐅᓇᓱᑦᑐᑦ ᐃᒪᐃᑦ ᓴᖅᑭᑕᐅᖃᑦᑕᖁᓪᓗᒋ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐅᕈᑎᓄᑦ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᖅᑲᐅᒪᔪᔅᓴᐅᒋᕗᖅ ᓯᕗᓕᕆᓚᐅᖅᑕᖓ 

ᑐᓴᖅᑎᑦᓯᓚᐅᖅᓯᒪᒻᒪᑦ ᒪᓕᒐᓕᐅᕐᕕᒻᒥ ᑖᒃᑯᐊ ᐊᕙᑎᓕᕆᔨᒃᑯᑦ ᐋᖅᑮᕙᓪᓕᐊᒻᒪᑕ ᓄᑖᒥᑦ ᓴᐳᔾᔭᐅᓇᓱᑦᑐᒧᑦ 

ᐸᕐᓇᐅᑎᒥᑦ. ᑭᖑᓪᓕᕐᒥᑦ ᐅᖃᐅᓯᕆᒐᒃᑯ ᐅᑭᐅᖅ ᐃᒃᓯᕙᑎᓪᓗᑕ, ᒥᓂᔅᑕ ᑐᓴᖅᑎᑦᑎᔪᕗᖅ ᐃᓪᓗᒥᒃ 

ᐱᓇᓱᐊᔅᓴᐃᓐᓇᕐᒪᑕᒎᖅ ᐸᕐᓇᐅᑎᑦᓴᒥᑦ. ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐸ ᐅᓪᓗᒥ ᖃᓄᐃᓕᖓᓕᕐᒪᖔᖅ ᑕᒪᓐᓇ 

ᐃᖅᑲᓇᐃᔮᖅ, ᐅᖃᕐᓗᓂᓗ ᓄᑖᒥᒃ ᐸᕐᓇᐅᑎᖃᓕᓛᕐᒪᖔᖅ ᓴᖅᑭᑦᑕᑦᓴᐅᓕᕐᓗᓂ ᒪᓕᒐᓕᐅᕐᕕᒻᒥᑦ? ᖁᔭᓐᓇᒦᒃ, 

ᐅᖃᖅᑏ. 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᑦᓯᐊᕋᕕᑦ. 

 

ᐅᖃᖅᑏ, ᐊᕙᑎᓕᕆᔨᒃᑯᑦ ᑭᓱᒥᒃ ᐃᖅᑲᓇᐃᔮᒥᒃ ᓴᖅᑮᓯᒪᙱᓚᑦ ᓴᐳᔾᔭᐅᓇᓱᑦᑐᑦ ᐃᒪᐃᑦ ᐱᓪᓗᒋ, 

ᐃᖅᑲᓇᐃᔮᕆᒻᒪᕆᒃᑲᓗᐊᖅᑕᕗᓪᓕ ᐃᖅᑲᓇᐃᔭᖅᑎᖁᑎᒃᑲᐃᓛᒃ. ᐊᒻᒪᓗ ᓴᖅᑭᑕᐅᒐᔭᕐᓂᖏᑕ ᑕᒪᑐᒪᐅᑉ ᒥᑦᓵᓄᑦ 

ᐅᖃᕈᓐᓇᖏᓚᖓ ᓴᖅᑭᑎᑦᓯᒐᔭᕆᐊᒥᒃ ᑖᒃᑯᐊ ᓴᐳᔾᔭᐅᓇᓱᑦᑐᑦ ᐃᒪᐃᑦ ᐱᓪᓗᒋ. ᐋᖅᑮᓇᓱᑉᐸᓪᓕᐊᒐᑦᑕ 

ᐸᕐᓇᐅᑎᑦᓴᒥᑦ ᐅᖃᖃᑎᒌᑉᐸᓪᓕᐊᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓄᑦ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᒻᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᖅᑲᐅᒪᒻᒪᑦ ᐅᖃᐅᓯᕆᖃᑦᑕᖅᓯᒪᒐᒃᑯ ᑕᒪᓐᓇ 

ᐱᑕᖃᕆᐊᖃᕐᓂᖓᓂᒃ ᑕᕆᐅᕐᒥᒃ ᓯᔾᔭᒧᓪᓗ ᑐᓚᑦᑕᕐᕖᑦ ᐱᓪᓗᒋᑦ ᑮᓇᐅᔭᓕᐅᕈᑎᒃᓴᖏᑕ ᐃᒡᓗᓕᒑᕐᔪᕐᒥᐅᑦ. 

ᐊᐱᕆᒐᒃᑯ ᒥᓂᔅᑕᐅᔪᖅ ᐅᑭᐅᖅ ᐃᑦᓯᕙᑎᓪᓗᑕ ᑖᒃᑯᐊ ᐱᓕᕆᕝᕕᖏᑦ ᐊᑭᕋᖅᑐᓂᐊᕐᒪᑕᒎᖅ ᒐᕙᒪᒃᑯᑦ 

ᓄᖅᑲᑎᑦᓰᓐᓇᓱᒍᑏᑦ ᑮᓇᐅᔭᓕᐅᕈᑎᑦᓴᒥᑦ ᑕᒪᑐᒪᑎᑐᑦ, ᑭᐅᔪᓐᓇᓪᓗᐊᔪᙱᒻᒪᑦ ᒥᓂᔅᑕᐅᔪᖅ. 

 

ᐅᖃᖅᑏ, ᑕᐃᒪᓐᓇᓴᐃᓐᓇᖅ ᐊᐱᕆᒃᑲᓐᓂᕐᓂᐊᓕᖅᐳᖓ, ᒥᓂᔅᑕᐅᔪᖅ ᐊᖏᕐᓂᐊᖅᐸ ᑖᒃᑯᐊ ᐱᓕᕆᕝᕕᖏᑦ 

ᐊᑭᕋᖅᑐᓂᐊᕐᒪᑦ ᒐᕙᒪᑐᖃᒃᑯᑦ ᓄᖅᑲᑎᑦᓯᓇᓱᒃᑯᑎᒃ ᑮᓇᐅᔭᓕᕈᑎᑦᓴᐅᓇᓱᑦᑐᓂᑦ ᐃᑲᔪᕈᑎᐅᓇᔭᖅᑐᓂᑦ 

ᐃᒡᓗᓕᒑᕐᔪᒻᒥᐅᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐅᖃᖅᑏ, ᐊᕙᑎᓕᕆᔨᒃᑯᑦ, ᓄᓇᕗᑦ ᒐᕙᒪᒃᑯᑦ ᐃᓚᐅᕕᖃᑦᑎᐊᖅᐳᑦ ᕿᒥᕐᕈᕙᓪᓕᐊᓪᓗᑎᑦ ᐊᑐᓕᖁᔭᐅᔪᓂᒃ 

ᓴᐳᔾᔭᐅᕕᐅᓇᓱᑦᑐᓂᑦ ᐃᓱᒪᒋᕙᓪᓕᐊᔭᕗᑦ ᑲᓇᑕᐅᑉ ᒐᕙᒪᒃᑯᑦ ᐃᓚᒋᓗᒋᑦ ᐊᕕᒃᑐᖅᓯᒪᔪᐃᓪᓗ ᐃᓄᐃᑦ 

ᑲᑐᔾᔨᖃᑎᒌᖏᑦ ᖃᓄᖅᑑᕈᑎᔅᓴᒧᑦ.  

 

ᐅᖃᖅᑏ, ᕿᒥᕐᕈᓂᐅᓚᕿᕗᖅ ᑕᒪᓐᓇ ᑐᑭᓯᐅᒪᑦᑎᐊᕈᒪᓪᓗᑕ ᑲᔪᓯᒍᓇᐅᒻᒪᖔᖅ. ᕿᒥᕐᕈᓂᐅᔪᖅ ᐊᕙᑎᑦᑎᓐᓂᒃ 

ᐃᓅᓯᕐᒥᓪᓗ ᑮᓇᐅᔭᓕᐅᕈᑎᔅᓴᓄᓪᓗ ᕿᒥᕐᕈᓲᖑᔪᑦ ᑐᑭᓯᐅᒪᑦᑎᐊᖁᓪᓗᑕ ᐃᓚᐅᔪᓕᒫᑎᒍᑦ ᓴᐳᔾᔭᐅᓇᓱᓐᓂᖏᑕ 

ᒥᔅᓵᓄᑦ ᑕᕆᐅᑦ. ᐊᐱᖅᑯᑎᖓᓄᓪᓕ ᒪᓕᒐᓕᐅᖅᑎᐅᑉ, ᐅᖃᕈᓐᓇᙱᓚᖓ ᐊᐱᖅᑯᑎᐊ ᑕᒪᑐᒧᖓ 

ᐅᑎᕐᕕᖃᕈᓐᓇᖅᐳᖓ ᐱᓕᕆᔨᑦᑎᓐᓄᑦ ᐅᖃᖃᑎᒌᒃᑲᓂᕐᓗᒋᑦ ᑕᒪᓐᓇ ᐱᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒥᔅ ᐳᕉᔅᑐ.  

 

ᐊᐱᖅᑯᑦ 1032 - 6(2): ᑮᓇᐅᔭᖅᑯᑎᒃᓴᐅᒋᔭᒃᓴᑦ ᐆᒻᒪᖅᑯᓯᐅᕆᔾᔪᑎᑦ ᐱᖁᑎᔾᔪᐊᖏᓄᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᒃᑲᓐᓂᕋᒪ ᑮᓇᐅᔭᓕᕆᓂᕐᒧᑦ ᒥᓂᔅᑕᖓᓐᓄᑦ. ᐅᖃᖅᑏ, 

ᐃᒃᐸᔅᓴᖅ ᐃᑲᔪᖅᑐᕈᒪᓪᓚᕆᓚᐅᕋᒃᑯ ᐊᒡᒍᕐᒥᐅᖅ ᐊᐱᖅᓱᕐᒪᑦ ᖁᓪᓕᑯᓐᓂ ᒥᓂᔅᑕᐅᔪᒥᒃ, ᑭᓯᐊᓂ 

ᐱᕕᖃᕈᓐᓃᓚᐅᕋᒪ.  ᐅᖃᖅᑏ, ᐃᖅᑲᐅᒪᔪᔅᓴᐅᒐᕕᑦ, ᐃᒃᐸᔅᓴᖅ ᐅᖃᓚᐅᕐᒪᑦ ᐃᓚᖓᑦ ᐊᐱᖅᑯᑎᖓᑦ 

ᑐᓐᓂᖅᑯᑎᒋᓂᐊᕐᒪᒍᒎᖅ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᒧᑦ, ᐅᓪᓗᒥ ᐱᐊᓂᓕᕐᓚᒍ.  

 

ᐅᖃᖅᑏ, ᖃᐅᔨᒪᕗᒍᑦ ᐃᒪᓐᓇ. ᖃᐅᔨᒪᕗᒍᑦ ᖁᓪᓕᒃᑯᑦ ᐸᕐᓇᐅᑎᖏᓐᓂ ᓇᑉᐸᓪᓗᐊᖏᑦ ᓄᓇᕗᒻᒥ 

ᐃᑯᒻᒪᖅᑯᑎᖃᕐᕕᖏᑦ ᐱᑐᖃᐅᓗᐊᓕᕐᒪᑕ ᐊᑐᓛᕐᓂᐊᖅᓚᐅᖅᑕᒥᑕ ᓴᓂᐊᓂ. ᑖᓐᓇ ᒥᓂᔅᑕᐅᔪᖅ ᖁᓪᓕᒃᑯᓐᓄᑦ 

ᑕᒪᓐᓇ ᑮᓇᐅᔭᖃᒋᐊᖃᖅᓯᒪᒻᒪᑦ ᒐᕙᒪᑐᖃᒃᑯᓐᓂᒃ ᑭᖑᕝᕕᕈᑎᔅᓴᓄᑦ ᐊᓯᔾᔨᕈᑎᔅᓴᓄᑦ. ᑕᒪᒃᑯᐊ ᒪᓕᒐᓕᐅᖅᑎᓐᓄᑦ 

ᐅᖃᐅᓯᕆᖃᑦᑕᖅᓯᒪᔭᖏᑦ ᑖᒃᑯᐊ ᐊᑐᔅᓴᐃᓐᓇᕆᐊᖃᕐᒪᑕ ᐃᑯᒻᒪᖅᑯᑎᓯᐅᑏᑦ ᐱᓗᐊᖅᑐᒥ ᐃᒪᖃᑦᑎᐊᓂᕐᒧᑦ 

ᐊᒃᑐᐊᒻᒪᑕ.  



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᐱᕆᓚᐅᕋᒪ ᐅᓪᓗ ᐊᐃᑉᐹᓂᒃ ᑭᖑᓪᓕᖅᐹᒥᒃ ᐅᖃᐅᓯᕆᓛᖅᑕᖓᓄᑦ ᐊᕐᕌᒍ ᑮᓇᐅᔭᖅᑐᕈᑎᔅᓴᓄᑦ, 

ᑐᑭᓯᑎᑕᐅᑦᑎᐊᕈᒪᕗᖓ ᖃᓄᖅ ᑮᓇᐅᔭᖏᑦ ᐅᖃᐅᓯᕆᓛᖅᑕᖏᑦ ᑲᒪᓂᐊᖅᐸᑦ ᐱᑐᖃᙳᖅᐸᓪᓕᐊᔪᑦ ᐱᓪᓗᒋᑦ 

ᐃᑯᒻᒪᖅᑯᑎᖃᕐᕖᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᑎᔨᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᑦ ᐊᐱᕆᑦᑎᐊᕐᒪᑦ. ᐅᖃᖅᑏ, 

ᐊᓯᔾᔨᐸᓪᓕᐅᔭᕆᐊᖃᓪᓚᕆᑦᑐᑦ ᐱᑐᖃᙳᖅᐸᓪᓕᐊᔪᑦ ᐱᖁᑎᕗᑦ. ᐊᓪᓛ ᒫᓐᓇᓵᑦᑎᐊᖅ ᑕᑯᓪᓗᒋᑦ 

ᐱᑐᖃᙳᖅᐸᓪᓕᐊᔪᑦ ᐃᒡᓗᐃᑦ, ᐱᓗᐊᖅᑐᒥ ᐃᑯᒻᒪᖅᑯᑎᖃᕐᕖᑦ. ᐊᒥᓱᑦ ᐃᒫᒃ, 40 ᐊᕐᕌᒍᑦ ᐅᖓᑖᓄᑦ 

ᐊᑐᕈᒫᓂᐊᖅᓯᒪᙱᑦᑐᑎᑦ. ᐃᑯᒻᒪᖅᑯᑎᓕᕆᔨᒃᑯᑦ ᐊᐅᓚᒍᓐᓇᑕᖅᓯᓯᒪᔭᖏᑦ.  

 

ᑕᒪᓐᓇ ᐊᓯᔾᔨᖅᑕᐅᒍᑎᔅᓴᖏᑦ ᖁᓪᓕᒃᑯᑦ, ᐋᖅᑭᒃᓱᐃᕙᓪᓕᐊᕗᑦ ᐸᕐᓇᒍᑎᔅᓴᒥᑦ ᑕᒪᒃᑯᐊ ᐱᓪᓗᒋᑦ.  ᐅᖃᓚᐅᕋᒪ 

ᑭᐅᔾᔪᑎᒋᔭᓐᓂᒃ ᐅᖃᖃᑎᒌᑦᑎᓪᓗᑕ ᐱᓇᓱᐊᕈᓯᕐᒥ, ᑎᑎᕋᓚᐅᖅᓯᒪᒐᒪ ᒐᕙᒪᑐᖃᒃᑯᓐᓄᑦ 

ᐅᓄᖅᓯᒋᐊᖅᑕᐅᖁᓪᓗᒋᑦ ᐊᑭᓕᒃᓵᖅᑖᕆᔪᓐᓇᕐᓂᕗᑦ ᓂᐅᕕᒃᑲᓐᓂᕈᓐᓇᖁᓪᓗᑕ ᐱᖁᑎᔅᓴᓂᑦ ᐊᒻᒪᓗ 

ᐊᑐᐃᓐᓇᐅᒍᓐᓇᕐᓗᑎ ᓲᕐᓗ ᖁᓪᓕᒃᑯᑦ ᑮᓇᐅᔭᒃᑲᓂᕐᓂᑦ ᓴᖅᑮᓂᐊᕈᑎᑦ ᐃᑯᒻᒪᖅᑯᑎᖃᕐᕕᔅᓴᓄᑦ, ᒐᕙᒪ 

ᑕᕝᕙᓂᐅᙱᒃᑲᓗᐊᖅᐸᑦ ᒐᕙᒪᐅᓛᖅᑐᓂᑦ ᑕᐃᒪᐃᔪᓐᓇᑦᑎᐊᓛᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓐᓄᑦ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒡᒍᒥᐅᑦ ᒪᓕᒐᓕᐅᖅᑎᖓ ᐃᖅᑲᐃᑎᑦᑎᓚᐅᕐᒪᑦ, ᒐᕙᒪᒃᑯᑦ 

ᒪᓕᑦᑕᐅᓗᐊᓕᖅᑐᒥᒃ ᐋᖅᑭᔪᒻᒪᑕ ᐊᑭᓖᖁᓪᓗᒋᑦ ᑕᒪᒃᑯᐊ ᖃᐅᒻᒪᖅᑯᑎᓃᑦᑐᑦ ᐊᖅᑯᑎᓂ ᐱᓪᓗᒋᑦ. ᑭᓱ ᑕᐃᒪ 

ᐱᔾᔪᑕᐅᔪᓐᓇᖅᐸᑦ ᖃᓄᐃᓐᓂᐅᔪᓪᓗ ᑕᐃᒪᓐᓇᔅᓴᐃᓐᓇ ᐃᓱᒪᒍᓐᓇᕐᓗᓂ ᐊᓯᔾᔨᖅᑕᐅᖁᓪᓗᒋᑦ ᐃᑯᒻᒪᖅᑯᑎᖃᕐᕖᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᑎᔨᒍᑦ): ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᓕᕆᔨᕐᔪᐊᒃᑯᑦ ᕿᒥᕐᕈᓂᐊᖅᑐᑦ 

ᑯᐊᐳᕇᓴᐅᔪᑦ ᓲᕐᓗ ᖁᓪᓕᒃᑯᓐᓂᒃ ᑮᓇᐅᔭᒥᒃ ᕿᓂᕐᕕᐅᓕᕈᑎ ᑮᓇᐅᔭᖅᑐᕈᑎᔅᓴᒧᑦ ᐃᑲᔫᑎᔅᓴᓂᑦ. ᓇᖕᒥᓂᖅ 

ᐊᔪᕋᒃᑯ.  

 

ᐅᖃᖅᑏ, ᑖᒃᑯᐊ ᑮᓇᐅᔭᓕᕆᔨᕐᔪᐊᖑᔪᑦ ᐊᖏᕈᑎᖃᑖᔪᒻᒪᑕ $400−ᒥᓕᐊᓐᓂᒃ ᐊᑭᓕᖅᓴᓂᒍᓐᓇᓕᕐᓗᑎ 

ᖁᓪᓕᒃᑯᑦ. $700-ᒥᓕᐊᓐ ᑖᒃᑯᐊ ᐊᑐᐊᓂᒃᓴᒪᓕᖅᓱᑎᒍ, ᑭᒡᓕᒋᓚᐅᖅᑕᕗᑦ ᐊᑭᓕᔅᓴᒧᑦ $368.6−ᒥᓕᐊᖑᔪᑦ 

ᑖᒃᑯᐊ ᐊᑐᐊᓂᒃᓯᒪᓕᖅᓱᑎᒍ. ᑖᒃᑯᐊ ᐊᑭᑐᔫᑎᓄᑦ ᐱᖁᑎᑦ ᐊᑭᑐᔪᒻᒪᕆᐅᒻᒪᑕ.  

 

ᓂᕆᐅᒍᒥᓇᖅᑑᒐᓗᐊᖅ $1.05−ᐱᓕᐊᒨᒍᓐᓇᖅᓯᓛᖁᓪᓗᒍ, ᐱᕚᓪᓕᐊᔪᒍᓐᓇᓕᖁᓪᓗᑕ ᐊᒥᒐᕈᑎᒋᔭᑦᑎᓐᓂ 

ᑭᑐᓂᑦ  ᐃᑯᒻᒪᖅᑯᑎᖃᕝᕕᒃ ᐃᓚᒋᔭᖓ. ᐊᓯᖏᓪᓗ ᐊᒥᓲᔪᑦ ᑐᓴᖅᐸᓚᐅᖅᐳᒍᑦ ᐃᓕᓐᓂᐊᕐᕕᑦᑖᑲᓐᓂᕆᐊᖃᖅᐳᒍᑦ, 

ᐋᓐᓂᐊᕕᓐᓂ ᐊᒻᒪᓗ ᑮᓇᐅᔭᖃᒃᑲᓐᓂᕆᐊᕋᑦᑕ ᑕᐃᒪᐃᒍᓐᓇᖁᓪᓗᑕ. ᓇᓖᕌᑦᑎᐊᕆᐊᖃᕋᑦᑕ ᑲᒪᒋᓇᓱᑦᑕᕗᑦ, ᐄ’, 

ᐃᓕᑕᕆᓪᓗᒋᑦ ᕿᓂᐅᓵᖅᐸᓃᓪᓗ ᑕᕝᕙᖔᖅᓯᒪᔪᒥᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑏᑦ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓂᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᒐᕙᒪᒃᑯᑦ ᑮᓇᐅᔭᖏᑦᑕ 

ᒥᔅᓵᓄᑦ ᑭᓱᓄᓪᓗ ᐊᑐᖅᑕᐅᖃᑦᑕᕐᒪᖔᑕ. ᑕᒪᒃᑯᐊ ᑐᓴᐅᒪᓪᓗᒋᑦ ᐃᑲᔫᑎᖃᖃᑦᑕᖅᐳᖅ. ᐊᒻᒪᓗ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᓇᒧᑦ ᐃᓕᔭᐅᓂᐊᕐᒪᖔᑦ ᖃᐅᑕᒫᖅᓯᐅᑎᓄᓪᓗ ᐊᑐᖅᑐᑦ, ᐅᐸᓗᖓᐃᔭᖅᓯᒪᔭᕆᐊᖃᖅᑐᒍᑦ ᒪᑯᐊ 

ᐱᖁᑎᕐᔪᐊᑦ ᓲᕐᓗ ᖃᐅᒻᒪᖅᑯᑎᓕᐅᕐᕖᑦ, ᓄᓇᓯᐅᑎᓪᓗ ᑕᒪᒃᑯᐊ ᖃᐅᔨᒪᓂᐊᕋᑦᑎᒃᑯᑦ.  

 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑲᑎᒪᔨᖏᑦ ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ ᑮᓇᐅᔭᓕᖅᓯᖃᑦᑕᕈᓐᓇᓂᐊᕐᒪᑕ 

ᐊᓯᔾᔨᖅᑕᐅᕙᓪᓕᐊᓗᑎᓪᓗ ᖃᐅᒻᒪᖅᑯᑎᓕᐅᕐᕖᑦ. ᐊᒻᒪᓘᓐᓃᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐊᖏᖅᑕᐅᖅᑳᓚᐅᕐᓗᑎᑦ ᑭᓯᐊᓂᐅᓇᔭᖅᑐᖅ ᑭᒡᓕᓕᐅᖅᑕᐅᓯᒪᔪᖅ ᑕᐃᓐᓇ ᐊᑐᖅᑐᐊᕐᓗᓂ ᑮᓇᐅᔭᑦ 

ᐊᖏᖅᑕᐅᖅᑳᖃᑦᑕᕆᐊᖃᕐᒪᑕ ᑲᔪᓯᑎᑕᐅᓚᐅᙱᓐᓂᖏᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᑎᔨᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᓄᖓ ᑐᕌᖓᔪᓂᒃ 

ᐅᖃᓪᓚᐅᓯᕆᔪᓐᓇᖏᒃᖢᒍ ᐱᑐᐃᓐᓇᐅᙱᒻᒪᑦ ᑖᓐᓇ ᐊᐱᖅᑯᑎᒋᔭᐃᑦ, ᑭᓯᐊᓂ ᖃᐅᔨᒪᓪᓗᖓ ᑖᒃᑯᐊ ᖁᓪᓕᒃᑯᑦ 

ᑲᑎᒪᔨᖏᑦ ᐊᒃᓱᕉᓴᒃᖢᑎᑦ ᐃᖅᑲᓇᐃᔭᖃᑦᑕᖅᑐᑦ ᖃᓄᖅᑑᕈᑎᒋᓪᓗᓂᔾᔪᓪᓗ ᑮᓇᐅᔭᐃᑦ ᑕᐃᒃᑯᐊ ᐱᖃᑦᑕᖅᑕᖏᑦ 

ᑕᒪᒃᑯᐊ ᐱᖁᑎᕐᔪᐊᑦ ᐊᓯᔾᔨᖅᑕᐅᕙᓪᓕᐊᔭᕆᐊᖃᕐᓂᖏᑦ ᐊᖑᒻᒪᑎᓂᐊᕐᒪᔾᔪᒃ.  

 

ᐊᒻᒪᓗ ᑲᓇᑕᐅᑉ ᒐᕙᒪᒃᑯᙱᓐᓃᖔᖅᑐᓂᒃ ᑮᓇᐅᔭᓂᑦ ᐊᑐᕈᓐᓇᖅᑐᑦ ᐅᕝᕙᓘᓐᓃᑦ ᐆᒻᒪᖅᑯᑎᓂᒃ ᐊᑐᖃᑦᑕᖅᑐᑦ 

ᐊᑭᓕᖅᓱᕐᓂᖏᑦ ᐊᑭᑦᑐᕆᐊᕐᓗᒋᑦ ᐊᒻᒪᓘᓐᓃᑦ ᐊᑐᖅᑐᐊᕈᓐᓇᖅᖢᑎᑦ ᑮᓇᐅᔭᓂᒃ ᓄᓇᕗᑦ ᒐᕙᒪᒃᑯᖏᓐᓂᓪᓗ 

ᑮᓇᐅᔭᖅᑖᕈᓐᓇᕆᓪᓗᑎᑦ.  

 

ᑭᓯᐊᓂ, ᖃᐅᔨᒪᔪᖓ ᑕᒪᓐᓇ ᖃᓄᖅᑑᕈᑎᒋᔭᐅᒻᒪᑦ ᒫᓐᓇᐅᔪᖅ ᑕᐃᒃᑯᓄᖓ ᑲᑎᒪᔨᐅᔪᓄᑦ ᐊᒻᒪᓗ ᖁᓪᓕᒃᑯᓐᓄᑦ. 

ᑭᓯᐊᓂ, ᐃᑲᔪᖅᓱᕋᓱᖃᑦᑕᖅᑐᒍᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᐅᓪᓗᑕ ᐊᒻᒪᓗ ᓄᓇᕗᒻᒥ ᑕᒪᒃᑯᐊ ᐱᔭᕐᓂᖏᔾᔪᑏᑦ 

ᐱᓕᕆᐊᕆᓇᓱᐃᓐᓇᖃᑦᑕᖅᖢᒋᑦ ᐊᒻᒪᓗ ᐃᑲᔪᖅᑐᐃᓐᓇᕐᓂᐊᖅᖢᑎᒃᑯᑦ. ᖁᔭᓐᓈᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅᑕ ᐊᓇᕕᓗᒃ.  

 

ᐊᐱᖅᑯᑦ 1033 - 6(2): ᐱᓕᕆᕝᕕᐅᔪᓂ ᐃᓂᒋᔭᐅᖃᑦᑕᓲᓄᑦ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑰᖅᐸᒃᑲ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᐱᕙᓪᓕᐊᔪᓕᕆᓂᕐᒧ 

ᐃᖏᕐᕋᔾᔪᑎᓕᕆᓂᒧᓪᓗ ᒥᓂᔅᑕᕆᔭᐅᔪᒧᑦ, ᐱᔾᔪᑎᒋᓪᓗᒋᑦ ᐃᖅᑲᓇᐃᔮᑦ ᖁᕐᓗᖅᑑᕐᒦᑦᑐᑦ.  

 

ᖁᕐᓗᖅᑐᖅ ᑖᓐᓇ ᓯᐊᒻᒪᑎᕐᕕᐅᓯᒪᓪᓗᓂ ᓄᓇᓕᐅᒻᒪᑦ. ᐊᒻᒪᓗ ᒐᕙᒪᒃᑯᑦ ᒫᓐᓇᕈᓘᓚᐅᖅᑐᖅ ᐃᖅᑲᓇᐃᔮᑦ 

ᒥᒃᓵᓄᑦ ᐅᓂᒃᑳᖏᑦ ᐅᖃᖅᓯᒪᒻᒪᑕ ᖁᓕᐅᒻᒪᑕᒎᖅ ᐃᖅᑲᓇᐃᔮᒃᓴᐃᑦ ᓄᓇᑦᑎᓐᓂ. ᑖᒃᑯᓇᙶᖅᑐᑦ ᓇᑉᐸᓪᓗᐊᖏᑦ 

ᐃᓐᓄᑦᑕᐅᓯᒪᔪᑦ ᓇᑉᐸᓪᓗᐊᖏᓪᓗ ᐃᓄᖃᙱᒃᖢᑎᑦ. ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓇᓕᐊᒃ 

ᐃᓐᓄᑦᑕᐅᓯᒪᙱᒻᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᖅᑲᓇᐃᔮᑦ 

ᐊᑐᓃᖅᑕᖅᑕᐅᓯᒪᓪᓗᑎᑦ ᐱᓯᒪᙱᓇᑦᑕ ᐃᓄᑦᑕᐅᓯᒪᙱᑦᑐᑦ. ᑭᓯᐊᓂ, ᑖᓐᓇ ᒪᓕᒐᓕᐅᖅᑎ ᐅᖃᐅᑎᔪᒪᔭᕋ 

ᑕᒪᓐᓇ ᑕᑯᒋᐊᕐᓂᐊᖅᖢᒍ ᑐᓴᖅᑎᓪᓗᒍᓗ ᖃᓂᐅᓕᖓᒻᒪᖔᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕᕆᔭᐅᔪᖅ. ᒥᓂᔅᑕ ᖃᐅᔨᒪᔪᖅ ᑖᒃᑯᐊ ᒐᕙᒪᒃᑯᑦ 

ᒫᓐᓇᕈᓘᓚᐅᖅᑐᖅ ᐋᖅᑭᒃᓱᐃᓚᐅᖅᓯᒪᒻᒪᑕ ᐱᓕᕆᕕᒥᓐᓂᒃ ᑕᒪᓐᓇ 2025-2026 ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 

ᑎᑭᑉᐸᓪᓕᐊᓕᖅᑎᓪᓗᒍ ᐊᒻᒪᓗ ᐋᖅᑭᒃᓱᐃᓂᖓ ᐱᔾᔪᑎᒋᓪᓗᒍ ᑖᒃᑯᐊ ᐊᒃᑐᖅᑕᐅᓂᐊᖅᐹᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᐊᒻᒪᓗ ᖁᕐᓗᖅᑐᕐᒦᑦᑐᑦ ᐃᖅᑲᓇᐃᔮᑦ ᐊᒃᑐᖅᑕᐅᓂᐊᕆᕚᑦ ᐱᓕᕆᕕᖓ 

ᐋᖅᑭᓱᖅᑕᐅᑲᓐᓂᐸᓪᓕᐊᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ.  



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒃᑐᐃᓂᖃᓪᓗᐊᕆᐊᖃᙱᑦᑐᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖅᑲᓇᐃᔭᕐᓗᓂ. ᐊᒃᑐᐃᓂᖃᔾᔮᙱᑦᑐᑦ ᐊᕕᒃᑐᖅᓯᒪᔪᑦ ᑎᑎᕋᕐᕕᖏᓐᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᕈᒥᓇᖅ. ᐃᖅᑲᓇᐃᔭᖅᑏᑦ ᐃᒡᓗᓴᑭᔅᓴᕐᓂᖏᑦ ᑕᒪᓐᓇ 

ᐊᐳᖅᑕᐅᑎᒋᔭᐅᖃᑦᑕᕐᒪᑦ ᐃᓐᓄᐃᓇᓱᒃᖢᓂ ᐃᖅᑲᓇᐃᔮᓂᒃ ᓄᓇᓕᖕᓂ. ᖃᔅᓯᑦ ᐃᖅᑲᓇᐃᔮᑦ ᐃᖅᑲᓇᐃᔭᖅᑎᓄᑦ 

ᐃᒡᓗᖁᑎᖏᑦ ᖁᕐᓗᖅᑑᕐᒥ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᑐᕌᖅᑎᑕᐅᕙᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧ ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓯᕗᓪᓕᖅᐹᖑᖅᑲᐅᔪᖅ ᑖᒃᑯᐊ 

ᐃᓗᑯᓘᔭᖏᓐᓄᑦ ᐱᓯᒪᙱᓇᒪ ᑎᑎᕋᕐᕕᒋᓛᖅᐸᒋᑦ ᑖᒃᑯᐊ ᒥᔅᓵᓄᑦ ᐃᖅᑲᓇᐃᔭᖅᑏᑦ ᐃᒡᓗᔅᓴᖃᑦᑎᐊᕐᒪᖔᑦ 

ᐊᒻᒪᓗ ᐊᓯᖏᑦ ᑕᐃᒃᑯᐊ ᑕᐃᖅᑲᐅᔭᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 1034 - 6(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᓇᔨᖏᑕ ᑲᒪᒋᔭᕆᐊᖃᓲᖏᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᒥᐅᑦ ᐅᑉᓛᒃᑰᑦᓯᐊᖅᐸᔅᓯ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓄᑦ ᑐᕌᖅᑎᓂᐊᖅᑕᕋ ᐅᓇ ᐊᐱᖅᑯᑎᒐ. ᒫᑦᓯ 1-ᖑᑎᓪᓗᒍ ᐊᕐᕕᐊᓂ 

ᐃᖅᑲᓇᐃᔭᖅᑎᑖᕐᓂᐊᓚᐅᖅᓯᒪᒐᑦᑕ ᐆᒻᒪᖅᑯᑎᓂᑦ ᐅᐊᔭᖏᓐᓂ ᑲᒪᔨᐅᔪᖅ ᐃᓐᓄᑦᑕᐅᓚᐅᙱᒃᖢᓂᓗ ᐅᓪᓗᒥᒧᑦ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᖃᓄᑦ ᐊᑭᖃᕋᔭᕐᒪᖔᖅ ᑐᑭᓯᓇᓱᒍᓐᓇᖅᐳᖅ ᐃᓐᓄᑦᑕᐅᖁᓪᓗᒍ ᑕᐃᓐᓇ 

ᐃᖅᑲᓇᐃᔮᖅ ᓄᐃᑕᐅᓚᐅᖅᑐᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᖢᒍ ᑖᓐᓇ ᐊᐱᑯᑎᒋᒻᒪᒍ. 

ᕿᒥᕈᓇᓕᕌᖓᑦᑕ ᑕᒪᒃᑯᓂᖓ, ᐃᖅᑲᐅᒪᒍᒪ, ᑐᒃᓯᕌᖃᑐᖃᓚᐅᖅᓯᒪᒻᒪᑦ ᒥᓂᔅᑕᒧᑦ ᐃᓛᒃ, ᑕᕝᕗᖓ 

ᐃᓕᓚᐅᙱᑎᓪᓗᖓ ᐊᓯᖔᕋ ᒥᓂᔅᑕᐅᓚᐅᖅᓯᒪᒻᒪᑦ ᑕᐃᔅᓱᒪᓂ. ᑎᑎᕋᓚᐅᖅᓯᒪᓪᓗᓂ ᑕᐃᑲᓂ 

ᓇᓗᓇᐃᖅᑕᐅᓯᒪᕙᓪᓚᐃᔪᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓗᖓ ᑖᓐᓇ ᒥᓂᔅᑕ ᖃᐅᑕᒫᖅᓯᐅᑎᓂᑦ ᑲᒪᖃᑦᑕᙱᑦᑐᖅ, 

ᐊᒻᒪᓗ ᓇᒧᙵᕐᓂᐊᕐᒪᖔᖏᓐᓂᒃ ᑕᒪᒃᑯᓂᖓ ᑲᒪᖃᑦᑕᙱᒻᒪᑦ, ᑭᓯᐊᓂ ᒥᓂᔅᑕᕆᔭᐅᔪᖅ ᑖᒃᑯᓄᖓ ᖁᓪᓕᒃᑯᑦ.  

 

ᐊᕐᕌᒍᓂᑦ ᐊᓂᒍᖅᓯᒪᔪᓂᒃ, ᐃᖅᑲᐅᒪᑦᑎᐊᕈᒪ, ᐃᓚᖏᑦ ᑕᐃᒃᑯᐊ ᖃᐅᒻᒪᖅᑯᑎᓕᐅᕐᕕᖕᒥ ᐃᖅᑲᓇᐃᔭᖅᑏᑦ, 

ᐱᔪᓐᓇᕐᓂᖅᑖᓚᐅᖅᓯᒪᔪᑦ ᓄᖅᑲᑎᑦᑎᔪᓐᓇᖢᑎᑦ ᖃᐅᒻᒪᖅᑯᑏᑦ ᐆᒻᒪᖁᑎᖏᓐᓂᒃ. ᖃᓄᑭᐊᖅ ᒥᓂᔅᑕᖃᐃ 

ᑕᒪᑐᒪᙵᑦ ᕿᒥᕐᕈᓇᒍᓐᓇᖅᐳᖅ ᐊᒻᒪ ᐊᐱᕆᔪᒪ, ᐊᐱᖅᑯᑎᒋᓚᐅᖅᓯᒪᒐᒃᑯ ᑖᓐᓇ ᒫᔅᓯ 1-ᖑᑎᓪᓗᒍ ᑕᐃᔅᓱᒪᓂ 

ᒥᓂᔅᑕᐅᓚᐅᖅᑐᖅ ᐃᒃᓯᕚᖅᑎᓪᓗᒍ.  

 

ᒥᓂᔅᑕ ᓇᓗᓇᐃᔭᐃᔪᓐᓇᖅᐹ ᑕᐃᒃᑯᐊ ᐃᖅᑲᓇᐃᔭᖅᑏᑦ ᖁᓪᓕᒃᑯᓐᓄᑦ ᓄᓇᓕᓐᓃᑦᑐᑦ 

ᓄᖅᑲᖅᑎᑦᑎᔪᓐᓇᕐᒪᖔᖏᑦ ᓯᓚ ᐱᔾᔪᑎᒋᓪᓗᒍ ᐅᕝᕙᓘᓐᓃᑦ ᐊᓯᖏᑦ? ᖁᔭᓐᓇᒦᒃ, ᐅᖃᖅᑏ. 

 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᐱᕕᖃᕐᓂᓐᓂ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᑦᑎᐊᕙᕐᔪᐊᒻᒪᕆᐊᓘᒻᒪᑕ ᓄᓇᕘᓕᒫᒥ 

ᐊᒻᒪᓗ ᑕᒫᓂ ᐃᖃᓗᓐᓂ ᐱᓕᒻᒪᒃᓴᐃᖃᑦᑕᖅᑐᒍᑦ ᐃᓕᓐᓂᐊᖅᑎᑦᑎᖃᑦᑕᖅᑐᒍ ᐊᕐᕌᒍᑕᒫᖅ ᐃᖅᑲᓇᐃᔭᖅᑎᒃᓴᓂᒃ 

ᐊᒻᒪᓗ ᖁᔭᓐᓇᒦᒃᑎᐊᖅᖢᒋᑦ ᑕᐃᒃᑯᐊ ᐃᖅᑲᓇᐃᔭᖅᑎᐊᑦᑐᐊᓘᖃᑦᑕᕐᒪᑕ ᓄᓇᕗᒻᒥ. ᐊᕐᕕᐊᓂᓗ ᑕᐃᒃᑯᐊ 

ᐃᖅᑲᓇᐃᔭᖅᑎᕗᑦ.  

 

ᑐᑭᓯᐅᒪᓂᕋ ᒪᓕᒃᖢᒍ, ᑕᐃᒃᑯᐊ ᖃᓄᐃᓕᐅᕈᓐᓇᕐᓂᖏᑦ ᓇᓗᓇᐃᔭᖅᑕᐅᓯᒪᖃᑦᑕᕐᒪᑕ 

ᖃᓄᐃᓕᐅᕆᐊᖃᙱᓐᓂᖏᓪᓗ. ᐊᒻᒪᓗ ᐱᔭᔅᓴᖏᑦ ᐊᒡᒍᖅᑐᖅᑕᐅᓯᒪᓪᓗᒃᑎᒃ ᐅᐊᔭᓕᕆᔩᒧᑦ ᑐᕌᖓᔪᑦ 

ᐆᒻᒪᖅᑯᓯᐅᕐᕕᒻᒥ ᐃᖅᑲᓇᐃᔭᖅᑐᑦ. ᑕᒪᒃᑯᐊ ᐃᓗᓕᑯᓘᔭᖏᑦ ᐱᓯᒪᙱᒃᑲᓗᐊᖅᖢᒋᑦ.  

 

ᐃᓱᒫᓘᑎᒋᓂᖅᐹᕆᖃᑦᑕᖅᑕᕗᑦ ᐊᒻᒪᓗ ᓯᕗᓪᓕᖅᐹᑦᑎᐊᖅ ᐅᖃᐅᓯᕆᖃᑦᑕᖅᑕᕗᑦ ᑕᐃᒪᙵᓕᒫᖅ ᓂᓪᓕᕌᖓᑦᑕ 

ᐊᑦᑕᓇᔾᔭᐃᖅᓯᒪᓂᖅ ᐃᖅᑲᓇᐃᔭᕐᕕᒻᒥ. ᑕᐃᒪᙵᓕᒫᖅ ᖃᓄᖅ ᐅᓗᕆᐊᓇᖅᑐᒨᖅᑎᑦᑎᔪᒪᙱᑦᑎᐊᖅᑐᒍᑦ 

ᐃᖅᑲᓇᐃᔭᖅᑎᑦᑎᓐᓂᒃ. ᑕᐃᒃᑯᐊ ᐃᖅᑲᓇᐃᔭᖅᑎᓕᒫᕗᑦ ᐊᖏᕐᕋᖃᑦᑕᖁᒐᑦᑎᒍ ᐃᖅᑲᓇᐃᔮᓂᕌᖓᒥᒃ 

ᖃᓄᐃᙱᓪᓗᑎᒃ. ᑖᓐᓇ ᐅᓗᕆᐊᓇᖅᑐᒦᑎᑦᑎᓇᓱᓐᓂᕐᒥᒃ ᐅᖃᐅᓯᖃᙱᑦᑐᖓ ᑭᓯᐊᓂ ᐱᔭᔅᓴᖏᑦ 

ᐊᒡᒍᖅᑐᖅᑕᐅᓯᒪᕗᑦ ᐊᑦᑕᓇᔾᔭᐃᖅᓯᒪᓂᖅ ᐱᔾᔪᑎᒋᓪᓗᐊᑕᖅᑐᒍ.  

 

ᐃᖅᑲᓇᐃᔭᖅᑎᒥᒃ ᐃᖅᑲᓇᐃᔭᖁᔨᙱᑦᑐᒍᑦ ᐅᓗᕆᐊᓇᖅᑐᖃᕐᓂᐊᑐᐊᖅᐸᑦ ᐊᒻᒪᓘᓐᓃᑦ ᖃᒥᑦᑐᖃᖅᑎᓪᓗᒍ 

ᐊᕐᕕᐊᓂ ᓲᕐᓗ ᐊᕌᒍᓪᓗᐊᖑᓕᖅᑐᖅ ᐱᖅᓯᖅᑐᐊᓘᓚᐅᖅᓯᒪᒻᒪᑦ ᑕᐃᔅᓱᒪᓂ ᑕᐃᒪᐃᑦᑑᑎᓪᓗᒍ 

ᐅᓗᕆᐊᓇᖅᑐᒦᓕᓲᖑᒻᒪᑕ ᐃᖅᑲᓇᐃᔭᖅᑏᑦ ᐊᑦᑕᓇᙱᓐᓂᖅᐹᒦᑎᓐᓇᓱᖃᑦᑕᖅᑕᕗᑦ ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᐊᐱᖅᑯᑎᒋᒻᒪᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪ ᑭᖑᓪᓕᖅᐹᕐᓗ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖃᐅᔨᒪᑦᑎᐊᖅᖢᖓ ᐊᑦᑕᓇᔾᔭᐃᖅ 

ᐊᑦᑕᓇᙱᑦᑐᒦᑦᑕᕆᐊᖃᕐᓂᖏᑦ ᖃᓄᐃᑦᑐᑐᐃᓐᓇᕐᒥᒃ ᐃᖅᑲᓇᐃᔮᖃᕋᓗᐊᖅᐸᑕ. ᐅᓇ ᐊᐱᖅᑯᑎᒋᔭᕋ 

ᑭᖑᓂᑦᑎᓐᓂ ᐊᑐᖅᑕᐅᖃᑦᑕᓚᐅᖅᑐᑦ ᑕᑯᓪᓗᒋᑦ ᕿᒥᕐᕈᓇᒃᑕᐅᔪᓐᓇᖅᐹ ᑭᖑᓂᑦᑎᓐᓂ 

ᐊᑐᖅᑕᐅᖃᑦᑕᓚᐅᖅᓯᒪᒻᒪᑦ ᖃᒥᑦᑎᔪᓐᓇᖅᖢᑎᒃ ᐊᓄᕆᓂᖅᓵᓘᖃᑦᑕᓕᕐᒪᑦ ᓯᓚᓗ ᖃᓄᕈᓘᔮᓘᓕᖅᑎᓪᓗᒍ 

ᐅᓪᓗᒥ?  

 

ᒥᓂᔅᑕ ᐊᐱᕆᔪᒪᔭᕋ, ᖃᓄᑭᐊᖅ ᖃᓄᐃᑦᑐᖃᓚᐅᙱᓐᓂᖓᓂ ᓯᕗᕐᖓᓂ ᐅᐸᓗᖓᐃᔭᖅᓯᒪᖃᑦᑕᕈᑎᒃ, ᓲᕐᓗ 

ᐊᕐᕕᐊᓂ ᐱᖅᓯᕐᓂᐊᖅᑎᓪᓗᒍ ᒪᖁᓐᓂᐊᖅᐸᓪᓘᓐᓃᑦ ᖁᐊᖅᐸᓪᓕᐊᔪᒥᒃ. ᑕᐃᑯᖓ ᑎᑭᑎᑦᑎᕙᒌᕈᓐᓇᙱᓚᓰ ᓲᕐᓗ 

ᐅᐊᔭᓕᕆᓂᖅ ᑕᐃᑲᓃᑦᑐᖃᖅᐸᒌᕐᓂᐊᕐᒪᑦ ᖃᓄᐃᑦᑐᖃᑲᓪᓚᒃᑎᓪᓗᒍ?  

 

ᑕᒪᓐᓇ ᓇᓂᑐᐃᓐᓇᖅ ᓄᓇᓕᒻᒥ ᐱᖅᓯᕐᓂᐊᖅᐸᑦ ᓯᓚᓘᓐᓃᑦ ᐱᐅᔾᔮᖏᑉᐸᑦ ᐅᐊᔭᓕᕆᔨᒥᒃ 

ᑕᐃᑯᙵᖅᓯᕙᒌᕈᓐᓇᙱᓚᓰ ᑕᐃᓐᓇ ᐱᖅᑐ ᑎᑭᓚᐅᖅᑎᓐᓇᒍ ᐅᕝᕙᓘᓐᓃᑦ ᐊᐱᕆᔪᒪᓪᓗᒍ ᑖᓐᓇ 

ᒥᓂᔅᑕᕆᔭᐅᔪᖅ ᖃᓄᖅ ᐃᓱᒪᒋᒻᒪᖒᒍ ᑖᓐᓇ ᐅᖃᐅᓯᕆᔭᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑕᒪᓐᓇ ᕿᒥᕐᕈᓇᒍᓐᓇᖅᑕᕗᑦ ᐱᔾᔪᑎᒋᓪᓗᒋᑦ 

ᑕᐃᒃᑯᐊ ᐃᖅᑲᓇᐃᔭᖅᑏᖅ ᓯᕗᕐᖓᓂ ᐅᐸᓗᖓᐃᔭᖅᐸᒌᖅᓗᒋᑦ ᑭᓯᐊᓂ ᐃᓱᒪᒋᔭᕆᐊᖃᕐᒥᔭᕗᑦ ᖃᖓᑕᓲᑦ 

ᑭᓯᐊᓂ ᑎᑭᑦᑐᖃᕈᓐᓇᖅᐸᑦ. ᐊᒻᒪᓘᓐᓃᑦ ᐊᓯᐊᓄᖔᖅ ᐅᖅᓴᒋᐊᖃᕐᓂᖓᓗ ᑕᒪᒃᑯᐊᓕᒫᑦᑎᐊᖅ 

ᐃᓱᒪᒋᖃᓯᐅᑎᔭᕆᐊᖃᖅᑕᕗᑦ ᑕᐃᑯᙵᖅᓯᕙᒌᕐᓂᕐᒥᒃ ᐊᒃᑐᐃᓂᖃᑐᐃᓐᓇᕆᐊᖃᕐᒪᑦ, ᖃᖓᑕᓲᖃᙱᑉᐸᑦ 

ᑎᑭᑦᑐᓐᓇᕋᔭᙱᒻᒪᑦ. 

 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᕿᒥᕐᕈᓇᒍᓐᓇᖅᑕᕗᑦ ᐊᒻᒪᓗ ᐃᓱᒪᒋᕙᒌᕐᓗᒋᑦ ᑕᐃᒪᙵᓕᒫᖅ ᓇᓪᓕᐅᒃᑯᒫᖃᖅᑎᑕᐅᔭᕆᐊᖃᕐᓂᐊᕋᑦᑕ 

ᓇᓗᓇᕐᒪᑦ ᓇᓕᐊᑦ ᓄᓇᓖᑦ ᐊᑦᑐᖅᑕᐅᓂᐊᕐᒪᖔᖅ ᐱᖅᓯᖅᑎᓪᓗᒍ. ᑕᐃᑲᓂ ᑭᕙᓪᓕᕐᒥ 

ᐱᖅᓯᖅᑐᕐᔪᐊᒻᒪᕆᐊᓘᓚᐅᕐᒪᑦ, ᓇᓗᓇᖃᑦᑕᖅᑐᖅ ᓇᓕᐊᒃ ᐱᖅᑐᖅᓯᐅᕐᓂᐊᕐᒪᖔᑦ ᑕᒪᒃᑯᐊᑦᑕᐅᖅ 

ᐳᐃᒍᔾᔭᐃᖅᓯᒪᔭᕆᐊᖃᖅᑕᕗᑦ ᑕᒪᒃᑯᐊᓕᒫᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᐊᐃᕕᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 1035 - 6(2): ᐃᓱᒪᓕᕆᔨᐅᓲᑦ ᓴᓇᔨᖏᑕ ᒥᒃᓵᓄᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐊᐱᖅᓱᕈᒪᒧᖓ ᒥᓂᔅᑕᒧᑦ ᑲᒪᔪᒧᑦ ᐃᒻᒥᓂᒃ ᐃᓅᓯᕐᒥᓂᒃ 

ᑭᐱᓯᑦᑕᐃᓕᓂᕐᒧᑦ. ᓄᓇᕗᒻᒥᐅᑕᐅᓪᓗᑕ ᑕᒪᑦᑕᑦᑎᐊᖅ ᖃᐅᔨᓯᒪᓕᖅᑐᒍᑦ ᐃᒻᒥᓃᖅᑐᖃᖃᑦᑕᖅᑐᖅ ᓇᒥᑐᐃᓐᓇᖅ 

ᖃᖓᑐᐃᓐᓇᑦᑎᐊᕐᓗ ᐊᑐᖅᑕᐅᖁᓇᖃᑦᑕᖏᒃᑲᓗᐊᖅᑎᓪᓗᒍ, ᑖᓐᓇ ᒥᓂᔅᑕ ᓴᖅᑭᑦᑎᓚᐅᕐᒪᑦ ᐃᒻᒥᓃᖅᑕᐃᓕᓂᕐᒥᒃ 

ᐸᕐᓇᐅᑎ.  

 

ᑖᓐᓇ ᐱᔾᔪᑎᒋᓪᓗᒍ ᓴᖅᑭᓚᐅᖅᑕᖓ ᐊᐱᖅᑯᑎᖃᕈᒪᔪᖓ ᐆᒥᖓ. ᓄᓇᕗᒻᒥ ᐃᒻᒥᓃᖅᑕᐃᓕᓕᕆᔨᒃᑯᓐᓂᑦ 

ᓄᓇᓕᓐᓂ ᓄᓇᓖᑦ ᓄᓇᕗᒻᒥ ᑕᒪᐃᓐᓂ ᓴᓇᔨᔅᓴᖅᑕᖃᕐᒪᖔᖅ? ᓇᓗᓇᐃᖅᓯᖁᓪᓗᒍ ᑖᓐᓇ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᒻᒥᓃᖅᑕᐃᓕᒪᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. (ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᐅᖃᐅᓯᐅᔭᕆᐊᖃᕐᒪᑦ. ᑕᐃᓐᓇ ᐸᕐᓇᐅᒐᖅ ᑲᑎᓚᐅᒃᑲᕗᑦ ᐊᖅᑯᑎᒃᓴᒥᒃ 

ᐊᑐᒐᒃᓴᒥᒃ ᓇᓗᓇᐃᖅᓯᓯᒪᒻᒪᑦ ᖃᓄᖅ ᑕᒪᓐᓇ ᐱᓕᕆᐊᕆᔫᓪᓗᐊᕐᒪᖔᖅᑎᒍ ᐊᒻᒪᓗ ᓇᓗᓇᐃᖅᓯᓯᒪᓪᓗᓂ 

ᐱᓕᕆᐊᖃᕈᐊᖅᑐᑦ ᐃᒻᒥᓃᖅᑕᐃᓕᔪᓕᕆᓂᕐᒥᒃ ᐱᓕᕆᐊᖃᖅᑑᓪᓗᐊᕐᒪᑕ. ᒐᕙᒪᒃᑯᑑᙱᑦᑐᖅ ᐃᓄᐃᑦ 

ᑎᒥᖁᑎᒋᔭᖏᑦ ᕼᐋᒻᒪᓚᒃᑯᑦ ᓇᒻᒥᓂᖅ ᐱᓕᕆᕝᕕᐅᔪᑦ ᑲᑎᒪᔨᐊᓛᖑᔪᓪᓘᓐᓃᑦ.  

 

(ᑐᓵᔨᑎᒎᓕᖅᑐᖅ) ᑕᑯᓐᓈᖅᑐᒋᑦ ᑖᒃᑯᐊ ᐃᖅᑲᓇᐃᔭᖅᑎᕗᑦ ᓄᓇᕘᓕᒫᒥ, ᐅᖃᖅᑏ, ᐃᖅᑲᓇᐃᔮᖁᑎᖃᖅᑐᒍᑦ 

ᐃᓕᐅᖅᑲᖅᑕᐅᓯᒪᔪᓂᒃ ᓄᓇᓕᓕᒫᓄᑦ ᓄᓇᕗᒻᒥ. ᑖᓐᓇ ᐊᑐᐃᓐᓇᕈᖅᑕᐅᑎᓪᓗᒍ ᔪᓚᐃᖑᓚᐅᖅᓯᒪᔪᒥ 

ᐃᖅᑲᓇᐃᔭᖅᑎᖃᓕᔪᔪᒍᑦ ᐃᓄᓐᓄᒃ ᐅᐸᒐᐅᔪᓂᒃ ᓄᓇᓕᓕᒫᓂ ᑎᓴᒪᑦ ᐃᓐᓄᑦᑕᐅᓯᒪᓇᑎᒃ ᓄᓇᓖᑦ 

ᐃᖅᑲᓇᐃᔮᖏᑦ. ᑖᓐᓇ ᐊᓯᔾᔨᖅᓯᒪᔪᔅᓴᐅᓕᖅᑐᖅ ᓅᕖᕝᕙᒥᓂᑦ ᕿᓃᓐᓇᖅᑐᒍᑦ ᖃᓄᖅ 

ᐃᖅᑲᓇᐃᔭᖅᑎᑦᑎᒃᑲᓐᓂᕈᓐᓇᕐᒪᖔᑦᑕ ᐊᒻᒪ ᓄᖅᑲᖅᑕᐃᓕᑎᑦᑎᒍᓐᓇᕐᒪᖔᑦᑕ ᐃᓱᒪᓕᕆᔨᖁᑎᑦᑎᓐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

  

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ ᐃᓅᓯᓕᕆᓂᖅ ᐅᖁᒪᐃᑦᑐᐊᓘᒻᒪᑦ ᐱᓕᕆᐊᕆᖔᖅᖢᒍ. ᑕᒪᒃᑯᐊ 

ᑕᒪᒃᑯᓂᖓ ᐱᓕᕆᐊᖃᖃᑦᑕᕐᓂᐊᖅᑐᐃᑦ ᐃᑲᔪᖅᑐᖅᑕᐅᑦᑎᐊᕈᑎᔅᓴᖏᓐᓂᒃ ᐸᕐᓇᓯᒪᒐᓗᐊᖅᐸᑦ ᒐᕙᒪᒃᑯᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᒻᒥᓃᖅᑕᐃᓕᑎᑦᑎᓂᕐᒧᑦ, ᒥᔅ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᐅᖁᒪᐃᓐᓂᖓ ᑕᒪᓐᓇ 

ᐱᓕᕆᐊᕆᔭᐅᑎᑦᖢᒍ ᐅᖁᒪᐃᓐᓂᖓ ᐅᔾᔨᕆᓪᓚᕆᑦᑕᕗᑦ ᐊᒻᒪ ᑐᓴᖅᓯᒪᓪᓗᑕᓗ ᐱᓕᕆᔪᓐᓃᕐᓂᑯᕕᓂᐅᔪᓂᒃ.  

 

ᐅᖁᒪᐃᐊᓗᐊᕐᓂᖓ ᐱᔾᔪᑎᒋᑉᓗᒍ ᑕᖁᓗᐊᕐᓂᖅ ᐅᕝᕙᓘᓐᓃᑦ ᑕᖃᓯᒪᓗᐊᓕᖅᖢᑎᒃ ᐃᒻᒥᓂᖔᖅ 

ᑲᒪᒋᔭᖃᕆᐊᖃᓕᖅᖢᑎᒃ ᐱᓕᕆᔪᓐᓃᖅᓯᒪᔪᑦ ᑐᓴᕐᕕᒋᓯᒪᑉᓗᑎᒍ. ᐋᖅᑭᒃᓱᐃᓯᒪᔪᒍᑦ ᐃᑲᔫᑎᒃᓴᓂᒃ ᑕᒪᒃᑯᐊ 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᒋᓂᓗᐃᓐᓇᓱᕋᑉᑎᒍ ᐱᓕᕆᔨᕗᑦ ᖃᓄᖅ ᐃᑲᔪᕐᓂᓗᓗᐊᒧᑦ ᐃᒻᒥᓂᒃ ᑐᓂᓯᒪᕐᔪᐊᓗᐊᒧᑦ ᖃᓄᖅ ᐃᒻᒥᓂᒃ 

ᐳᐃᒍᖅᓯᒪᓕᖅᑕᔪᒻᒪᑕ ᑕᒪᒃᑯᐊ ᓇᓪᓕᓇᓪᓚᕆᕐᖢᑎᓪᓗ ᐃᑲᔪᕈᐊᓗᐊᕐᓂᑯᒧᑦ.  

 

ᑕᒫᓂ ᐆᒃᑑᑎᒃᑎᐊᔾᔫᖂᖅᑐᑦ ᑕᒫᓂ ᑲᑎᒪᓂᖅᑕᖃᓚᐅᕐᒪᑦ ᑕᖅᑭᐅᓚᐅᖅᑐᒥ ᐃᓱᒪᓕᕆᓂᕐᒧᑦ ᑲᑎᒪᔩᑦ ᐱᓕᕆᔩᑦ 

ᑲᑎᓚᐅᕐᒪᑕ. ᐅᖃᖅᓯᒪᔪᖅ ᑕᒪᓐᓇ ᐃᓕᓐᓂᐊᕈᑕᐅᓚᐅᖅᑐᖅ ᐅᑉᓗᓄᑦ ᐱᖓᓱᓅᖅᑰᖅᑐᖅ ᑲᑎᒪᓚᐅᕐᒪᑕ, ᐅᓪᓗ 

ᐃᓚᖓᓂᒃ ᑕᒪᓐᓇ ᐅᖃᐅᓯᐅᓚᐅᖅᑐᓂ ᐃᓕᓐᓂᐊᖅᑎᑕᐅᓚᐅᖅᖢᑎᒃᓗ. (ᑐᓵᔨᑎᒎᓕᖅᑐᖅ) 

ᐃᓕᓐᓂᐊᖅᑎᑕᐅᓚᐅᖅᑐᑎᓪᓗ ᐃᒻᒥᓂᒃ ᐱᓯᒪᑦᑎᐊᓂᕐᒥᒃ. ᐊᒻᒪᓗᑦᑕᐅᖅ ᑖᓐᓇ ᓇᐃᓈᕐᓗᒍ 

ᐅᖃᐅᓯᕆᔭᔅᓴᐅᕙᓪᓚᐃᔪᖅ, ᐃᒻᒥᓂᒃ ᑲᒪᒐᓱᐊᕐᓂᖅ ᐅᐊᓗᐊᖑᙱᒻᒫᑦ ᐃᒻᒥᓂᒃ ᑲᒪᒋᑦᑎᐊᕈᓐᓇᕐᕈᕕᑦ ᐊᓯᓐᓂᒃ 

ᑲᒪᑦᑎᐊᕈᓐᓇᖅᑯᑎᑦ.  

 

ᐄ’, ᐱᓕᕆᖃᑦᑕᖅᑐᒍᑦ ᐃᑲᔪᖅᓯᖅᑕᐅᑎᒐᓱᐊᖅᑐᑎᒍ ᑕᐃᒃᑯᐊ ᖃᒪᓇᒻᒪᕆᑦᑐᐃᑦ ᐃᓱᒪᓕᕆᔨᑦᑎᐊᕚᓗᑉᐳᑦ 

ᓄᓇᕗᓕᒫᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᒃᑯᐊ ᐃᓱᒪᔅᓴᖅᓯᐅᕈᑎᒋᑦᑎᐊᖅᓯᒪᒐᔅᓯᐅᒃ. ᐅᓇᑦᑕᐅᖅ 

ᐃᓱᒪᒋᔭᐅᔭᕆᐊᓕᒃ ᓇᔭᙳᐊᑭᒃᓴᕐᓂᖅ ᐱᓕᕆᖃᑦᑕᕐᒪᑦ ᑖᒃᑯᐊᑦᑕᐅᖅ ᐃᓅᓯᕐᒥᒃ ᑲᒪᔨᐅᖃᑦᑕᖅᑐᐃᑦ 

ᐃᖅᑲᓇᐃᔮᖏᓐᓄᑦ ᐊᔾᔨᐅᖏᑦᑐᒥᒃ ᑮᓇᐅᔭᖅᑕᖃᕆᐊᖃᕋᓱᒋᓪᓗᒋᑦ ᑖᓐᓇ. ᑖᓐᓇ ᐃᓱᒪᒋᔭᐅᓯᒪᒻᒪᖓᖅ 

ᐊᐱᖅᑯᑎᒋᓕᕐᒥᔭᕋ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᒥᓃᖅᑕᐃᓕᑎᑦᑎᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᑖᓐᓇ ᑲᑎᒪᔨ ᐅᖃᐅᓯᐅᒋᐊᓕᑦᑎᐊᕚᓗᒻᒥᒃ ᐅᖃᐅᓯᖃᖅᑐᖅ ᐃᖅᑲᓇᐃᔭᖅᑎᑦᑎᒍᓐᓇᕆᐊᖃᕋᑦᑕ 

ᓄᖅᑲᖅᑕᐃᓕᒪᑎᑦᑎᓗᑕᓗ ᐃᖅᑲᓇᐃᔭᖅᑎᑎᓐᓂ. ᖁᔭᒋᓪᓚᕆᑦᑕᒃᑲ ᐃᖅᑲᓇᐃᔭᖅᑎᓄᑦ ᑐᕌᖓᔪᓂᒃ 

ᐃᑲᔪᖅᓰᒍᑎᓂᒃ ᓴᖅᑭᖅᓯᓚᐅᕋᑦᑕ ᐃᑲᔪᖅᓯᑕᐅᓪᓗᑕ ᐆᒧᖓ ᒪᓕᒐᓕᐅᕐᕕᒻᒧᑦ ᒐᕙᒪᒃᑯᓪᓗ ᐱᓕᕆᕕᖏᓐᓄᑦ. 

 

ᐃᓚᖃᓚᐅᖅᑐᐃᑦ ᐃᓱᒪᓕᕆᔨᓂᒃ ᐋᓐᓂᐊᓯᐅᖅᑎᓂᓪᓗ ᖄᖓᒍᒃᑲᓐᓂᖅ ᖁᔭᓐᓇᒦᖅᑕᐅᒍᓯᐊᕈᓐᓇᓕᓚᐅᖅᑐᐃᑦ 

ᐊᓯᐊᒍᓪᓗᑦᑕᐅᖅ ᐃᑲᔫᓯᐊᒃᑲᓐᓂᕈᓐᓇᖁᓪᓗᒋᑦ ᐃᓱᒪᓕᕆᔩᑦ. ᐃᓚᒋᔭᐅᓪᓗᓂ ᐃᖅᑲᓇᐃᔮᓂᒃ ᑲᑐᔾᔨᒍᓐᓇᓂᕐᒥᒃ. 

ᑐᓴᖃᑦᑕᖅᓯᒪᒐᑦᑎᒍ ᐃᖅᑲᓇᐃᔭᖅᑎᕗᑦ ᑕᐃᒪᐃᒍᒪᑎᓪᓗᒋᑦ, ᑕᐃᒫᒃ ᐊᑐᐃᓐᓇᖃᖅᑎᑉᐸᓕᖅᑲᕗᑦ 

ᑐᔅᓯᕌᕆᔪᔭᖓᓂᒃ.  

 

ᐃᓚᖓᑦᑕᐅᖅ ᐱᕙᓪᓕᐊᑎᔅᓯᒪᒻᒥᔭᕗᑦ ᖃᕋᓴᐅᔭᒃᑯᑦ ᐃᑲᔪᖅᓰᒍᓐᓇᓕᕐᓂᕐᒥᒃ ᐋᓐᓂᐊᖅᑕᐃᓕᓕᕆᔨᓄᑦ. 

ᐃᖅᑲᓇᐃᔭᖅᑎᖃᕆᐊᖃᕐᒥᔪᖅᑕᐅᖏᓛᒃ ᐃᖅᑲᓇᐃᔭᖅᑏᑦ ᑕᐃᒫᒃ ᐃᑲᔪᖅᑕᐅᒍᒪᖃᑦᑕᖅᓯᒪᒻᒪᑕ ᖃᖓᑐᐃᓐᓇᒃᑯᑦ 

ᐊᓯᔾᔨᖅᑕᕈᓐᓇᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᒪᓂᕋᔭᒃ ᒪᓕᒐᓕᐅᖅᑎᖓ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1036 - 6(2): ᐃᑲᓗᖕᓂ ᐅᒥᐋᔾᔪᐊᓄᑦ ᐃᐱᖅᓯᒪᕝᕕᐅᓲᖅ ᒥᒃᓵᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᒃ ᒥᓂᔅᑕᖓᓄᑦ.  

 

ᐅᖃᖅᑏ, ᐊᕐᕌᒎᓗᐊᓕᕐᖓᑦ ᐃᖃᓗᓐᓂ ᐃᑎᔪᒥ ᑐᓚᑦᑕᕐᕕᒃ ᒪᑐᐃᖅᑕᐅᓚᐅᖅᓯᒪᑎᓪᓗᒍ, ᒥᓂᔅᑕ 

ᐃᖅᑲᐅᒪᔪᔅᓴᐅᒻᒪᑦ. ᐱᓕᕆᕕᖓᑕ ᑐᓴᖅᑕᐅᑎᑦᑎᔪᑎᖓ ᒪᑐᐃᕐᓂᕋᐃᓪᓗᑎᒃ ᐅᖃᖅᓯᒪᔪᒻᒪᑕ ᐅᖃᓕᒫᕐᓗᒋᑦ: 

ᐊᐅᓚᑕᐅᒍᑎᔅᓴᖓᓂᒃ ᖃᐅᔨᓴᖅᑐᒍᑦ ᓄᓇᓕᓐᓂ ᐱᒋᐊᓕᖏᓐᓂᒃ ᐊᒻᒪ ᐊᔪᙱᓐᓂᖏᓐᓂᒃ ᐊᑐᕈᑕᐅᒐᔭᖅᑐᓂᒃ.  

 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

25 

2023-ᖑᑎᓪᓗᒍᓗ ᒥᓂᔅᑕ ᑳᓐᑐᕌᒃᒥᑦ ᐱᒐᓱᐊᕋᔅᓴᒥᒃ ᓴᖅᑭᖅᓯᓚᐅᖅᓯᒪᒻᒪᑦ ᐊᐅᓚᑦᑎᔨᐅᒐᔭᖅᑐᓄᑦ ᑕᐃᑯᖓ 

ᑐᓚᑦᑕᕕᒻᒥᑦ. ᑖᓐᓇᓗᑦᑕᐅᖅ ᖁᔭᓈᖅᑕᐅᓕᔪᒋᓪᓗᓂ. ᒥᓂᔅᑕ ᐊᐱᕆᒍᒪᔭᕋ ᐅᓪᓗᒥ ᖃᓄᐃᓕᖓᓕᕐᒪᖔᖅ 

ᐱᓕᕆᕕᖓᑕ ᐱᓕᕆᓂᕆᔭᖓ ᐊᐅᓚᑦᑎᔨᐅᒐᔭᖅᑐᓂᒃ ᑎᒃᑯᐊᖅᓯᒐᓱᓪᓗᑎᒃ ᑐᓚᑦᑕᕕᒻᒥ ᐃᖃᓗᓐᓂ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇ ᒫᓐᓇᒧᑦ ᐊᒻᒪᓗ 

ᒫᓐᓇᑦᑎᐊᐸᓗᒻᒧᑦ ᐊᐅᓚᑦᑕᕗᖅ ᓇᒻᒥᓂᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᑦᑕᐅᖅ ᐃᖅᑲᐅᒪᔪᓴᐅᒻᒪᑦ ᓄᓇᓕᐸᐅᔭᖓ ᐃᖃᓗᐃᑦᑕᐅᖅ 

ᑐᔅᓯᕋᐅᑎᓕᐅᓚᐅᖅᓯᒪᒻᒪᑕ. ᑳᓇᑕᒥ ᑕᐅᖅᓯᕋᕐᓂᕐᒧᑦ ᐊᖅᑯᓯᐅᕈᑎᔅᓴᖏᓐᓂᒃ ᑮᓇᐅᔭᓂᒃ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖅᑖᕈᒻᒪᓪᓗᑎᒃ. ᐃᖃᓗᐃᑦ ᑐᓚᑦᑕᕐᕕᓕᐊᕆᐊᖓ ᐊᑐᕆᐊᖅ ᖁᐊᖅᑕᖅᑐᓕᖅᑕᐅᖁᔭᐅᓪᓗᓂ.  

 

ᑐᑭᑭᓯᓯᒪᔪᖓ ᑕᐃᓐᓇ ᑐᔅᓯᕋᐅᑎᖓ ᐊᖏᖅᑕᐅᓂᙱᒻᒪᑦ ᒐᕙᒪᑐᖃᒃᑯᓐᓄᑦ, ᐊᖏᖅᑕᐅᓯᒪᙱᒪᑦ ᓱᓕ. 

ᑐᑭᓯᓪᓗᖓᓗ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᒋᐊᖅᑎᓯᒪᔭᖏᓐᓂᑦ ᐊᑐᐊᒐᖃᕐᖓᑕ 

ᐱᒋᐊᖅᑎᓯᒪᔭᖏᓐᓄᑦ ᐊᑐᐊᒐᖃᕐᖓᑕ ᒥᑭᔫᑕᐅᓂᖅᓴᓄᑦ ᑐᓚᑦᑕᕕᓐᓄᑦ ᐊᖅᑯᑎᓕᐅᕈᑎᔅᓴᐅᔪᓂᒃ. ᑭᓯᐊᓂᓕ 

ᑖᓐᓇ ᐊᖏᓗᐊᕐᖓᑦ ᐃᖃᓗᓐᓂ ᑐᓚᑦᑕᕐᕕᖓ ᑐᔅᓯᕋᕈᑕᐅᒍᓐᓇᖏᒻᒪᑦ. ᓇᓗᓇᐃᖅᓯᒍᓐᓇᖅᑳ ᖃᓄᖅ 

ᐱᓕᕆᖃᑎᖃᕐᒪᖔᖅ ᐃᖃᓗᐃᑦ ᓄᓇᓕᐸᐅᔭᒃᑯᓐᓂᑦ ᑖᓐᓇ ᐋᖅᑭᒐᓱᑦᑐᓂᐅᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓕᔭᕋ ᓄᓇᓕᐸᐅᔭᐅᔪᖅ 

ᐊᖅᑯᑎᒥᑦ ᑲᒪᑦᑎᐊᖅᓯᒪᔪᕕᔾᔪᐊᕌᓘᒻᒪᑕ ᑐᓚᑦᑕᕐᕕᓕᐊᕆᐊᖑᔪᒥᑦ. ᐅᖃᖃᑎᒌᓐᓇᖃᑦᑕᖅᑕᕗᑦ ᓄᓇᓕᐸᐅᔭᒃᑯᑦ 

ᑖᓐᓇ ᐱᓪᓗᒍ. ᐃᓛᒃ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᑖᕋᓱᐊᖅᑐᑕ ᐊᒻᒪᓗ ᐋᖅᑭᐅᒪᑎᑦᑎᖁᓪᓗᒋᑦ ᐊᑐᕆᐊᕐᒥᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᓛᒃ ᐱᑕᖃᕆᐊᖃᓪᓚᕆᒻᒪᓂᓛᒃ ᐊᑐᕆᐊᖅ ᑐᓚᑦᑕᕐᕕᓕᐊᖑᔪᖅ 

ᐊᐅᓚᑦᑎᐊᖁᓪᓗᒍ ᐱᔭᕇᖅᑕᐅᑦᑎᐊᖁᓪᓗᒍ ᑐᓚᑦᑕᕐᕕᒃ. ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᐱᓕᕆᖃᑎᖃᐃᓐᓇᖁᓪᓚᕆᑦᑕᕋᓗᐊᒃᑲ ᓄᓇᓕᐸᐅᔭᒃᑯᖏᓐᓂ ᐃᖃᓗᐃᑦ. ᑳᓇᑕᒥᓗᑦᑕᐅᖅ ᑕᐅᖅᓯᕋᕐᓂᕐᒧᑦ 

ᐊᖅᑯᓯᐅᕈᑎᔅᓴᖏᓐᓂᒃ ᑮᓇᐅᔭᓂᒃ ᑐᔅᓯᕋᐅᑎᓕᐅᖅᓗᑎᒃ ᐊᖏᖅᑕᐅᑎᑦᑎᒐᓱᐊᕐᓗᑎᒃ ᑮᓇᐅᔭᓂᒃ.  

 

ᐅᖃᖅᑏ, ᐊᕐᕌᒍ ᐃᓱᓕᑉᐸᓪᓕᐊᓕᖅᑎᓪᓗᒍ ᐅᒥᐊᕐᔪᐊᒃᑯᑦ ᑎᑭᖃᑦᑕᕐᓂᐅᔪᑦ. ᒥᓂᔅᑕ ᐊᐱᕆᒍᒪᔭᕋ 

ᐅᒥᐊᕐᔪᐊᖃᕐᓇᐅᒍᓐᓃᑎᓪᓗᒍ ᖃᐅᔨᓴᓛᕐᓂᐊᕆᐊᔅᓴᖅ ᐃᓱᒪᑖᖅᓯᒪᕙᑦ, ᖃᓄᕐᓗ ᐊᐅᓚᑕᐅᖃᑦᑕᕋᔭᕐᒪᖔᑕ 

ᓯᕗᓂᕆᓛᖅᑕᑎᓐᓂ, ᖃᓄᐃᑦᑐᓂᓪᓗ ᐊᑭᑐᔪᖅᑖᒃᑲᓐᓂᕆᐊᖃᓛᕐᒪᖔᖅ ᑕᐃᓐᓇ? ᐅᑭᐅᒃᑯᑦ ᐃᔅᓯᕙᓂᕗᑦ 

ᐱᒋᐊᖅᓕᖅᑎᓪᓗᒍ ᑐᓴᕈᒪᔪᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐᓛᓘᕋᑖᕐᖓᑕ 

ᓇᓕᐊᓐᓂᒃ ᑭᐅᖅᑳᕆᐊᔅᓴᖅ ᖃᐅᔨᒪᒍᓐᓃᕋᒪ. ᖁᔭᓕᔭᕋᐃᓛᒃ ᐊᒃᓱᕈᕐᓂᖃᕐᖓᑦ ᑖᔅᓱᒧᖓ.  

 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᒥᐊᕐᔪᐊᖃᕐᓇᐅᒍᓐᓃᖅᑲᑦ ᑭᖑᓪᓕᖅᐹᖅ ᐅᒥᐊᕐᔪᐊᖅ ᐃᖃᓗᓐᓅᖅᓯᒪᓕᖅᑲᑦ ᐊᑐᖃᑦᑕᖅᑎᐅᔪᐃᑦ ᐅᒥᐊᕐᔪᐊᓖᑦ 

ᑲᑎᑦᑎᓲᕆᔭᕗᑦ ᐊᐱᖅᓱᖅᑐᑎᒍ ᖃᓄᖅ ᐊᐅᓚᓂᖃᓚᐅᕐᒪᖔᑕ, ᖃᓄᕐᓗ ᐋᖅᑭᒋᐊᖅᑕᐅᔪᖃᕆᐊᖃᕐᒪᖔᖅ. ᑖᓐᓇ 

ᐊᐅᓚᑦᑎᔨᑦᑎᓐᓄᑦ ᑲᒪᒋᔭᐅᖃᑦᑕᕐᖓᑦ ᐊᒻᒪᓗ ᐅᓂᒃᑳᓕᐊᖑᓯᒪᔪᓂᒃ ᓴᖅᑭᕋᔅᓴᖃᕐᒪᖔᕐᒪ ᖃᐅᔨᒪᙱᑦᑐᖓ. 

ᐃᖅᑲᓇᐃᔭᖅᑎᕗᑦ ᐅᖃᖃᑎᖃᖅᐸᑦᑐᐃᑦ ᐅᒥᐊᕐᔪᐊᓕᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᑕᓯᓗᒃ ᒪᓕᒐᓕᐅᖅᑎᖓ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 1037- 6(2): ᐃᖃᓗᖕᓂᑦ ᐃᒡᓗᒋᔭᒃᓴᑦ ᑲᑎᖅᓱᖓᐅᒐᔪᓂᑦ ᑕᑯᒃᓴᐅᑎᑕᖓ ᒐᕙᒪᑦᑕ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᐃᓪᓗᓕᕆᔨᒃᑯᑦ ᒥᓂᔅᑕᖓᓄᑦ. ᒥᓂᔅᑕ 

ᐊᐱᕆᓚᐅᖅᓯᒪᒐᒃᑯ ᖃᓄᐃᓕᕐᒪᖔᑦ ᐃᖃᓗᓐᓂ ᑲᑎᙵᔪᓂᒃ ᐃᓪᓗᓂᒃ ᓂᐅᕕᐊᔅᓴᖃᖃᑦᑕᕐᓂᖅ 

ᑭᐅᓚᐅᖅᓯᒪᒻᒪᒡᒎᖅ 11-ᖑᒻᒪᑕᒎᖅ ᖃᖅᑲᒦᑦᑐᐃᑦ. ᐊᒻᒪᓗᑦᑕᐅᖅ ᓂᐅᕕᐊᔅᓴᖃᕐᓂᕋᐃᓗᑎᒃ 

ᑐᓴᖅᑕᐅᑎᑦᑎᑲᓐᓂᓛᕐᖓᑕ ᐅᑭᐊᔅᓵᕐᒥ, ᐅᑭᐊᔅᓵᖑᕙᓪᓚᐃᓕᕐᖓᑦ.  

 

ᐃᖃᓗᐃᑦ ᑖᓐᓇ ᑲᑎᙵᔪᓂᒃ ᓂᐅᕕᐊᔅᓴᖃᖃᑦᑕᕐᓂᖅ ᐃᓪᓗᓂᒃ ᖃᓄᐃᓕᖓᓕᖅᑲ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊᓕ ᑲᑎᙵᔪᐃᑦ ᓂᐅᕕᐊᖑᔪᓐᓇᖅᑐᐃᑦ 

ᐃᓪᓗᐃᑦ ᓂᐅᕕᐊᔅᓴᐅᓂᕋᖅᑕᐅᓗᑎᒃ ᑐᓴᖅᑕᐅᑎᑦᑎᔪᔪᒍᑦ. ᒫᓐᓇ ᑐᓴᖅᑎᑦᑎᖃᑦᑕᓕᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕᐅᑉ ᑭᐅᒻᒫᖓ. ᐄ, ᑭᒃᑯᓐᓄᑦ ᑭᒃᑯᑐᐃᓐᓇᕐᓄᑦ 

ᑖᒃᑯᐊ ᐱᔭᐅᒐᓱᐊᖁᓇᓪᓚᕆᑦᑑᒐᓗᐊᑦ.  

 

ᐊᒻᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓂᐅᕕᕐᓂᐊᖅᑐᒥᓂᐅᔪᓂᒃ ᐊᖏᖃᑎᒌᒍᑎᖏᓐᓂ ᐊᖏᖃᑎᒌᒍᑎᑎᒍᑦ 

ᐊᐱᖅᓱᖅᑕᐅᖃᑦᑕᖅᓯᒪᒐᒪ ᑕᓯᓗᓕᐊᕆᐊᕐᒥᐅᑕᐅᔪᓄᑦ. ᒥᓂᔅᑕᐅᓚᐅᖅᓯᒪᔪᖅ ᓯᕗᒧᐊᕆᐊᕈᑎᔅᓴᖃᕐᓂᐊᕐᖓᑕᒎᖅ 

ᓂᐅᕕᕋᓱᑦᑐᓂᒃ ᐱᓕᕆᖃᑎᖃᕐᓗᑎᒃ. ᒥᓂᔅᑕ ᖃᓄᐃᓕᖓᓕᕐᒪᖔᖅ ᐊᖏᖃᑎᒌᒐᓱᐊᕐᓂᐅᔪᓂᒃ 

ᐅᓂᒃᑳᖃᕈᓐᓇᖅᑲ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓪᓗᓕᕆᔨᕐᔪᐊᒃᑯᑦ ᑯᐊᐸᕇᔅᓴᖓᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᑐᐃᕕᐅᑦᑎᐊᖏᓪᓚᕆᒃᑲᒻᒪ 

ᐃᓪᓗᓕᕆᔨᕐᔪᐊᒃᑯ ᑯᐊᐳᕇᓴᖓᓐᓂᒃ ᖃᓄᖅ ᓂᓪᓕᐊᖃᑎᖃᕐᒪᖔᑕ, ᓂᓪᓕᐊᖃᑎᖃᐃᓐᓇᖅᑑᒐᓗᓂᒃᑯᐊ. 

ᖃᐅᔨᒪᔪᖓ ᐃᓪᓗᓕᕆᔨᕐᔪᐊᒃᑯᑦ ᐊᔅᓱᕈᕐᖓᑕ ᖃᐅᒪᔨᒪᑦᑎᐊᕋᓱᑦᑐᓂᑦ, ᖃᓄᖅ ᑲᒪᒋᔭᐅᑦᑎᐊᕖᙵᕋᓱᑦᑐᑎᑦ 

ᑕᐃᒃᑯᐊ ᓂᐅᕕᕋᓱᑦᑐᑦ. 

 

ᐊᒻᒪᓗ ᖃᐅᔨᒪᔪᖓ ᐊᖓᔪᖅᑳᕗᑦᑕᐅᖅ ᑲᑎᒪᖃᑎᖃᖃᑦᑕᖅᓯᒪᒻᒪᑦ ᑕᐃᒃᑯᓂᖓ ᓂᐅᕕᕋᓱᐊᖅᑐᓂᑦ, ᖃᓄᕐᓗ 

ᑲᔪᓯᑦᑎᐊᕈᓐᓇᕐᒪᖔᑕ ᖃᐅᔨᓴᖅᑐᑎᒃ, ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐃᓕᑕᕆᒐᓗᐊᖅᑕᕋ ᒥᓂᔅᑕᐅᔪᖅ ᐊᑐᓂ, ᐃᓛᒃ ᑭᓱ 

ᖃᓄᐃᒍᑎᐅᑎᐅᔪᑦ ᑕᑯᑦᑕᕆᐊᖃᓲᖑᓪᓗᓂ, ᒪᐃᒥᓪᓗ ᑭᐅᔾᔪᑎᐅᔪᒧᑦ ᑖᔅᓱᒧᖓᔅᓴᐃᓐᓇ ᐊᐱᖅᑯᑎᐅᔪᒧᑦ ᑭᐅᔪᒻᒪᑦ, 

ᐱᓕᕆᓇᓱᑦᑐᒡᒎᖅ ᑕᒪᐃᓐᓄᑦ ᐊᑲᓂᐊᖅᑐᒥ. 

ᑖᓐᓇ ᑐᑭᓯᓇᖅᑰᔨᑎᑦᑎᒻᒪᑦ ᖃᑦᑎ ᑖᒃᑯᐊ ᐋᖅᑭᑦᑕᐅᓯᒪᓕᖅᐸ, ᓇᓕᐊᓪᓗ ᐱᔭᕇᖅᓯᒪᖏᓚᑦ, ᐊᒻᒪ 

ᐅᓪᓗᖅᓯᐅᑎᖏᑦ ᐃᓱᒪᒋᓪᓗᒋᑦᑕᐅᖅ ᐋᖅᑭᒍᑎᑦᓴᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓗᓕᓪᓚᑦᑖᖏᓐᓂᑦ ᐱᓯᒪᑦᑎᙱᓚᖓ ᑭᓱ 

ᐱᐊᓂᒃᓯᒪᕙᑦ, ᑭᓱᓪᓗ ᐱᓕᕆᐊᕆᕙᕗᑦ. ᐅᖃᖃᑎᖃᓵᖅᑎᓪᓗᑕ ᑖᔅᓱᒪᙵᑦ ᐅᖃᐅᓯᕆᔭᑦᑎᓐᓂᒃ, ᐅᖃᖅᑏ, 

ᓯᕗᓂᑦᑎᓐᓂᑦ ᐊᖏᔪᖅᑳᕗᑦ ᐅᖃᖃᑎᒋᔪᒐᒃᑯ, ᑐᑭᓯᒍᒪᓪᓗᖓ ᖃᓄᐃᓕᖓᓕᖅᐱᑕᓪᓕ? ᓱᓕ 

ᐅᖃᖃᑎᒌᑉᐸᓪᓕᐊᔅᓴᐃᓐᓇᕋᑉᑕ. 

 

ᐅᖃᖅᑏ, ᐱᓕᕆᐊᒃᓴᖃᔅᓴᐃᓐᓇᕋᓗᐊᖅᐳᒍ ᑕᕝᕙᓂ ᐅᖃᐅᓯᕆᖃᑦᑕᖅᓯᒪᔭᒃᑲ, ᓇᒻᒥᓂᖃᖅᑐᓄᑦ 

ᐃᑲᔫᑎᐅᔪᓐᓇᖅᑐᑦ ᐊᓯᖏᓐᓂᓪᓗ ᐱᓕᕆᐊᒃᓴᐅᔪᓂᒃ. ᖃᓄᖅ ᐃᑲᔪᒃᑲᓐᓂᕈᓐᓇᒋᐊᒃᓴᑎᓐᓂᒃ ᐱᔨᑦᓯᖅᐸᑦᑕᑦᑎᓐᓂᒃ, 

ᑕᒪᓐᓇᓗ ᐃᒻᒪᖄᕈᑏᑦ ᑲᑎᙵᔪᑦ ᐃᓪᓗᐃᑦ ᑲᑎᙵᔪᐃᑦ ᐱᓪᓗᒋ ᑲᔪᓯᑦᓯᐊᙲᓐᓇᔪᒻᒪᑕ. ᐅᖃᐅᑎᒍᓐᓇᖅᐸᕋ 

ᐱᓇᓱᑦᓯᐊᖅᐳᒍᑦ, ᑕᒪᓐᓇ ᐱᐅᓛᒥᒃ ᓴᖅᑭᑎᑦᓯᒍᒪᓪᓗᑕ ᐃᑲᔪᖅᐸᓐᓂᐊᕋᑦᑎᒍᑦ ᖃᓄᐃᑦᑐᒦᑦᑐᖅ ᒫᓐᓇᐅᔪᖅ.  

 

ᑕᐃᒪᐃᖁᔨᓯᒪᓪᓚᕆᙱᓇᑦᑕ ᑯᐊᐳᕇᓴᐅᓪᓗᑕ ᐱᔪᓐᓇᕐᓂᓕᒫᑦᑎᓐᓄᑦ ᐃᑲᔪᕈᓱᔅᓯᒪᕗᒍᑦ ᑕᐃᒪᐃᑦᑐᒦᓕᖅᑐᓂᒃ. 

ᐊᒻᒪᓗ ᑐᓴᖅᑎᓴᐃᓐᓇᕐᓂᐊᖅᐸᕋ ᒪᓕᒐᓕᐅᖅᑎᐅᖃᑎᒐ ᑐᓴᕋᒃᓴᖃᓕᖅᐸᑦ ᓄᑖᒥᒃ, ᐊᒻᒪᓗ ᓂᕈᐊᖅᑎᖁᑎᒋᔭᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᖅᑐᕐᒧᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 1038 - 6(2): ᓄᓇᓖᑦ ᐊᖅᑯᓯᐅᕆᔾᔪᑎᒃᓴᒧᑦ ᐊᑐᐃᓐᓇᕈᐃᓇᓱᓐᓂᒻᒧᑦ ᓄᓇᓂᒃ 

ᑕᑯᒃᓴᐅᑎᑕᐅᔪᒧᑦ (ᖃᐃᓐᓂᖅ) 

 

ᖃᐃᕐᓂᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐃᓕᑕᕆᒃᑲᓐᓂᕋᕕᙵ. ᐅᖃᖅᑏ, ᐊᐱᕆᔪᒪᓪᓗᖓ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᐅᖃᐅᓯᖃᖅᑐᖅ ᑕᒪᒃᑯᐊ ᖃᐅᔨᒪᒐᑦᑕ ᐊᑐᓕᖁᔭᐅᔪᑦ ᑐᔅᓯᕋᐅᑏᑦ 

ᒪᓕᑦᑕᐅᓲᖑᒻᒪᑕ, ᑕᐅᑐᓐᓂᖅᓴᐅᑲᐃᓐᓇᖅᐳᖓᓕ ᐃᒡᓗᓕᒻᒥᑦ ᐊᖅᑯᑎᒧᑦ ᐊᑐᐃᓐᓇᖃᕈᓐᓇᕐᓂᕐᒥᑦ. 

 

ᖃᑦᓯᑦ ᑐᓂᔭᐅᓚᐅᖅᐸᑦ ᑖᒃᑯᐊ ᐊᖅᑯᑎᖃᕈᓐᓇᕐᓂᕐᒧᑦ ᓄᓇᓕᐅᔪᒥᑦ ᐃᒡᓗᓕᒃ, ᐊᕐᕌᓂ ᑮᓇᐅᔭᖅᑎᒍᑦ 

ᐅᑭᐅᖓᓐᓂᑦ ᐊᔪᕐᓇᖏᑉᐸᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᑕᖃᙱᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑎᓂᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᔪᕐᓇᖏᑦᑐᑯᓗᒃ, ᐱᖃᑕᙱᑦᑐᒎᖅ. ᓱᒻᒪ ᐃᒻᒪᖃ 

ᑐᔅᓯᕋᖅᓯᒪᔪᑦᓴᐅᕗᑦ ᑮᓇᐅᔭᓂᑦ. ᑕᕝᕙᓕ ᐊᐱᕆᖔᓕᕐᒥᓗᖓ ᑭᒡᓕᖃᓲᖑᕙ ᑐᓂᓯᕙᓐᓂᐊᔪᒥᑦ ᑕᒪᒃᑯᓇᙵᑦ 

ᐊᑐᐃᓐᓇᐅᑎᑕᐅᔪᓂᒃ ᕿᑭᖅᑕᐅᒻᒪᑦ ᐃᒡᓗᓕᒃ, ᐊᒻᒪ ᐅᖃᐅᑎᔭᐅᓯᒪᓪᓗᖓᓗ ᖃᓄᐃᑦᑐᖃᖃᑦᑕᓯᒪᓕᕐᒪᑦ 

ᐱᕐᕈᓗᐊᕿᔪᖃᖅᐸᑦᑐᓂᒃ. 

 

ᐊᐱᕆᑐᐃᓐᓇᓕᕐᓚᒍ ᒥᓂᔅᑕ, ᑭᒡᓕᖃᕐᒫᑦ ᐃᑲᔫᑎᐅᕙᑦᑐᓂᑦ ᓄᓇᓕᓐᓄᑦ ᐊᑐᓂᒃ, ᐅᕝᕙᓗ ᓯᕗᓪᓕᐅᔪᑦ ᑭᓯᐊᓂ 

ᐱᓕᕆᐊᖑᕙᑉᐸᑦ?  

 

ᑖᓐᓇ ᑐᑭᓯᓇᖅᓯᑎᑦᑎᐊᓚᐅᕐᓕᐅᒃ ᑭᒡᓕᖃᙱᓛ, ᑭᒡᓕᖃᖅᐸᓘᕝᕙ, ᑖᓐᓇ ᐊᑐᐃᓐᓇᐅᑎᔭᖓ ᐱᓪᓗᒍ? 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᕐᓂᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐱᓕᕆᐊᒃᓴᖅ ᐱᓪᓗᒍ 

ᐊᒥᓲᓂᖅᓴᑦ ᑐᒃᓯᕋᐅᑎᖃᓯᓲᖑᒻᒪᑕ ᑮᓇᐅᔭᕗᑦ ᐊᒥᒐᖅᑎᓪᓗᒋᑦ, ᑭᒡᓕᒋᔭᐅᕙᑦᑐᖅ ᐊᑐᓂᒃ ᐊᖏᖅᑕᐅᔪᓂᑦ, 

$300,000.00-ᒧᑦ ᑎᑭᑉᐸᑦᑐᑦ ᐊᐅᓚᔨᒍᒪ, ᐊᑐᓂᒃ ᐱᓕᕆᐊᖑᔪᓂᑦ. ᓇᓗᓇᐃᕐᕕᖃᕈᒪᑐᐃᓐᓇᖅᐳᖓ ᐃᒡᓗᓕᒻᒥ, 

ᓇᓗᓇᐃᕆᔪᒪᑐᐃᓐᓇᖅᐳᖓ ᖃᐃᑦᑎᔭᐅᔪᙱᓇᑦᑕ ᑐᒃᓯᕋᐅᑎᒥᒃ, ᑖᓐᓇ ᐅᖃᕈᒪᑐᐃᓐᓇᖅᓱᒍ 

ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑏᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᑕᒪᒃᑯᐊ ᑐᑭᒃᓯᕋᐅᑏᑦ ᐱᓪᓗᒋᑦ ᓇᓗᓇᙱᓚᖅ ᓄᓇᓕᓐᓄᑦ 

ᑐᒃᓯᕋᐅᑎᐅᒋᐊᖃᓯᓲᖑᒻᒪᑕ ᑎᑎᕋᕐᓗᒋᑦ ᑮᓇᐅᔭᓂᑦ ᑕᒪᑐᒪᐅᑉ ᐊᑖᓂ.  

 

ᑖᒃᑯᐊᓕ ᐸᕐᓇᑉᐸᑦ ᐃᒫᒃ $300,000.00-ᒧᒎᖅ ᑎᑭᑦᓱᓐᓇᕐᒪᑕ. ᖃᑦᑎᑦ ᑕᐃᒪ ᑖᓐᓇ $300,000.00-

ᒦᔅᓴᐃᓐᓇᕐᓂᐊᖅᑐᖅ ᐊᕐᕌᒍᒥ, ᐃᓚᙵᓂᐊᖅᐹ? ᑖᒃᑯᐊ ᓄᓇᓕᐅᔪᑦ ᐊᒥᖅᑐᕐᒥᐅᑕᓪᓗ ᑐᒃᓯᕋᕈᓐᓇᓕᓛᖁᓪᓗᒋᑦ 

ᑖᒃᓱᒪᙵᑦ ᑮᓇᐅᔭᓂᑦ ᓇᕝᕚᕐᕕᐅᔪᓐᓇᖅᑐᒥᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐊᐱᖅᓱᕐᓇᐅᔪᖅ, ᒪᒥᐊᓇᖅ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᓂᕐᒧᑦ, 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᓕᕆᐊᒃᓴᖅ ᐊᑖᓃᒻᒪᑦ 

ᐊᑐᕆᐊᖃᕈᓐᓇᕐᓂᕐᒧᑦ $1.8-ᒥᓕᐊᓐ ᑮᓇᐅᔭᐅᓪᓗᓂ ᑐᒃᓯᕋᖅᑐᑦ ᒪᓕᑦᑐᒋᑦ, ᐱᔪᖅ ᑭᒡᓕᓕᐅᕆᓯᒪᔪᒧᑦ ᐊᑐᓂᒃ 

ᐱᓕᕆᐊᖑᒍᒪᔪᒧᑦ $300,000.00 ᑮᓇᐅᔭᑦ ᑕᕝᕙ ᑭᒡᓕᒋᔭᐅᕗᖅ.  

 

ᓇᓪᓕᐊᑐᐃᓐᓇᖅ ᓄᓇᓕ ᑐᒃᓯᕋᕈᓐᓇᖅᐳ ᑮᓇᐅᔭᓂᑦ $300,000.00-ᒥᒃ ᑭᒡᓕᖃᕐᓗᑎᑦ. ᑮᓇᐅᔭᓕ ᐊᑐᐃᓐᓇᐅᔪᑦ 

ᑕᒪᕐᒥᒃ ᑲᑎᑦᑐᒋᑦ $1.8-ᒥᓕᐊᓐ ᑮᓇᐅᔭᑦ ᐊᖅᑯᑎᖃᕈᓐᓇᕐᓂᕐᒧᑦ, ᐊᒻᒪᓗ ᐊᒥᓲᓂᖅᓴᐅᕙᒃᓱᑎᑦ ᑐᒃᓯᕋᖅᐸᑦᑐᑦ 

ᐅᖃᖅᑲᐅᒐᒪ ᑮᓇᐅᔭᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᖃᐅᔨᒪᓕᑦ ᐊᐱᖅᓱᕐᓇᐅᔪᖅ ᐃᓱᓕᒻᒪᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏᑦ, ᕿᓄᕗᖓ ᑲᑎᒪᔾᔪᑎᓄᑦ 5-ᒧᑦ ᐅᑎᑲᐃᓐᓇᕐᓗᑕ 

ᐃᓕᑕᖅᓯᓂᐅᔪᖅ ᐳᓛᕆᐊᖅᓯᒪᔪᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᔪᖅ ᑲᑎᒪᔾᔪᑎᓄᑦ 5-ᒨᑲᓐᓂᖁᓪᓗᒍ, ᐋᒡᒑᖅᑐᖃᖅᐹ? 

ᐱᑕᖃᙱᒻᒪᑦ, ᑲᔪᓯᒋᑦ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏᑦ, ᑕᐃᒫᒃ ᐊᑲᐅᓈᓚᐅᖅᓯᒪᑎᒋᙱᓐᓇᒪ ᖁᔭᓐᓇᒦᒃ, 

ᐱᕕᖃᖅᑎᑕᐅᓂᕐᓄᑦ ᐃᓕᑕᕆᔪᒪᓪᓗᒍ, ᐊᕐᕕᐊᕐᒥᑦ ᒪᐃᔭᐅᔪᖅ, ᐃᕐᓂᕆᓪᓗᒍ ᓯᕗᓪᓕᐊᖅᐹ ᔫ ᓄᑲᖅᑎᖅ 

ᓴᕕᑲᑖᖅ ᐊᕐᕕᐊᕐᒥᐅᑕᖅ, ᐊᓕᐊᓇᐃᑦ ᐃᓯᕋᑖᑦᑎᐊᕐᒪᑦ ᑕᒫᓂᒻᒪ ᑲᑐᔾᔨᖃᑎᒌᓐᓄᑦ ᐃᓚᐅᒋᐊᖅᑐᖅᓱᓂ, ᐊᒻᒪ ᓵᓐ 

ᒪᐃᒐᐃᑦ ᐱᖃᑎᑐᖃᕋ, ᐋᓪᓚᐅᙱᓚᖅ ᑕᕝᕙᓃᑦᑐᓄᑦ. ᖁᔭᓐᓇᒦᒃ, ᐅᖃᖅᑏᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ ᒥᔅᑕ ᒪᐃᓐ. 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐃᓕᓴᕆᒍᐊᖅᖢᒍᑦᑕᐅᖅ ᐃᓕᓐᓂᐊᖃᑎᕕᓂᔪᐊᕋ ᔫᔪ, ᒪᐃᔭ 

ᐊᕐᕕᐊᓂ, ᖁᕕᐊᓇᑯᓂ ᑎᑭᑦᑑᓪᓗᐊᓚᐅᕋᕕᑦ. ᐊᒻᒪ ᑎᑎᕋᖅᑎᒋᔭᐅᒻᒥᔪᖅᑕᐅᖑᓇ ᕼᐋᒻᒪᑦᑯᓐᓂ ᔮ, ᒥᔅᑕ ᔮᓐ 

ᕼᐊᓯ ᐃᓕᑕᕆᖃᑕᐅᒍᐊᖅᖢᒍ. 

 

ᐅᑯᐊ ᕼᐋᒻᒪᓚᑦᑯᑦ ᐊᕐᕕᐊᓂᑦ ᑕᐅᑐᖢᒋᑦ ᐊᒥᓱᑦᓯᐊᕐᒥᐊᕐᓂᑦ ᐱᓕᕆᔨᖃᖅᖢᑎᒃ, ᐊᔾᔨᒌᙱᑦᑐᕈᓈᓂᒡᓗ 

ᐃᑲᔫᑕᐅᓱᖅᑐᓂᑦ ᐊᐅᓚᑦᑎᒻᒪᑕ, ᐊᔪᙱᑦᑐᒋ’ᖢᒋᑦ ᒪᐃᔭᖓᓂ ᐱᒋᐊᕐᖢᒍ, ᐱᓕᕆᔨᖏᓐᓄᑦ ᑎᑭᖢᒍ 

ᐱᓕᕆᔨᓗᑦᑖᖏᓐᓄᑦ ᕼᐋᒻᒪᓚᒋᔭᐅᔪᓗᑦᑖᓂᒃ ᐊᐅᓪᓛᑦᓯᐊᕐᓂᖅᐹᖑᖃᑕᐅᖅᑰᖅᑐᖅ ᐊᕐᕕᐊᓂ ᕼᐋᒻᒪᓚᑦᒋᔭᕗᑦ, 

ᐅᑯᐊ ᐱᔾᔪᑕᐅᖅᑰᖅᖢᑎᑦ ᐃᓚᖓᒍᑦ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ.ᑎᒪᔾᔪᑎᓂᑦ 7, ᑎᑎᕋᖅᓯᒪᔪᓂᑦ ᐊᐱᖅᑯᑎᐅᓯᒪᔪᑦ. 8, 

ᐅᑎᕈᑏᑦ. ᑎᑎᕋᖅᓯᒪᔪᓂᑦ ᐊᐱᖅᑯᑎᐅᓯᒪᔪᓄᑦ. 9, ᑭᐅᔾᔪᑏᑦ ᒪᑐᐃᕈᑎᐅᓯᒪᔪᒧᑦ. 10, ᐊᑎᓕᐅᖅᑕᐅᓯᒪᔪᑦ. 11, 

ᐊᑎᓕᐅᖅᑕᐅᓯᒪᔪᑦ ᑭᐅᔾᔪᑏᑦ. 12, ᐅᓂᒃᑳᖏᑦ ᑲᑎᒪᔨᕋᓛᑦ, ᑲᑎᒪᔨᑐᐃᓐᓇᐃᓪᓗ ᐱᖁᔭᒃᓴᓂ ᐊᓯᖏᓐᓂᓪᓗ. 

 

ᐊᐃᑉᐹᓅᓚᐅᙱᓂᑦᑎᓐᓂᑦ ᓄᖅᑲᖓᑲᐃᓐᓇᕐᓂᐊᖅᐳᒍᑦ ᐅᓪᓗᕈᒻᒥᑕᕆᐊᖅᑐᕐᓂᐊᕐᓗᑕ 1:30−ᒦᖔᖅ 

ᐅᑎᕐᓂᐊᖅᐳᒍᑦ. 

 

ᐃᖅᓱᑏᑦ. 

 

>>ᐱᒋᐊᒃᑲᓂᖅᑐᑦ 13:30:26 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒃᑲᓐᓂᓕᕐᒥᒋᔅᓯ ᓂᕆᐊᑦᑎᐊᑐᔅᓴᐅᖅᑲᐅᒐᓗᐊᖅᑯᓯ.  

 

ᑲᑎᒪᔾᔪᑎᒃᓴᖅ 13. ᑎᑎᖅᑲᓂᑦ ᓴᖅᑭᖅᑎᕆᓂᖅ. ᓄᓇᕗᑦ ᓯᕗᓕᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 331 - 6(2): ᓯᐊᒻᒪᒃᑎᑕᐅᕙᓪᓕᐊᔭᓄᑦ ᕿᒥᕐᕈᓇᒃᑕᐅᓂᖓ (ᐊᕿᐊᕈᖅ, ᐸ) 

 

ᓴᖅᑭᑕᐅᔪᖅ ᑎᑎᖅᑲᒃ 332 - 6(2): ᑲᒪᒋᔭᐅᓂᖓ ᒐᕙᒪᒃᑯᑦ ᐃᓯᕈᓐᓇᓐᓂᖏᑦ ᑐᑭᓯᐅᒪᔾᔪᑎᓄᑦ 

ᒪᑐᐃᖓᓂᐊ ᓴᐳᒻᒥᔭᐅᓂᖏᓄᓪᓗ ᐱᓕᕆᐋᖏᒍᑦ ᑲᙳᓇᖅᑑᑎᑕᐅᔪᒃᑯᑦ ᐅᓂᒃᑳᖓ ᐊᕐᕌᒍᒧᑦ 2023-

24 (ᐊᕿᐊᕈᖅ, ᐸ) 

 

ᓴᖅᑭᑕᐅᔪᖅ ᑎᑎᖅᑲᒃ 333 - 6(2): ᓄᓇᕘᒥ ᑭᒡᓕᓯᓂᐊᖅᑏᑦ ᑲᑎᖅᓱᖓᔭᖓᓄᑦ ᐊᕐᕌᒍᔪᑦ ᐅᓂᒃᑳᖓ 

2019-2024 (ᐊᕿᐊᕈᖅ, ᐸ) 

ᓴᖅᑭᑕᐅᔪᖅ ᑎᑎᖅᑲᒃ 334 - 6(2): ᑲᑐᔾᔨᓗᑕ ᐱᓕᕆᐋᒃᓴᕆᔭᖏᓄᑦ ᑲᔪᓯᕙᓪᓕᐊᓯᒪᓂᖏᓄᑦ ᐅᓂᒃᑳᖏᑦ 

2023-24 (ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᕕᐊᓱᑉᐳᖓ ᑎᓴᒪᓂᑦ 

ᐅᓂᒃᑳᓕᐊᒥᓂᕐᓂᑦ ᓴᖅᑭᖅᓯᒍᒪᓪᓗᖓ. 2024 ᒐᕙᒪᒃᑯᑦ ᐱᓕᕆᕕᖏᓐᓂ ᓯᐊᒻᒪᒃᓯᒪᓂᖏᓐᓄᑦ 

ᕿᒥᕐᕈᓂᐅᓚᐅᖅᑐᒥ.  

 

ᐊᐃᑉᐹ, ᐅᓂᒃᑳᓕᐊᒥᓃᑦ ᐊᕐᕌᒍᑕᒫᖅᓯᐅᑏᑦ ᑕᑯᔪᓐᓇᐅᑎᓄᑦ ᑐᑭᓯᐅᒪᔾᔪᑎᓂᑦ ᑲᙳᓇᖅᑐᓕᕆᓂᕐᒧᑦ ᐱᖁᔭᕐᔪᐊᒥ 

ᐊᐃᐳᕈᓪ 1, 2023-ᒥ ᒫᑦᓯ 31, 2024-ᒧᑦ.  

 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖓᔪᐊᑦ, ᓴᖅᑭᖅᓯᕗᖓ ᐊᕐᕌᒍᑕᒫᖅᓯᐅᑎᓂᖏᑦ ᐅᓂᒃᑳᓕᐊᒥᓂᕐᓂᑦ ᓄᓇᕗᒻᒥ ᑭᒡᓕᓯᓂᐊᖅᑏᑦ ᐊᐃᐳᕈᓪ 1, 

2019-ᒥᑦ ᒫᑦᓯ 31, 2024-ᒧᑦ.  

 

ᑎᓴᒪᖓ, ᓄᓇᕗᑦ ᒐᕙᒪᒃᑯᑦ ᐱᕙᓪᓕᐊᓂᕆᓯᒪᔭᖏᓐᓂ ᑲᑐᔾᔨᓗᑕ ᑐᕌᒐᕆᔭᐅᔪᒥᒃ ᓯᕗᓪᓕᐅᔾᔭᐅᖁᔭᐅᓯᒪᔪᓂᑦ 

2023-2024 ᐊᕐᕌᒍᐊᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᕋᖅᓯᒪᔪᓂᑦ ᓴᖅᑭᖅᑎᕆᓂᖅ. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᖏᓐᓄᑦ, 

ᒥᔅᑕ ᔪᐊᓇᓯ.  

 

ᓴᖅᑭᑕᐅᔪᖅ ᑎᑎᖅᑲᒃ 335 - 6(2): ᓄᓇᕘᑉ ᑐᐊᕕᕐᓇᖅᑐᓕᕆᓂᔨᑕ ᑲᒪᔨᖏᑕ ᐅᓂᒃᑳᓕᐊᖏᑦ ᐊᕐᕌᒍᒧᑦ 

2023-24 (ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᒪᓕᒐᓕᐅᕐᕕᒻᒨᖅᓯᒋᐊᔅᓴᖅ 

2023-2024 ᑐᐊᕕᕐᓇᖅᑐᓕᕆᓂᕐᒧᑦ ᐊᕐᕌᒍᑕᒫᖅᓯᐅᑎ ᐅᓂᒃᑳᓕᐊᒥᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᕋᖅᓯᒪᔪᓂᒃ ᓴᖅᑭᖅᑎᕆᓂᖅ. ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ.  

 

ᓴᖅᑭᑕᐅᔪᖅ ᑎᑎᖅᑲᒃ 336 - 6(2): ᐅᖃᐅᓯᖓ ᐃᓕᓐᓂᐊᖅᑎᑕᐅᓂᐊᓄᑦ ᒪᓕᒐᕋᓛᖏᑦ ᐊᒻᒪᓗ 

ᐃᓕᓐᓂᐊᒐᒃᓴᓕᐊᓄᑦ ᑲᔪᓯᕙᓪᓕᐊᔪᓄᑦ ᐅᓂᒃᑳᑦ 2023-24 (ᒍᕌᔅ) 

 

ᓴᖅᑭᑕᐅᔪᖅ ᑎᑎᖅᑲᒃ 337 - 6(2): ᐃᓕᓐᓂᐊᕝᕕᑦ ᓴᓇᔭᐅᓂᒃᓴᖏᓄᑦ ᐸᕐᓇᒐᒃᓴᑦ ᓴᓇᐅᒪᓂᖏᓄᓪᓗ 

ᑐᑭᒧᐊᕈᑎᑦ 2023-24 (ᒍᕌᔅ) 

ᓴᖅᑭᑕᐅᔪᖅ ᑎᑎᖅᑲᒃ 338 - 6(2): ᐃᓕᓐᓂᐊᖅᑐᓄᑦ ᐊᑐᖅᑕᐅᖅᑕᐅᓲᒧᑦ ᑮᓇᐅᔭᖁᑎᖏᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᐱᖓᓱᓂᑦ ᐅᓂᒃᑳᓕᐊᒥᓂᕐᓂᑦ 

ᓴᖅᑭᖅᓯᒋᐊᔅᓴᖅ.  

 

ᐃᓕᓐᓂᐊᑎᑦᑎᓂᕐᒧᑦ ᐅᖃᐅᓯᕐᒥ ᐊᑐᖅᑕᐅᒋᐊᓕᓐᓂ ᒪᓕᒐᖏᑦ ᐊᒻᒪᑦᑕᐅᖅ ᐃᓕᓐᓂᐊᖅᑐᓕᕆᓂᕐᒧᑦ ᐸᕐᓇᐅᑏᑦ 

ᑎᑎᕋᐅᔭᕐᓂᕐᒧᓪᓗ ᐊᑐᐊᒐᐃᑦ. ᐱᖓᔪᐊᑦ, ᐃᓕᓐᓂᐊᖅᑎᓄᑦ ᐊᑐᒐᐃᑦ ᑮᓇᐅᔭᐃᑦ ᐊᕐᕌᒍᒥ ᐃᓱᓕᕝᕕᖃᖅᑐᓄᑦ 

ᒫᑦᓯ 31, 2023 ᐊᒻᒪᓗ ᒫᑦᓯ 31, 2024. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᕋᖅᓯᒪᔪᑦ ᓴᖅᑭᖅᑎᕆᓂᖅ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᖓᓐᓄᑦ, ᒥᔅᑕ ᑯᓱᒐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 339 - 6(2): ᓄᓇᕘᑉ ᐃᒡᓗᓕᕆᔨᔾᔪᐊᒃᑯᑦ ᑎᒥᖓᑕ 2023-24 ᑳᓐᑐᕌᑎᒍᑦ, 

ᓂᐅᕕᕋᖅᑕᓄᑦ, ᐊᒻᒪᓗ ᐊᑐᖅᑐᐊᒐᖏᓄᑦ ᐱᓕᕆᐋᖑᓯᒪᔪᓄᑦ ᐅᓂᒃᑳᖏᓕᐊᖏᑦ (ᑯᓱᒐᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 340 - 6(2): ᓄᓇᕘᑉ ᐃᒡᓗᓕᕆᔨᔾᔪᐊᒃᑯᑦ ᑎᒥᖓᑕ 2023-24 ᐊᕐᕌᒍᒧᑦ 

ᐅᓂᒃᑳᖏᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᑎᔨᒍᑦ): ᐅᖃᖅᑏ, ᖁᕕᐊᓱᒃᐳᖓ ᒪᓕᒐᓕᐅᕐᕕᒻᒨᖅᓯᒋᐊᔅᓴᖅ ᒪᕐᕉᖕᓂᒃ 

ᐅᓂᒃᑳᓕᐊᒥᓂᕐᓂᑦ. ᓯᕗᓪᓕᖅᐹᖅ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 2023-2024 ᑳᓐᑐᕌᓯᒪᔭᖏᓐᓄᑦ 

ᓂᐅᕕᐊᕆᓯᒪᔭᖏᓐᓄᑦ ᐊᑐᖅᑐᐊᑎᑦᑎᓂᖏᓐᓄᑦ ᐅᓂᒃᑳᓕᐊᒥᓃᑦ ᐊᒻᒪᓗ ᐊᐃᑉᐹ, 2023-2024 ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᖅᓯᐅᑎᖓ ᐅᓂᒃᑳᓕᐊᒥᓃᑦ.  

 

ᐅᖃᖅᑏ, ᐃᓄᑦᑎᑑᖓᔪᐃᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᖅᓯᐅᑎᖏᑕ ᐅᓂᒃᑳᓕᐊᒥᓃᑦ 

ᐃᓄᑦᑎᑑᓕᖅᑕᐅᒌᑐᐊᖅᑲᑕ ᓴᖅᑭᓛᕐᒥᔭᒃᑲ. ᖁᔭᓐᓈᒦᒃ, ᐅᖃᖅᑏ.  

 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑎᑎᕋᖅᓯᒪᔪᓂᖅ ᓴᖅᑭᖅᑎᕆᓂᖅ. ᑲᑎᒪᔾᔪᑎᒃᓴᖅ 14, ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᑕᖃᕐᓂᐊᕐᖓᑦ. ᑲᑎᒪᔾᔪᑎᒃᓴᖅ 15, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᑕᖃᕐᓂᐊᕐᖓᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 16, ᐱᖁᔨᕗᖔᕈᑏᑦ. ᐃᓕᓴᕆᕙᕋ ᒪᓕᒐᓕᐅᖅᑎᖓ 

ᐊᐃᕕᓕᖕᒧᑦ, ᒥᔅᑕ ᒪᓕᑭ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 41 - 6(2): ᐲᖅᑕᐅᓂᖓ ᐃᓂᐊᓂᒃ ᓯᕗᓕᖅᑎᐅᓂᒻᒧᑦ ᓄᓇᕘᒧᑦ ᐊᒻᒪᓗ ᐃᓚᒋᔭᐅᓂᖓᓄᑦ 

ᓯᕗᓕᖅᑎᑦ ᑲᑎᒪᔨᕋᓛᖏᑕ (ᒪᓕᑭ)  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇ ᒦᒃ, ᐅᖃᖅᑏ.  

 

ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᒥᑦᑐᕐᒧᑦ, ᑖᓐᓇ ᒪᓕᒐᓕᐅᖅᑎᐅᔪᖅ 

ᐃᖃᓗᐃᑦ−ᓂᐊᖁᙴᒧᑦ ᐲᖅᑕᐅᖁᓪᓗᒍ ᓯᕗᓕᖅᑎᐅᓂᖓᓄᑦ ᓄᓇᕗᒻᒥ ᐊᒻᒪᓗ ᐃᓚᒋᔭᐅᓂᖓᓄᑦ ᓯᕗᓕᖅᑏᑦ 

ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᒻᒪᑦ. ᑲᔪᓯᒋᐊᓚᐅᙱᓂᑦᑎᓐᓂ ᐅᖃᐅᓯᔅᓴᖃᕐᕕᐅᓂᖓᓄᑦ 

ᐱᖁᔨᕗᖔᕈᑎ. ᐅᖃᐅᓯᔅᓴᖃᖅᑳᕋᒪ ᐊᑕᐅᓯᐅᙱᑦᑐᓂᑦ ᐊᑐᐊᒐᕆᒋᐊᖃᕐᓂᐊᑕᔅᓯᓐᓂ.  

 

ᓯᕗᓪᓕᖅᐹᖅ, ᒪᓕᒐᓕᐅᖅᑎᓕᒫᑦ ᐅᖃᕈᓐᓇᑐᐃᓐᓇᐃᑦ ᐱᔪᓐᓇᐅᑎᓖᑦ ᐱᖁᔨᕗᖔᕈᒻᒧᑦ 20 ᒥᓂᑦᓯᒥᒃ 

ᐃᓱᖃᕐᓗᒍ.  

 

ᐊᐃᑉᐹ, ᐱᒋᐊᖅᑎᑦᑎᔪᖅ ᐱᖁᔨᕗᖔᕈᒻᒥᒃ ᐅᖃᖅᑳᕆᐊᓕᒃ ᐊᒻᒪᓗ ᐊᐃᑉᐱᖅᓯᔪᖅ ᑭᖑᓪᓕᕐᒥ ᓂᓪᓕᐊᒍᓐᓇᕐᒥᔪᖅ 

ᓂᓪᓕᐊᔪᒪᑉᐸᑦ.  

 

ᐱᖓᔪᐊᑦ, ᐱᖁᔨᕗᖔᓕᐅᖅᑐᖅ ᑭᖑᓪᓕᖅᐹᒥ ᓂᓪᓕᖅᑎᐅᒍᓐᓇᖅᑐᖅ ᒪᑐᓯᓗᓂᓗ ᐅᖃᐅᓯᐅᓂᖓᓂ. 

ᐱᖁᔨᕗᖔᕈᒻᒧᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑖᓐᓇ ᒪᓕᒐᓕᐅᖅᑎ ᑕᖅᑲᐅᖓ ᐅᖃᐃᓐᓇᓲᖑᒻᒪᑦ ᒪᑐᖓ 

ᒪᑐᐃᖓᐃᓐᓇᕐᖓᒡᒎᖅ ᒪᓕᒐᓕᐅᖅᑎᑐᐃᓐᓇᐃᓪᓕ ᑭᐅᔭᐅᒐᓱᐊᕋᐃᒻᒪᑕ ᐋᖅᑭᒍᑎᔅᓴᖅᓯᐅᕋᓱᐊᕋᐃᒻᒪᑕ 

ᐅᖃᐅᓯᕆᕙᑦᑕᑎᓐᓂ ᓂᕈᐊᖅᑕᐅᓯᒪᕕᑦᑎᓐᓄᑦ ᐅᖃᐅᓯᐅᖁᔭᐅᔪᓂᑦ. ᑭᓯᐊᓂ, ᑕᐃᒪᓪᓚᕆᑉᐸᒻᒪᑦ ᒪᑐᖓ 

ᒪᑐᖓᒐᓗᐊᖅᑐᓂ, ᐊᐱᖅᑯᑎᕗᑦ ᑐᙵᓱᑦᑎᑕᐅᔫᔮᖅᐸᖏᒻᒪᑕ ᐊᒻᒪᓗ ᐅᖃᐅᓯᐅᒍᒪᔫᔮᖅᐸᖏᒻᒪᑕ ᐊᒻᒪ 

ᐃᖏᕐᕋᑦᑎᐊᖅᐸᒐᑎ. ᑕᕝᕙ ᐅᑉᐱᓇᕈᑎᒋᔭᖓ ᑕᑯᔭᐅᒍᓐᓇᖅᑯ ᑭᒃᑯᓕᒫᓄᑦ.  

 

ᐊᑕᐅᓯᐅᙱᑦᑐᖅ ᒪᓕᒐᓕᐅᖅᑎ ᐊᑕᐅᓯᐊᕐᓇᓂ ᑐᔅᓯᕋᓕᖅᑭᑦᑖᖃᑦᑕᖅᓯᒪᒻᒪᑦᑕᐅᖅ ᑖᔅᓱᒥᖓᔅᓴᐃᓐᓇᖅ 

ᐊᐱᖅᑯᒻᒥᑦ ᐃᓱᒫᓗᒋᔭᒥᓂᓪᓗ; ᐊᓪᓛ ᐃᓚᖏᑦ ᐅᖃᐅᔾᔭᐅᖃᑦᑕᖅᓯᒪᔪᐃᑦ ᐱᓂᐊᕐᓂᕋᖅᑐᖃᖅᑎᓪᓗᒍ 

ᐅᐊᑦᑎᐊᕈᒃᑲᓐᓂᕉᖅ ᐊᒻᒪ ᐱᓕᕆᐊᖑᔾᔭᙱᓚᑦ.  

 

ᐊᒻᒪᑲᓐᓂᖅ, ᐅᖃᐅᒦᑦ ᑕᒪᒃᑯᐊ ᐅᖃᐅᓯᑐᐃᓐᓇᐅᒋᐊᖃᙱᒻᒪᑕ. ᐱᓕᕆᓂᖅᑕᖃᕆᐊᖃᕐᖓᑦ ᑭᖑᓂᐊᒍᑦ.  

 

ᕿᑎᖅᑰᑕᐅᓚᐅᖅᑐᒥ ᐊᒃᑐᕝᕙ 31-ᒥ, ᒪᓕᒐᓕᐅᖅᑎ ᐊᐱᖅᑯᑎᖓᓄᑦ ᑭᐅᓪᓗᑎᑦ, ᓯᕗᓕᖅᑎ ᐅᖃᓚᐅᕐᖓᑦ: 

 

“ᒐᕙᒪᐅᔪᑦ ᓯᕗᓪᓕᐅᓚᐅᖅᑐᐃᑦ ᑐᑭᒧᐊᒍᑎᒃᓴᓕᐅᕆᐊᖃᕐᓂᕐᒥᔫᒐᓗᐊᖅᑕᐅᖅ.” 

 

ᑖᓐᓇ ᑐᓴᕆᐅᙱᓇᑦᑎᒍ ᑕᐃᒫᒃ ᑭᐅᔭᐅᖃᑦᑕᕋᑦᑕ, “ᐅᐊᑦᑎᐊᕈᕐᓂᓴᓐᓂᑦ ᑎᒍᓯᒪᔭᑦᑎᓐᓂᑦ” ᓇᖕᒥᓂᖅ 

ᑎᒍᓯᑦᑕᐃᓕᒪᔾᔪᑎᐅᔮᖃᑦᑕᕐᖓᑕ ᒫᓐᓇ ᐃᓱᒫᓗᓇᖅᑐᓂ ᐃᓱᒫᓗᒋᔭᐅᔪᓂᓪᓗ ᓄᓇᕗᒻᒥᐅᑕᕐᓄᑦ. ᖁᔭᓐᓇᒦᒃ, 

ᐅᖃᖅᑏ.  



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᒻᒧᑦ. ᐊᐃᑉᐱᓯᖅᑲᐅᔪᖅ. ᐱᖁᔨᕗᖔᕈᒻᒧᑦ. ᓄᓇᕗᑦ ᓯᕗᓕᖅᑎᖓ, ᒥᔅᑕ 

ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐃᓕᓴᕆᒍᓐᓇᕋᕕᙵ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᒪᓕᒐᓕᐅᑎᐅᖃᑎᒃᑲᓗ ᒪᓕᒐᓕᐅᕐᕕᖕᒥ, ᖁᔭᓐᓇᒦᕈᒪᒋᔅᓯ ᐱᕕᖃᖅᑎᑕᐅᒐᒪ ᓂᓪᓕᐊᒍᓐᓇᕐᓗᖓ 

ᐱᖁᔨᕗᖔᕈᒻᒧᑦ.  

 

ᐅᖃᐅᓯᖃᕈᒪᒐᒪ ᑭᒃᑯᑦ ᓵᖓᔭᔅᓴᒫᖑᒻᒪᖔᑕ, ᓴᖅᑭᔮᕐᓂᒥᓪᓗ, ᐊᒻᒪᓗ ᐱᕙᓪᓕᐊᑎᑦᑎᓂᕐᒥ. ᐱᒋᐊᖅᑳᕈᒪᔪᖓ 

ᐅᐱᒍᓱᓪᓚᕆᓐᓂᕋᕐᓗᖓ ᒐᕙᒪᒃᑯᑦ ᐱᔭᕇᕈᓐᓇᖅᓯᒪᔭᖏᓐᓂ ᐊᕐᕌᒍᓂᑦ ᐱᖓᓱᓂᑦ ᐊᓂᒍᖅᑐᓂ. ᐊᒻᒪ ᖁᔭᓕᔪᖓ 

ᓯᕗᓕᖅᑎᐅᖃᑦᑕᖅᓯᒪᔪᓂ ᑕᕝᕙᓂ ᒥᓂᔅᑕᐅᖃᑎᒋᔭᑦᑎᓐᓂ, ᐊᐅᓚᑦᑎᔩᑦ ᑲᑎᒪᔨᖏᓐᓂ, ᖁᔭᒋᔭᒃᑲᓗ 

ᐊᖏᖅᓯᒪᓂᖃᑦᑎᐊᕐᖓᑕ, ᒐᕙᒪᒃᑯᓪᓗ ᐃᖅᑲᓇᐃᔭᖅᑎᖏᑦ.  

 

ᐅᐱᒍᓱᒻᒥᔪᖓᑦᑕᐅᖅ ᐱᓕᕆᖃᑎᖃᕈᓐᓇᖅᓯᒪᒐᒪ ᒪᓕᒐᓕᐅᖅᑎᑐᐃᓐᓇᕐᓂ. ᐱᒋᐊᕐᖓᕐᓂᖓᓂ 6-ᒋᔭᖓ 

ᒪᓕᒐᓕᐅᕐᕕᒃ ᐃᓄᐃᑦ ᐅᑉᐱᕆᔭᖏᓐᓂ ᐃᓅᖃᑎᒌᓐᓂᕐᒧᑦ, ᐋᔩᖃᑎᒌᓐᓂᕐᒥ, ᐱᓕᕆᖃᑎᒌᓐᓂᕐᒥ ᐊᑐᖅᓯᒪᒐᑦᑕ. 

ᑖᒃᑯᐊ ᐃᓱᒪᒋᓪᓗᒋᑦ ᐊᔾᔨᒋᙱᑕᖓᓂ ᐊᐅᓚᑎᒐᓱᓚᐅᖅᑯᒍᑦ ᐱᔭᒃᓴᕗᑦ ᐋᖅᑭᑎᖅᑐᑎᒍ. 

 

ᓯᕗᓪᓕᐹᑦᑎᐊᒥ ᓄᓇᕗᑦᑕᖃᓕᖅᑎᓪᓗᒍ ᐱᖃᑕᐅᑎᓚᐅᖅᑕᕗᑦ ᒪᓕᒐᓕᐅᖅᑎᑐᐃᓐᓇᐃᑦ ᐊᒻᒪᓗᑦᑕᐅᖅ ᐃᓄᐃᑦ 

ᑲᑐᔾᔨᑎᖃᒌᖏᑦ ᐋᖅᑭᑦᑎᕆᑎᓪᓗᑕ ᑲᑐᔾᔨᓗᑕ ᐱᔭᔅᓴᑎᓐᓂ. ᓵᖓᔭᔅᓴᒫᖑᒐᒪ ᒪᓕᒐᓕᐅᕐᕕᒻᒧᑦ 

ᓴᖅᑭᖃᑦᑕᓚᐅᕐᒥᔭᒃᑲ ᐊᐅᓚᑦᑎᔩᑦ ᑲᑎᒪᔨᖏᑕ ᐱᓕᕆᓂᕆᔭᖏᓐᓂ, ᐃᓛᒃᑯᑦ ᒥᓂᔅᑕᐃᑦ ᐅᓂᒃᑳᕆᕙᑦᑐᒋᑦ ᑕᕝᕙ.  

 

ᑲᑐᔾᔨᓗᑕ ᐱᔭᒃᓴᖅᑖᕆᓯᒪᔭᕗᑦ ᑎᑎᖅᑲᓂ ᓴᖅᑭᖅᑎᕆᕙᑦᑐᑕ, ᐊᕐᕌᒍᑕᒫᓪᓗ ᐱᕙᓪᓕᐊᓂᕆᔭᑦᑎᓐᓂ 

ᐅᓂᒃᑳᖃᑦᑕᖅᑐᒍᑦ ᒪᓕᒐᓕᐅᖅᑎᐅᖃᑎᑦᑎᓐᓄᑦ, ᓄᓇᕗᒻᒥᐅᑕᐅᖃᑎᑦᑎᓄᓪᓗ ᐱᔾᔪᑎᖃᖅᑐᓂ ᓯᕗᓪᓕᐅᑎᑕᓐᓂ. 

ᐱᖓᔪᐊᑦ ᐱᕙᓪᓕᐊᓂᕆᓯᒪᔭᑦᑎᓐᓄᑦ ᐅᓂᒃᑳᑦ ᓴᖅᑭᖅᑕᐅᕋᑖᖅᑭᐅᒻᒥᔪᑦ. ᓇᓗᓇᐃᖅᑐᐃᓯᒪᔪᑦ ᑭᓱᓂᑦ 

ᐱᔭᕇᕈᓐᓇᖅᓯᒪᒻᒪᖔᑕ ᐅᓪᓗᒥᒧᑦ ᓯᕗᓪᓕᐅᖁᓯᒪᔭᑦᑎᓐᓂ ᐱᔭᒃᓴᑎᓐᓂ.  

 

ᐊᕐᕌᒍᑕᒫᑦ ᐱᔭᒃᓴᑖᖅᑎᑦᑎᓂᕆᕙᑦᑕᕗᑦ ᖄᖓᒍᒃᑲᓐᓂᖅ ᒐᕙᒪᒃᑯᑦ ᖃᓄᖅ ᐱᓕᕆᐊᖑᓂᐊᕐᒪᖔᑕ, 

ᑐᑭᒧᐊᒍᑎᒃᓴᓂᑦ ᓴᖅᑭᖅᑎᕆᖃᑦᑕᖅᓯᒪᔪᑦ, ᐊᕐᕌᒍᑕᒫᖅᓯᐅᑎᓂᓪᓗ ᐅᓂᒃᑳᓕᐊᒥᓂᕐᓂᑦ ᐱᓕᕆᐊᓕᒫᑦᑎᓐᓂ 

ᐅᖃᐅᓯᖃᖅᑐᓂ. ᑕᒪᓐᓇ ᓴᖅᑭᔮᖅᑎᐊᕆᑎᑦᑎᓂᐅᕗᖅ.  

 

ᑕᒪᒃᑯᐊᓗ ᐱᓂᐊᕐᓂᕋᖅᓯᒪᔭᕗᑦ ᓴᖅᑭᕋᓱᐊᖃᑦᑕᖅᓯᒪᒐᑦᑎᒍ ᐱᔭᒃᓴᖅᑖᕆᓯᒪᔭᑦᑎᓐᓂ. ᓴᖅᑭᖅᓯᓯᒪᔪᒍᑦ ᓱᕈᓯᕐᓂ 

ᐃᓚᒌᓂᓪᓗ ᐃᑲᔫᑎᐅᓂᐊᖅᑐᓂᒃ ᐊᒻᒪ ᐃᑲᔫᑎᐅᓂᐊᖅᑐᓂ ᐊᑭᑦᑐᐸᓪᓕᐊᔪᐊᓘᑎᓪᓗᒋᑦ ᐃᓅᒐᓱᐊᕈᑏᑦ. 

ᓯᕗᓪᓕᐹᑦᑎᐊᖑᓚᐅᖅᑐᒍᑦ ᒐᕙᒪᐅᓪᓗᑕ ᑲᓇᑕᒥ $10 ᐅᓪᓗᖅ ᐸᐃᕆᕕᖃᖅᑎᑦᑎᒍᓐᓇᓂᕐᒥ, $10-ᕌᓗᓂ ᐅᓪᓗᖅ 

ᐊᑕᐅᓯᕐᒥᑦ.  

 

ᑖᒃᑯᐊ ᐆᒃᑐᕋᖅᓯᒪᔭᕗᑦᑕᐅᖅ ᐅᓪᓗᓕᒫᖅ ᒥᑭᔫᑕᐅᓂᖅᐹᑦ ᐃᓕᓐᓂᐊᖅᑎᑕᐅᖃᑦᑕᖅᑐᑎ ᓄᓇᓕᒐᓚᓐᓂ.  

ᐃᑲᔪᕐᓂᖃᖅᑐᓂ ᑕᒪᓐᓇ ᐊᓈᓇᒋᔭᐅᔪᓂ ᐱᓗᐊᖅᑐᒥ ᐃᖅᑲᓇᐃᔮᓄᑦ ᐊᑐᐃᓐᓇᖃᖅᑎᑦᑎᖃᑦᑕᖅᑐᑕ ᐊᒻᒪ ᒥᓂᔅᑕ 

ᒍᕌᔅ ᐃᓕᓴᕆᒍᒪᔭᕋ ᐃᓕᓐᓂᐊᖅᑐᓕᕆᔨᒃᑯᓪᓗ ᓯᕗᓕᐅᕆᒍᓐᓇᓚᐅᕐᖓᑕ ᐱᒻᒪᕆᐊᓗᒻᒥᒃ ᐱᓕᕆᐊᖑᔪᒥᒃ.  

 

ᐅᖃᖅᑏ, ᐃᖅᑲᓇᐃᔮᑦ ᑮᓇᐅᔾᔭᓵᖑᔪᓐᓇᖅᑐᑦ ᐊᑦᑎᓂᖅᐹᖅ ᖁᕝᕙᕆᐊᖅᓯᒪᔭᕗᑦ ᐊᒻᒪᑦᑕᐅᖅ ᐃᓪᓗᒧᑦ ᐃᓪᓗᒥ 

ᐃᑲᔫᑏᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᓴᖅᑭᖃᑦᑕᖅᓯᒪᒻᒥᔭᕗᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ 

ᖁᔭᓐᓇᒦᕈᒪᔭᕋ ᑖᒃᑯᓂᖓ ᐱᒻᒪᕆᐊᓗᖕᓂᑦ ᐱᓕᕆᓯᒪᒻᒪᑦ.  

 

ᐱᒋᐊᖅᓯᒪᓕᖅᑐᒍᑦ ᐊᖏᕐᕋᔅᓴᓂᑦ 25-ᓂ ᓄᓇᓕᓕᒫᖁᑎᒋᔭᑦᑎᓐᓂ ᓄᓇᕗᑦ 3000 ᐸᕐᓇᐅᑎ ᒪᓕᑦᑐᒍ. ᐊᒻᒪ 

ᓯᓚᑖᒍᑦᑕᐅᖅ ᐱᓕᕆᒐᓱᑦᑐᑕ ᑲᑐᔾᔨᖃᑎᖃᖅᑐᑕ ᐃᓄᐃᑦ ᑲᑐᔾᔨᖃᑎᒌᖏᓐᓂ ᓄᓇᕗᒻᒥ ᐃᓪᓗᓕᐅᖅᑎᑯᓐᓂ, 

ᐃᓪᓗᓕᐅᖅᑐᒍᑦ ᐱᖓᓱᐊᖅᑎᒻᒪᕆᑦᑐᒍ ᐊᒥᓲᓂᖅᓴᓂ ᐊᕝᕙᖓᓂ ᐊᑭᖃᖅᑐᑎᑦ. ᒥᓂᔅᑕᐅᔪᖅ ᓄᓇᓕᖕᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᖁᔭᓐᓇᒦᕆᐊᓕᕗᑦ.  



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗᑦᑕᐅᖅ ᓇᒻᒥᓂᖅᓱᓕᕐᓂᕐᒧᑦ, ᐱᔭᕇᖅᓯᓚᐅᕐᒥᔪᒍᑦ ᐊᖏᖃᑎᒌᒍᑎᒥᒃ ᓄᓇᒥᐅᑕᐃᑦ ᑭᓱᑐᐃᓐᓇᐃᓪᓗ 

ᓇᖕᒥᓂᖅᑖᕆᓛᕋᑦᑎᒍ ᐅᑎᖅᑎᑕᐅᓗᑎᑦ ᐃᓂᒋᒋᐊᓕᖏᓐᓄᑦ.  

 

ᓄᓇᕗᑦ ᑐᙵᕕᒃᑯᑦᑕᐅᖅ ᑲᑐᔾᔨᖃᑎᒋᕙᒃᑲᑦᑎᒍ ᐅᐱᒋᔭᒃᑲ ᒐᕙᒪᑐᖃᒃᑯᓪᓗ ᑖᓐᓇ ᐱᒐᓱᐊᖅᑐᑎᒍ 

ᓇᒻᒥᓂᖅᓱᓕᕐᓂᖅ ᐊᒻᒪᓗᑦᑕᐅᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑕᖃᒍᓐᓇᕋᑎ ᑖᔅᓱᒥᖓ 

ᓴᖅᑭᖅᓯᖃᑕᐅᒍᓐᓇᔪᒻᒪᑕ.  

 

ᐊᒻᒪᓗᑦᑕᐅᖅ ᑕᒪᒃᑯᐊ ᓯᕗᓪᓕᐅᑎᑕᐅᓯᒪᔪᐃᑦ ᐱᓕᕆᐊᕆᒐᓱᑦᑐᑎᒍ ᐊᑯᓂᐊᓗᒃ ᐃᓱᒫᓘᑎᐅᓯᒪᔪᑦ 

ᐋᖅᑭᒋᐊᖅᓯᒪᔭᕗᑦ ᓱᕈᓰᑦ ᐸᖅᑭᔭᐅᓂᖏᓐᓂ. ᐊᒻᒪᑦᑕᐅᖅ ᑮᓇᐅᔭᓂ ᐃᓕᐅᖅᑲᐃᓯᒪᔪᒍᑦ ᐃᓄᓕᕆᔨᒃᑯᓐᓄᑦ 

ᑲᒪᒋᐊᖃᑦᑕᕈᓐᓇᓂᐊᕐᖓᑕ ᐊᒥᒐᖅᓯᐅᖃᑦᑕᖅᓯᒪᔪᑦ ᐱᔨᑦᑎᕋᕆᐊᓕᖏᓐᓂ ᓱᕈᓯᓂ ᐅᓗᕋᐃᓇᖅᑐᒦᓲᓂ 

ᐃᓚᒌᓂᓪᓗ.  

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᖁᔭᓐᓇᒦᕈᒪᑦᑎᐊᖅᐸᒃᑲ ᑖᓐᓇ ᒥᓂᔅᑕ ᓇᑲᓱᒃ ᐊᒻᒪ ᐃᖅᑲᓇᐃᔭᖅᑎᓕᒫᑦᑎᐊᖏᑦ 

ᐊᒻᒪ ᑖᓐᓇ ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᒧᑦ, ᐊᒃᓱᕈᓪᓚᑦᑖᖅᑐᓂ ᓴᖅᑭᔮᖃᑦᑕᖅᓯᓯᒪᒻᒪᒍ. ᒫᓐᓇᕋᑖᑦᑎᐊᖅ 

ᐃᒃᓯᕙᑎᓪᓗᑕ, ᓴᖅᑮᕋᑖᑦᑎᐊᓚᐅᕐᒥᒐᑦᑕ ᑕᕝᕗᖓ ᐃᓪᓗᕐᔪᐊᖅᑎᓐᓄᑦ, ᐃᓅᓯᕗᑦ ᐊᓐᓂᓇᖅᑐᖅ ᐸᕐᓇᐅᑏᑦ. ᑖᒃᑯᐊ 

ᑲᑐᔾᔨᖃᑎᒋᖃᕐᓂᕐᒥᒃ ᑐᙵᕕᖃᖅᑐᑎ ᓄᓇᕗᑦ ᑐᙵᕕᒃ, ᐸᓖᓯᒃᑯᑦ, ᐊᒻᒪ ᐃᓅᓯᕐᒥ ᐃᓵᖅᓯᒪᕕᒃᑯᑦ. 

ᐃᓚᐅᓚᑦᑖᖅᓯᒪᕗᑦ.  

 

(ᑐᓵᔨᑎᒎᓕᖅᑐᖅ) ᑕᒪᓐᓇ ᐱᓕᕆᐊᕆᔭᕗᑦ ᓯᕗᓕᐅᖅᑕᐅᓚᐅᖅᑐᖅ ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᓄᑦ 

ᒐᕙᒪᓕᒫᒃᑯᓄᓪᓗ. ᐊᒻᒪᑦᑕᐅᖅ ᐃᑲᔪᖅᓯᖅᑕᐅᓚᐅᖅᑐᓂ ᒪᓕᒐᓕᐅᖅᑎ ᐳᕉᔅᑐᒧᑦ. 

 

ᐊᒻᒪᑦᑕᐅᖅ ᐃᓐᓇᕈᑦᑎᐊᓂᑦᑕᐅᖅ ᐃᓚᒋᔭᐅᓯᒪᒻᒥᒻᒪᑦ ᐃᓐᓇᕈᑦᑎᐊᑎᑦᑎᒐᓱᐊᕐᓂᖅ ᓯᕗᓪᓕᐅᑎᓯᒪᔭᑦᑎᓐᓄᑦ. 

ᐱᖁᑎᕐᔪᐊᓕᐅᕈᑎᔭᐅᑎᒐᓱᑦᑐᑎᒍᓪᓗ ᓄᓇᕗᒻᒥ. ᒐᕙᒪᕗᑦ ᐱᖓᓱᓂᑦ ᐊᑯᓂ ᐸᖅᑭᔭᐅᕕᔅᓴᓂ ᓴᖅᑭᖅᓯᕙᓪᓕᐊᔪᑦ 

ᓄᓇᕗᑦ ᐊᕕᒃᑐᖅᓯᒪᓂᓕᒫᖏᓐᓂ ᑲᑎᓪᓗᒋᑦ 156-ᓂ ᓯᓂᕝᕕᖃᕈᓐᓇᓛᕐᖓᑕ ᐃᓐᓇᑐᖃᐃ ᐊᕐᕌᒍᑦ ᑕᓪᓕᒪᓂᑦ.  

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐱᔭᕇᖅᐸᓪᓕᐊᓕᖅᑐᑎᒍ ᓴᓇᔭᐅᕙᓪᓕᐊᓯᒪᓂᖓ 24-ᓂ ᐃᓪᓕᖃᕐᓂᐊᖅᑐᖅ 

ᑭᕙᓪᓕᕐᒥ ᐃᓐᓇᕐᓄᑦ ᓇᔪᖅᑕᐅᖃᑦᑕᕈᒫᖅᑐᖅ. ᑕᒪᓐᓇ ᐱᔭᕇᖅᑕᐅᕙᓪᓕᐊᑎᓪᓗᒍ ᑲᔪᓯᕙᓪᓕᐊᓯᒪᓕᖅᐳᒍᑦ 

ᒫᓐᓇᐅᔪᖅ ᕿᑎᕐᒥᐅᓄᑦ ᓴᖑᕙᓪᓕᐊᓪᓗᑕ ᐃᖃᓗᒃᑑᑦᑎᐊᕐᒧ ᐱᓕᕆᔭᐅᕙᓪᓕᐊᓂᖓ ᐊᒻᒪ ᑖᒃᑯᐊ 

ᐊᐅᓚᒍᑎᕆᖃᑦᑕᖅᑕᖏᑦ ᒫᓐᓇᐅᔪᖅ ᐃᓪᓗᕐᔪᐊᓄᑦ ᐊᐅᓚᑕᐅᔪᑦ ᑕᕝᕙᓂ ᐃᖃᓗᓐᓂ ᐊᒻᒪ ᐊᕐᕕᐊᓂ 

ᑲᑐᔾᔨᖃᑎᖃᖅᑐᑕ ᓴᒃᑭᒃᑯᓐᓂ ᐊᒻᒪ ᐃᐊᒻᐸᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᔭᓕᔪᖓ ᒥᓂᔅᑕᒋᔭᐅᔪᒧᑦ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᓄᓇᓕᖕᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓄᓪᓗ ᑖᒃᑯᓄᖓ, ᑭᖑᓪᓕᖅᐹᒥᑦ ᐃᒃᓯᕙᓂᖃᖅᑎᓪᓗᑕ ᐃᓐᓇᒻᒪᕆ ᑐᑭᒧᐊᒍᑎᒃᓴᖏᓐᓂ 

ᓴᖅᑭᖅᓯᒪᔪᒻᒥᔪᒍᑦ ᖃᐅᔨᒋᐊᕈᓘᔭᕕᔾᔪᐊᖃᑦᑕᓚᐅᖅᑐᑕ ᐃᓐᓇᑐᖃᕐᓂ ᓄᓇᕗᓕᒫᒥ ᐊᒻᒪᑦᑕᐅᖅ ᐃᓐᓇᕐᓂ ᐋᑐᕚᒥ. 

ᖁᔭᓕᒍᒪᔭᕋ ᒪᓕᒐᓕᐅᖅᑎ ᖁᐊᓴ ᐊᒻᒪ ᒪᓕᒐᓕᐅᖅᑎ ᕿᓕᖅᑎ ᐅᖃᐅᔾᔨᒋᐊᕈᓐᓇᖅᐸᓚᐅᕐᖓᑕ 

ᐊᑑᑎᓕᕕᔾᔪᐊᕌᓗᓐᓂᒃ ᑖᔅᓱᒧᖓ ᑐᑭᒧᐊᒍᑎᒃᓴᓕᐅᖅᑎᓪᓗᑕ.  

 

ᐅᑭᐊᔅᓵᕐᓗ ᑐᓴᖅᑕᐅᑎᑦᑎᓚᐅᕐᒥᔪᒍᑦ ᐆᒃᑐᕋᓐᓂᐊᕐᓂᖅᑎᓐᓂ ᓄᓇᓯᐅᑎᑖᖅᑎᑦᑎᓗᑕ ᐃᓐᓇᑐᖃᕐᓄᑦ ᑐᕌᖓᔪᓂᑦ 

ᑕᓪᓕᒪᓄᑦ ᓄᓇᓕᖕᓂ. ᖃᐅᔨᒪᔪᒍᑦ ᐊᔾᔨᐅᖏᑦᑐᒃᑯᑦ ᑖᒃᑯᐊ ᓴᖅᑭᓚᐅᕋᑦᑎᒍ ᓄᓇᓯᐅᑏᑦ ᐃᓐᓇᕐᓄᑦ 

ᐊᑐᖅᑕᐅᒍᓐᓇᖅᑐᑦ. ᐆᒃᑐᕋᐅᒻᒥ ᐊᑐᖅᑐᑕ ᑲᑐᔾᔨᖃᑎᖃᖅᑐᑕ ᐅᑭᐅᖅᑕᖅᑐᒥ ᓯᕗᓂᔅᓴᒧᑦ ᐱᕙᓪᓕᐊᑎᑦᑎᔨᒃᑯᑦ.  

 

ᐃᓚᖏᑦ ᒪᓕᒐᓕᐅᖅᑏᑦ ᐅᖃᖃᑦᑕᖅᓯᒪᔪᐃᑦ ᑲᑐᔾᔨᖃᑎᒌᓐᓂᐅᔪᐃᑦ ᑕᐃᒫᒃ ᐱᓕᕆᕙᙱᒃᑲᓗᐊᕐᖓᑕᓕᒎᖅ 

ᓄᓇᕗᑦ ᒐᕙᒪᒃᑯᖏᑦ. ᑖᒃᑯᐊ ᐅᒥᐊᖅᔪᐊᒃᑯᑦ ᑎᑭᑎᑦᑎᒍᓐᓇᕐᓂᕗᑦ ᕿᓚᒥᑯᓘᓲᖑᒻᒪᑦ ᐱᓴᕋᐃᒐᓱᐊᖅᑐᑕ 

ᑕᐃᒪᐃᓕᐅᓚᐅᖅᑐᒍᑦ ᓄᓇᓕᖕᓄᑦ ᓄᓇᓯᐅᑎᑖᖅᑎᑦᑎᓪᓗᑎ ᑕᓪᓕᒪᓂ. ᑖᒃᑯᐊ ᑕᐃᒪ ᖃᓄᖅ ᐊᑐᖅᑕᐅᒻᒪᖔᑕ 

ᖃᐅᔨᓚᐅᕐᓗᑎᒍ ᐊᐅᓚᓂᕆᔭᖏᓪᓗ ᖃᐅᔨᓚᐅᕐᓗᑕ ᐊᓯᒃᑲᓐᓂᖏᑦ ᓄᓇᓖᑦ ᓄᓇᕗᒻᒥ 

ᑕᐃᒪᐃᑦᑐᑖᖅᑎᒐᓱᐊᓛᖅᑕᕗᑦᑕᐅᖅ. ᒪᓕᒐᓕᐅᖅᑎ ᖁᐊᓴ ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎ ᓯᒪᐃᓚᒃᓗ ᐊᓯᖏᓪᓗ 

ᓄᓇᓕᕋᓛᖑᓂᖅᓴᓃᖔᖅᑐᑦ ᑐᓴᖅᑕᐅᓪᓚᕆᔅᓯᒪᒐᔅᓯ ᐊᔅᓱᕈᕐᓇᐊᖅᑐᑕᓗ ᐊᖅᑯᑎᔅᓴᓯᐅᓪᓗᑕ ᓄᓇᓕᖁᑎᓕᒫᕗᑦ 

ᐃᓐᓇᕐᑐᖃᕐᓄᑦ ᑐᕌᔪᓂᒃ ᓄᓇᓯᐅᑎᑖᖅᑎᑕᐃᓐᓇᐅᖁᓪᓗᒋᑦ ᐱᒍᓐᓇᖅᓯᑐᐊᕈᑦᑕ.  

 

ᐊᒻᒪᑦᑕᐅᖅ ᑐᓴᖅᐸᒻᒥᒐᑦᑕ ᐃᓐᓇᑐᖃᐃᑦ ᐊᑐᐊᒐᖃᑦᑎᐊᕆᐊᖃᕐᓂᖓᓂ. ᑕᐃᒪᐃᓕᐅᖅᐳᑦ ᑕᐃᒪ 

ᐃᖅᑲᓇᐃᔭᖅᑎᕗᑦ, ᐋᖅᑭᑦᑎᕆᓪᓗᑎᑦ.  

 

ᐃᓚᒋᔭᐅᓪᓗᓂ ᐊᖏᖅᓯᒪᓂᕆᔭᑦᑎᓐᓄᑦ ᐃᓄᓐᓂᑦ ᐃᖅᑲᓇᐃᔭᖅᑎᑦᑎᓂᕐᒥᑦ ᓄᑖᓂᑦ ᒥᓂᔅᑕᐅᑉ ᑐᖏᓕᖓᑕ 

ᐃᑲᔪᖅᑎᓂᑦ ᓴᖅᑭᖅᓯᓯᒪᔪᒍᑦ. ᑐᕌᒐᖃᖅᑐᑎᒃ ᐃᓄᓐᓂᑦ ᐱᓕᒻᒪᔅᓴᐃᓂᕐᒥᑦ ᒥᓂᔅᑕᐅ ᑐᖏᓕᕈᕆᐅᔅᓴᓗᑎᒃ. ᑖᒃᑯᐊ 

ᐃᖅᑲᓇᐃᔮᑦ ᐃᓄᓐᓄᑐᐊᖅ ᑐᕌᖓᔪᐃᑦ ᐊᒻᒪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᒐᔭᖅᑐᑎᒃ. ᐃᓄᐃᑦ 

ᐃᑲᔪᖅᓯᖅᑕᐅᖃᑦᑕᖅᑐᐃᑦ ᖁᑦᑎᓂᖅᓴᒥᑦ ᐃᖅᑲᓇᐃᔮᖅᑖᖅᑎᑕᐅᕙᓪᓕᐊᓗᑎᒃ ᐃᖅᑲᓇᐃᔭᖅᓯᓐᓈᑦ. ᐊᒻᒪᓗᑦᑕᐅᖅ 

ᖃᐅᔨᒪᒋᐊᓕᖏᓐᓂᒃ ᖃᐅᔨᑎᑕᐅᖃᑦᑕᕐᓗᑎᒃ ᐃᖅᑲᓇᐃᔭᖁᑖᒃᓯᒪᔪᓄᑦ.  

 

ᒥᓂᔅᑕᐅ, ᑐᖏᓕᖓᑕ ᐃᑲᔪᖅᑎᖏᑦ ᐃᖅᑲᓇᐃᔮᑦ ᓴᖅᑭᖅᑕᐅᓯᒪᓕᖅᐳᑦ. ᐱᖓᓱᓂᑦ ᐃᓄᓐᓂᑦ ᐊᕐᓇᓂᑦ 

ᖁᕝᕙᕆᐊᖅᑐᖃᓚᐅᖅᑐᖅ ᒥᓂᔅᑕᐅ, ᑐᖏᓕᖓᑕ ᐃᑲᔪᖅᑎᐅᓕᖅᑐᑎᒃ. ᐊᖏᔪᖅᑳᖅᑕᖃᖅᑐᑎᓪᓗ ᐃᓚᖓᓐᓂᑦ 

ᒐᕙᒪᓕᕆᔨᒃᑯᓐᓂᑦ, ᒪᓕᒐᓕᕆᔨᒃᑯᓐᓂᑦ, ᓄᓇᕗᑦ ᓯᓚᑦᑐᓴᕐᕕᑯᓐᓂᓪᓗ ᐊᐅᓚᑦᑎᔨᐅᖃᑕᐅᓂᐊᖅᑐᓂᑦ. ᑕᒪᔾᔭ 

ᐱᕙᓪᓕᐊᓯᒪᓂᐅᕗᖅ.  

 

ᐊᒻᒪᓗᑦᑕᐅᖅ ᐱᓕᕆᐊᓕᒫᕌᓗᑉᐳᑦ ᑖᒃᑯᐊ ᑲᓇᑕᓕᒫᒥᑦᑕᐅᖅ, ᓯᓚᕐᔪᐊᓕᒫᒥᓗᑦᑕᐅᖅ 

ᐃᔅᓯᕚᖃᑕᐅᖃᑦᑕᕈᓐᓇᖅᑐᒍᑦ ᐃᓱᒫᓘᑎᓂᑦ ᐅᖃᐅᓯᖃᓕᕋᐃᒐᑦᑕ ᐊᑦᑐᖅᓯᖃᑦᑕᖅᑐᓂᑦ ᓄᓇᕗᒻᒥ, 

ᓄᓇᕗᒻᒥᐅᓂᓪᓗ. ᒫᓐᓇ ᐊᐅᔭᐅᓚᐅᖅᑐᖅ, ᓴᖅᑭᖅᓯᓚᐅᕐᒥᔪᒍᑦ ᐊᑯᑭᑦᑐᓅᑦᑕᐅᑎᒋᖃᑦᑕᓂᕐᒥᑦ ᖃᖓᑕᓲᒃᑯᑦ. 

ᑐᑭᓯᐅᒪᖃᑎᒌᓐᓂᒃᑯᑦ ᐊᖏᖃᑎᒌᒍᑎᖃᔪᒐᑦᑕ ᒐᕙᒪᖓᓂᑦ ᐊᑯᑎᑦᑐᒥᐅᑦ 2022ᖑᑎᓪᓗᒍ.  

 

ᐃᖃᓗᐃᑦ ᖃᖓᑕᓲᖃᑦᑕᕐᓂᐅ ᓄᑖᖑᔪᖅ, ᖁᕕᐊᒋᔭᓪᓚᕆᐅᓚᐅᕐᖓᑦ. ᒪᑐᐃᖅᑕᐅᑲᓐᓂᓛᖅᑐᖅ ᐊᐅᔭᐅᓕᖅᑲᑦ 

2025ᒥ. ᒥᓂᔅᑕ ᐊᕿᐊᕈᖅ, ᖁᔭᓐᓇᒦᕈᒪᔭᕋ.  

 

ᑕᖅᑭᐅᓚᐅᖅᑐᒥ, ᐅᑭᐅᖅᑕᖅᑐᒥ ᓯᕗᓕᐅᖅᑏᑦ ᑲᑎᓚᐅᖅᑐᐃᑦ. ᑖᒃᑯᐊ ᓂᐱᕗᑦ ᑐᓴᖅᑕᐅᓚᐅᖅᑐᐃᑦ ᑲᓇᑕ 

ᖃᓄᐃᓕᐅᖅᐸᓪᓕᐊᒡᒪᖔᑦ ᐅᑭᐅᖅᑕᖅᑑᑉ ᓴᐳᒻᒥᔭᐅᓂᖓ ᑕᒫᓂ ᑲᓇᑕᒥ.   

 

ᐊᒻᒪ ᓯᓚᑖᓂ ᒥᓂᔅᑕᒋᔭᕗᑦ ᐊᔾᔨᒌᖏᑦᑐᐃᑦ ᐊᔭᐅᕈᑎᒋᖃᑦᑕᖅᑕᕗᑦ ᐊᒻᒪ ᑖᒃᑯᐊ ᑲᓇᑕᐅᑉ ᓴᙱᓂᖓ 

ᐱᔾᔪᑎᒋᓗᒍ ᐱᕈᖅᐸᓪᓕᐊᓂᖓᓗ. ᑖᒃᑯᐊ ᓯᕗᒻᒧᐊᑦᑎᓯᒪᔭᕗᑦ ᑮᓇᐅᔭᐃᑦ ᕿᑭᖅᑕᕐᔪᐊᖅ ᑐᓚᑦᑕᕐᕕᖓ, 

ᐃᖃᓗᒃᓯᐅᕋᓱᖕᓂᖅ, ᐊᒻᒪ ᐱᖏᓐᓇᑦᑐᓕᕆᓂᖅ, ᐊᒻᒪ ᑲᓇᑕᐅᑉ ᐱᖏᓐᓇᑦᑐᓕᕆᓂᖓ.  

 

ᑖᒃᑯᐊᓗ ᐃᓄᐃᑦ ᓯᕗᓪᓕᐅᑎᓪᓗᒋᑦ ᑖᓐᓇ ᖁᕐᓗᓐᓇᖅᑐᐊᕐᔪᖕᒥ ᐊᖅᑯᑎ ᐊᒻᒪ ᐅᔭᕋᑦᑕᕆᐊᑦ ᐊᒻᒪ ᓴᕕᒃᓴᐃᑦ 

ᐱᔭᐅᔭᕆᐊᖃᖅᑐᐃᑦ ᐱᓪᓗᒋᑦ, ᑖᒃᑯᐊᓗ ᐊᔭᐅᖅᓯᒪᔪᐃᑦ ᐱᓕᕆᖃᑎᒋᔭᕋ ᖁᕐᓗᒃᑑᕐᒥ, ᑕᓗᕐᔪᐊᕐᒥᓗ 

ᒪᓕᒐᓕᐅᖅᑏᑦ.  

 

ᐊᒻᒪ ᐊᔭᐅᖅᓯᒪᔭᕗᑦ ᑭᕙᓪᓕᕐᒥ ᐊᖅᑯᑎ ᐊᒻᒪ ᖃᐅᒻᒪᖅᑯᑎᓕᐅᕈᑎ ᓄᓇᕗᒻᒥ ᐊᒻᒪ ᑲᓇᑕᒥᑦ. ᑕᒪᒃᑯᐊ 

ᖃᐅᒻᒪᖅᑯᑎᓕᐅᕈᑏᑦ ᐅᖅᓱᐊᓗᑦᑐᖏᓐᓂᖅᓴᐅᓗᓂ ᐊᒻᒪ ᖃᕆᑕᐅᔭᒃᑯᑦ ᐱᐅᓯᕚᓪᓕᕐᓗᓂ ᐊᖅᑯᑎᖓ. 

ᐃᖃᓗᓐᓂᓗ ᑕᒪᓐᓇ ᖃᐅᒻᒪᖅᑯᑎᓕᐅᕆᓂ, ᕿᑭᖅᑕᓂ ᐃᓄᐃᑦ ᑲᑐᔾᔭᖃᑎᒌᒃᑯᑦ ᐸᕐᓇᒃᓯᒪᔭᖓ ᑖᒃᑯᐊ 

ᖃᐅᒻᒪᖅᑯᑎᓕᐅᕈᑎᒃᓴᖅ ᐃᖃᓗᓐᓂ. ᑕᒪᓐᓇ ᐱᕈᖅᐸᓪᓕᐊᓂᖅ ᓄᓇᕗᑦ ᐳᔫᖃᙱᓐᓂᖅᓴᐅᓗᓂ. ᑖᒃᑯᐊ 

ᐅᖅᓱᐊᓗᑦᑐᓂᑦ ᐊᑐᖃᑦᑕᕋᑦᑕ, ᓄᓇᕗᑦ ᓄᓇᓕᐸᐅᔭᖅ ᑖᓐᓇ ᐱᐅᓂᖅᓴᐅᓇᔭᖅᑐᖅ ᖃᐅᒻᒪᖅᑯᑎᓕᐅᕈᑎᐊ.  

 

ᐱᖓᓱᑦ ᐊᕐᕌᒍᐃᑦ ᓯᕗᓕᐅᖅᑎᕗᑦ ᑖᒃᑯᐊ ᐅᖃᖃᑎᖃᖃᑦᑕᖅᑐᒍᑦ ᓄᓇᕗᒻᒥᐅᑕᓂᑦ. ᑖᒃᑯᐊ ᓯᕗᓕᐅᖅᑎᐅᖃᑎᒃᑲ 

ᐊᒻᒪ ᑐᒡᓕᖏᑦ ᑖᒃᑯᐊ ᐊᐅᓪᓛᖁᖃᑦᑕᖅᑕᕗᑦ ᓄᓇᓕᓄᑦ ᑕᒪᕐᒥᒃ. ᐅᕙᖓᓗ ᓇᖕᒥᓂᖅ 16 ᓄᓇᓕᓐᓂᑦ 

ᐳᓛᖅᓯᒪᔪᖓ ᓯᕗᓕᖅᑎᕈᓚᐅᖅᑎᓪᓗᖓ 2021-ᒥ. ᑕᒪᒃᑯᐊ ᐃᓄᐃᑦ ᓄᓇᕗᒻᒥ ᑐᓴᕐᕕᒋᔪᒪᖃᑦᑕᖅᑕᒃᑲ ᐃᓐᓇᐃᑦ, 

ᐃᓕᓐᓂᐊᖅᑐᐃᑦ, ᐃᓕᓐᓂᐊᑎᑦᓯᔩ, ᕼᐋᒻᒪᓚᑦ, ᐊᒻᒪ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ.  

ᖁᔭᓐᓇᒦᒃ, ᖃᐃᖁᔨᖃᑦᑕᖅᑐᑦ ᒪᓕᒐᓕᐅᖅᑎᓂᑦ ᕿᓕᖅᑎ, ᓄᑕᕋᖅ, ᓴᒻᒧᖅᑐᖅ, ᖂᑭᐊᖅ, ᒪᓕᑭ, ᖃᐃᕐᓂᖅ 

ᐊᒻᒪᓗ ᑖᒃᑯᐊ ᐳᓛᕈᓐᓇᓚᐅᐸᑉᑎᒍᑦ ᓄᓇᓖᑦ.ᐊᒻᒪ ᐃᕝᕕᑦᑕᐅᖅ ᐅᖃᖅᑏ.  

 

ᐱᓕᕆᔪᒍᑦ ᐊᒃᓱᕈᖅᑐᒍᑦ. ᑐᓴᐅᒪᑎᑦᓰᓇᓱᖕᓂᕐᒧᑦ ᐊᒻᒪ ᒪᑐᐃᖓᓂᕐᒧᑦ ᓄᓇᕗᒻᒥᐅᑕᓂᑦ. ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ, ᑕᑯᖁᔭᒃᑲ ᖃᓄᖅ ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖓᑦ ᐅᑉᐱᕆᔭᕗᑦ ᐊᔭᐅᕈᑎᒋᕕᑎᒎ? 

ᐊᒻᒪ ᒐᕙᒪᐅᓪᓗᑕ ᐱᓕᕆᖃᑎᒌᑉᐱᑳ ᐃᓱᒪᒋᓪᓗᒋᑦ ᓄᓇᕗᒻᒥᐅᑕᐃᑦ? ᑕᕝᕙ ᑕᐃᒪᓐᓇ ᐱᓕᕆᔪᒪᕕᓰ ᓄᓇᕗᒻᒥ?  

 

ᑖᓐᓇ ᐱᒋᐊᖅᑎᑕᐅᔪᖅ, ᑖᒃᑯᐊ ᐊᕐᓇᐃᑦ ᐱᖓᓱᐃᑦ ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓄᐃᑦ ᑐᙵᕕᒋᔭᖏᑦ 

ᐱᓕᕆᖃᑎᒌᓐᓂᕐᒥᑦ ᑕᕝᕙᓂ ᐱᒋᐊᖅᑎᑕᐅᔪᖅ. ᐊᕐᕌᒎᑉ ᒥᒃᓵᓃᓕᖅᑎᓪᓗᒍ ᓂᕈᐊᖅᑕᐅᓂᕗᑦ ᐃᓱᓕᓐᓂᐊᓕᖅᑐᖅ.  

 

ᐱᐅᓯᕚᓪᓕᕈᓐᓇᖅᐱᑖ? ᐄ’, ᑭᓯᐊᓂ ᑖᒃᑯᐊ ᒥᓂᔅᑕᐅᖃᑎᒃᑲᓗ ᒪᑐᐃᖓᔪᒍᑦ, ᐱᓕᕆᓇᓱᒃᓯᒪᔪᒍᑦ, ᑐᕌᒐᖃᖅᖢᑕ 

ᐱᓕᕆᐊᑦᓴᕗᑦ ᑕᒪᓐᓇ ᑐᙵᕝᕕᒋᔭᕗᑦ. ᑖᒃᑯᐊ ᐊᓯᔾᔩᕙᓪᓕᐊᓯᒪᔪᒍᑦ ᑕᒪᓐᓇ ᐊᓯᔾᔩᓂᖅ ᐊᒻᒪ ᐱᓕᕆᖃᑎᒌᓐᓂᖅ, 

ᐊᖅᑯᑎᓕᐅᕐᓂᖅ ᓄᑖᓂᑦ ᕿᓂᕐᓂᖅ ᐋᖅᑭᒋᐊᕈᑎᒃᓴᓂᑦ. ᒪᓕᒐᓕᐅᖅᑏᑦ ᐊᑐᓂ ᑖᓐᓇ ᖃᓄᖅ 

ᓂᕈᐊᕐᓂᐊᕐᒪᖔᖅᐲᑦ ᐃᓱᒪᖁᕙᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᒧᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, ᐃᖃᓗᒻᒥᐅᑦ, ᓄᓇᕗᒻᒥᐅᓪᓗ. ᑕᒪᓐᓇ ᐱᖁᔨᕗᖔᕈᑦ ᑖᒃᑯᐊ ᓯᕗᓪᓕᕐᒥ 

ᑕᒪᓐᓇ ᐱᓕᕆᖃᑎᒋᓚᐅᖅᑕᕗᑦ ᐃᓚᒌᑦᑐᓪᓗ ᑕᒪᒃᑯᐊ ᐅᐱᒍᒐᕗᑦ. ᑕᒪᓐᓇ ᐅᖃᐅᓯᕆᔭᕗᑦ ᐊᔾᔨᐅᖏᑦᑐᒥ 

ᑕᑯᓗᒍ.  

 

ᑕᒪᓐᓇ ᐱᕝᕕᖃᕋᑉᑕ ᑖᒃᑯᐊ ᓯᕗᓕᐅᖅᑏᑦ ᖃᓄᐃᑦᑑᒻᒪᖔᑖ, ᖃᓄᐃᓕᐅᒻᒪᖔᑖ ᓄᓇᕗᒻᒥ, ᑕᕝᕙ 

ᑕᒫᓃᔾᔪᑎᒋᔭᕗᑦ. ᓯᕗᓕᐅᖅᑎ ᐃᖅᑲᐅᒪᓂᐊᖅᑐᖅ ᐅᖃᐅᓯᖃᖅᑎᓪᓗᑕ ᓯᕗᓕᐅᖅᑎᒥᑦ ᓂᕈᐊᕐᓂᕐᒥᑦ ᑭᓇ 

ᓯᕗᓕᐅᖅᑎᙳᕋᔭᕐᒪᖔᑦ ᓄᓇᕗᑦ ᒐᕙᒪᒃᑯᖏᓐᓂ. ᑕᒪᓐᓇ ᓇᓪᓕᖅᓯᒪᑎᓪᓗᒍ ᖃᐅᔨᒪᓪᓗᑕ ᐱᔪᒪᔭᕗᑦ 

ᑐᕌᒐᕆᔭᕗᑦ. ᑭᓯᐊᓂ ᖃᐅᔨᒪᓚᐅᙱᒻᒪᑦ ᒪᓕᒐᓕᐅᖅᑎᐅᓯᒪᖏᖦᖢᓂ ᓯᕗᓂᐊᓂ ᑕᒪᓐᓇ ᒐᕙᒪᓕᕆᓯᒪᙱᖦᖢᓂ 

ᑕᒪᓐᓇ ᖃᐅᔨᒪᓂᕐᒥᑦ ᑖᒃᑯᐊ ᖃᓄᖅ ᒐᕙᒪᒃᑯᑦ ᐊᐅᓪᓛᖃᑦᑕᕐᒪᖔᑖ ᒐᕙᒪᒃᑯᓐᓂ ᓯᕗᓕᐅᖅᑎᐊᓂᐊᕐᓗᓂ.  

 

ᐱᒋᐊᕐᓂᖓᓂᑦ, ᑕᒪᒃᑯᐊ ᑕᒻᒪᕐᒦᑦ ᒐᕙᒪᒃᑯᓐᓄᑦ ᐃᑉᐱᒋᔭᐅᖃᑦᑕᖅᑐᐃᑦ ᑖᓐᓇ ᒐᕙᒪᒃᑯᓐᓂ. 

ᓯᕗᓕᐅᖅᑎᐅᓚᐅᖅᑐᖅ ᑖᓐᓇ ᖃᐅᔨᒪᑦᓯᐊᖅᖢᓂ ᖃᐅᔨᒪᓂᖃᓚᐅᕐᒪᑦ, ᑕᒪᓐᓇ ᖃᐅᔨᒪᓂᕆᔮ ᐃᑲᔪᕋᔭᓚᐅᖅᑐᖅ. 

ᑖᓐᓇ ᑐᙵᕕᒋᔭᕗᑦ ᐊᒻᒪ ᐲᖅᑕᐅᑎᓪᓗᒍ ᐃᑲᔪᖅᑕᐅᔭᕆᐊᖃᖅᑎᓪᓗᑕ. ᑕᒪᓐᓇ ᓈᒻᒪᖏᓐᓂᐅᓚᐅᖅᑐᖅ ᑖᓐᓇ 

ᓄᓇᕗᒻᒧᑦ ᐊᒃᓱᕈᓚᐅᕐᒪᑦ.  

 

ᐊᒻᒪ ᓄᑖᖅ ᑖᒃᑯᐊ ᐊᐅᓪᓛᕐᓂᖏᑦ ᐱᔾᔪᑎᒋᓗᒋᑦ, ᐃᓂᒋᔭᐅᔪᖅ ᑕᒪᓐᓇ. ᑖᒃᑯᐊ ᒐᕙᒪᒃᑯᓐᓄᑦ 

ᐱᓕᕆᐊᕆᖃᑦᑕᖅᓯᒪᔭᖓᑕ ᐃᓗᐊᓂ, ᑕᐃᒎᓯᖏᑦ ᐊᒻᒪ ᐱᓕᕆᐊᕆᔭᖏᑦ ᑖᒃᑯᐊ ᑎᑎᕋᖅᑎᑐᑦ 

ᓇᓗᓇᖅᓯᔾᔪᑎᒋᓚᐅᕐᒪ ᐃᖅᑲᓇᐃᔭᖅᑎᓄᑦ.  

 

ᒪᑐᐃᖓᓂᕐᒧᑦ ᐱᔾᔪᑎᖃᖅᖢᑕ, ᓯᕗᓕᖅᑎ ᐊᐱᕆᕙᕋ ᑖᒃᑯᐊ ᓴᓇᔭᐅᓚᐅᖅᑎᓪᓗᒍ ᐊᒻᒪ ᑎᒃᑯᐊᖅᓯᑎᓪᓗᒋᑦ. 

ᖃᓄᖅ ᐃᓂᒋᔭᐅᔪᖅ ᐋᖅᑭᑦᓯᒪᓇᔭᕐᒪᖔᑦ ᐊᐅᓪᓛᕐᓂᖓ ᐊᒻᒪ ᑭᓇᒃᑯᓐᓄᑦ ᐅᓂᒃᑳᖃᑦᑕᕋᔭᕐᒪᖔᑦ. ᓱᓕ 

ᐅᑕᖅᑭᔪᖓ ᐅᓪᓗᒥ, ᑭᐅᔭᐅᓯᒪᙱᑦᑐᖓ.  

 

ᑖᒃᑯᐊ ᑎᒃᑯᐊᖅᓯᓗᓂ ᖃᐅᔨᒪᙱᑦᑐᒥᑦ ᒐᕙᒪᒃᑯᓐᓂ ᐱᓕᕆᓯᒪᙱᑦᑐᒥᑦ ᐊᕕᑦᑐᕐᓂᖃᓚᐅᖅᑐᐃᑦ ᐃᖅᑲᓇᐃᔭᕐᕕᐅ 

ᐃᓗᐊᓂ ᑕᒪᓐᓇ, ᐊᒻᒪ ᐊᕕᑦᑐᖅᖢᑎᒃ ᓯᕗᓕᐅᖅᑏᑦ ᐊᓯᔾᔨᓚᐅᕐᒪᑕ. ᑖᒃᑯᐊ ᐱᓕᕆᖃᑎᒌᖏᑦᑐᐃᑦ ᓴᖅᑭᔮᖅᑐᐃᑦ 

ᑕᐃᒪᓐᓇ ᐊᐅᓪᓛᕐᓂᕐᒥᑦ ᐃᑉᐸᒋᔭᐅᖃᑦᑕᖅᑐᖅ ᐱᓕᕆᖃᑎᒌᖕᓂᕐᒥ.  

 

ᑕᒪᓐᓇ ᒪᓕᖏᑦᑐᖅ ᐃᓄᐃᑦ ᑐᙵᕕᒋᔭᖏᑦ, ᑲᑐᔾᔨᓗᑖ ᑐᙵᕕᒋᔭᕗᑦ ᐃᓄᐃᑦ ᒐᕙᒪᐅᑎᓪᓗᒋᑦ ᐊᒻᒪ 

ᐃᓄᖃᑎᒌᑦᓯᐊᓂᕐᒥᑦ ᑖᒃᑯᐊ ᒥᓂᔅᑕᐃᑦ. ᑖᒃᑯᐊ ᑕᑎᖃᕆᐊᖃᖅᑐᐃᑦ ᐃᖅᑲᓇᐃᔭᖅᑎᒥᖕᓂᑦ ᑕᒪᒃᑯᐊ 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᓕᐅᕐᓂᐊᕌᖓᑕ ᐱᐅᓛᖑᔪᒥᑦ, ᒥᓂᔅᑕ ᒥᒃᓵᓄᑦ ᑕᒪᓐᓇ ᑭᓇᑐᐃᓐᓇᖅ ᒥᓂᔅᑕᖓᑕ, ᑭᓯᐊᓂ ᑕᒪᓐᓇ 

ᐋᖅᑭᓯᒪᓈ ᒥᓂᔅᑕᐅᔪᐃᑦ ᐊᓯᖏᓐᓄᑦ ᒥᓂᔅᑕᖏᑕ ᑕᐃᒪᓐᓇ ᒐᕙᒪᖃᑦᓯᐊᕐᓂᖅ ᐱᐅᖏᑦᑐᖅ.  

 

ᐊᒻᒪ ᐆᑦᑑᑎᖃᕈᓐᓇᖅᓱᒍᑦ, ᑕᐃᒍᓐᓇᖅᑕᒃᑲ ᑕᒪᓐᓇ ᐃᒻᒥᒎᖅᐸᓪᓕᐊᓂᖅ ᐊᖏᕈᑎᐊ ᐱᑕᖃᖏᑎᓪᓗᒍ ᐅᑭᐅᖅ 

ᖁᓖᑦ ᐃᓄᐃᑦ ᐃᖅᑲᓇᐃᔭᕐᓂᖓᓐᓄᑦ ᐱᓂᐊᓂᓚᐅᖅᑎᓪᓗᒍ 2020, ᐃᓱᓕᓚᐅᖅᑎᓪᓗᒍ 2023. ᑖᓐᓇ 

ᐃᓇᖏᖅᑕᐅᓚᐅᖏᒻᒪᑦ ᓇᓃᒻᒪᖔᑦ ᓇᓗᓇᖅᑐᖅ.  

 

ᐊᒻᒪ ᒐᕙᒪᒃᑯᑦ ᐱᓕᕆᐊᕆᔭᖓᑦ ᐊᕐᕌᒍᑐᐃᓐᓇᐅᓕᖅᑎᓪᓗᒍ ᓯᕗᓕᐅᖅᑎ ᐱᒻᒪᕆᐅᔪᑦ. ᑖᒃᑯᐊ ᐃᓐᓇᐃᑦ 

ᓄᓇᓯᐅᑎᑖᓚᐅᖅᑐᐃᑦ ᐱᐅᔪᖅ ᑕᒪᓐᓇ. ᐃᓱᒪᓕᐅᕐᓂᖅ ᑭᓯᐊᓂ ᐊᒻᒪ ᑮᓇᐅᔭᑎᒍᑦ ᓱᓕᑦᓯᐊᕐᓂᖅ, ᑖᒃᑯᐊ 

ᐱᖁᔭᐃᑦ ᒪᓕᒋᐊᖃᕋᑉᑎᒍ. ᑖᒃᑯᐊ ᐃᖅᑲᓇᐃᔭᖅᑏᑦ ᐊᑐᐊᒐᖃᕐᓗᑎᒃ ᐱᓕᕆᐊᖓᑕ ᒪᓕᓐᓂᐊᖅᑕᖏᓐᓂᑦ.  

 

ᐊᒻᒪ ᐊᑐᐊᒐᖃᕐᓗᑎᒃ ᑖᒃᑯᐊ ᑕᑯᔭᐅᔪᓐᓇᖅᑐᓂᑦ ᑭᐊ ᐊᒻᒪ ᓱᓇ, ᑖᒃᑯᐊ ᐱᔪᓐᓇᐅᑎᕗᓪᓗ, ᖃᓄᖅ ᐅᕙᒍᑦᑕᐅᖅ 

ᑮᓇᐅᔭᓂᑦ ᑲᒪᒋᐊᖃᖅᑎᓪᓗᑕ ᒪᓕᒐᓕᐅᖅᑎᐅᑉᓗᑕ. ᐱᐅᓯᕙᓪᓕᐊᓂᕐᒥ ᓄᓇᕗᒻᒥᐅᑦ ᐃᓅᓯᖏᓐᓂᑦ, ᒐᕙᒪᑉ 

ᐊᐅᓪᓛᕐᓂᖓᑕ ᐃᓗᐊᓂ. ᑖᒃᑯᐊ ᐃᓕᓐᓄᓪᓚᑦᑖᖅ ᑐᕌᖓᖏᑦᑐᐃᑦ, ᑭᓯᐊᓂ ᓯᕗᓕᐅᖅᑎᐅᓂᕐᓄᑦ ᑖᒃᑯᐊ 

ᐃᓱᒪᓕᐅᕈᑎᒋᖃᑦᑕᖅᑐᐃᑦ ᐃᑉᐱᒋᖃᑦᑕᖅᑕᕗᑦ. ᓯᕗᓂᒃᓴᕗᑦ ᓄᓇᕗᒻᒥ ᐱᓕᕆᖃᑎᒌᒋᐊᖃᖅᑐᒍᑦ ᖃᐅᔨᒪᔪᒥᑦ 

ᓯᕗᒻᒧᐊᓕᖅᑎᓪᓗᑕ. ᑭᒡᒐᑐᖅᑕᒃᑲ ᑕᒪᓐᓇ ᐅᑉᓗᖅᓯᐅᑦ ᑕᐅᑐᑐᐃᓐᓇᕐᓗᒍ, “ᐊᕐᕌᒍᑐᐃᓐᓇᐅᓕᖅᑎᓪᓗᒍ 

ᐃᒃᓯᕚᑐᐃᓐᓇᓕᖅᑕ ᑕᐃᒪᐃᒋᐊᖃᙱᑦᑐᒍᑦ.” 

 

ᑭᓯᐊᓂ ᑐᐊᕕᕐᓇᖅᑐᖅ, ᑕᒪᓐᓇ ᓴᙱᔪᕐᒥᑦ ᐅᖃᖅᑎᓪᓗᑕ, ᓯᕗᓕᐅᖅᑎᖃᖅᑎᓪᓗᑕ ᓄᓇᕗᒻᒥᐅᑕᓄᑦ. ᑕᒪᓐᓇ 

ᒪᓕᒐᓕᐅᖅᑎᐅᓂᐊᖅᑐᑦ ᑭᖑᓂᑉᑎᓐᓂ ᑕᐃᒪᓐᓇ ᒪᓕᓐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᒧᑦ. ᒪᓕᒐᓕᐅᖅᑎ ᐃᖃᓘᑦᑑᑦᓯᐊᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑭᕋᖅᑐᖅᖢᒍ ᑖᓐᓇ ᐱᖁᔭᖅ. ᑲᔪᓯᔪᒪᒐᒪ 

ᐱᒋᐊᖅᐸᓪᓕᐊᓚᐅᖅᑎᓪᓗᑕ ᐃᖃᓗᑦᑑᖅᓯᐊᕐᒥ.  

 

ᓯᕗᓪᓕᖅ, ᐅᐱᒋᓪᓗᒍ ᓯᕗᓕᐅᖅᑎ ᐊᕿᐊᕈᖅ. ᐊᒻᒪ ᖃᓄᖅ ᐊᑦᓱᕈᖅᑎᒋᖃᑦᑕᕐᒪᖔᑦ, ᐊᒻᒪ ᓄᓇᓖᑦ 

ᑭᒡᒐᖅᑐᖅᖢᓂᐅᒃ ᓄᓇᕗᑦ, ᑲᓇᑕᒥ, ᐊᒻᒪ ᓯᓚᕐᔪᐊᕐᒥᐅᑕᓄᑦ. 

 

ᐊᒻᒪ ᐃᓚᒌᑦ ᐊᖏᕐᕋᖅᓯᒪᖏᒃᖢᓂ ᐱᓕᕆᐊᓂ ᐃᓱᒪᒋᓪᓗᓂᐅᒃ, ᓯᕗᓕᐅᖅᑎ ᐅᖁᒪᐃᑦᑐᖅ ᐱᓕᕆᐊᒃᓴᖓ, 

ᐃᑉᐱᓐᓇᖅᑐᒥᒃ. ᐊᒻᒪ ᑖᓐᓇ ᐸᐅᓗᓯ ᐱᓕᕆᑦᓯᐊᓪᓚᕆᖃᑦᑕᖅᑐ ᐊᓈᓇᐅᓪᓗᖓ ᓯᕗᓪᓕᖅᐹᒥ ᑕᒪᓐᓇ 

ᐃᑲᔪᖅᑐᐃᓂᖓ ᓯᕗᓪᓕᖅᐹᓪᓚᕆᒻᒥᑦ ᐱᒋᐊᖅᑎᓪᓗᑕ, ᐊᒻᒪ ᐅᐱᒋᓪᓗᒍ ᐱᓕᕆᖃᑎᒋᔭᒃᑲ ᑕᒡᕙᓂ 

ᒪᓕᒐᓕᐅᖅᑏᑦ.  

 

ᑖᒃᑯᐊ ᐱᓕᕆᐊᕆᔭᕗᑦ ᐊᔪᕐᓇᖅᑐᑦ ᐊᒃᓱᕈᕐᓇᖅᑐᖅ ᐊᑐᓂ, ᓄᓇᕗᑦ 25-ᓂᑦ ᐊᕐᕌᒍᖃᓕᕐᒪᑦ ᐊᒻᒪ 25-ᓂᑦ 

ᑭᒡᒐᖅᑐᐃᔪᒍᑦ ᓄᓇᑲᓪᓛᓗᒻᒥᑦ ᑳᓇᑕᐅᑉ ᑕᓪᓕᒪᓪᓗᐊᖓᓂᒃ ᐊᕕᑦᑐᖅᓯᒪᓂᖓ ᐱᔪᖅ. ᑖᒃᑯᐊ ᑐᓵᓪᓗᒋᑦ 

ᐊᐃᕙᓂᐅᔪᐃᑦ ᑕᒡᕙᓂ ᑲᑎᒪᕝᕕᐅᑉ ᐃᓗᐊᓂ ᑖᒃᑯᐊ ᖃᓄᑐᐃᓐᓇᖅ ᑮᓇᐅᔭᐃᓪᓗ ᐱᓯᒪᔭᕗᑦ, ᑖᒃᑯᐊ ᐊᑭᑐᔫᑏᑦ 

ᐊᒥᒐᖅᑐᐃᑦ ᐃᖅᑲᓇᐃᔭᖅᑏᑦ ᐃᒡᓗᐃᑦ ᐊᑐᖅᑐᐊᖅᑕᐅᔪᐃᑦ ᐊᔾᔨᒌᒃᑐᒥᑦ, ᐃᓕᓐᓂᐊᕐᕖᑦ ᓄᑕᐅᔪᓐᓃᖅᑐᐃᑦ, 

ᐋᓐᓂᐊᕐᕖᑦ, ᖃᐅᒻᒪᖅᑯᑎᓕᐅᕐᕖᑦ, ᑕᒪᒃᑯᐊ ᑕᒪᕐᒥᒃ ᐃᒃᐱᒋᔭᕗᑦ ᑭᒡᒐᖅᑐᐃᔪᓯ ᓄᓇᓕᑉᓯᓐᓂᒃ ᐅᕙᖓᑦᑕᐅᖅ 

ᑕᐃᒪᐃᓐᓇᐃᓕᐅᕐᒥᔪᖓ, ᓯᕗᓕᐅᖅᑎ ᑕᐃᒪᓐᓇᐃᓕᐅᕐᒥᔪᖅ ᓄᓇᕗᓗᑦᑖᕐᒧᑦ ᐱᓪᓗᓂ. 

 

ᑕᒪᓐᓇ ᐱᔪᒪᔪᒍᑦ ᐋᖅᑭᒍᑎᒃᓴᓂᒃ. ᑕᒪᒃᑯᐊ ᓇᓗᓇᐃᕆᐊᖃᖅᑕᕗᑦ, ᑕᒪᒃᑯᐊᓗ ᑭᙴᒪᔭᐅᔪᑦ ᐱᙳᖅᑎᑦᑐᒪᓪᓗᒋᑦ 

ᐊᒻᒪᓗ ᐋᖅᑭᒋᐊᒃᑲᓐᓂᕐᓗᒍ ᐊᑕᐅᓯᙳᖅᓯᒪᓗᑕ ᑕᒪᒃᑯᐊ ᓴᖅᑭᑦᑐᓐᓇᖅᑐᑦ. ᐊᑏ, ᑲᑐᔾᔨᖃᑎᖃᕐᓂᕐᒥᑦ 

ᑐᙵᕕᖃᕐᓗᑕ ᐱᓕᕆᓚᐅᖅᑕ, ᐃᓚᓕᐅᖢᒍ ᐋᖅᑭᒋᐊᕐᓗᒍ ᖁᕝᕙᓐᓂᖅᓴᓂᒃ ᐃᓕᓐᓂᐊᕈᑎᒃᓴᐃᑦ, ᐃᓕᓐᓂᐊᖅᑏᑦ 

ᐃᑲᔫᑎᒃᓴᖏᑦ. ᐃᑲᔪᖅᑕᐅᒃᑲᓐᓂᖁᓪᓗᒋᑦ ᑕᐃᒃᑯᐊ ᐃᓕᓴᐃᔩᑦ ᐊᒻᒪᓗ ᐃᓐᓇᐃᑦ. ᐊᒻᒪᓗ ᐊᖏᖅᓯᒪᔭᕗᑦ 

ᐱᙳᖅᑎᑦᑐᓐᓇᕐᓂᐊᕋᑦᑎᒃᑯᑦ ᒪᕐᕈᐃᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ ᐃᓕᓐᓂᐊᕈᓐᓇᖃᑦᑕᕐᓂᐊᒪᑕ, ᐊᒻᒪᓗ 

ᐸᐃᕆᕕᖕᓂᑦ ᐃᓂᒃᓴᓕᐅᒃᑲᓐᓂᕐᓗᑕ ᑲᑐᔾᔨᖃᑎᒌᓐᓂᕐᒥᑦ ᐊᑐᕆᐊᖃᖅᐳᒍ ᑕᒪᒃᑯᐊ ᐱᙳᕐᓂᐊᖅᑎᓪᓗᒋᑦ 

ᐊᑦᓱᒥᓇᖅᑐᒡᓗ ᐱᑕᖃᕆᐊᖃᖅᓱᑕ. 

 

ᐃᓄᐃᓪᓗ ᐃᖅᑲᓇᐃᔭᖅᑎᑕᐅᓂᖏᑦ ᐱᕚᓪᓕᐅᑎᓪᓚᕆᐅᒍᓐᓇᖅᑐᖅ ᐃᓄᓐᓄᑦ, ᐊᒻᒪᓗ ᒐᕙᒪᒃᑯᑎᒎᖅᑐᑦ 

ᐱᔨᑦᑎᕈᑏᑦ ᑕᒪᒃᑯᐊ ᐱᐅᓯᒋᐊᑲᓐᓂᕐᓗᒋᑦ. 

 

ᐅᖃᖅᑏ, ᑖᓐᓇ ᐱᖁᔨᕗᖔᕈᑦ ᐊᑭᕋᖅᑐᖅᑕᕋ, ᐊᒻᒪᓗ ᐋᒃᑳᕐᓂᐊᖅᖢᒍ, ᐊᑏ ᐃᓱᒪᒃᓴᖅᓯᐅᑦᑎᐊᕆᒃᓯ 

ᐱᕕᑭᑦᑑᓕᕋᑦᑕ ᐅᕙᒍᑦ ᐊᕐᓇᐃᑦ ᒪᓕᒐᓕᐅᖅᑏᑦ ᑕᒡᕙᓃᒍᓐᓇᖅᑲᐅᖏᒻᒪᑕ ᐱᖓᓱᑦ. ᒫᓐᓇ ᐃᖏᕐᕋᒐᑦᑕ 

ᐃᖏᕐᕋᐃᓐᓇᕋᓱᑦᑕ, ᑕᐃᒃᑯᐊᓗ ᐱᓕᕆᐊᖅᑖᕆᓯᒪᔭᕗᑦ ᑲᑐᔾᔨᓗᑕᒃᑯᑦ ᐱᓕᕆᐊᕆᓚᕗᑦ, 

ᐃᖅᑲᓇᐃᔭᕆᐊᒃᑲᓐᓂᓚᐅᕐᒥᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕐᒧᑦ. ᐃᖃᓗᐃᑦ ᒪᓂᕋᔭᕐᒧᑦ ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅᑐᖅ ᑕᒪᓐᓇ ᐅᓪᓗᒥ ᐅᖃᐅᓯᕆᒐᑦᑎᒃᑯᑦ, 

ᓇᓪᓗᖁᑎᖃᓕᕐᓂᑦ, ᑕᒪᓐᓇ ᐊᒃᓱᐊᓗᒃ ᐱᔭᕐᓂᖏᑦᑑᒻᒪᑦ, ᐊᒻᒪᓗ ᐃᓘᓐᓇᑦᑎᓐᓄᑦ ᐱᔭᕐᓂᖏᑦᑑᓪᓗᓂ, ᐊᒻᒪᓗ 

ᐊᑭᑦᑎᓐᓃᑦᑐᑦ ᑕᐃᒪᓐᓇᒃᑎᒋᒃ ᐊᒃᓱᕈᖅᑎᒋᓯᒪᖕᒥᔪᑦ. 

 

ᐅᖃᖅᑏᑦ, ᐊᐃᑉᐹᓂ ᐅᓪᓛᒃᑯᑦ ᐃᑲᕐᕋᑦ 24 ᐃᓗᐊᓂ ᑕᐸᐃᓚᐅᖅᓯᒪᔪᖓ ᖃᕆᓴᐅᔭᒃᑯᑦ ᐊᒥᐊᓗᓐᓂᑦ 

ᑎᑎᖅᑲᖅᑖᓚᐅᕋᒪ, ᐃᓚᖏᑦ ᑕᐃᒃᑯᐊ ᑎᑎᕋᖅᑕᐅᓚᐅᖅᑐᑦ ᐅᖃᓕᒫᕐᓂᐊᕋᒃᑭᑦ. 

 

“ᒫᓐᓇ ᓈᒻᒪᓈᙱᖅᑰᕋᑦᑕ, ᐃᔪᕐᓇᑐᐃᓐᓇᖅᑐ.”  

 

“ᐸᐅᓗᓯ ᐃᖅᑲᓇᐃᔭᖅᑎᐊᖅᑐᕐᔪᐊᒻᒪᕆᐊᓘᓯᒪᔪᖅ, ᓲᕐᓗ.” 

“ᓲᕐᓗ ᐸᑎᒃᑕᐅᔪᒍᑦ. ᑕᒪᓐᓇ ᐅᖃᐅᓯᕆᔭᐅᒻᒪᑦ.” 

 

“ᐸᐅᓗᓯ ᐊᕿᐊᕈᖅ ᐃᖅᑲᓇᐃᔭᖅᑐᓪᓚᒻᒪᕆᐊᓘᓯᒪᔪᖅ ᓯᕗᓕᖅᑎᐅᓪᓗᓂ.” 

 

ᐅᑯᐊ ᓂᕈᐊᖅᑎᑦᑎᓐᓃᖔᖅᑐᑦ. 

 

“ᐊᐃᑉᐸᕋᓗ ᓇᓗᖅᑯᑎᖃᕐᓂᕐᒥᑦ ᐊᑭᕋᖅᑐᖅᑐᒍᑦ ᓯᕗᓕᖅᑎᕗᑦ ᐃᑲᔪᖅᓱᖅᑕᕗᑦ.” 

 

“ᐊᒻᒪᓗ ᖁᕕᐊᓱᑦᑐᖓ ᑖᓐᓇ ᐃᖅᑲᓇᐃᔭᑦᑎᐊᖅᓯᒪᖕᒪᑦ ᓯᕗᓕᖅᑎᐅᖏᓐᓇᕐᓕᑐᖅ ᑕᐃᒪ.” 

 

“ᑖᓐᓇ ᐱᓕᕆᓂᖅᐹᖑᔪᖅ ᓯᕗᓕᖅᑎᓕᒫᓂᒃ ᖁᓕᓂᒃ ᐊᕐᕌᒍᓂᒃ ᓄᓇᕗᒻᒥᐅᑕᐅᓕᕋᒪ, ᐄ’, ᑖᓐᓇ 

ᐱᕚᓪᓕᖅᑎᑦᑎᓪᓚᕆᑦᑐᖅ ᓄᓇᕗᒻᒥᐅᒥ, ᐃᑲᔪᖅᑐᐃᓐᓇᕐᓂᐊᖅᑕᕋ ᓯᕗᓕᖅᑎᓪᓗᒍ.” 

 

“ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᓂᕈᐊᖅᑎᒥᓂᒃ ᑭᒡᒐᑐᖅᑎᒥᓂᒃ ᓂᕈᐊᖅᓯᒪᒻᒪᑦ ᓯᕗᒃᑲᑦᑕᖅᑎᒋᓯᒪᔭᐅᓪᓗᓂᓗ.”  

 

“ᐃᓄᐃᑦ ᐅᓄᖅᑐᑎᒍᑦ ᓄᓇᕗᒻᒥᐅᑎᒍᑦ ᑕᕝᕙᓃᖏᓐᓇᖁᔭᕗᑦ.” 

 

ᐅᖃᖅᑏ, ᐅᖃᖅᑲᐅᒐᒪ ᑕᐸᐃᓚᐅᖅᑐᖓ ᐊᒥᓱᕐᔪᐊᒻᒪᕆᐊᓗᓐᓂᑦ ᖃᕋᓴᐅᔭᒃᑯᑦ ᑎᑎᖅᑲᖅᑖᓚᐅᕋᒪ, ᐅᑯᐊ 

ᐃᓚᐃᓐᓇᖁᓗᖏᑦ ᑎᑎᕋᖅᑕᐅᓚᐅᖅᑐᑦ ᐅᖃᐅᓯᕆᕙᒃᑲ ᓇᐃᓪᓕᑎᖅᓯᒪᓪᓗᒋᑦ. ᐊᒻᒪᓗ ᖃᕋᓴᐅᔭᒃᑯᑦ 

ᑎᑎᕋᖅᑐᒥᓃᑦ ᓂᕈᐊᖅᑎᒋᔭᕗᑦ ᐃᑲᔪᖅᓱᐃᔪᑦ ᓯᕗᓕᖅᑎᒥᑦ, ᐊᒻᒪ ᓈᒻᒪᓈᓕᖅᐸᑦ ᑕᖅᑮᑦ ᖃᑦᓰᓐᓇᑯᓗᓐᓂᑦ 

ᐃᓕᓯᒪᓂᐊᓕᕋᑦᑕ. 

 

ᑕᒻᒪᖅᑕᐅᔪᒪᓇᖓ, ᑕᒪᒃᑯᐊ ᑭᐅᖃᑦᑕᖏᑦᑎᓪᓗᒍ, ᐄ’, ᓂᙵᓇᖅᑐᖅ, ᖃᖓᓗ ᑭᐅᔭᐅᓂᐊᕐᒪᖔᖅ 

ᓇᓗᓇᓲᖑᓪᓗᓂ, ᐊᒻᒪᓗ ᐊᑕᐅᓯᐊᕐᓇᑕ ᐊᕐᕌᒍᒐᓴᖕᓄᑦ ᐅᓄᖅᑐᓄᑦ ᐃᓱᒫᓘᑎᒋᔭᕗᑦ ᓇᓗᓇᐃᕋᓱᖃᑦᑕᖅᑕᕗᑦ, 

ᑭᓯᐊᓂ ᐃᖅᑲᓇᐃᔭᕐᓂᖓ ᐱᔾᔪᑎᒋᓪᓗᒍ ᐃᔪᕐᓈᕿᑐᐃᓐᓇᕐᓗᖓᓕ ᐅᖃᐅᓯᕆᓇᔭᕋᒃᑯ ᒪᑯᐊ ᑐᖓᐅᔾᔨᓃᑦ, ᐊᒻᒪᓗ 

ᐋᖅᑭᒋᐊᕈᑎᓂᑦ ᑕᑯᖔᕈᒪᔪᖓ ᐊᑕᐅᓯᐊᕐᓇᑕ ᐊᑐᓕᖁᔭᓕᐅᖃᑦᑕᖅᓯᒪᔪᖓ ᑕᒪᒃᑯᓄᖓ ᑲᑎᒪᔨᐅᖃᑎᓐᓄᑦ. 

ᐊᒻᒪᓗ ᓂᕈᐅᖕᓂᑦ ᑕᒪᓐᓇ ᐅᓄᖅᑐᐊᓘᖃᑦᑕᕐᒪᑦ ᓲᕐᓗ ᑲᑎᒪᔨᕋᓛᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ 

ᑐᓐᓂᖅᑯᑎᒋᖃᑦᑕᕋᑦᑎᒃᑯᑦ ᑖᒃᑯᓂᖓᔅᓴᐃᓐᓇᖅ ᐃᓱᒫᓘᑎᖃᖅᑎᓪᓗᑕ. 

 

ᐅᖃᖅᑏ, ᐅᒃᐱᕆᔭᖃᖅᑐᖓ ᑖᓐᓇ ᐊᑐᖔᕈᑦᑎᒃᑯᑦ ᐱᐅᓂᖅᓴᐅᓇᔭᖅᑐᖅ, ᑕᐃᒪᓐᓇᓗᐊᕌᓗᒃ ᐱᓂᖅ 

ᐋᖅᑭᒋᐊᙱᖔᕐᓗᒍ ᐲᖅᓯᓯᑲᐃᑎᒋᓗᓂ ᐊᑲᐅᒋᙱᓇᒃᑯ, ᐊᒻᒪᓘᓐᓃᑦ ᓯᖁᒥᑦᑎᓪᓚᕆᑦᑐᒥᓂᐊᓘᑉᐸᑦ 

ᑐᙵᕕᑦᑎᓐᓂᒃ, ᑕᐃᒪᐃᑦᑐᖅᑕᖃᓚᐅᓲᖑᒻᒪᑦ. 

 

ᐊᑲᐅᔾᔮᖅᑰᖏᑦᑐᖅ ᐲᖅᓯᒍᑦᑕ ᓄᓇᕗᒻᒥᐅᖑᔪᒍᑦ ᐊᕐᕌᒍᙱᑦᑐᕐᓘᓐᓃᑦ ᐃᓱᓕᑦᑎᓂᐊᓕᖅᑎᓪᓗᑕ, ᐊᒻᒪᓗ 

ᐃᖅᑲᓇᐃᔮᒃᓴᕗᑦ ᐅᓄᖅᑐᕐᔪᐊᒻᒪᕆᐊᓗᐃᑦ ᐊᓯᖏᓐᓂᒃ ᑕᑯᓐᓇᕆᐊᖃᙱᑦᑐᒍ ᐱᔭᒃᓴᕗᑦ ᐱᓪᓗᒋᑦ. 

 

ᖁᕕᐊᓱᑦᑐᖓ ᓂᕈᐊᖅᑎᒃᑲ ᐃᑲᔪᖅᓱᕐᓂᐊᖅᐸᒃᑲ, ᐃᑲᔪᖅᓱᔾᔮᖏᒻᒥᔭᕋ ᑖᓐᓇ ᐱᖁᔨᕗᖔᕈᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᖕᒧᑦ. ᖁᑦᑎᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓂᓪᓕᒐᓛᒍᒪᒻᒥᓗᖓ 

ᑖᔅᓱᒪᐅᑉ ᒥᔅᓵᓄᑦ, ᑕᕝᕙᓂ ᒐᕙᒪᒻᒦᓲᔭᕋᒪ, ᑕᕝᕙᓂ ᑖᒃᑯᐊ 7-ᒋᓕᖅᑕᖓ ᑖᓐᓇ ᓯᕗᓕᐅᖅᑎᒋᓪᓗᒍ. 

ᐃᖅᑲᓇᐃᔭᖅᓱᖓ ᒐᕙᒪᒃᑯᓐᓄᑦ, ᐊᒻᒪᓗ ᒥᓂᔅᑕᐅᓪᓗᖓ 7-ᓂᑦ ᐱᓕᕆᖃᑎᖃᖅᓯᒪᓕᕋᒪ ᑖᒃᑯᐊ 

ᐊᔾᔨᒌᙱᑦᑑᑎᐅᖃᑦᑕᖅᑐᑦ, ᐊᒻᒪᓗ ᐱᓕᕆᔭᖏᑦ ᐊᔾᔨᒌᖃᑦᑕᕐᓇᑎᑦ, ᑕᐃᒪᓐᓇ ᑐᑭᓯᐅᒪᓇᑦᑎᐊᖅᓱᓂ. 

 

ᑕᕝᕙᓂᓗ ᑖᒃᑯᐊ 22-ᖑᓪᓗᑕ ᓂᕈᐊᖃᑦᑕᕋᑦᑕ ᓇᓪᓕᐊᓂᒃ ᓯᕗᓕᐅᖅᑎᑖᕈᒪᒐᑦᑕᑭᐊᖅ, ᑖᓐᓇ 

ᑕᐃᒪᓐᓇᓕᐅᖅᓯᒪᒻᒪᑦ. ᑕᐃᑲᙵᑦ ᓂᕈᐊᖅᑕᐅᑎᓪᓗᒍ ᑲᑐᔾᔨᓗᑕᒥᑦ ᓴᓇᓇᓱᓐᓂᐊᓕᖅᑎᓪᓗᒍ ᑖᓐᓇ ᓄᑖᖑᓪᓗᓂ 

ᒪᓕᒐᓕᐅᖅᑎᐅᓪᓗᓂ, ᓯᕗᓕᐅᖅᑎᙳᖅᓱᓂ, ᐃᒪᓐᓇ ᐋᖅᑭᔅᓱᐃᓐᓇᓱᓐᓂᐊᕋᓕᖅᓱᓂ ᓯᕘᕋᓚᐅᖅᑐᖓ ᑖᓐᓇ 

ᑲᑐᔾᔨᓗᑕ ᐱᓕᕆᔪᒪᓚᐅᕐᒪᐅᒃ ᒪᓕᒐᓕᐅᖅᑎᖅᑳᓂᒃ ᐱᓕᕆᖃᑎᖃᓚᐅᕐᓗᓂ, ᐃᓄᐃᑦ ᑲᑐᔾᔨᖃᑏᒋᖏᓐᓂᑦ, ᐊᒻᒪ 

ᓯᕗᓕᖅᑏᑦ ᑲᑎᒪᔨᐅᔪᒍᑦ, ᑖᓐᓇ ᐅᓗᕆᐊᒋᔮᓗᒋᓚᐅᖅᑕᕋ.  

 

ᒐᕙᒪᒥᔅᓲᔭᖅᓱᖓ ᑖᒃᑯᐊ ᐱᓕᕆᐊᔅᓴᓕᐊᖑᓯᒪᔪᑦ, ᓯᕗᓕᐅᖅᑎ ᓂᕈᐊᖅᑕᐅᒐᒥ ᓯᕗᓕᖅᑏᑦ ᑲᒪᔨᐅᔪᒍᑦ 

ᓯᕗᓪᓕᐅᓪᓕᑕ ᐱᒋᐊᖅᑳᖅᓱᑕ, ᐃᓚᖏᑦ ᒪᓕᒐᓕᐅᖅᑎᑐᐃᓐᓇᐃᑦ ᑕᑯᓚᐅᕐᓇᑎᑦ ᐱᖃᑦᑕᕐᓂᑰᔪᐃᑦ, ᑭᓯᐊᓂ ᑖᓐᓇ 

ᑕᐃᒪᐃᓐᓇᐃᑎᓪᓗᒍ ᓯᕘᕋᒋᓪᓗᒍ ᐊᒻᒪ ᐅᖃᐅᑎᑦᑎᐊᖅᓱᒍ ᑖᓐᓇ ᐊᑐᖅᑕᐅᓚᐅᖅᓯᒪᙱᒻᒪᑦ. ᑕᐃᒪᓐᓇ 

ᐱᒍᒪᐃᓐᓇᖅᓱᓂ, ᑖᒃᑯᓄᖓ ᒪᓕᒐᓕᐅᖅᑎᑐᐃᓐᓇᕐᓂᑦ ᓯᕗᓪᓕᖅᐹᖑᖁᔨᓪᓗᓂ ᑕᐃᒪᓐᓇᐃᓕᐅᓚᐅᖅᓯᒪᒻᒪᑦ.  

 

ᑕᐃᒪᐃᓐᓇᐃᓕᐅᖅᐸᓪᓕᐊᓕᕐᒥᑦ ᐋᖅᑭᐸᓪᓕᐊᓕᕐᒪᑦ, ᐃᖃᓗᑦᑑᑦᑎᐊᕐᒨᕋᑦᑕ ᐋᖅᑭᑦᑎᐊᖅᓱᓂ, ᐃᓄᐃᑦ 

ᑲᑐᔾᔨᖃᑎᒌᒃᑯᓪᓗ ᑲᑎᖃᑎᒌᑦᑎᐊᖅᓱᑕ ᐊᖏᖃᑎᒌᓚᐅᖅᓯᒪᕗᒍᑦ ᑲᑐᔾᔨᓗᑕ ᐱᓕᕆᖃᑎᒌᓐᓂᐊᕋᑦᑕ. 

ᑕᐃᒪᓐᓇᐃᓕᖓᑎᓪᓗᒍ, ᑖᓐᓇ ᓯᕗᓕᐅᖅᑎᕗᑦ ᑎᑎᕋᓕᕆᓪᓗᓂ ᐅᕙᑦᑎᓐᓄᑦ ᐅᑯᐊ ᐱᓕᕆᓂᐊᖅᐸᑎᑦ, 

ᑕᐃᒪᓐᓇᐃᓕᖓᔪᓂᑦ ᑎᑎᖅᑲᐅᓯᐊᖅᓱᑕ, ᖃᓄᖅ ᑕᕝᕙ ᒐᕙᒪᒦᑐᖃᕐᓂᑰᒐᒪ ᐃᓚᖏᑦ ᓴᖅᑭᒋᐊᖃᖅᑰᔨᙱᑦᑐᐃᑦ 

ᓴᖅᑭᖅᑰᔨᓪᓗᑎᑦ ᑭᓯᐊᓂ ᐱᓕᕆᖁᔨᓪᓗᓂ. 

 

ᐱᒋᐊᓕᕋᑦᑕ ᐃᑲᔪᖅᑐᐃᓐᓇᖅᓱᓂ, ᐊᒻᒪᓗ ᐃᒃᑯᓂᖓ ᐃᓚᐅᑎᑦᑎᔪᓐᓇᖅᐳᖓ, ᐊᑏ, ᐱᒋᐊᕆᑦ ᓄᓇᕗᓕᒫᒧᑦ 

ᐊᑦᑐᐊᓂᐊᕈᓂ ᒐᕙᒪᑐᐊᖑᙱᑦᑐᖅ ᐱᔪᓐᓇᖅᑐᖅ ᖃᐅᔨᒪᔪᑏᖅᓱᓂ, ᐊᑐᐃᓐᓇᕈᖅᑎᑦᑎᑦᑎᐊᖅᓯᒪᒻᒪᑕ ᑕᐃᒪᓐᓇ. 

 

ᑖᓐᓇ ᐊᔾᔨᐅᖏᑦᑐᒥᑦ ᐱᓕᕆᓪᓗᓂ, ᑭᓯᐊᓂ ᐱᕚᓪᓕᖅᓯᒪᑦᑎᐊᖂᔨᑦᑎᐊᕋᑦᑕ ᐅᖃᐅᓯᕆᕋᑖᖅᑕᖏᑦ ᐊᕐᕌᒍᓂ 

ᐱᖓᓱᓂ ᐱᓕᕆᓯᒪᔭᕗᑦ ᐅᐱᒋᕐᔪᐊᖅᑕᕋ, ᐅᕙᒍᓕᒫᖅ ᑕᕝᕙᓃᑦᑐᒍᑦ ᐃᒡᓗᐊᕐᔪᐊᒦᑦᑐᓕᒫᖑᔪᒍᑦ ᑕᐃᒪᓐᓇ 

ᐱᓯᒪᒐᑦᑎᒍᑦ. 

 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕘᓇ ᑕᐃᒪᓐᓇ ᐅᖃᐅᓯᕆᔪᒪᕋᑖᖅᓱᒍ, ᐊᒻᒪᓗ ᓄᓇᓕᓐᓄᑦ ᐳᓛᕆᐊᕋᐃᒻᒪᑦ ᐱᖃᑎᒋᖃᑦᑕᖅᓱᑎᒍᑦ, 

ᐱᖃᑎᒋᖃᑦᑕᖅᓱᒍ, ᑕᕝᕗᖓ ᐃᓐᓇᕐᓅᕋᐃᒐᑦᑕ ᐃᑲᕐᕋᖃᖃᑦᑕᕋᑦᑕ, ᐃᒃᑲᕋᐅᑉ ᓇᑉᐸᖓᓂ ᑕᐃᑲᓃᑲᐃᓐᓇᕐᓗᑕ 

ᒐᕙᒪᐅᑉ ᐃᖅᑲᓇᐃᔭᕐᕕᖓᓅᕆᐊᖃᖅᑐᒍᑦ ᑕᐃᒪᓐᓇᓕᐅᖅᓯᒪᓪᓗᑕ.  

 

ᐃᓕᓐᓂᐊᕐᕕᒻᒨᕋᐃᒐᑦᑕ ᑖᒃᑯᐊ ᐃᓕᓐᓂᐊᖅᑐᑯᓗᐃᑦ ᑲᑎᖃᑎᒋᓕᕋᐃᒐᑦᑎᒍᑦ ᑖᔅᓱᒥᖓᑐᐊ ᐃᔨᒋᖅᑰᔨᖃᑦᑕᕐᒪᑦ, 

ᒪᒃᑯᖃᑎᒋᔭᐅᒻᒪᑦ, ᑖᒃᑯᐊ ᐃᓕᓐᓂᐊᖅᑐᐃᑦ ᐱᔭᕇᕋᐃᒻᒪᑕ ᐊᔾᔨᓕᐅᖅᑕᐅᔪᒪᓂᖓᓄᑦ ᐅᑕᖅᑭᙳᓕᖃᑦᑕᓲᖑᔪᒍᑦ 

ᐃᓛᓐᓂᒃᑯᑦ ᑕᕝᕘᓇ. ᑭᓯᐊᓂ ᒪᒃᑯᑦᑐᖁᑎᕗᑦ ᒐᕙᒪᒥᑦ ᑕᑯᓪᓗᑎᑦ, ᑖᔅᓱᒥᖓᓗ ᑮᓇᕐᒥᑦ ᑕᑯᓪᓗᑎᑦ 

ᓯᕗᓂᔅᓴᖓᓂᑦ ᐅᑉᐱᕆᔭᖃᑦᑎᐊᖅᑰᔨᒻᒪᑕ. 

 

ᑕᐃᒪᓐᓇ ᐃᑉᐱᓐᓇᖃᑦᑕᖅᑐ ᑖᒃᑯᐊ ᐃᓕᓐᓂᐊᕐᕕᓕᐊᖅᓱᓂ, ᓱᕈᓯᑯᓗᐃᑦ ᑭᓱᓕᐅᖅᑐᓂᑦ ᑕᑯᔪᒪᑎᓪᓗᒋᑦ. 

ᑖᒃᑯᐊᓪᓗ ᐃᓐᓇᐃᑦ ᑲᑎᑎᑕᐅᒐᐃᒻᒪᑕ ᐊᑯᓂ ᐅᖃᓪᓚᖃᑎᒋᖃᑦᑕᖅᓱᓂᒋᑦ, ᐱᕕᖃᖅᑎᑦᓲᔭᖃᑦᑕᖅᑕᖏᑦ 

ᖁᔭᓐᓇᒦᕈᒪᔭᕋ ᑕᕝᕘᓇ. ᐃᓐᓇᐃᑦ ᑐᓴᖅᑕᐅᔪᒪᖃᑦᑕᕐᒪᑕ, ᐃᓐᓇᖁᑎᕗᑦ ᑕᕝᕙᓂ ᑕᐃᒪᓐᓇ ᐱᒋᐊᓪᓚᔅᓯᒪᓪᓗᓂ 

ᑕᕝᕗᖓ ᑖᒃᑯᐊ ᓇᒻᒥᓂᖅ ᐱᓕᕆᔪᒪᓯᒪᓕᕐᒪᒋᑦ, ᐃᓂᖃᓚᐅᖅᓯᒪᙱᑦᑐᖅ ᐃᓐᓇᕐᓂᑦ ᑲᒪᔨᐅᑎᖓ 

ᐱᓕᕆᓂᐊᕐᒪᒃᑭᐊᖅ. ᐅᑎᖅᑕᑲᑕᐃᓐᓇᖅᓱᓂ ᑭᓯᐊᓂ ᑖᔅᓱᒪᐅᒃ ᐱᒍᒪᓕᖅᓯᒪᒻᒪᐅᑉ ᐊᒃᓱᕉᑎᒋᓪᓗᓂᐅᒃ ᑖᒃᑯᐊ 

ᐃᓐᓇᖁᑎᕗᑦ. 

 

ᑕᐃᒪᐃᓐᓇᐃᑎᓪᓗᒍ ᑖᒃᑯᐊ ᐅᖃᐅᓯᕆᐊᕐᔪᒍᒪᕋᑖᕋᒃᑭᑦ, ᐅᖃᖅᑎᑦᑎᔩ, ᐃᑲᔪᖅᑐᕈᓐᓇᔾᔮᖏᓐᓇᒃᑯ ᑖᓐᓇ 

ᐱᖁᔨᕗᖔᖅᑐᖅ ᑕᕝᕘᓇ. 

 

(ᑐᓵᔨᑎᒎᓕᖅᑐᖅ) ᐊᒻᒪᓗ, ᐅᖃᖅᑏ, ᓇᓗᓪᓗᖓ ᖃᓄᐃᑦᑐᓂᑦ ᒪᓕᒐᖃᕋᓗᐊᕐᒪᖔᑦ ᑭᓯᐊᓂ ᑎᓕᓯᔪᒪᖅᑲᐅᔪᖓ 

ᒪᓕᒍᓐᓃᖅᑐᖃᖅᑎᓪᓗᒍ ᓯᖁᒥᑦᑎᑦᑐᖃᖅᑲᐅᒐᓗᐊᕐᒪᖔᑕ ᑐᑭᓯᔪᒪᓪᓗᖓ. ᓯᕗᓕᖅᑎ ᐅᖃᖅᓯᒪᖕᒪᑦ, ᒪᓕᒐᓂᒃ 

ᒪᓕᓕᕋᓗᐊᖅᐲᑖ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᕙᓗᐊᕐᒪᑦ ᒫᓐᓇ ᐊᐱᖅᑯᑎᖃᕐᓂᐅᔪᖅ ᐱᒋᐊᖅᑎᑕᐅᓯᒪᔪᒧᑦ. ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᕗᖓ ᓄᖅᑲᕈᑎᐅᒍᓐᓇᖅᑐᒥᒃ 

ᐱᒋᐊᖅᑎᑕᒧᑦ ᐊᐱᖅᑯᑎᖃᖅᐳᖓ ᐱᒋᐊᖅᑎᑕᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐄ, ᐱᐊᓂᒃᐲᑦ? ᐱᒋᐊᖅᑎᑕᐅᓯᒪᔪᒧᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓈᓄᑦ ᑎᑭᕋᕐᔪᐊᕐᒧᑦ, 

ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᑕᒪᓐᓇ ᑲᑎᒪᓂᖅ ᐊᑐᖅᑕᕗᑦ ᐊᔾᔨᐅᖏᑦᑑᔭᕐᒪᑦ ᐅᓪᓗᒥ. 

ᑕᒪᒃᑯᐊ ᓅᑦᑎᒋᐊᕈᑏᑦ ᐃᓛᒃ ᐊᑏᑦᑐᒥᒃ ᐊᑐᓚᐅᖅᓯᒪᑉᓗᑕ ᒐᕙᒪᐅᓚᐅᖅᑐᒥᒃ ᐊᕙᓂᖔᖅ ᐃᒃᓯᕚᓚᐅᖅᓯᒪᒐᒪ 

ᑕᒪᓐᓇ ᒪᓕᒐᓕᐅᖅᑎᑐᐃᓐᓇᐃᑦ ᑐᓵᒃᖢᒋᑦ ᓅᑦᑎᒋᐊᓚᐅᖅᑐᕐᓗ ᒪᓕᒐᓕᐅᖅᑎᑐᐃᓐᓇᐅᖃᑎᖓᓪᓗ ᑐᓵᑉᓗᒍ 

ᐃᓱᒪᒃᓴᖅᓯᐅᓂᕆᓯᒪᔭᓯ ᓇᓗᓇᙱᑦᑐᖅ ᐊᒻᒪ ᑕᒪᓐᓇ ᐅᖁᒪᐃᓐᓂᖓ ᐃᓕᑕᕆᓯᒪᒐᑉᓯᐅᒃ ᓇᓗᓇᙱᑦᑐᖅ.  

 

ᐃᓱᒪᒃᓴᖅᓯᐅᕌᓂᒃᓯᒪᓕᕈᑉᑕ ᐅᑉᓗᒥ ᓂᕈᐊᓗᕿᐊᓂᒃᓯᒪᓕᕈᑦᑕ ᑭᖑᓂᐊᒍᑦ ᐱᓕᕆᖃᑎᒌᑦᑐᐃᓐᓇᕆᐊᖃᕐᓂᐊᕋᑦᑕ 

ᑭᖑᓂᐊᒍᑦ. ᐅᔾᔨᕆᓯᒪᒐᒃᑯ ᒐᕙᒪᐅᓚᐅᖅᑐᒥᖃᐃ ᐅᖃᐅᓯᖃᕈᒪ ᐅᔾᔨᕆᓯᒪᒐᑉᑯ ᑕᒪᒃᑯᐊ ᓂᕈᐊᓇᐃᑦ 

ᓅᑦᑎᒋᐊᕈᑕᐅᔪᑦ ᐲᖅᑕᐅᔪᖃᕌᖓᑦ ᐅᕝᕙᓘᓐᓃᑦ ᐃᓕᔭᐅᔪᖃᕌᖓᑕ ᐊᖏᖃᑎᒌᙱᑐᖅᑕᖃᕌᖓᑦ ᑖᓐᓇ 

ᐃᓕᖅᑯᓯᐅᒻᒪᑦ.  

 

ᐅᔾᔨᕆᒃᑕᖅᓯᒪᒐᒃᑯ ᓂᕈᐊᓃᑦ ᑕᒪᒃᑯᐊ ᓂᕈᐊᕈᑕᐅᔪᑦ ᖄᖏᖅᓯᒪᓕᕋᓗᐊᕌᖓᑕ ᐃᓚᖏᑦ ᑲᑎᒪᔨᐅᓂᖏᑦ ᖃᓄᖅ 

ᐊᔪᓕᖅᓯᒪᔫᔭᑦᑕᕐᒪᑕ ᓯᕗᒻᒧᐊᑲᓐᓂᕐᓂᖅ ᐊᔪᓕᖅᓯᒪᒃᓱᑎᒃ ᓂᕈᐊᕈᑕᐅᓚᐅᖅᓯᒪᔪᖅ ᑕᐃᓐᓇ 

ᓂᕈᐊᕈᑕᐅᓚᐅᖅᓯᒪᔪᖅ ᑕᐃᓐᓇ ᑭᖑᓂᕐᒥᒃ ᐳᐃᒍᕐᓂᖅ ᐳᐃᒍᖅᑕᐅᓂᖅ ᐊᔪᓕᖅᑑᔭᖅᖢᓂ. ᓯᕗᓂᒃᓴᒥ ᑕᒪᔾᔭ 

ᐱᓕᐊᕆᒋᐊᖃᖅᑕᕗᑦ ᓄᓇᕗᒻᒥᐅᑦ ᑭᙴᒪᒋᔭᐃᑦ ᓯᕗᒻᒧᐊᑎᒃᑕᕆᐊᖃᒐᕗᑦ ᐳᐃᒍᖅᑕᐅᓯᒪᔫᔭᓕᖅᖢᑎᒃ ᑕᐃᓐᓇ 

ᓂᕈᐊᕈᑕᐅᓚᐅᖅᓯᒪᔪᖅ ᐅᑭᐅᑦ ᖄᖏᖅᓯᒪᓕᖅᑐᑦ  

ᐳᐃᒍᖅᑕᐅᓂᖅ ᐊᔪᓕᖅᖢᓂ,  

ᑕᒪᓐᓇ ᐃᑲᔫᑕᐅᓪᓗᐊᖅᑑᔭᖅᑕᖏᒻᒪᑦ.  ᓯᕗᓕᖅᑎᒋᔭᕗᑦ ᐅᑭᐅᓄᑦ ᐱᖓᓱᓄᑦ ᐱᓕᕆᓯᒪᓕᖅᖢᓂᓘᒻᒪᑦ. 

ᒥᓂᔅᑕᕈᖅᑎᑕᐅᓚᐅᕋᓚ ᐃᓕᑉᓯᓐᓄᑦ ᐅᑭᐅᑦ ᐱᖓᓱᑦ ᖄᖏᖅᓯᒪᓕᖅᑐᑦ ᒫᓐᓇᒧᓪᓕ ᒪ’ᓈᖅᓯᒪᒐᓗᐊᖅᐸᑉᓯ. ᑕᒪᓐᓇ 

ᑎᒍᒥᐊᖅᓯᒪᔭᓐᓂᒃ ᐊᖏᓂᖅᐹᖑᒻᒪᑦ, ᒪ’ᓈᖅᓯᒪᔪᖓ ᓱᓕ. 

 

ᐊᒻᒪ ᓯᕗᓕᖅᑎᒋᔭᑦᑎᓐᓄᑦ ᐅᖃᐅᑎᔭᐅᓕᓚᐅᖅᓯᒪᒐᒪ ᐋᓐᓂᐊᖅᑕᐅᓕᔪᓕᕆᓂᕐᒧᑦ ᒥᓂᔅᑕᐅᓂᐊᖅᑐᑎᑦ 

ᐳᐃᒍᓚᙱᑕᕋ ᑖᓐᓇ ᐅᑉᓗᖅ ᑕᒪᓐᓇ ᓄᕙᓐᓇᕐᔪᐊᖅ ᐱᓕᕆᐊᖑᓗᐊᖅᑎᓪᖢᓂ, ᖃᓄᖅ ᑐᓂᓚᐅᕐᒪᖓ 

ᒪ’ᓈᖅᓯᒪᔭᕋ ᓱᓕ, ᑕᒪᓐᓇ ᓯᕗᒻᒧᐊᒃᑎᓐᓂᓗᒃᑕᖅᓯᒪᔭᕋ ᐊᒻᒪ ᓴᐱᓕᕈᑎᒋᓯᒪᙱᒃᖢᒍᓪᓗ. ᓯᕗᓕᖅᑎ ᑕᕝᕘᓇ 

ᒪ’ᓈᖅᓯᒪᐃᓐᓇᕐᓂᐊᕋᒃᑯ ᐱᓕᕆᔫᓪᓗᐊᕋᓱᒋᓚᐅᕐᒪᖓ. ᐊᒻᒪ ᓱᓕ ᖃᐃᑕᐅᓕᓚᐅᖅᓯᒪᒻᒥᒻᒪᑦ ᑕᒪᓐᓇ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᔅᓴᖓᓄᑦ ᒥᓂᔅᑕᐅᓂᖅ.  

 

ᑕᒪᓐᓇᑦᑕᐅᖅ ᐅᖁᒪᐃᑦᑐᔾᔫᓐᓂᕐᒪᑦᑕᐅᖅ ᐱᓕᕆᔫᓪᓗᐊᕋᓱᒋᓚᐅᕐᒪᖓ ᒪ’ᓈᖅᓯᒪᕙᕋ. ᑕᑯᓯᒪᔭᕋ ᓯᕗᓕᖅᑎ 

ᐊᒃᓱᕈᖅᖢᓂ ᐱᓕᕆᔪᔪᖅ. ᑕᖃᑐᐃᑦᑐᔾᔪᐊᖅ ᓇᒧᑦ ᐊᐅᓪᓛᓗᖀᓐᓇᒥᐊᖅᑐᖅ ᓇᒧᑦ ᓄᓇᓕᓐᓄᑦ ᐊᔾᔨᒌᙱᑦᑐᓄᑦ 

ᑕᒪᒃᑯᐊ ᐱᓕᕆᖃᑎᒋᒋᐊᖃᒐᕗᑦ ᐃᓄᐃᑦ ᑎᒥᖁᑎᒋᔭᖏᑦ, ᒐᕙᒪᑐᖃᒃᑯᑦ, ᑕᒪᒃᑯᓄᖓ ᒐᕙᒪᐅᑉ ᓯᓚᑖᓃᑦᑐᓄᑦ 

ᖃᓄᖅ ᐱᓕᖃᑎᒌᔪᑕᐅᔫᓪᓗᐊᖅᑐᓂᒃ ᖃᓄᖅ ᐅᒃᑯᐊᕐᓂᖅ ᒪᑐᐃᖓ ᐅᒃᑯᐃᙶᖅᑎᑦᓯᓂᓗᐃᓐᓇᐅᔭᕐᑑᔭᕐᒪᑦ 

ᑕᒪᓐᓇ ᐅᔾᔨᕆᓯᒪᔭᕋ. ᓄᓇᕗᑦ ᑐᙵᕕᒃᑯᓐᓅᑉᐸᑦ ᐊᓯᖏᓐᓄᓪᓘᓐᓃᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᖃᐅᓯᐅᓚᐅᕐᒥᒻᒪᑦ ᒪᓕᒐᕐᓂᒃ ᓯᖁᒥᑦᓯᓂᕋᐃᔪᒥᒃ ᑖᓐᓇ ᓇᓗᖅᑯᑎᖃᕐᓂᕐᒧᑦ 

ᓂᕈᐊᕐᓂᖅ ᐃᓱᒪᖅᓲᑕᐅᓲᖑᒻᒪᑦ ᒪᓕᒐᓕᐅᖅᑎᓄᑦ ᐊᓯᖏᑦᑕᐅᖅ ᐊᑐᖅᑕᐅᒍᓐᓇᓲᖑᒻᒥᕗᑦ ᑖᒃᑯᐊ 

ᓯᖁᒥᑕᐅᓇᓱᕆᒍᑎᒃ ᒪᓕᒐᐃᑦ ᑭᐅᔭᐅᔫᓪᓗᐊᕐᒪᑕᓗ. ᒪᓕᒐᓕᐅᖅᑏᑦ ᑕᕝᕙᓂ ᐃᒡᓗᒥ ᖃᐃᖅᑯᔨᒍᓐᓇᓲᖑᒋᓪᓗᑎᒃ 

ᐊᐱᖅᓱᕋᔅᓴᓂᒃ ᑎᑎᖅᑲᓂᓪᓗ ᓴᓇᔭᐅᒃᑲᐃᒍᓐᓇᕐᓗᑎᒃ. ᑕᕝᕙ ᐱᔪᒪᓂᖃᑦᑎᐊᖅᑑᒐᓗᐊᖅ ᐊᓚᒡᒐᐃᑦᓯᐊᓂᕐᒥᒃ 

ᓄᓇᒃᑰᕈᑎᓕᕆᓂᐅᑉᐸᑦ ᐃᓐᓇᕐᓄᑦ ᐊᓯᖏᓪᓘᓐᓃᑦ.  

 

ᓯᕗᓕᐅᖅᑎᐅᑉ ᐃᓚᐅᕝᕕᒋᓯᒪᔭᖏᓐᓂ ᐅᖃᕈᓐᓇᖅᐳᖓ ᐊᓯᖏᑦ ᐊᑐᖅᑕᐅᔪᓐᓇᕐᒥᒻᒪᑕ ᓇᓗᖅᑯᑎᓂᐅᑉ ᓴᓂᐊᓂ 

ᑖᓐᓇᓕ ᐅᔭᕋᑦᓯᐊᐸᐅᔮᓘᔮᕐᒪᑦ ᐋᖅᑭᒍᑎᐅᔾᔮᖏᒻᒪᑦ ᐋᖅᑭᒍᑎᐅᔪᒫᕐᓂᐊᕈᓂ ᐄ’, ᕿᔾᔮᖅᓯᑎᒻᒥᖃᐃ 

ᐊᑐᖔᓚᐅᖅᑕ, ᖃᓄᐃᑦᑑᕙ ᕿᔾᔮᖅᓯᑎ?  

 

ᐅᖃᖅᑲᐅᒐᒪ ᐅᐊᑦᑎᐊᖅ ᐅᖃᖅᑏ, ᑖᓐᓇ ᐅᖁᒪᐃᑦᑑᒻᒪᑦ ᒪᓕᒐᓕᐅᖅᑏᑦ ᐅᖃᐅᑎᔭᐃᓐᓇᕆᔪᒪᔭᒃᑲ 

ᐅᐱᒋᔭᐃᓐᓇᕆᕙᔅᓯ ᐅᐱᓐᓇᖅᑑᕗᖅ ᑕᒫᓂ ᐱᓕᕆᖃᑕᐅᒋᐊᒥᒃ ᐃᓕᓐᓄᑦ ᒪᓐᓇ ᐅᖁᒪᐃᑦᑑᒐᓗᐊᖅ 

ᐱᐊᓂᒐᓗᐊᕈᑦᑕ ᓂᕈᐊᓚᐅᕐᓗᑕ ᐱᓕᕆᖃᑎᒌᑦᓴᐃᓇᕐᓂᐊᖅᐳᒍᑦ. ᓄᓇᕗᒻᒥᐅᓄᑦ ᑕᒪᓐᓇ ᑭᙳᖅᑕᐅᒻᒪᑦ, 

ᓂᕆᐅᓪᓗᐊᒻᒪᑕ ᐊᑲᐅᓈᕈᔾᔭᐅᔪᒪᓪᓗᑎᒃ ᓲᕐᓗ ᐃᑯᒻᒪᖅᑯᑎᖃᔅᓴᐃᓐᓇᕐᓗᑎᒃ ᐅᕙᓐᓄᓂᓛᒃ.  

 

>>ᐃᒡᓚᖅᑐᑦ 

 

ᐊᖓᔪᖅᑖᖅ ᐋᕐᓄᒃ ᒪᐃᓐ (ᑐᓵᔨᑎᒍᑦ): ᐅᖃᖅᑏ, ᐅᓇ ᑭᖑᓪᓕᖅᐹᕆᓗᒍ ᑖᔅᓱᒧᖓ ᐅᖃᖃᑦᑕᖅᓯᒪᒐᒪ 

ᐅᖓᓯᑦᑐᒃᑯᑦ ᓂᕈᐊᕈᓐᓇᕆᐊᖃᕐᓂᖅ ᐊᑕᐅᓯᐊᙱᒃᖢᖓ ᓄᕙᔾᔪᐊᕐᓇᖃᖅᑎᓪᓗᒍ 

ᐃᑦᓯᕙᓂᓕᒫᑦᑎᓐᓃᓚᐅᖅᓯᒪᕗᖓ ᐊᕙᓃᑦᑎᓪᓗᖓ ᐊᕐᕕᐊᑦ ᑏᕖᒃᑯᑦ ᐊᕐᕕᐊᓂ ᓯᓚᑖᓄᑦ 

ᐊᐅᓪᓚᕈᓐᓇᓚᐅᖅᓯᒪᙱᓐᓇᒪ ᐊᑑᑎᖃᓪᓚᕆᓚᐅᖅᓯᒪᔪᖅ ᓂᕈᐊᖅ, ᐃᓚᐅᑎᑕᐅᔪᓐᓇᕐᓗᖓ 

ᓂᕈᐊᖃᑕᐅᔪᓐᓇᓗᖓ ᒪᓕᒐᓕᐅᕐᕕᒻᒥ.  

 

ᑖᓐᓇ ᐆᑦᑑᑎᒋᒃᑲᓐᓂᕈᓐᓇᖅᑕᕗᑦ ᐅᖓᓯᑦᑐᒃᑯᑦ ᓂᕈᐊᕈᓐᓇᖅᓯᑎᑦᓯᓕᕈᑦᑕ ᒪᓕᒐᓕᐅᖅᑎᓂᒃ ᑖᒃᑯᐊ ᐱᖓᓱᑦ 

ᑕᕝᕙᓃᖃᑕᐅᙱᑦᑐᑦ ᐃᓚᐅᒍᓐᓇᓪᓗᐊᓚᐅᖅᑑᒐᓗᐊᖅ ᐱᒻᒪᕆᐅᑎᓪᓗᒍ ᐃᓱᒪᓕᐅᕈᑎᒃᓴᖅ, ᑖᓐᓇ 

ᐅᖃᕈᒪᖅᑲᐅᓪᓗᒍ.  

 

ᐅᖓᓯᑦᑐᒃᑯᓪᓗ ᓂᕈᐊᕐᓂᖅ ᑖᒃᑯᐊ ᓯᕗᓕᖅᑎᐅᔪᓄᑦ ᐃᓚᐅᕝᕕᖃᕈᓐᓇᑦᑎᐊᓚᐅᖅᐳᑦ ᑲᓇᑕᒥ ᐱᓂᐊᕐᓂᐅᔪᓂᒃ 

ᓲᕐᓗ ᐊᕕᒃᑐᖅᓯᒪᓂᐅᔪᓂᒃ ᑲᓇᑕᒥ ᑲᑎᒪᕕᖓᓄᑦ ᐱᓕᕆᑦᓴᐃᓐᓇᕐᓗᑎᓪᓗ ᑕᕝᕙᓂ ᐃᒡᓗᒥ ᑖᓐᓇ 

ᐅᖃᕈᒪᓚᐅᕋᒃᑯ. ᓇᓗᓇᙱᓚᖅ ᐃᑲᔪᖅᓱᔾᔮᙱᓇᒃᑯ ᑖᓐᓇ ᐱᖁᔨᕗᖔᕈᑎᐅᔪᖅ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᓯᒪᔪᒧᑦ. ᒪᓕᒐᓕᐅᖅᑎ ᓇᑦᓯᓕᒻᒧᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕈᐊᖅᑎᖁᑎᒋᔭᓐᓄᑦ ᑕᕐᕆᔭᖅᑐᑦ ᑰᕌᕐᔪᒻᒥ ᑕᓗᕐᔪᐊᕐᒥᓪᓗ. ᑕᒪᔅᓯ 

ᖃᐅᔨᒪᖁᕙᑉᓯ ᐃᓱᒪᓕᕈᑎᒐ ᐅᓪᓗᒥ ᐃᓱᒪᓕᐅᕈᑎᑐᐊᕆᙱᓐᓇᒃᑯ.  

 

ᓂᕈᐊᖅᓯᒪᒐᕕᑦ ᓯᒪᒐᑉᓯ ᐅᕙᓐᓄᑦ ᒪᓕᒐᓕᐅᕐᕕᒻᒧᑦ ᑭᒡᒐᖅᑐᐃᖁᓪᓗᖓ ᓇᑦᓯᓕᒻᒥᑦ ᑐᓴᖅᑕᐃᓐᓇᕆᔪᒪᕙᔅᓯ. 

ᐅᖃᖃᑎᖃᖅᓯᒪᒐᒪ ᓯᕗᓕᖅᑎᑦᑎᐊᕙᓐᓂᒃ ᓄᓇᓕᑦᑎᓐᓂ.  ᐅᓪᓗᒥ ᑕᕝᕙ ᐅᖁᒪᐃᓐᓂᐊᖅᑐᖅ 

ᐃᓱᒪᓕᐅᑦᑕᕆᐊᖃᕐᓂᕋ. ᐱᐊᓂᒃᑯᑦᑕ ᓱᓕ ᐱᖃᑎᒋᑦᓴᐃᓐᓇᕈᒪᓂᐊᖅᑕᒃᑲ ᑲᑎᒪᔨᐅᖃᑎᒃᑲ 

ᐱᓇᓱᐊᖃᑎᒋᑦᓴᐃᓐᓇᕈᒪᓂᐊᖅᐸᔅᓯ ᑕᒪᔅᓯ, ᒥᑕᖃᑎᒋᕙᓪᓗᓯ ᐃᓪᓚᒪᖃᑎᒋᕙᓪᓗᓯ ᓂᕆᖃᑎᒋᕙᓪᓗᓯᓗ. 

ᑕᒪᕐᒥᑦᑎᐊᖅ ᐃᓪᓗᒦᑦᑐᑦ ᐃᓪᓗᒦᑦᓴᐃᓐᓇᕆᐊᖃᕐᒪᑕ ᑭᑐᑦ.  

 

ᐅᖃᖅᑏ, ᐅᖁᒪᐃᑦᑑᕗᖅ ᐅᓪᓗᒥ ᑭᓯᐊᓂ ᐃᓱᒪᓕᐅᖅᓯᒪᓕᕋᒪ ᑭᒡᒐᑐᖅᓱᒋᑦ ᓂᕈᐊᖅᑎᖁᑎᒃᑲ. ᐃᓱᒪᓕᐅᕐᓂᕋ 

ᐅᖁᒪᐃᓐᓂᐊᖅᑑᒐᓗᐊᖅ ᓂᕈᐊᖅᑎᖁᑎᒃᑲ ᑭᒡᒐᖅᑐᕆᐊᖃᕋᒃᑭᑦ. ᑕᒫᓃᖁᔭᐅᓪᓗᖓ ᓂᕈᐊᖅᓯᒪᒻᒪᑕ ᑭᒡᒐᑐᖅᓱᒋᑦ. 

ᐱᐊᓂᒃᑯᒪᓗ ᓄᓇᕗᒻᒥᐅᓕᒫᓪᓗ ᑕᐅᑐᒃᑐᑦ ᐅᕙᒍᑦ ᒪᓕᒐᓕᐅᕐᕕᒻᒦᑦᑐᑎᒍᑦ ᐊᒃᓱᕈᖅᐸᒃᑲᑉᑕ ᑭᒡᒐᑐᑦᓯᐊᕋᓱᑦᑐᑕ 

ᐃᓕᔅᓯᓐᓂᒃ ᐱᔭᕆᐊᑭᑦᑐᑯᓘᔾᔭᖏᒻᒪᑦ.  

 

ᐅᖁᒪᐃᑦᑐᒻᒪᕆᐅᕙᑦᑐᖅ ᐃᓛᓐᓂᒃᑯᑦ ᐆᑦᑑᑎᒋᓗᒍ, ᐃᓱᒪᓕᐅᕐᓂᕆᓂᐊᖅᑕᕗᑦ ᐅᓪᓗᒥ ᐃᓱᒪᓕᐅᕈᑎᒋᔪᒪᙱᑕᕗᑦ 

ᑭᓯᐊᓂ ᐃᓱᒪᓕᐅᕆᐊᖃᕋᑦᑕ ᑭᒡᒐᑐᖅᑐᓯ ᐃᓕᔅᓯ ᑲᑎᒪᔨᐅᖃᑎᒃᑲ ᐅᐱᒋᔭᒃᑲ ᖃᓄᑐᐃᓐᓇᖅ ᐃᓱᒪᓕᐅᕋᓗᐊᕈᒪ 

ᐊᑏᑐᖅ ᐱᖃᓐᓇᕇᔅᓴᐃᓇᕐᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᓯᒪᔪᒧᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ. ᑖᓐᓇ 

ᐱᖁᔨᕗᖔᕈᑎ ᓂᓪᓕᕐᕕᒋᓚᐅᕐᓗᒍᑦᑕᐅᖃᐃ ᓂᕈᐊᖅᑕᐅᓯᒪᓪᓗᑕ ᓄᓇᓕᑦᑎᓐᓂ. ᐊᒻᒪ ᓯᕗᓪᓕᖅᐹᒥᑦᑕᐅᖅ ᑖᓐᓇ 

ᒥᓂᔅᑕᐅᖃᑎᒌᑦᑐᑎᒍᑦ ᑖᓐᓇ ᓲᕐᓗ ᐃᓚᒋᔭᑦᑎᓐᓂᒃ ᑐᕌᖓᒻᒪᑦ ᑭᓯᐊᓂᑦᑕᐅᖅ ᓇᓪᓕᐊᓐᓄᑐᐃᓐᓇᖅ ᒥᓂᔅᑕᒧᑦ 

ᑐᕌᖓᓐᓂᖅᐸᑦ ᑕᐃᒪᓐᓇᓴᐃᓐᓇᖅ ᐊᑐᑐᐃᓐᓇᕋᔭᕋᒃᑯ ᒥᓂᔅᑕᐅᖃᑎᓐᓂᑦ ᐊᓯᓐᓂᑦ ᐲᖅᑕᐅᒐᓱᖃᕋᓱᐊᓕᑐᐊᕐᓂᕈᓂ 

ᐃᓛᒃ, ᐊᔾᔨᐅᙱᑦᑐᓂᒃ ᕿᒥᕐᕈᖃᑦᑕᕋᑦᑕ ᑕᒪᓐᓇ ᐊᑑᑎᑎᓪᓗᒍ.  

 

ᐊᒻᒪᓗ ᐅᖁᒪᐃᑦᑑᒐᓗᐊᖅ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎᐅᓪᓗᑕ ᒪᓕᒐᓕᐅᕐᕕᒻᒥ 11-ᖑᓕᕐᒪᑕ ᐅᑭᐅᑦ 

ᒪᓕᒐᓕᐅᖅᑎᐅᓪᓗᑕ ᕿᑭᖅᑖᓘᑉ ᓂᒋᐊᓄᑦ. ᐊᒻᒪ ᑭᒡᒐᐅᖃᑦᑕᖅᓯᒪᓪᓗᖓ ᓇᓕᐊᓐᓃᒃᑲᓗᐊᕋᒪ ᑕᕝᕙᓂ ᐃᓪᓗᒥ. 

ᖁᔭᓐᓇᒦᕈᒪᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ ᐅᕙᓐᓂᒃ ᐅᑉᐱᕈᓱᒃᓯᒪᒻᒪᑕ ᐅᕙᑦᑎᓐᓂᓗ ᑕᕝᕙᓃᑎᑕᐅᓯᒪᒐᑦᑕ.  

 

ᐅᖃᒃᑲᓐᓂᑐᐃᓐᓇᕐᓗᖓ ᑭᓇᑐᐃᓐᓇᐅᒐᔭᕐᓂᖅᐸᑦ ᒥᓂᔅᑕᐅᖃᑎᒋᔭᓐᓂᒃ ᓇᓗᖅᑯᑎᓂᖃᖅᐸᑦ ᑖᒃᑯᐊ 

ᓴᐳᑎᓇᔭᖅᐸᒃᑲ ᑕᐃᒪᐃᓕᓗᖓ.  

 

(ᑐᓵᔨᑎᒎᕈᓐᓃᖅᑐᖅ) ᐃᓱᒪᑦᓯᐊᕈᒥᓇᖅᑑᒐᓗᐊᖅ ᑕᒪᓐᓇ ᑖᒃᑯᐊ ᑭᒡᒐᖅᑐᖅᑎᒋᔭᓯᑦᑕᐅᖅ ᐊᒻᒪᓗ 

ᐃᖅᑲᐅᒪᖁᔨᓪᓗᖓᑦᑕᐅᖅ ᐃᒻᒪᖄ ᑖᓐᓇ ᓄᓇᕗᑦ ᐱᒋᐊᖅᑕᐅᓚᐅᖅᓯᒪᒻᒪᑦ ᐊᒻᒪᓗ ᑕᐅᑐᒐᕆᔭᐅᓚᐅᖅᓯᒪᔪᒥᒃ 

ᐊᑐᑦᓯᐊᖅᐱᑖ? ᑖᒃᑯᐊ ᓯᕗᓕᖅᑎᐅᖃᑦᑕᖅᑐᑎᒍᑦ ᓂᕈᐊᖅᑕᐅᒑᖓᑦᑕ ᐊᒻᒪᓗ ᓯᕗᒧᐊᒍᑎᖃᕋᓱᐊᖅᑎᓪᓗᑕ 

ᐃᓄᖁᑎᑦᑕ ᐱᔪᒪᔭᖏᓐᓂᒃ ᓂᕆᐅᒋᔭᖏᓐᓂᒃ, ᓯᕗᒧᐊᒍᑎᖃᕋᓱᐊᖏᓐᓇᖅᐳᒍᑦ ᒫᓐᓇᒧᑦ.  

 

ᑕᐃᓐᓇ ᑲᑐᔾᔨᓗᑕ ᐊᖅᑯᑎᒋᑦᓱᑎᒍ ᑭᓯᐊᓂᑦᑕᐅᖅ ᐊᓯᖏᓐᓂᒃ ᐱᓕᕆᕙᓪᓕᐊᒐᓱᐊᖃᑦᑕᕋᑦᑕ ᑲᑐᔾᔨᖃᑎᒌᓐᓂᒃᑯᑦ 

ᐃᓄᐃᑦ ᑎᒥᖁᑎᖏᓐᓂᒃ. ᐊᒻᒪᓗ ᑕᒪᓐᓇ ᓯᕗᓕᖅᑎᐅᓂᖅ ᓈᓚᒐᓱᐊᖏᓐᓇᐅᔭᖃᑦᑕᕆᐊᖃᖅᑎᓪᓗᑕ 

ᒪᓕᒐᓕᐅᖅᑎᐅᖃᑎᑦᑎᓐᓂᒃ ᓯᕗᓕᖅᑎᐅᖃᑎᑦᑎᓐᓂᒃ ᓄᓇᓕᓐᓂ ᒪᐃᔭᐅᔪᑦ ᓂᕈᐊᖅᑕᐅᓯᒪᔪᐃᑦ ᐊᓯᖏᑦ 

ᑎᒥᐅᔪᓄᑦ ᑕᒪᓐᓇ ᑕᒪᐃᓐᓂᓕᒫᑦᓯᐊᖅ ᐱᔪᒪᔭᓕᒫᑦᑎᓐᓂᒃ ᑕᕝᕙᓴᐃᓐᓇᖅ ᑕᑯᔾᔮᖏᑦᑐᒍᑦ, ᐄ’, ᑕᐃᒪᓐᓇ 

ᐅᖃᕈᓐᓇᖅᑐᖓ. ᑭᓯᐊᓂ ᐅᖃᕈᓐᓇᖅᓱᖓ ᑖᒃᑯᐊ ᐱᓕᕆᖃᑎᒋᔭᒃᑲ ᑕᕝᕙᓂ ᓯᕗᓕᖅᑎᐅᖃᑕᐅᔪᓂ ᓄᓇᕗᑦ 

ᒐᕙᒪᒃᑯᓐᓂ ᐊᑦᓱᕈᑦᓯᐊᖅᓱᑎᑦᑕᐅᖅ ᓯᕗᒧᐊᒍᑎᖃᐃᓐᓇᖅᑐᑦ.  



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒋᔭᐅᖃᑦᑕᖅᑐᐃᑦ ᑕᕝᕙᓂ ᐃᓪᓘᑉ ᐃᓗᐊᓂ, ᐊᒻᒪᓗ ᓄᓇᓖᑦ ᐅᕙᑦᑎᓐᓄᑦ ᐊᐱᖅᑯᑕᐅᖃᑦᑕᕐᒪᑕ, ᑕᒪᓐᓇ 

ᑲᔪᓰᓐᓇᕐᓂᐊᖅᑐ, ᐊᒻᒪᓗ ᐊᖏᖃᑎᒋᓪᓗᒍᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ ᑕᒪᓐᓇ ᓂᕈᐊᓂᖅ ᑭᖑᓂᐊᒍᓪᓘᓐᓃᑦ 

ᓱᓕ ᐋᔩᖃᑎᒌᓐᓂᕐᒥᑦ ᒪᑐᐃᖓᖃᑦᑕᐅᑎᒋᐊᖃᕐᓂᐊᕋᑦᑕ ᐊᒻᒪᓗ ᖃᓄᖅᑑᖃᑎᒌᓐᓂᕐᒥᑦ ᐱᔭᑦᓴᕗᑦ ᓄᖅᑲᔾᔮᖏᒻᒪᑦ, 

ᓱᓕ ᐱᔭᑦᓴᕗᑦ ᑲᔪᓯᓂᐊᖅᑐᐃᑦ ᐊᒻᒪᓗ ᐱᓕᕆᐊᕇᓐᓇᕐᓂᐊᖅᓱᑎᒍᓪᓗ. 

 

ᐅᖃᖅᑏ, (ᑐᓵᔨᑎᒎᓕᖅᑐᖅ) ᖃᐅᔨᒪᓪᓗᓂ ᐊᒥᓲᒻᒪᑕ ᓈᓚᑦᑐᑦ ᑲᑎᒪᓂᑦᑎᓐᓂᑦ ᐃᓕᑕᕆᔪᒻᒪᓪᓗᒋᑦ ᓄᓇᕗᒻᒥᐅᑦ 

ᑕᐅᑐᑦᑐᑦ ᐅᑕᖅᑭᔪᑦ ᖃᓄᐃᑦᑐᖃᕐᓂᐊᕐᒪᖔᖅ ᑕᕝᕙᓂ, ᖃᐅᔨᒪᒻᒪᕆᑦᑐᖓᓗ ᑖᓐᓇ ᑲᑎᒪᔨᐅᖃᑎᒐ ᐅᖃᖅᑲᐅᒻᒪᑦ 

ᑕᐃᒪᓐᓇᑦᑕᐅᖅ ᓂᕈᐊᕐᓂᖃᓚᐅᖅᓯᒪᒻᒥᒻᒪᑦ ᓯᕗᓕᖅᑎ ᖁᐊᓴ ᓂᕈᐊᕈᑕᐅᓚᐅᖅᓯᒪᒻᒪᑕ ᓇᓗᖅᑯᑎᒋᔭᐅᓪᓗᓂ. 

ᑕᒪᓐᓇᓗ ᐊᑦᑐᐃᓂᕈᑎᒋᓚᐅᖅᑕᖓ ᒐᕙᓚᒃᑯᓂᑑᙱᑦᑐᖅ, ᓄᓇᕗᒻᒥᐅᓕᒫᓂᑦ ᐊᑐᖅᑕᐅᓚᐅᖅᓯᒪᒻᒪᑕ, 

ᑕᐃᒪᐃᑦᓱᒪᕕᑖ? ᑕᐃᒪᐃᒃᑲᓐᓂᕈᒪᕕᑖ? ᐊᐱᖅᑯᑦ. 

 

ᑭᐅᓇᓱᑦᑕᕗᑦ ᑕᕝᕙ ᐅᓪᓗᒥ, ᐅᕙᓐᓄᑦ ᑕᐃᒪᐃᒍᒻᒪᕆᒃᑲᓗᐊᖅᑐᖓ, ᑕᐃᒪᐃᒻᒪᑦ ᐃᑲᔪᖅᑐᔾᔮᖏᓚᕋ 

ᐱᖁᔨᕗᖔᑎᖓ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᒻᒧᑦ. ᐃᓵᔅᓯᒪᔪᖃᕈᓐᓃᕐᖓᑦ, ᐋᒡᒐᐃ, ᐱᖁᔨᕗᖔᕈᒻᒧᑦ ᐱᒋᐊᖅᑎᑦᑎᖅᑲᐅᔪᖅ 

ᑭᖑᓪᓕᖅᐹᒥ ᑭᐅᔾᔪᑎᔅᓴᖃᖅᑲ? ᒥᔅᑕ ᒪᓕᑭ, ᑲᔪᓯᒋᑦ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᑎᓪᓗᑕ ᓂᕈᐊᖅᑕᐅᒐᑦᑕ ᒥᓂᔅᑕᐅᑏᑦ 

ᐃᓕᓚᐅᖅᓯᒪᔪᐃᑦ ᑕᒡᕗᖓ ᐅᑉᐱᕆᓪᓗᑎᒍᑦ ᐱᓕᕆᑦᑎᐊᖁᓪᓗᑎᒍᑦ, ᑭᓯᐊᓂ ᐅᖃᐅᓯᖅᑲᐅᔪᐃᑦ ᐃᓚᖏᑦ 

ᐋᖅᑭᒋᐊᕈᑎᒥᑦ ᓴᖅᑭᑦᑎᓚᐅᖅᓯᒪᒐᓗᐊᕋᑦᑕ ᐋᖅᑭᒋᐊᕈᑎᒥ, ᑭᓯᐊᓂ ᐱᕚᓪᓕᓚᐅᙱᒻᒪᑦ.  

 

ᐊᒻᒪ ᑕᓪᓕᒪᐃᑦ ᒥᓂᔅᑕ, ᑕᐅᓄᖓ ᒥᓂᔅᑕᐅᓂᕐᒥᑦ ᑲᑕᓐᓂᑰᑎᓪᓗᒋᑦ ᑖᓐᓇ ᓴᖅᑭᑎᑦᑎᒻᒪᑦ 

ᐊᐱᖅᑯᑎᒃᓴᒃᑲᓐᓂᐊᓗᓐᓂᑦ, ᑖᓐᓇ ᐅᖃᐅᓯᕆᔪᒪᓵᖅᑕᕋ, ᑖᒃᑯᐊ ᐋᖅᑭᒋᐊᕈᑏᑦ ᓴᖅᑭᓚᐅᖅᓯᒪᒐᓗᐊᕋᒃᑯᑦ ᑕᕝᕙᓂ 

ᐃᒡᓗᒥ ᐱᕚᓪᓕᓚᐅᙱᓐᓂᖓ ᓴᖅᑭᔮᓕᕐᒥᒻᒪᑦ ᑕᒡᕙ ᑲᔪᓯᒋᐊᕈᑎᒋᓯᒪᕙᕋ ᓅᒃᑎᒋᐊᕐᓂᕐᒥᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᔅᓯᕋᖅᑐᖃᕋᑖᕐᖓᑦ ᓂᑯᕕᑦᑐᖃᖃᑦᑕᕐᓗᓂ ᓂᕈᐊᖁᔨᓪᓗᑎᒃ, ᓈᒻᒪᓴᖅᑐᐃᑉ 

ᐱᖁᔨᕗᖔᕈᒻᒥᒃ ᓂᑯᕕᖃᑦᑕᓂᐊᖅᑯᓯ ᐊᑎᖅᓯ ᑕᐃᒐᐃᒍᒃᑭᑦ. ᐱᒋᐊᖅᑎᑦᑎᖅᑲᐅᔪᖅ ᓯᕗᓪᓕᖅᐹᖑᓗᓂ, 

ᓈᒻᒪᓴᖅᑐᐃᑦ ᐱᖁᔨᕗᖔᕈᑎᒥ ᓂᑯᕕᓪᓕ. ᐊᑎᖅᓯ ᑕᐃᒐᐃᒍᒃᑯ ᐃᖏᖃᑦᑕᓂᐊᖅᓯ, ᒥᔅᑕ ᒪᓕᑭ 

ᐃᖏᒍᓐᓇᓕᖅᑐᑎᑦ, ᒥᔅᑕ ᓴᒻᒧᖅᑐᖅ, ᒥᔅᑕ ᖂᑭᐊᖅ, ᒥᔅᑕ ᖃᐃᓐᓂᖅ, ᒥᔅᑕ ᕼᐃᒃᔅ, ᒥᔅᑕ ᓴᕕᑲᑖᖅ, ᒥᔅ ᖁᐊᓴ, 

ᒥᔅᑕ ᓯᒪᐃᓚᒃ. 

 

ᐊᑭᕋᖅᑐᖅᑐᐃᑦ ᓂᑯᕕᓕᕐᒥᒋᔅᓯ, ᒥᔅᑕ ᓚᐃᑦᓯᑑᓐ, ᒥᔅᑕ ᐊᕿᐊᕈᖅ, ᒥᔅᑕ ᔪᐊᓇᓯ, ᒥᔅᑕ ᐸᐅᓗᓯ ᐊᕿᐊᕈᖅ, ᒥᔅ 

ᒍᕌᔅ, ᒥᔅᑕ ᒪᐃᓐ, ᒥᔅᑕ ᖃᕝᕕᒃ, ᒥᔅᑕ ᑯᓱᒐᖅ, ᒥᔅ ᕗᕉᔅᑐ, ᒥᔅᑕ ᐊᓇᕕᓗᒃ. 

 

ᓂᕈᐊᙱᑦᑐᐃᑦ ᓂᑯᕕᓕᕐᒥᒋᔅᓯ. 8 ᐊᖏᖅᑐᐃᑦ ᐱᖁᔨᕗᖔᕈᒻᒥᑦ, ᐊᒻᒪ ᖁᓖᑦ ᐊᖏᙱᑦᑐᐃᑦ ᐱᖁᔨᕗᖔᕈᒻᒥᑦ, 

ᐱᖁᔨᕗᖔᕈᑎᒃ ᓵᓚᐅᔪᖅ. 

 

>>ᐸᑦᑕᖅᑐᖅᑐᑦ 

 

ᒫᓐᓇ 10 ᒥᓂᑦᔅ ᓄᖅᑲᖓᑲᐃᓐᓇᕐᓂᐊᖅᑐᒍᑦ, ᐃᖅᓱᖅᑏ. 

 

>>ᐱᒋᐊᖅᑐᑦ 15:07ᒧᐊᖅᑎᓪᓗᒍ  

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒃᑲᓐᓂᓕᕐᒥᒋᔅᓯ ᐃᓘᓐᓇᓰ. ᓈᓴᐅᑎᓕᒃ 17, ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ.  18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 19. ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᕐᓂᕐᒥᑦ 

ᐱᖁᔭᔅᓴᖏᓐᓂᑦ  ᐊᓯᖏᓐᓂᓪᓗ. ᐱᖁᔭᔅᓴ 51, 52, 53, 54, 55, 56, 58, 61, 62, 63, ᐊᒻᒪᓗ 65. ᒥᔅᑕ 

ᓴᕕᑲᑖᖅ, ᐃᒃᓯᕙᐅᑕᐅᓗᓂ. 

 

ᐊᒻᒪᓗ ᐱᔪᓐᓇᐅᑎᑖᕆᓯᒪᔭᕋ ᐱᖁᔨᕗᖔᕈᑎᑎᒍᑦ, ᓈᓴᐅᑎᓕᒃ 37-6(2) ᑲᑎᒪᔩᑦ ᑲᑎᒪᓂᐊᖅᑐᐃᑦ ᐃᒻᒥᓂᒃ 

ᐅᓂᒃᑳᕈᒪᓕᕋᓱᐊᕐᓂᖏᓐᓄᑦ ᐱᕙᓪᓕᐊᓂᕆᓯᒪᔭᖏᓐᓂᑦ.  

 

ᑲᑎᒪᔩᑦ ᑕᕝᕙᓃᑲᐃᓐᓇᓂᐊᖅᑯᓯ, ᐱᒋᐊᖅᑕᐅᑎᒋᔪᓐᓇᕐᓂᐊᕋᑦᑕ ᑲᑎᒪᑐᐃᓐᓇᓂᕐᒥᑦ. ᐃᖅᓱᖅᑏ. 

 

>>ᐱᒋᐊᖅᑐᑦ 15:07 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑲᕋ. ᑲᑎᒪᑐᐃᓐᓇᓂᕐᒥ ᐅᑯᓂᖓ 

ᐱᔭᑦᓴᖃᖅᑐᒍᑦ, ᐱᖁᔭᔅᓴᖅ 51, 52, 53, 54, 55, 56, 58, 61, 62, 63, 65. ᑲᑎᒪᔩᑦ ᓱᔪᒪᕙᑦ? ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑲᔪᓯᒍᒪᔪᒍᑦ ᕿᒥᕐᕈᓂᕆᔭᑦᑎᓐᓂ ᐱᖁᔭᔅᓴᖅ 61-ᒥᑦ, ᑖᓐᓇ ᑮᓇᐅᔭᓄᑦ 

ᑐᔅᓯᕋᐅᑎ (ᐊᑭᑐᔪᖅᑐᕈᑎᔅᓴᓄᑦ) ᒪᓕᒐᖅ, 2025-2026-ᒧᑦ ᐊᒻᒪᓗ ᑖᔅᓱᒧᖓ ᐃᑲᔪᖅᓰᔪᐃᑦ ᐅᖃᓕᒫᒐᐃᑦ 

ᒪᓕᒐᓕᕆᔨᒃᑯᓐᓄᑦ, ᑭᖑᓂᐊᒍᑦ ᐊᕙᑎᓕᕆᔨᒃᑯᑦ, ᐊᒻᒪ ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ, ᐊᒻᒪᓗ 

ᒪᓕᒐᓕᐅᕐᕕᒃ. ᒫᓐᓇ ᐱᖁᔭᔅᓴᖅ 53, 54, ᐊᒻᒪ 55, ᐊᒻᒪ ᒪᓕᑦᑐᐃᑦ ᑎᑎᕋᖅᓯᒪᔪᐃᑦ ᑖᒃᑯᓄᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᖏᖃᑎᒌᑉᐱᑖ, ᐱᓕᕆᐊᕆᖅᑳᕐᓂᐊᕐᓗᒍ ᐱᖁᔭᔅᓴᖅ 61? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.   

 

ᒪᓕᒐᒃᓴᖅ 61 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2025-2026 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᓕᖅᑐᖅ) ᒥᓂᔅᑕ ᐊᕿᐊᕈᖅ ᐊᐱᕆᒍᒪᔭᕋ, ᐱᓕᕆᔨᑎᑦ ᐃᕝᕕᑦ ᓴᓂᐊᓃᖁᕕᒌᑦ 

ᓵᔅᓯᔅᓂ? ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑲᑎᒪᔩᑦ ᐊᖏᖅᑳᑦ ᐱᓕᕆᔨᖏᑦ ᐃᓕᔅᓯ ᓵᖓᓃᖃᑕᐅᖁᓪᓗᒋᑦ ᒥᓂᔅᑕᐅ 

ᓴᓂᐊᓂ.     

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐱᓕᕆᔨᖏᑦ ᐅᖃᕆᐊᖅᑐᕕᒻᒨᖅᑎᓚᐅᕐᒥᒃᑭᑦ.  

 

ᐊᒻᒪ ᑲᑎᒪᔾᔪᑎᓅᖅᑕᐅᒍᓐᓇᓂᐊᕐᖓᑦ ᒥᓂᔅᑕ ᐊᕿᐊᕈᖅ, ᐱᓕᕆᔨᑎᑦ ᑭᒃᑰᒻᒪᖔᑕ ᓇᓗᓇᐃᕈᓐᓇᖅᑭᒋᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᓴᐅᒥᓐᓃᑦᑐᖅ ᑯᕆᔅᑏᓐ ᐃᐅᓪᔅᕗᑦ, 

ᒥᓂᔅᑕᒧᑦ ᑐᖏᓕᖅᑖᕆᕋᑖᑦᑎᐊᓚᐅᖅᑕᕗᑦ ᐊᒻᒪᓗ ᓴᐅᒥᓐᓃᖅᑐᖅ ᑲᒧᕌᓐ ᐊᒻᒪᑦ, ᐊᑭᑐᔪᖅᑐᕈᑎᑦᓴᓄᑦ ᐸᕐᓇᐅᔨ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒪᑐᐃᖅᓯᒍᑎᖏᓐᓂᑦ ᐅᖃᐅᓯᔅᓴᖃᕈᓐᓇᕇᓚᐅᕋᔅᓯ. ᒫᓐᓇ 

ᐊᐱᖅᑯᑎᓅᕈᓐᓇᓕᖅᑐᓯ. 

ᑕᕝᕗᖓᕆᔅᓯ ᒪᑉᐱᒐᖓᓄᑦ E-3, ᐊᖏᔪᖅᑳᖃᕐᕕᖓ. ᐊᐱᖅᑯᑎᔅᓴᖃᕐᕕᐅᕚ ᐊᖏᔪᖅᑳᖃᕐᕕᖓ. ᒪᓕᒐᓕᕆᔨᒃᑯᑦ, 

ᐊᕕᑦᑐᖅᓯᒪᔪᑦ ᐊᖏᔪᖅᑳᖃᕐᕕᖓᓄᑦ ᑲᑎᓪᓗᒋᑦ ᐊᑭᑐᔪᖅᑐᕈᑎᔅᓴᐃᑦ $3,50.000.00. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᒪᑉᐱᖅᑐᒐᖅ E-5ᒨᕆᔅᓯ. ᒪᓕᒐᓕᕆᔨᒃᑯᑦ, ᑎᑎᕋᕐᕕᖏᑦ ᐊᒻᒪ ᐃᖅᑲᖅᑐᐃᔨᓄᑦ ᐱᔨᑦᑎᕋᐅᑏᑦ. 

ᐊᐱᖅᑯᑎᔅᓴᐃᑦ. ᐱᑕᖃᖏᑉᐸᑦ. ᒪᓕᒐᓕᕆᔨᒃᑯᑦ, ᑎᑎᕋᕐᕕᖏᑦ ᐊᒻᒪ ᐃᖅᑲᖅᑐᐃᕕᒻᒧᑦ ᐱᔨᑦᑎᕋᖅᑏᑦ ᑲᑎᓪᓗᒋᑦ 

ᐊᑭᑐᔪᖅᑐᕈᑎᔅᓴᑦ. $3,467.000.00. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ: ᒪᑉᐱᖅᑐᒐᖅ E-7ᒨᓕᕐᒥᒋᔅᓯ. ᒪᓕᒐᓕᕆᔨᒃᑯᑦ. ᐊᓄᓪᓚᔅᓰᕕᓕᕆᓂᖅ. ᐅᑕᖅᑭᒐᓛᑲᐃᓐᓇᕐᓗᓯ. 

ᒪᓕᒐᓕᕆᔨᒃᑯᑦ.  ᐊᓄᓪᓚᔅᓰᕕᓕᕆᓂᖅ. ᑲᑎᓪᓗᒋᑦ ᐊᑭᑐᔪᖅᑐᕈᑎᔅᓴᑦ. $428.000.00. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᕗᑦ ᐅᐸᒐᖅ ᓴᓇᒋᐊᖅᑕᐅᓂᖓᓂ ᐊᐱᖅᑯᑎᖃᕈᒪᔪᖓ. 

ᐊᕐᕌᓂᓴᕐᓂᑦ ᐊᕐᕌᒍᒧᑦ ᓄᑖᓂᑦ ᐊᖏᔪᑲᓪᓛᓗᓐᓂᑦ ᐊᐅᓪᓛᖅᓯᔪᖃᕐᖓᑦ ᐊᒻᒪᓗ ᐊᓯᔾᔨᑎᑕᐅᓪᓗᓂ ᖃᓄᑎᒋ 

ᐱᓕᕆᐊᖑᓂᐊᑉᓂᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᕐᕉᓕᖅᑲᖓᑎᒋᐊᓚᐅᕋᑦᑎᒍ 

ᐱᕙᓪᓕᐊᔭᐅᓂᖓ. ᑕᐃᓐᓇ ᓯᕗᓪᓕᖅᐹᖅ ᑳᓐᑐᕌᖅ ᐱᒐᓱᐊᖅᑕᐅᖁᔭᕗᑦ ᐊᑭᑐᓗᐊᖅᑎᑦᑎᓚᐅᕐᖓᑕ.  

ᖁᔭᓐᓈᕆᐊᖃᓚᐅᕋᑦᑎᒍ. ᒪᕐᕉᓕᖅᑲᖔᖅᑐᓂᑦ ᑳᓐᑐᕌᓄᑦ ᐱᓕᕆᐊᖑᑎᓚᐅᕋᑦᑎᒍ, ᓯᕗᓪᓕᖅ ᑐᐊᕕᕐᓂᖅᓴᖅ,  

ᒪᓂᒪᑎᑦᑐᑎᒍ ᑕᖅᑲᐅᖓ ᐊᒻᒪᓗ ᐱᒐᓱᐊᓚᐅᖅᑐᖅ ᓂᕈᐊᕈᓐᓇᓚᐅᖅᑕᕗᑦ. ᓯᑦᑕᕙᒥᓗ ᓴᓇᒋᐊᔪᓪᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓ ᐃᓱᒫᓗᓇᖃᑦᑕᓚᐅᖅᑐᖏᓛᖅ 

ᒪᕐᕉᓕᖅᑲᖔᓕᕆᐊᖃᖅᓯᒪᓂᖓ ᑖᒃᑯᐊ ᑳᓐᑐᕌᖅᑖᕋᓱᐊᖅᑐᐃᑦ ᐊᑭᑐᑎᑦᑎᓗᐊᖃᑦᑕᓚᐅᕐᖓᑕ. 

ᐊᖏᓂᖅᓴᓪᓗᐊᑲᓪᓛᓗᓐᓂᑦ, 99%-ᒥᑦ ᐊᑭᑐᓂᖅᓴᐅᓚᐅᖅᑐᖅ ᓴᓂᕐᕙᑦᑕᐅᓯᒪᔪᓂᑦ ᑖᓐᓇᐃᓛᒃ 

ᒪᕐᕉᓕᖅᑲᓕᖅᑎᑕᐅᒋᐊᖃᓕᓚᐅᖅᑯᖅ ᑖᒃᑯᐊ ᐱᔾᔪᑕᐅᓪᓗᑎᒃ.  

 

ᐃᓱᒫᓘᑎᒋᔭᕋᓕ, ᑭᖑᓪᓕᕐᒥ ᐱᕙᓪᓕᐊᔭᐅᓂᖓ ᑳᓐᑐᕌᒃ ᐱᒐᓱᐊᕋᔅᓴᕈᖅᑲᑦ, ᐊᑭᑦᑐᐸᓪᓕᐊᔪᐊᓗᑐᐃᓐᓇᐅᒻᒪᑕᐃᓛᒃ 

ᑕᖅᑲᒃᑯᐊ.  

 

ᓱᒻᒪᓄᑯᐊ, ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑎᓂᑦ ᑐᔅᓯᕋᖅᑐᖃᕐᓂᖏᓪᓚᒃ ᑕᒪᒃᑮᓐᓄᑦ? ᐅᕝᕙᓘᓐᓃᑦ ᑖᓐᓇ 

ᐱᓕᕆᕕᐅᔪᖅ ᐊᐃᑉᐹᓂᑦ ᐱᕙᓪᓕᐊᔭᐅᓂᖓᓂᑦ ᐱᓕᕆᐊᖃᕈᓐᓇᓂᐊᖅᑐᒋᔫᑦ ᑮᓇᐅᔭᖅᑖᕆᓯᒪᔭᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᕗᑦ ᑖᓐᓇ ᒪᕐᕉᓕᖅᑲᖓᔫᓐᓂᑦ 

ᐱᕙᓪᓕᐊᔪᔅᓯ ᐱᕙᓪᓕᐊᔭᐅᒐᔭᖅᑑᓐᓂᑦ ᐱᒍᓐᓇᖅᑑᔮᖅᑐᒍᑦ. ᓯᕗᓪᓕᖅᐹᒥ ᐱᓕᕆᐊᖑᓂᖓ ᐱᔭᕇᖅᑕᐅᑉᐸᑦ, 

ᐊᐃᑉᐹ ᐱᒋᐊᖅᑕᐅᒍᓐᓇᑦᑎᐊᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪᓕᒐᓕᕆᔨᒃᑯᑦ. ᐊᓄᓪᓚᔅᓰᕕᓕᕆᔨᒃᑯᑦ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ ᐱᓕᕆᔨᑎᓪᓗ. ᑕᐃᓐᓇ 

ᐊᐅᓪᓚᐅᔾᔨᖃᑦᑕᖅᑐᐃᑦ ᑎᒍᔭᐅᖅᑲᔪᓂᑦ, ᖃᑦᑎᐅᕙᑦ ᐊᐅᓪᓚᐅᔾᔨᕕᐅᖃᑦᑕᕈᓐᓇᖅᑐᐃᑦ ᑎᒍᔭᐅᖅᑲᔪᓂᑦᓄᓇᕗᒻᒥ 

ᐊᒻᒪᓗ ᖃᓄᖅ ᐱᓕᕆᕕᓯ ᐃᑲᔪᖃᑦᑕᖅᑲ ᐊᑭᑐᔪᖅᑐᕈᑎᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᑕᐅᓯᖅ ᓄᓇᓕᒃ 

ᑕᐃᒪᐃᑦᑐᖃᖅᑐᖅ, ᖃᒪᓂᑦᑐᐊᖅ ᓄᓇᓕᖓ ᑳᓐᑐᕌᖃᖅᑐᑦ ᐊᐅᓪᓚᐅᔾᔨᖃᑦᑕᓂᕐᒧᑦ. ᐃᑲᔪᖃᑦᑕᖅᑕᕗᑦ 

ᑳᓐᑐᕌᖃᖅᑐᑎᒍᑦ ᐊᐅᓚᒍᑎᔅᓴᖃᖅᑎᑦᑐᑎᒍᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᖅᑲᐅᒪᖃᑦᑕᓂᐊᖅᑯᓯ ᐊᑭᑐᔪᖅᑑᑎᓂᑦ ᐊᐱᖅᓱᕈᑎᖃᕋᑦᑕ. ᒥᔅᑕ 

ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᒥᓂᔅᑕ. ᐊᑭᑐᔪᓄᑦ ᐃᑲᔪᖅᑕᐅᔭᕆᐊᖃᙱᑦᑑᑦ 

ᑕᐃᒃᑯᐊ ᓂᐅᕕᐊᕆᔭᕆᐊᖃᖅᑕᖃᖏᑦᑑᑦ, ᑳᓐᑐᕌᖅᑕᐅᓯᒪᔪᖅ ᑕᐃᓐᓇ ᖃᒪᓂᑦᑐᐊᒥ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐱᑕᖃᖏᑦᑐᖅ. ᑖᓐᓇ 

ᑳᓐᑐᕌᖃᖅᑐᖅ ᖃᐅᔨᒋᐊᖅᐸᑦ ᐅᕙᑦᑎᓐᓄᑦ ᐱᓕᕆᖃᑎᒋᓇᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᓃᑦ ᓴᕝᕙᐃᓯᒪᕕᓰ ᐊᑭᑐᔫᑎᓂᑦ ᓂᐅᕕᕆᐊᖃᕈᑎᒃ 

ᐱᔭᕆᐊᖃᕈᑎᒃ ᐊᖏᕐᕋᖅ ᑕᐃᓐᓇ ᐊᐅᓚᑕᐅᔪᖅ ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᐃᑦ ᑖᒃᑯᐊ ᐊᖏᖅᑕᐅᑎᑦᑕᖅᐳᑦ 

ᑕᕝᕙᓂ ᑖᒃᑯᐊ ᑮᓇᐅᔭᖃᕋᔭᖅᑐᐃᑦ ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᕆᓂᖅ. ᐊᓄᓪᓚᔅᓰᕕᓕᕆᓂᖅ. ᑲᑎᑦᑐᒋᑦ. $428,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ E-2-ᒧᕐᓗᓯ. ᒪᓕᒐᓕᕆᓂᕐᒧᑦ. ᑲᑎᒃᖢᒍ ᐊᑭᑐᔫᑏᑦ ᐊᑐᖅᑐᔅᓴᑦ $6,945.000.  

ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ ᐱᐊᓂᑦᑕᕗᑦ ᐃᖅᑲᖅᑐᐃᔨᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

  

ᐃᒃᓯᕙᐅᑕᖅ: ᒥᓂᔅᑕ ᒪᑐᓯᓂᕐᒧᑦ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈ: ᖁᔭᓐᓇᒦᕐᔪᐊᕌᓗᖔᓯᑦ, ᒪᓕᒐᓕᐅᖅᑎᐅᖃᑎᒃᑳ. ᑖᒃᑯᐊ 

ᐱᓕᕆᑦᑎᐊᕋᓱᓐᓂᐊᖅᑕᕗᑦ ᐊᑭᑐᔫᑏᑦ ᐊᔾᔨᒌᖏᑦᑐᓄᑦ ᑖᒃᑯᐊ ᐊᑑᑎᕐᔪᐊᓂᐊᕐᒥᒻᒪᑕ 

ᐃᑲᔪᖅᑕᐅᔭᕆᐊᖃᓪᓚᑦᑖᖅᑐᓄᑦ ᐊᒻᒪᓗ ᑎᒍᔭᐅᓯᒪᔪᑯᓗᐃᑦ ᐃᖅᑲᐅᒪᖃᑦᑕᖅᑎᐊᕐᓚᕗᑦ. ᑖᒃᑯᐊᒡᓗ 

ᐃᖅᑲᓇᐃᔭᖅᑎᕗᑦ ᑕᒫᓃᖏᑦᑑᒐᓗᐊᑦ ᐱᓕᕆᕐᔪᐊᖃᑦᑕᐃᓐᓇᕐᒪᑕ ᑖᒃᑯᓂᖓ ᐊᖏᖅᑕᐅᓯᒪᓕᕋᐃᒻᒪᑦ 

ᐱᔪᓐᓇᖅᓯᑎᖃᑦᑕᕋᔅᓯᐅᒃ ᐃᓪᓗᔅᓯᓐᓂ. ᐃᓕᒃᓯ ᑭᓯᐊᓂ ᐃᑲᔪᖅᑐᕋᔅᓯᐅᒃ ᖁᔭᓐᓇᒦᕈᒪᑦᑎᐊᖅᐳᖓ ᐃᓕᑦᓯᓕᒫᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ (ᑐᓵᔨᑎᒎᓕᖅᑐᖅ) ᑖᒃᑯᐊ ᐃᖅᑲᓇᐃᔭᖅᑎᓯ ᓅᓪᓗᑎᒃ. ᒫᓐᓇ ᐊᕙᑎᓕᕆᔨᒃᑯᑦ ᑮᓇᐅᔭᖏᑦ 

ᑲᒪᒋᓂᐊᖅᑕᓯ. 

 

>>ᓄᖅᑲᑲᐃᓐᓇᖅᑐᑦ 15:19 ᐱᒋᐊᒃᑲᓂᖅᑐᑦ 15:20 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒻᒪᓂᖅ ᐱᒋᐊᓚᐅᕐᒥᑕ. ᒥᔅᑕ ᖃᕕᒃ, ᑕᕝᕙᓂ ᐃᖅᑲᐃᔭᖅᑏᑦ 

ᑕᕝᕙᓃᖃᑎᒋᔪᒪᕕᒋᑦ? 

  

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᐅᓐᓄᒃᓴ. ᐄ’. ᑯᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᓈᒻᒪᒃᓴᖅᐸᑦ, ᒥᓂᔅᑕ ᐃᖅᑲᓇᐃᔭᖅᑎᖏᑦ 

ᓵᑉᓯᓐᓃᖃᑕᐅᓗᑎᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑎ.  

 

ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑎᓯ ᑖᒃᑯᐊ ᑭᓇᒃᑰᒻᒪᖔᑕ. ᒪᑐᐃᕈᑏᑦ ᐱᒋᐊᕐᓗᒍ.  

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓴᐅᒥᓐᓄᑦ ᕕᑭ ᐅᐊᔭᐃ, ᑐᑭᒧᐊᑦᑎᒃᑎᑎᔨ 

ᑮᓇᐅᔭᓕᕆᔨ. ᑕᓕᖅᐱᓐᓄᑦ ᒥᓂᔅᑕᐅ ᑐᒡᓕᐊ ᐊᕙᑎᓕᕆᓂᕐᒧᑦ, ᐸᐅᓗᓯ ᓱᕕᒐᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᓪᓗᒥ ᐊᕙᑎᓕᕆᔨᒃᑯᑦ ᑮᓇᐅᔭᖅᑑᑎᔅᓴᖏᑦ 2025-26 ᐊᕐᕌᒍᖓᓂ. ᑕᒪᓐᓇ 

ᐊᕙᑎᓕᕆᔨᒃᑯᑦ ᑮᓇᐅᔭᖅᑑᑏᑦ ᐊᑭᑐᔪᐃᑦ $6.4-ᒥᓕᐊᓐ. ᑕᒪᓐᓇ ᐱᓕᕆᐊᖃᕐᓂᐊᖅᑐᐃᑦ ᒪᕐᕉᓐᓂᒃ ᐆᒪᔪᓕᕆᓂᖅ 

ᐊᒻᒪ ᐊᕙᑎᓕᕆᓂᖅ ᒥᕐᖑᐃᖅᓯᕐᕖᑦ.  

 

ᑖᒃᑯᐊ ᐆᒪᔪᓕᕆᓂᕐᒧᑦ ᐊᒻᒪ ᖃᐅᔨᓴᖅᑎᖏᑦ $4,350,000 ᑖᓐᓇ ᑎᑎᕋᕐᕕᒃ ᐆᒪᔪᓕᕆᔨᒃᑯᓐᓄᑦ ᑕᓗᕐᔪᐊᓂ ᐊᒻᒪ 

ᓄᑖᖅ ᐆᒪᔪᓕᕆᕕᒃ ᑎᑎᕋᕐᕕᐊ ᐃᑉᐱᐊᕐᔪᒻᒥ. ᑖᒃᑯᐊ $370,000-ᒥᑦ ᐊᑐᕐᓂᐊᕐᒥᔪᐃᑦ ᓄᑕᐅᙱᑦᑐᐃᑦ 

ᓄᓇᓯᐅᑏᑦ ᐊᒻᒪ ᖃᐅᔨᓴᕈᑏᑦ.  

 

ᑖᒃᑯᐊ ᐱᓕᕆᐊᕆᓂᐊᖅᑕᖏᑦ ᐊᕐᕌᒎᔪᒥ 2025 ᐊᕐᕌᒍᖓᓂ. ᑕᒪᓐᓇ ᐋᖅᑭᑉᐸᓪᓕᐊᔪᐃᑦ ᐊᑭᑐᔫᑏᑦ ᐊᒡᒍᑦᑎᓐᓂ 

ᒥᕐᖑᐃᖅᓯᕐᕕᒃ ᑲᓇᓐᓇᖓᓂᒃ ᑲᖏᖅᑐᒑᐱᐅᑉ. ᒥᕐᖑᐃᖅᓯᕐᕕᓕᕆᔨᒃᑯᑦ $1,130,000 ᑖᒃᑯᐊ ᐋᖅᑭᒋᐊᕈᑏᑦ 

ᒥᕐᖑᐃᖅᓯᕐᕖᑦ ᓄᓇᕗᒻᒥ $550,000 ᐊᒻᒪ 2025-2026 ᑮᓇᐅᔭᖅᑑᑎᖓᓂ. ᓂᐅᕕᖅᓂᐊᕐᓗᑎᒃ ᐳᐊᕐᕆᑎᓕᒻᒥᒃ 

ᐊᒻᒪ ᐊᐳᒻᒥᑦ ᐃᖃᓗᓐᓂ ᒥᕐᖑᐃᖅᓯᕐᕕᖓ ᑰᖓ.  

 

ᖃᐅᔨᓴᕐᓂᐊᖅᐳᒍᖅ ᐃᒃᓯᕙᐅᑖᖅ, ᑖᒃᑯᐊ ᒥᕐᖑᐃᖅᓯᕐᕖᑦ ᐊᒻᒪ ᑐᐱᕐᕖᑦ ᑖᒃᑯᐊ ᐊᖏᕈᑏᑦ ᐃᓄᐃᑦ ᐊᖏᕈᑎᐊ 

ᐱᔾᔪᑎᒋᓗᒍ.  

 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᑖᒃᑯᐊ ᐊᕙᑎᓕᕆᔨᒃᑯᑦ ᐊᑭᑐᔫᑏᑦ ᑖᒃᑯᐊ ᐱᓕᕆᐊᖃᖅᑐᐃᑦ ᐱᒻᒪᕆᐅᔪᐃᑦ ᓯᕗᓪᓕᐅᑎᑕᐅᔪᐃᑦ 

ᓄᓇᕗᒻᒥᐅᑕᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ ᐅᖃᐅᓯᔅᓴᖃᖅᑲ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᖁᕕᐊᓱᑦᑐᖓ ᒪᑐᐃᖅᓯᔾᔪᑎᓂᑦ ᐅᖃᐅᓯᖃᕆᐊᒃᓴᖅ 

ᐱᔾᔪᑎᓪᓗᒋᑦ ᑲᑎᒪᔨᕋᓛᖑᔪᑦ ᓄᓇᓕᓐᓄᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ ᕿᒥᕐᕈᓂᖃᖅᑎᓪᓗᒋᑦ ᑐᒃᓯᕌᖑᔪᓂᑦ 

2025-2026-ᒥᐊᑭᑐᔪᖅᑐᕈᑎᒃᓴᖏᓐᓂᑦ ᐊᕙᑎᓕᕆᔨᒃᑯᑦ ᐱᓕᕆᕕᖓᓄᑦ.  

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ 2025-2026 ᑮᓇᐅᔭᓕᕆᔾᔪᑎᒃ ᐊᕐᕌᒍᖓᓄᑦ 

$6.4 ᒥᓕᐊᓐ ᑖᓚᐅᒻᒪᑕ. ᑖᒃᓱᒪ ᐱᓕᕆᕕᐅᔫᑉ 2025-2026 ᐊᑭᑐᔪᖅᑐᕈᑎᒃᓴᖏᑦ ᐃᓚᖃᕐᒪᑕ ᑮᓇᐅᔭᓂᑦ 

ᐊᓯᓃᒍᑎᒃᓴᓂᑦ ᐆᒪᔪᓕᕆᔨᒃᑯᑦ ᐊᓪᓚᕝᕕᖏᓐᓂᑦ, ᐱᓕᕆᕕᐅᔪᓂᑦ ᓄᑖᕈᕆᐊᖅᓯᓂᕐᒧᑦ, ᐊᒻᒪᓗ ᒥᑭᔫᑎᓄᑦ 

ᐊᑭᑐᔪᖅᑐᖅᑐᓄᑦ ᐱᓕᕆᓂᐅᔪᓄᑦ, ᐊᒻᒪᓗ ᓂᐅᕕᕐᓂᕐᒧᑦ ᐃᖏᕐᕋᓲᓂᑦ ᐱᖁᑎᓂᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ 

ᐱᖁᑎᖅᔪᐊᖅᓴᓂᑦ ᓄᓇᕗᒻᒥ ᒥᓐᖑᐃᓯᕐᕕᕋᓛᖏᓐᓂ.  

 

ᑐᑭᓯᑎᑦᑎᒋᐊᕈᑏᑦ ᓴᖅᑭᖅᑕᐅᖃᑦᑕᖅᑐᑦ ᑖᒃᓱᒧᖓ ᐱᓕᕆᕕᐅᔪᒧᑦ ᐅᖃᖅᓯᒪᒻᒪᑕ ᐊᑭᒃᓴᖓᒎᖅ ᒥᒃᓴᐅᓯᔭᐅᓯᒪᔪᖅ 

ᐃᑉᐱᐊᔪᒻᒥ ᐆᒪᔪᓕᕆᔨᒃᑯᑦ ᐊᓪᓚᕝᕕᖓᑕ ᐊᓯᓂᑦᑕᐅᓂᖓᓄᑦ ᐊᖏᓪᓕᒋᐊᖅᑕᐅᓯᒪᓕᕐᒪᑦ 80% ᐅᖓᑖᓄᑦ 

ᐊᑭᖃᕐᓂᐊᖅᑐᒋᔭᐅᓪᔪᓪᓗᓂ $3.75 ᒥᓕᐊᓐ ᑖᓚᓂᑦ ᒫᓐᓇ $6.85. ᒪᓕᒐᓕᐅᖅᑏᑦ ᐃᓱᒫᓘᑎᖃᖅᑐᑦ 

ᐊᒃᓱᑲᓪᓛᓗᑦ ᐊᑭᑦᑐᕆᐊᖅᑕᐅᓂᖓᓂᑦ ᐊᒻᒪᓗ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ ᑕᖅᑲᒃᑯᓄᖓ ᑭᒃᑯᓕᒫᓄᑦ 

ᑐᑭᓯᓇᖅᓯᑎᑦᑎᖁᔭᐅᓪᓗᓂ ᖃᓄᖅ ᑖᓐᓇ ᐊᒃᑐᐃᓂᐊᕐᒪᖔᑕ ᐱᓕᕆᕕᐅᔫᑉ ᐋᖅᑭᑎᖅᓯᒪᔭᖏᓐᓂᑦ ᖃᖓᒃᑯᑦ 

ᐊᓯᓂᑦᑕᐅᖃᑦᑕᓂᐊᕐᒪᖔᑕ ᐆᒪᔪᓕᕆᔨᒃᑯᑦ ᐊᓪᓚᕝᕕᖏᑦ ᓄᓇᓕᓐᓂ. 

  

ᓯᑎᐱᕆ 10, 2019−ᒥ, ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ ᒐᕙᒪᖓ ᑐᓴᖅᑕᐅᑎᑦᑎᔪᒻᒪᑕ $4.7 ᒥᓕᐊᓐ ᑖᓚᓂᑦ 

ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑕᖃᕐᓂᕋᐃᓪᓗᑎᒃ ᐊᑖᓃᑦᑐᓂᑦ ᑲᓇᑕᒥ ᓯᓚᒥᐅᑕᐃᑦ ᑮᓇᐅᔭᖏᓐᓂᑦ 

ᐃᑲᔪ)ᖅᓰᔾᔪᑎᐅᓂᐊᖅᑐᓂᑦ ᓴᖅᑭᖅᑕᐅᓂᖓᓄᑦ ᓄᑖᖅ ᒥᕐᖑᐃᓯᕐᕕᕋᓛᖑᔪᖅ ᑲᖏᖅᑐᒑᐱᐅᑉ ᓴᓂᐊᓂ.  

ᐱᕝᕗᐊᕆ 

16, 2022, ᑖᓐᓇ ᐱᓕᕆᕕᐅᔪᖅ ᑳᓐᑐᕌᒥᑦ ᐱᒐᓱᐊᕋᒃᓴᒥᑦ ᓴᖅᑭᖅᓯᔪᒻᒪᑦ ᓴᓇᒐᔭᖅᑐᓄᑦ ᓄᑖᖑᔪᒥᑦ ᐊᒡᒍᑎᓐᓂ 

ᓄᓇᕗᒻᒥ ᒥᕐᖑᐃᓯᕐᕕᕋᓛᑉ ᐊᓪᓚᕕᒃᓴᖓᓂᑦ ᐊᒻᒪᓗ ᐳᓛᕆᐊᖅᑐᓄᑦ ᑐᓐᖓᓱᒃᑎᑦᑎᕕᒃᓴᖓᓂᑦ. ᑖᓐᓇ ᑳᓐᑐᕌ 

ᐱᒐᓱᐊᕋᒃᓴᖅ ᓄᖅᑲᖅᑎᑕᐅᔪᒋᓪᓗᓂ ᒪᐃ 20, 2022-ᒥ.  

 

ᒪᓕᒐᓕᐅᖅᕕᒃ ᐅᑭᐊᒃᓵᒃᑯᑦ 2022-ᒥ ᐃᒃᓯᕙᓂᖃᖅᑎᓪᓗᒍ, ᑲᑎᒪᕐᔪᐊᖅᕕᒃ ᖃᐅᔨᒃᑲᖅᑕᐅᔪᒻᒪᑦ ᑖᓐᓇᒎ 

ᐱᓕᕆᕕᐅᔪᖅ ᐱᓕᕆᖃᑎᖃᕐᒪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓᓂᑦ “ᐱᕙᕇᖅᓯᒐᓱᐊᖅᑐᑎᒃ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᒥᑦ” ᐱᔾᔪᑎᖃᖅᑐᒥᑦ ᓴᓇᔭᐅᓂᖓᓂᑦ ᑲᑐᑎᔭᐅᒐᔭᖅᑐᖅ ᐱᖁᑎᕐᔪᐊᖅ 

ᒥᕐᖑᐃᓯᕐᕕᕋᓛᑉ ᐃᓗᐊᓂ. ᒪᓕᒐᓕᐅᖅᑏᑦ ᓱᓕ ᑲᔪᖏᖅᑯᑦ ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᖃᓄᐃᓕᖓᓕᕐᒪᖔᑕ 

ᐊᖏᖃᑎᒌᒐᓱᐊᖅᑐᐃᑦ ᑕᐃᒫᓪᓗ ᓱᓕ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᓯᖁᔭᐅᓪᓗᓂ 

ᐊᔾᔨᖓᓂᑦ ᑭᖑᓪᓕᖅᐹᖑᔫᑉ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᖓᑕ ᒪᓕᒐᓕᐅᖅᕕᒻᒧᑦ 

ᐱᔪᓐᓇᖅᓯᑐᐃᓪᓚᕆᑉᐸᑕ. 

 

ᒪᓕᒐᓕᐅᖅᑏᑦ ᓱᓕ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ ᐱᒋᐊᖁᔭᐅᓪᓗᓂ ᒪᓕᒐᓕᐅᖅᕕᒻᒧᑦ ᓴᖅᑭᖅᓯᖃᑦᑕᓂᕐᒥᑦ 

ᓇᓗᓇᐃᖅᑐᐃᓯᒪᔪᓂᑦ ᐱᓕᕆᕕᖓᑕ ᐱᓕᕆᐊᕆᕙᑦᑕᖏᓐᓂᑦ, ᑮᓇᐅᔭᐃᔭᕐᓂᕆᕙᑦᑕᖏᓐᓂᑦ, ᐊᒻᒪᓗ 

ᐱᒋᐊᖅᑎᖃᑦᑕᖅᑕᖏᓐᓂᑦ ᐱᔾᔪᑎᖃᖅᑐᓂᑦ ᓄᓇᕗᒻᒥ ᒥᕐᖑᐃᓯᕐᕕᕋᓛᖏᓐᓂᑦ, ᐊᒻᒪᓗ ᑐᑭᓯᑎᑦᑎᒋᐊᕈᑎᓂᑦ 

ᐊᕐᕌᒍᑕᒫᑦ ᖃᑦᓯᑦ ᐳᓛᕆᐊᖅᐸᒻᒪᖔᓴ ᒥᕐᖑᐃᓯᕐᕕᕋᓛᑦᑎᓐᓄᑦ. ᑖᓐᓇ ᐱᓕᕆᓂᐅᔪᖅ ᐃᑲᔪᖅᑕᐅᒐᔭᖅᑐᖅ 

ᑲᑐᔾᔨᖃᑎᖃᖅᐸᑕ ᐳᓚᕋᑦᑐᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᐱᓕᕆᕕᖓᓂᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ. ᑕᐃᒫᒃ ᐅᓂᒃᑲᓕᐊᖃᑦᑕᕐᓂᖅ ᐃᑲᔪᕐᓂᖃᕋᔭᖅᑐᑦ ᒪᓕᒐᓕᐅᖅᑎᓕᒫᓄᑦ 

ᖃᐅᔨᒐᓱᐊᖅᑎᓪᓗᒋᑦ ᖃᓄᖅ ᐊᒃᑐᖅᓯᖃᑦᑕᕐᒪᖔᑕ ᒥᕐᖑᐃᓯᕐᕕᓕᕆᓂᐅᔪᑦ. ᒪᓕᒐᓕᐅᖅᑏᑦᑕᐅᖅ ᓱᓕ 

ᐊᑐᓕᖁᔨᕗᑦ ᑖᒃᓱᒪ ᐱᓕᕆᕕᐅᔫᑉ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ ᐃᓗᓕᖃᖃᑦᑕᖁᔭᐅᓪᓗᑎᒃ 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

48 

ᐃᓗᓕᖅᑐᔪᓂᑦ ᑐᑭᓯᑎᑦᑎᒋᐊᕈᑎᓂᑦ ᐱᔾᔪᑎᖃᖅᑐᓂᑦ ᖃᓄᖅ ᐊᑐᖅᑕᐅᖃᑦᑕᕐᒪᖔᑕ ᓄᓇᒃᑰᕈᑎᖏᑦ 

ᐃᒪᒃᑰᕈᑎᖏᓪᓗ ᓱᓇᒃᑯᑖᑦ ᐊᒻᒪᓗ ᐊᓯᖏᑦ ᐊᑭᑐᔪᒥᓃᑦ ᐱᖁᑎᒋᔭᐅᔪᑦ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓗᒋᑦ ᑐᕐᓯᕌᖑᔪᑦ 2025-2026-ᒥ ᐊᑭᑐᔪᖅᑐᕈᑎᒃᓴᖏᑦ ᐱᓕᕆᕕᖓᑕ 

ᐊᕙᑎᓕᕆᔨᒃᑯᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᐃᕈᑎᒧᑦ ᐅᖃᐅᓯᔅᓴᑦ. ᐱᑕᖃᙱᒻᒪᑦ. ᒪᑉᐱᕐᓗᓯ I-3. ᐊᕙᑎᓕᕆᔨᒃᑯᑦ 

ᐊᑭᑑᔫᑎᑦ.  $6.4-ᒥᓕᐊᓐ. ᐊᐅᓪᓛᕐᓂᖏᓐᓄᑦ. ᐊᐱᖅᑯᑎᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᕈᑎᐊᓄᑦ. ᑖᒃᑯᐊ ᐊᐅᓪᓛᕐᓂᖅ ᐆᒪᔪᓕᕆᓂᖅ $4,350,000 

ᑕᓗᕐᔪᐊᓂ ᐆᒪᔪᓕᕆᔭᖅ ᐊᒻᒪ ᓄᑖᒥᒃ ᓴᓇᓗᑎᒃ ᐃᒃᐱᐊᕐᔪᒻᒥ.  

 

ᑖᒃᑯᐊ $370,000-ᒥᑦ ᓄᓇᓯᐅᑏᑦ ᐊᒻᒪ ᖃᐅᔨᓴᕐᕕᐅᑉ ᐃᓗᐊᓂ ᐱᖁᑏᑦ ᓂᐅᕕᖅᑕᐅᓗᑎᒃ. ᑖᓐᓇ ᐊᖏᖅᑕᐅᑉᐸᑦ 

ᒥᓂᔅᑕ ᖃᖓ ᑖᓐᓇ ᑕᓗᕐᔪᐊᖅ ᑎᑎᕋᕐᕕᐊ ᐋᖅᑭᒃᓱᖅᑕᐅᓂᐊᖅᐸ? ᐊᒻᒪ ᓄᑖᒥᒃ ᓲᖅ ᐃᓱᒪᓚᐅᙱᓚᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᓐᓄᑦ. ᑖᒃᑯᐊ 

ᐊᑭᑐᔫᑏᑦ ᖄᖏᖅᑕᐅᑉᐸᑕ ᒪᓕᒐᓕᐅᕐᕕᒻᒧᑦ ᐊᖏᕈᔅᓯᐅᒃ ᑖᒃᑯᐊ ᐱᒋᐊᖅᐸᓪᓕᐊᓂᐊᖅᑐᒍᑦ. ᑕᒪᓐᓇ 

ᐋᖅᑭᒃᓱᖅᑕᐅᕙᓪᓕᐊᓂᖓ ᑎᑎᕋᕐᕕᐅᑉ ᑕᐃᑲᓂ ᑕᓗᕐᔪᐊᓂ ᑎᑎᕋᕐᕕᖓ ᐆᒪᔪᓕᕆᔨᒃᑯᑦ. ᐊᐱᖅᑯᑦ ᓲᖅ ᓄᑖᒥᒃ 

ᐃᓱᒪᒋᔭᖃᓚᐅᙱᒻᒪᑕ ᑖᓐᓇ. ᑖᓐᓇ ᑐᑭᒧᐊᒃᑎᒃᑎᔨ ᑮᓇᐅᔭᓕᕆᔨ ᓇᓗᓇᐃᖅᓯᒃᑲᓐᓂᕈᓐᓇᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᐃᔨ.  

 

ᐅᐃᔨ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐆᒪᔪᓕᕆᔩᑦ ᑕᓗᕐᔪᐊᓂ ᐋᖅᑭᒋᐊᖅᑕᐅᔪᓐᓇᖅᑐᖅ ᑖᒃᑯᐊ 

ᐊᑭᖓ ᒐᕙᒪᒃᑯᓐᓂᑦ ᐊᑭᓗᓐᓂᖅᓴᐅᓇᔭᖅᑐᖅ ᓄᑖᒥᒃ. ᑕᐃᒪᓐᓇ ᐊᑭᓗᓐᓂᖅᓴᐅᓇᔭᖅᑐᑦ ᐱᔭᕆᐊᖃᖅᑕᑦᑎᓐᓄᑦ. 

ᑖᒃᑯᐊ ᐊᖏᖅᑕᐅᒃᐸᑦ ᑮᓇᐅᔭᐃᑦ ᑖᒃᑯᐊ ᒐᕙᒪᒃᑯᑦ ᓄᓇᓕᒃᑯᑦ ᐱᔨᑦᑎᕋᖅᑏᑦ ᑖᒃᑯᐊ ᐊᑭᑦᑐᕋᐅᑎᓂᖓᓄᑦ 

ᐱᔾᔪᑎᒋᓗᒍ ᑕᒪᓐᓇ ᐋᖅᑭᒋᐊᕈᑎᔅᓴᐅᓗᓂ ᓄᑖᖑᓇᔭᖅᐸᑦ ᑭᓯᐊᓂ ᑕᕝᕗᖓ ᐅᑎᕆᐊᖃᕋᔭᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑦᑑᕝᕙ 2022 ᓇᓗᓇᐃᖅᓯᓚᐅᕋᔅᓯ ᐆᒪᔪᓕᕆᔨᒃᑯᑦ 

ᒪᓕᒐᓕᐅᖅᑎᓄᑦ ᑐᓂᓯᓚᐅᕋᔅᓯ ᑕᒪᓐᓇ ᓱᓕ ᐅᓪᓗᖅᓯᐅᑎᒃᑯᑦ ᐋᖅᑭᒃᓯᒪᔪᖅ ᓈᒻᒪᒃᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᓐᓄᑦ. ᑕᒪᓐᓇ 

ᐊᐱᖅᑯᑎᒋᔮ, ᐄ, ᑖᒃᑯᐊ ᑐᕌᖅᑐᐃᑦ ᓈᒻᒪᓈᖅᑐᐃᑦ ᑭᓯᐊᓂ ᑮᓇᐅᔭᖅ ᐱᔾᔪᑎᒋᓗᒍ ᐊᕙᑎᓕᕆᔨᒃᑯᑦ ᑖᒃᑯᐊ 

ᐃᓚᖓ ᓈᒻᒪᓈᙱᑦᑑᒐᓗᐊᖅ ᑭᓯᐊᓂ ᓄᑖᙳᖅᑎᕆᓂᖅ ᓄᓇᓖᑦ ᓇᓗᓇᐃᖅᑕᐅᔪᐃᑦ ᐱᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ ᐊᐱᕆᔪᖃᓚᐅᙱᓐᓂᖓᓂ ᑕᐃᓐᓇ ᐆᒪᔪᓕᕆᔩᑦ 

ᑎᑎᕋᕐᕕᖓ ᐃᒃᐱᐊᕐᔪᒻᒦᓐᓂᐊᕐᒪᑦ ᑭᖑᓂᐊᒍᓪᓕᑭᐊᖅ ᑭᓇᒃᑰᓂᐊᖅᐸᑦ? ᒥᔅᑕ ᖃᕝᕕᒃ.  

 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᒃᐱᐊᕐᔫᓚᐅᕐᓗᓂ 

ᑲᖏᖅᖠᓂᖅ ᑭᖑᓂᐊᒍᑦ. ᐊᒻᒪ ᑭᙵᐃᑦ ᑭᖑᐊᒍᑦ, ᖃᒪᓂ’ᑐᐊᖅ, ᖁᕐᓗᖅᑑᖅ, ᐊᕐᕕᐊᑦ, ᐃᒡᓗᓕᒃ, ᑰᒑᕐᔪᒃ ᐊᒻᒪ 

ᕿᑭᖅᑕᕐᔪᐊᖅ. ᐊᕐᕌᒍᓂ ᑖᒃᑯᐊ ᐸᕐᓇᐅᓯᐊᕆᔭᐅᓯᒪᔪᑦ ᑲᖏᖅᖠᓂᖅ 2026-2027, 2027-2028 ᑭᙵᐃᑦ, 

2028-2029 ᖃᒪᓂ’ᑐᐊᖅ, 2029-2030 ᖁᕐᓗᖅᑑᖅ, 2030-2031 ᐊᕐᕕᐊᑦ, 2031-2032 ᐃᒡᓗᓕᒃ, 2032-

2033 ᑰᒑᕐᔪᒃ, ᐊᒻᒪ 2033-2034 ᕿᑭᖅᑕᕐᔪᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᐊᑎᖁᑎᓐᓂ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔪᒪᓪᓗᒋᑦ ᑕᐃᒃᑯᐊ ᒥᕐᖑᐃᖅᓯᕕᓐᓄᑦ 

ᐸᕐᓇᐅᓯᐊᕆᔭᐅᓯᒪᔪᑦ ᐊᕐᕌᓂ ᐃᓱᒫᓘᑎᖃᓚᐅᖅᓯᒪᒐᒪ ᐅᕙᓂ ᐃᖃᓗᓐᓂ ᑰᖓ 2023-ᒥ 

ᐃᓱᒫᓘᑎᒋᓚᐅᖅᓯᒪᒐᒃᑯ. ᐊᑕᐅᓯᐊᕐᓇᖓᓗ ᑕᐃᒃᑯᐊ ᓂᓪᓕᐅᑎᒋᖃᑦᑕᖅᓯᒪᓪᓗᒋᑦ ᑕᐃᒪᙵᓂᑦ 

ᐃᓲᒫᓘᑎᒋᓚᐅᖅᑕᒃᑲ 2023-2024-ᒥ. ᒥᓂᔅᑕᖃᐃ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓱᒫᓘᑎᒋᓚᐅᖅᑕᒃᑲ ᖃᓄᖅ 

ᑲᒪᒋᔭᐅᓚᐅᕐᒪᖔᑦ ᑕᒫᓂ ᐃᖃᓘᑉ ᑰᖓᓂ ᒥᕐᖑᐃᖅᓯᕕᒻᒥ ᐊᒻᒪᓘᓐᓃᑦ ᐅᐊᑦᓯᔨᖃᖃᑦᑕᓛᕐᒪᖔᑦ ᑖᒃᑯᓇᓂ 

ᐸᕐᓇᐅᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᒪᒋᔭᖃᖅᑐᒍᑦ ᐊᑭᑐᔪᖅᑐᕈᑎᒃᓴᓂᒃ ᐃᒻᒪᖄ ᐅᖃᐅᓯᑎᑦ ᑖᒃᑯᐊ 

ᐊᓯᔾᔨᒐᓚᓪᓗᒋᑦ ᐊᑭᑐᔪᖅᑐᕈᑎᓄᑦ ᓵᙵᓂᖅᓴᐅᓂᐊᕋᕕᑦ? ᐊᑭᑐᔪᖅᑐᕈᑎᔅᓴᐃᑦ ᒥᔅᓵᓄᑦ, ᒥᔅᑕ ᓚᐃᑦᓯᑑᓐ. 

  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᑭᑐᔪᖅᑐᕈᑎᒃᓴᐃᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᐊᕕᒃᓯᒪᑎᑕᐅᖃᑦᑕᕐᒪᑕ. ᑕᐃᓐᓇ ᑕᕝᕙᓂ ᒥᕐᖑᐃᖅᓯᕕᒻᒥ ᐊᑦᑕᓇᔾᔭᐃᖅᓯᒪᓂᕐᒥᒃ ᐅᖃᐅᓯᖃᓚᐅᕋᒪ ᑕᕝᕗᖓᖃᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐱᕐᔪᐊᕌᓗᒃ 

ᓂᓪᓕᐅᑎᒋᒐᓐᓂ. ᑕᕝᕗᖓ ᐃᖃᓗᐃᑦ ᑰᖓᓄᑦ ᒥᕐᖑᐃᖅᓯᕐᕕᓕᕆᔨᖃᐅᖅᑐᒍᑦ ᑕᐃᒃᑯᐊ ᐱᓱᕋᔭᖃᑦᑕᖅᑐᑦ ᑖᕙᓂ 

ᐊᐅᔭᐅᓂᖓᓂ ᐊᒻᒪ ᖃᓄᐃᓕᐅᖅ ᐃᓂᖅᑎᕆᔭᕆᐊᖃᕌᖓᑕ ᑕᒪᒃᑯᓂᖓ ᐊᑐᕆᐊᖃᖅᑕᑦᑎᓐᓂᒃ ᐊᑐᖃᑦᑕᖅᑐᒍᑦ 

ᐸᓖᓯᒃᑯᓪᓘᓐᓃᑦ ᖃᐃᖁᔭᐅᓪᓗᑎᒃ, ᐊᓯᖏᓐᓂᓪᓘᓐᓃᑦ.  

 

ᐊᑐᓕᖅᑎᑕᐅᔪᓐᓇᕐᓂᐊᕐᒪᑕ ᑕᐃᒃᑯᐊ ᒪᓕᒐᑦ. ᐄ, ᒥᕐᖑᐃᖅᓯᕐᕕᓕᕆᔨᓂᒃ ᑖᕙᓂ ᐱᓱᕋᔭᑦᑐᖃᖃᑦᑕᖅᑐᖅ ᒫᓂ 

ᐃᖃᓗᐃᑦ ᑰᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓕᖁᔭᓕᐅᕈᒪᓪᓗᖓ ᐊᕙᑎᓕᕆᔨᒃᑯᓐᓄᑦ, 

ᒥᓂᔅᑕᕆᔭᐅᔪᒧᓪᓗ ᒥᕐᖑᐃᓯᕖᑦ ᐊᒻᒪᓗ ᑲᔾᔮᕐᓇᖅᑐᑦ ᑕᒫᓂ ᐃᖃᓗᓐᓂ. 

 

ᐃᓱᒫᓘᑎᖃᖃᑦᑕᖅᓯᒪᒐᑦᑕ ᐃᖃᓗᐃᑦ ᑰᖓᓃᑦᑐᓂᑦ, ᒪᑯᐊᓗ ᐅᖄᓚᐅᑏᑦ ᐊᔪᓕᓚᐅᓲᖑᒻᒪᑕ ᑖᕙᓂ.  

 

ᐊᑦᑕᓇᖅᑕᐃᔾᔨᓯᒪᐅᑎᓂᖃᐃ ᐃᓕᐅᖅᑲᐃᒍᔅᓯ ᑖᕙᓂ ᒥᕐᖑᐃᓯᕕᒻᒥ. ᐊᒻᒪᓘᓐᓃᑦ ᓈᓴᐅᑎᖏᑦ ᓴᖅᑭᔮᖅᑐᒧᑦ 

ᐃᓕᐅᖅᑲᖅᑕᐅᓗᒋᑦ ᐆᒪᔪᓕᕆᔨᒃᑯᓐᓄᓪᓗ. ᑖᓐᓇᓕ ᐅᖃᐅᓯᑦᓴᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐅᖃᐅᓯᑦᓴᑐᐃᓐᓇᐅᒻᒪᑦ. ᒥᔅᑕ ᖃᕝᕖᖃᐃ, ᓂᓪᓕᕈᒪᕕᑦ. ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ. ᑕᐃᒃᑯᐊ, ᑖᒃᑯᐊ 

ᐃᓱᒪᒋᖃᓯᐅᑎᓂᐊᖅᐸᕗᑦ, ᒥᕐᖑᐃᕐᓯᕕᓕᕆᓂᖅ ᐊᒻᒪᓗ ᑲᔾᔮᕐᓇᖅᑐᑦ ᐱᔾᔪᑎᒍᓪᓗᒋᑦ. ᐄ, ᐅᖃᒃᑲᓐᓂᕈᒪᓪᓗᖓ. 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

50 

ᒥᕐᖑᐃᓯᕖᑦ ᑮᓇᐅᔭᓂᑦ ᓴᓂᕐᕙᐃᓯᒪᖃᑦᑕᕋᑦᑕ ᐊᑐᖅᑐᒃᓴᓂᑦ. ᐅᖃᐅᓯᕆᔭᐅᔪᓐᓇᖅᑐᑦ ᑕᐃᒪᐃᑦᑐᓕᕆᔨᐅᔪᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᒃᑲ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᖅᖢᖓ ᐊᑕᐅᓯᕐᒥᑦ ᒪᕐᕉᓂᒡᓘᓐᓃᑦ ᑕᓗᕐᔪᐊᖅ ᐊᒻᒪᓗ 

ᐃᒃᐱᐊᕐᔪᒃ ᐱᔾᔪᑎᒋᓪᓗᒋᒃ. ᑕᓗᕐᔪᐊᖅ, ᐆᒪᔪᓕᕆᔨᖃᖅᐸ? ᐃᓛᒃ ᐆᒪᔪᓕᕆᔨᓄᑦ ᑎᑎᕋᕐᕕᑕᖃᖅᐸ ᑕᐃᑲᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᖕᓂ. 

ᐄ’. ᐆᒪᔪᓕᕆᔩᑦ ᑎᑎᕋᕐᕕᓖᑦ ᑕᐃᑲᓂ ᑕᓗᕐᔪᐊᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔅᓰᑦ ᐆᒪᔪᓕᕆᔩᑦ ᑎᑎᕋᕐᕕᖏᑦ ᐊᑐᖅᑐᐊᖅᑕᐅᕙᑦ, ᐅᕝᕙᓘᓐᓃᑦ 

ᖃᔅᓰᑦ ᐆᒪᔪᓕᕆᔩᑦ ᑎᑎᕋᕐᕕᖏᑦ ᐊᑐᖅᑐᐊᖅᑕᐅᕙᑦ, ᖃᔅᓯᐅᕙᑦ ᓄᓇᕗᒻᒥ?  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᖏᖅᖠᓂᕐᒦᖅᑐᖅ ᑎᑎᕋᕐᕕᒃ 

ᐊᑐᖅᑐᐊᖅᑕᐅᔪᖅ ᐊᒻᒪᓗ ᐊᕐᕕᐊᓂ, ᖃᒪᓂᖅᑐᐊᕐᒥᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᑕᐃᒃᑯᐊ ᑕᓗᕐᔪᐊᕐᒥ ᐆᒪᔪᓕᕆᕕᒃ, ᖃᓄᖅ 

ᐊᑯᓂᐅᑎᒋᔪᖅ ᐊᑐᖅᑐᐊᖅᑕᐅᔪᒃᓴᒫᖑᖅᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᖕᓂ. 

1970−ᒥᓂᑦ ᑕᐃᓐᓇ ᓴᓇᔭᐅᓚᐅᖅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᓗᕐᔪᐊᖅ ᐃᒻᒪᖄ, ᓄᑖᒥᑦ ᐃᒡᓗᑖᕆᐊᓖᑦ, 

ᓄᑖᖑᕆᐊᖅᑕᐅᑐᐃᓐᓇᖏᓪᓗᓂ. ᑕᒪᓐᓇᖃᐃ ᐃᓱᒪᒋᔭᐅᓚᐅᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᓄᖅᑑᕈᑎᒃᓴᒃᓯᐊᕚᓗᒃ.  

ᐱᓕᕆᕕᐅᓪᓗᑕ, ᕿᓗᖅᑭᑖᓲᖑᒻᒪᑕ ᑕᐃᒃᑯᐊᓗ ᐆᒪᔪᓕᕆᔨᒃᑯᓐᓄᑦ ᑎᑎᕋᕐᕖᑦ, ᑮᓇᐅᔭᑭᒃᓴᕐᓂᖅ ᐱᔾᔪᑎᒋᓪᓗᒋᑦ 

ᐊᑕᐅᓯᐅᓈᖅᑎᕐᓗᒋᑦ ᑭᓯᐊᓂ ᐆᒪᔪᓕᕆᔩᑦ ᑎᑎᕋᕐᕕᖏᓐᓂᑦ ᓴᓇᔪᓐᓇᕋᑦᑕ. ᐃᒃᐱᐊᕐᔪᒃ, ᑕᐃᒪ 

ᓴᓇᔭᐅᕐᕕᐅᓛᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᓄᕐᓕ, ᑭᓱᓂᑦ ᐃᓱᒪᓕᐅᕈᑎᖃᖅᐱᓯ 

ᓄᑖᖑᕆᐊᖅᑕᐅᓂᐊᕐᒪᖔᑦ ᐅᕝᕙᓘᓐᓃᑦ ᓄᑖᑦᑎᐊᒻᒪᕆᒻᒥᒃ ᓴᓇᓂᐊᕐᒪᖔᖅᐱᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᔭᕌᖓᑦᑕ ᓄᑖᓂᒃ 

ᓴᓇᔭᐅᓂᐊᖅᑐᓂᑦ. ᐃᖅᑲᓇᐃᔭᖃᑎᒌᓱᕆᔭᕗᑦ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ. ᐊᒻᒪ ᒐᕙᒪᐅᓪᓗᑕ 

ᐊᑦᑕᓇᔾᔭᐃᖅᓯᒪᓂᕐᒧᑦ ᑕᐃᒃᑯᐊ ᑲᑎᒪᔩᑦ ᐊᖅᑯᓵᖃᑦᑕᕐᒥᔭᕗᑦ ᐃᒡᓗᑦ ᒪᓕᒐᓂᑦ ᒪᓕᒃᓯᒪᑦᑎᐊᕋᓗᐊᕐᒪᖔᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ ᐊᒻᒪᓗ 

ᐃᖅᑲᓇᐃᔭᖅᑎᒋᑦ. ᑕᐃᓐᓇ ᐃᒃᐱᐊᕐᔪᒥ ᐆᒪᔪᓕᕆᔩᑦ ᑎᑎᕋᕐᕕᖓᑕ ᐊᓯᔾᔨᖅᑕᐅᓂᐊᕐᓂᖓ. ᖃᑦᓯᑐᕐᓂᐊᖅᐸ 

ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᐅᐊᑦᑎᐊᕈᐊᐃ. ᒪᒥᐊᓇᖅ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᑎᑦ. 

ᖁᔭᓐᓇᒦᖅᖢᒍᓗ, ᑖᓐᓇ ᐊᐱᕆᖅᑲᐅᔪᖅ. 2025-2026−ᒥ $3,500,000.00−ᓂᑦ ᐊᑐᕈᒪᔪᒍᑦ ᓴᓇᔭᐅᓂᖓᓄᑦ. 

ᐊᒻᒪ $100.000.00, $3.6−ᒥᓕᐊᖑᓪᓗᑎᒃ 2025−ᒧᑦ ᐊᑐᕈᒫᕐᓂᐊᖅᑕᕗᑦ 2026−ᒧᑦ. 2026−ᒥᑦ 2027-ᒧᑦ 

ᓴᓇᔭᐅᓂᖓ $2.4−ᒥᓕᐊᓐᓂᑦ ᑐᒃᓯᕋᕐᓂᐊᖅᑐᒍᑦ ᐊᒻᒪ $100,000.00 ᑎᑎᕋᐅᔭᖅᑕᐅᓂᖓᓄᑦ.  ᐊᒻᒪᓗ 

ᑭᖑᓪᓕᖅᐹᖓᓂ ᐊᕐᕌᒍᒐᓂ, $100,000.00−ᑐᑐᐃᓐᓇᕐᓂᐊᖅᑐᖅ 2027-2028−ᒥ. ᑲᑎᓕᒫᖅᖢᒋᑦ 

$6.85−ᒥᓕᐊᓐ ᑮᓇᐅᔭᐃᑦ, ᓴᓇᔭᐅᓂᖓ ᐃᒃᐱᐊᕐᔪᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓕᖅᑯᑕᖅᑕᐅᓯᒪᔪᑦ. ᐅᓪᓗᒥᒧᖅᑲᐃ ᐊᖑᑎᓯᒪᕗᑦ? 

ᐅᓪᓗᒥ ᐊᑭᑦᑐᕆᐊᖅᓯᒪᓕᕐᒪᑕ ᑕᒪᒃᑯᐊ ᓴᓇᔭᐅᔾᔪᑎᒃᓴᑦ. ᓱᓕ ᑕᐃᒪᓐᓇᐅᔮᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓕᕆᔨᒃᑯᑦ ᐊᖏᔪᖅᑳᖓᑦ 

ᖃᐅᔨᒪᔨᑕᕆᔭᐅᔪᖅ ᑮᓇᐅᔭᓕᕆᓂᕐᒥᑦ. ᐊᖅᑯᑎᒋᓗᑎᑦ, ᑖᔅᓱᒧᖓᖔᖅ ᑐᓐᓂᖅᑯᑎᒋᔪᒪᔭᕋ ᐊᐱᖅᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕗᐃᓕ. 

 

ᕗᐃᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒪᓂ ᐊᕐᕌᒍᒥ, ᑕᒪᑐᒪᓂ ᐊᕐᕌᒍᒥ ᑖᒃᑯᐊ ᓈᓴᐅᑏᑦ ᓱᓕ 

ᓱᕐᕋᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑖᒃᑯᐊ ᓇᓕᖅᑯᑕᖅᑕᐅᓯᒪᔪᑦ, 2016, 2015 

ᐊᑭᒋᓚᐅᖅᑕᖏᓐᓂᑦ ᐱᓯᒪᖏᒃᑲᓗᐊᖅᐹ? ᐅᓪᓗᒥᓯᐅᑕᐅᕚᑦ ᑖᒃᑯᐊ ᓈᓴᐅᑏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᐃᒃᓯᕙᐅᑖᖅ, ᑮᓇᐅᔭᖅᑐᕈᑏᑦ 

ᓇᓕᖅᑯᑕᖅᑕᐅᓯᒪᔪᑦ ᒪᐃ 2024−ᒥ ᑲᐃᑕᐅᓚᐅᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᐅᑯᐊ ᓈᓴᐅᑏᑦ ᑕᒻᒪᖅᓯᒪᖏᑉᐸᑕ, ᑏᓴᕝᕙ 14, 

1,400−ᓂᑦ ᐊᖏᓂᖃᕐᒪᑦ ᐃᓯᒐᐅᑉ ᑕᑭᓇᖓ ᒪᓕᑦᑐᒍᑦ. ᐃᒡᓗᕐᔪᐊᖅᑎᑐᑦ ᐊᖏᑎᒋᔪᑦ $6.8 ᒥᓕᐊᓐ 

ᑮᓇᐅᔭᖑᓪᓗᓂ. ᖃᓄᐃᒻᒪᓄᓇ ᑕᐃᒪᓐᓇᓗᐊᕌᓗᒃ ᐊᑭᑐᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒐ ᑐᖏᓕᓐᓄᑦ 

ᑭᐅᔭᐅᖁᑉᓗᒍ. ᖁᔭᓐᓇᒦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒻᒪᑦ ᒪᓕᒐᓕᐅᖅᑎ. ᐊᑭᖏᖅᑲᐃ 

ᐱᔾᔪᑎᖃᓗᐊᖅᓯᒪᔪᑦ ᐃᖅᑲᓇᐃᔮᖑᔪᒪᔪᒧᑦ ᑕᒪᒃᑯᐊ ᓱᓇᒃᑯᑖᖏᑦ ᓴᓇᐅᓂᖓ, ᓇᓃᓐᓂᖓᓗ. ᑖᒃᑯᐊ 

ᓱᓇᒃᑯᑖᑦᓴᖏᑦ ᓯᕗᓪᓕᐅᓗᓂ. ᑖᒃᑯᐊ ᓄᓇᓕᒻᒥ ᓴᓇᒋᐊᓖᓪᓗ ᐊᑕᐅᑦᓯᒃᑰᖃᓯᐅᑦᓱᑎᒃ, ᑕᒪᒃᑯᐊ 

ᐱᔾᔪᑕᐅᕙᑦᑑᒐᔪᑦᑐᑦ. 

 

ᑭᖑᕙᕆᐊᕈᑎᐅᔪᑦ ᐃᓚᖏᑦ ᓇᓚᐅᑦᓯᓵᖅᓯᒪᓪᓗᑏᒃ ᐃᖅᑲᓇᐃᔭᖃᑎᒋᓪᓗᑎᒍᓗ ᑖᒃᑯᐊ ᐱᔨᑦᓯᖅᑎᒃᑯᑦ. 

ᐅᖃᐅᓯᐅᔅᒍᔪᓲᖅ ᐅᓄᖅᓯᒋᐊᕈᔪᑦᓴᐃᓐᓇᕐᓂᖏᑦ ᐊᑭᑦᑐᐸᓪᓕᐊᓃᑦ. ᓄᕙᒡᔪᐊᕐᓂᖃᓚᐅᖅᑎᓪᓗᒍ ᓇᒥᓕᒫᖅ, 

ᐊᑭᑦᑐᕙᓪᓕᐊᓯᒪᒻᒪᑕ ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᐃᑉᐹᓄᑦ ᐊᑎᖁᑎᓐᓅᓚᐅᙱᓂᕐᓂ. ᑐᑭᓯᓇᖅᓯᑕᐅᒋᐊᑲᐃᓐᓇᕐᓕ. 

ᖃᐅᔨᓚᐅᖅᓯᒪᙱᓐᓇᒪ ᐆᒪᔪᓕᕆᔨᒥᑦ ᓴᓇᔪᒥᑦ. ᐊᕐᕌᒎᓕᒫᒧᑦ ᓴᓇᕙᓐᓂᐊᖅᑐᒥᑦ ᐊᕐᕌᒎᓕᒫᑦ. ᓱᒻᒪᑦ, ᑖᒻᓇ 

ᐊᕐᕌᒍᒐᓴᓐᓄᑦ, ᑖᓐᓇ ᐃᓕᖓᕚ? ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᑭᐅᔭᐅᖁᑉᓗᒍ ᐊᐅᓚᑦᓯᔨᖁᑎᓐᓄᑦ, ᒥᔅ 

ᕗᐃᓯ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑏᒎᖅ, ᒥᔅ ᕗᐃᓯ.  

 

ᕗᐃᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᓴᕋᑦᓴᖁᑎᒋᔭᕗᑦ ᐱᔨᔅᓯᖅᑐᒃᑯᑉᓂᑦ ᐱᓯᒪᔪᑦ 

ᓴᓇᔭᐅᓂᔅᓴᖓ ᐱᓕᕕᑦᑕ ᒪᓕᒃᓱᒋᑦ ᐱᔪᓐᓇᖅᑎᒋᓂᕘᑦ, ᓇᓚᐅᑦᓵᖅᓯᒪᔭᓂᕗᓪᓗ ᑮᓇᐅᔭᓂᑦ. 

ᐃᓱᒪᓕᐅᖅᑰᓚᐅᖅᓯᒪᔪᑦ ᐊᕐᕌᒍᒐᓴᓐᓄᑦ ᐃᓕᒍᒪᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᒻᒪᓗ ᑖᒻᓇ ᐊᖏᓪᓕᒋᐊᖅᓯᒪᓪᓗᓂ $3.75-ᒥᓕᐊᓐᓂᑦ $6.85 

ᒥᓕᐊᒦᖔᓕᖅᖢᓂ. 80% ᐊᑭᑦᑐᒋᐊᒃᑲᓂᕐᓂᖓ. ᑕᒫᓂ ᐅᖃᓕᒫᒐᕐᓂᑦ ᑎᑎᕋᖅᓯᒪᔪᓃᒐᔭᖅᐸᑦ ᑭᑉᐹᕆᑦᑐᖅ 

ᖃᑦᓯᕌᖓᑦ, ᐃᓯᒐᖅ ᐊᑕᐅᓯᖅ? ᒥᓂᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᐅᑦᓯᐊᖅᖢᓂ. ᐃᒃᓯᕙᐅᑖᖅ, 

ᐅᑎᕐᕕᒋᒋᐊᖃᕋᔭᖅᑎᒋ ᐊᐱᖅᑯᑎᒋᔭᐃᑦ ᐊᑲᐅᓈᓕᖅᐸᑦ ᖃᖓᑭᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐊᖏᔫᒻᒪᑦ ᐊᑭᑐᓂᖓ ᐃᓯᒐᖅ ᐊᑕᐅᓯᖅ, $1,400. $6.85−ᒥᓕᐊᓐᕌᕐᓗᓂ ᐃᒡᓗ 

ᐊᑭᑐᓂᖅᐹᖑᓂᐊᖅᑰᖅᑐᖅ ᐃᓯᒐᖅ ᐊᑕᐅᓯᖅ ᐱᖁᑎᒋᓂᐊᖅᑕᖏᓐᓂᑦ ᒐᕙᒪᒃᑯᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᖅ, ᒥᓂᔅᑕ ᐅᖃᖅᑲᐅᒻᒪᑦ ᑲᖏᖅᓯᓂᕐᒥ ᑖᓐᓇ ᑐᒡᓕᐅᒻᒪᑦ. 

ᐅᑭᐊᒃᓵᖅ 2022ᒥ, ᐸᕐᓇᖅᑐᓃᖃᑕᐅᓚᐅᖅᓯᒪᒻᒪᑦ ᐱᔨᑦᓯᑎᒃᑯᑦ ᐱᓕᕆᕝᕕᖏᓐᓂ.  ᐅᓪᓗᒥ, ᑖᓐᓇ 

ᐸᕐᓇᕐᓂᐅᓯᒪᔪᖅ ᖃᐅᔨᓴᕐᓂᐅᔪᒫᕐᓂᐊᖅᓯᒪᔪᖅ ᖃᓄᐃᓕᖓᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᑭᐅᔭᐅᖁᑉᓗᒍ 

ᑐᖏᓕᓐᓄᑦ. ᐊᖏᑐᐊᕈᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᖅᑯᑎᒋᒐᕕᐅᒃ. ᐊᕐᕌᒍᓂᑦ, ᒥᓂᔅᑕᐅᑉ 

ᐅᖃᐅᓯᕆᓯᒪᔭᖏᑦ ᑮᓇᐅᔭᖅᑐᕈᑎᑦᓴᑦ, ᓇᓚᐅᑦᓵᕈᑕᐅᓯᒪᔪᑦ ᐊᑭᑐᔫᑏᓂᑦ ᐸᕐᓇᐅᑎᖃᖅᑎᓪᓗᑕ 

ᓇᓗᓇᐃᕋᓱᓲᕆᔭᕗᑦ. ᐱᓗᐊᖅᑐᒥ ᐊᑐᖅᑐᐊᕐᓂᐊᖅᑕᖏᓐᓂᑦ ᑖᑉᑯᓇᖓᑦ ᐱᔨᑦᓯᖅᑎᒃᑯᓐᓂ ᓂᕆᐅᑦᑐᒍᑦ ᓱᓕ 

ᐸᕐᓇᐅᑎᓃᓐᓂᐊᕐᓂᖏᓐᓂᑦ. ᓇᓕᐊᓐᓂᑦ ᓇᒍᓗᐃᔪᖃᖅᐸᑦ ᐊᑭᑐᕆᐊᕈᑎᐅᒃᑲᓐᓂᓲᖑᒻᒪᑦ ᓴᓇᔭᒃᓴᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᐄ’. ᑐᓴᖏᑕᐃᓐᓇᕋᒪ, ᐃᒃᓯᕙᐅᑖᖅ. ᐅᓪᓗᖓᓐᓂᑦ, ᐊᑭᒋᒐᔭᖅᑕᖓᓂᑦ. ᖃᓄᐃᓕᖓᕙ 

ᑖᑦᓱᒧᖓ ᐱᓕᕆᐊᖅᓴᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᒃᑯᓪᓕ, ᑕᒪᖁᖓᖃᐃ ᓄᑖᖅ 

ᓴᓇᔭᐅᓂᒃᓴᖓ ᐆᒪᔪᓕᕆᕝᕖᑦ ᐊᓪᓚᕝᕕᑦᓴᖓᑕ ᑲᖏᖅᓯᓂᕐᒥ. ᑖᓐᓇ, ᑮᓇᐅᔭᓕᕆᔨᖁᑎᑦᑕ ᑲᒪᔨᖓ ᑭᐅᖁᑉᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅ ᕗᐃᓯ.  

 

ᕗᐃᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐸᕐᓇᐅᑎᐅᓯᒪᔪᓄᑦ ᐊᑭᑐᔫᑎᓂᑦ. ᑖᓐᓇ ᐊᕐᕌᒍᒋᔭᑉᑎᓐᓂ 

ᑐᓂᓚᐅᕋᓗᐊᖅᑕᕗᑦ ᓯᕗᒧᒋᐊᓚᐅᖏᑦᑕᐅᓚᐅᖏᒻᒪᑦ. ᑖᒃᑯᐊ ᑮᓇᐅᔭᓕᕆᔨᒃᑯᓐᓄᑦ ᓯᕗᒧᐊᕈᔾᔭᐅᓚᐅᖏᑦᑐᖅ, 

ᐊᓯᖏᑦ ᓯᕗᓪᓕᐅᔾᔭᐅᓯᒪᓂᖅᓴᐅᓂᖏᓐᓂᑦ. ᓲᕐᓗ ᑲᖏᖅᓯᓂᕐᒥ ᐆᒪᔪᓕᕆᕝᕕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᐱᔾᔪᑎᑦᓴᐃᑦ ᑮᓇᐅᔭᖃᖅᑎᑕᐅᓂᑦᓴᒧᑦ 

ᓯᕗᒧᑦᑕᐅᓚᐅᖅᓯᒪᓂᕐᒪᑕ. ᑕᕝᕙ ᐸᕐᓇᕐᓂᖅ ᐱᐊᓂᑦᑕᐅᓯᒪᔪᑦᓴᐅᓐᓂᕋᒥ. ᑮᓇᐅᔭᖅᑐᕈᑎᑦᓴᐃᑦ 

ᓇᓚᐅᑦᓵᖅᑕᐅᓯᒪᒻᒪᑦ ᑖᑦᓱᒧᖓ ᐆᒪᔪᓕᕆᕝᕕᐅᓂᐊᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᕝᕕᒃ.  

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᑭᖑᓪᓕᕐᒥ 

ᓂᕈᐊᕈᑕᐅᔪᔪᒥᑦ, ᖃᐅᔨᒪᔭᒃᑯᓪᓕ ᖃᐅᔨᒪᖏᑕᒃᑲ ᐊᑭᒋᓚᐅᖅᑕᖏᑦ. ᑖᓐᓇ ᒥᔅ ᕗᐃᓯ, ᑭᐅᒋᐊᓪᓚᑲᓐᓂᖁᓪᓗᒍ 

ᑖᑉᓱᒪᖓᑦ. ᐊᖅᑯᑎᒋᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅ ᕗᐃᓯ.  

 

ᕗᐃᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᖏᓐᓂᑦ ᓇᓚᐅᑦᓵᖅᓯᒪᔪᖃᙱᑦᑐᖅ ᒫᓐᓇᐅᔪᖅ 

ᓴᓇᔭᐅᓂᑦᓴᖓᑕ ᐆᒪᔪᓕᕆᕕᐅᑉ ᑲᖏᖅᓯᓂᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓕᒐᓚᒃᑲᒪ. ᐱᔾᔪᑎᑦᓴᒥᑦ ᓴᖅᑭᑦᓱᖃᕌᖓᑦ, ᐊᑭᖏᑦ 

ᐱᖃᓯᐅᑎᒍᔪᓲᖑᒐᓗᐊᕐᖓᑕ. 2022ᒥ ᒪᓕᒐᓕᐅᕐᕕᒻᒥ, ᑐᓴᖅᑎᑕᐅᓚᐅᖅᓯᒪᔪᒍᑦ ᐊᕙᑎᓕᕆᔨᒃᑯᑦ 

ᕿᑭᖅᑕᓂᒃᑯᓐᓂ ᐱᓇᓱᐊᖃᑎᖃᕐᒪᑕ, ᑭᖑᓪᓕᖅᐹᖅᓯᐅᑎᑦᓴᒥᑦ ᐊᖏᕈᑎᑦᓴᒧᑦ. ᑖᒃᑯᐊ ᐃᓪᓗᒥᑦ 

ᐊᑐᖅᑐᐊᖃᑎᒌᒃᑲᔭᕋᒥᑦ. ᑖᒃᑯᐊ ᐊᑭᑐᔫᑎᓂᑦ ᐊᒥᐊᒃᑯᑦ ᓇᓕᖅᑲᖏᑦ ᑕᑯᑉᓗᒋᑦ, ᑖᓐᓇ ᑐᑦᓯᕌᕈᑎᐅᓯᒪᔪᖅ 

ᐊᖏᕈᑎᑦᓴᒧᑦ ᓯᕗᓕᖅᑎᓅᖅᑕᐅᓚᐅᖅᓯᒪᔪᑦ ᓯᑦᑕᕙ 2023ᒥ. ᒫᓐᓇᒧᑦ ᑎᑭᑦᑐᒍ, ᑖᓐᓇ ᐊᖏᕈᑎ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᑦ ᐃᓚᒋᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ, ᐊᐱᕆᒻᒪᑦ ᒪᓕᒐᓕᐅᖅᑎ. 

ᐃᒃᓯᕙᐅᑖᖅ, ᐊᑭᑦᑐᐸᓪᓕᐊᓪᓚᕆᑦᓯᒪᓂᖏᑦ ᓱᓇᒃᑯᑖᑦ ᐱᓪᓗᒋᑦ. ᖃᐅᔨᒪᒐᑦᑕ ᐊᕙᑎᓕᕆᔨᒃᑯᑦ, ᐱᔨᑦᓯᖅᑎᒃᑯᑦ, 

ᐃᓄᐃᓪᓗ ᑲᑐᔾᔨᖃᑎᒌᒃᑯᒋᔭᖏᑦ ᑭᖑᓪᓕᖅᐹᖅᓯᐅᒐᓱᒃᑲᓗᐊᕐᒪᑕ ᐊᖏᕈᑎᑦᓴᒥᑦ ᓴᓇᖃᑎᒌᒐᔭᕐᓗᑎᒃ ᐃᓪᓗᑦᓴᒥᑦ 

ᑲᖏᖅᑐᒑᐱᒻᒥ. ᐊᖏᕈᑎᐅᔪᖅ, ᓱᓕ ᐊᑎᓕᐅᖅᑕᐅᓯᒪᖏᓚᖅ ᐅᓪᓗᒥᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓂᔭᐅᓚᐅᖅᓯᒪᔪᖅ ᑎᓯᐱᕆ 2023, ᐊᕐᕌᒍᓕᒫᖑᓗᐊᓕᖅᑐᖅ. 

ᖃᓄᐃᓕᖓᓕᖅᐸᑦ, ᐋᔩᕈᑕᐅᓂᖓ ᐊᖏᕈᑎᑦᓴᒧᑦ? ᐊᖏᖅᑕᐅᓂᖏᑦᑑᖅ ᐅᕝᕙᓗ ᐃᓱᒫᓗᑎᖃᕐᓂᕐᒪᑕᖅᑲᐃ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᖏᕈᑎᑦᓴᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑎᒋᐊᕈᒪᓪᓗᒋᑦ ᐃᓪᓗᒦᑦᑐᑦ, 

ᐊᖏᕈᑎᐅᔪᖅ ᐊᑎᓕᐅᖅᑕᐅᓯᒪᓕᖅᑐᖅ. ᖃᐅᔨᒪᔭᒃᑰᑦ, ᐱᓇᓱᐊᕈᓰᒃ ᒪᕐᕉᒃ ᐊᓂᒍᖅᑐᑦ 

ᐊᑎᓕᐅᖅᑕᐅᓯᒪᓕᖅᑑᒐᓗᐊᖅ. ᑭᖑᓪᓕᖅᐹᖅᓯᐅᕋᓱᑦᑕᕗᑦ ᑭᓯᐊᓂ ᐊᑐᖅᑐᐊᓂᔅᓴᖅ ᐋᔩᕈᑎᐅᕗᖅ 

ᐊᑐᖅᑐᐊᖃᑎᒌᒐᔭᕐᓂᖏᑦ ᕿᑭᖅᑕᓂᒃᑯᑦ ᐊᕙᑎᓕᕆᔨᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓕᑦᑎᐊᕋᒪ ᐄ ᐃᓕᑕᕆᒐᓗᐊᖅᑕᕋ ᐅᖃᖅᑲᐅᔭᖓ 

ᐋᖅᑭᒋᐊᖅᑲᐅᒻᒪᒋᑦ ᐊᑎᓕᐅᖅᓯᒪᓂᕋᐃᖅᑲᐅᖏᔅᓱᓂ ᐊᑎᓕᐅᖅᓯᒪᓕᖅᓱᓂ ᐋᔩᖃᑎᒌᑦᑐᑦ ᓱᓕ, ᑖᓐᓇ ᐃᒡᓗ 

ᐱᓪᓗᒍ ᓴᓇᔭᐅᔪᔅᓴᖅ.  

 

ᐃᒫᒃ ᑐᑭᓯᑎᑕᐅᑦᓯᐊᕈᒪᒐᓗᐊᖅᑐᖓ ᖃᖓᒃᑯᑦ ᐅᓪᓗᖅᓯᐅᑎᖏᓐᓂᒃ ᒫᓐᓇᒧᑦ ᑎᑭᑦᑐᒍ ᓇᒦᓕᖅᐸᑦ 

ᐊᖏᖅᑕᐅᓚᐅᖅᓯᒪᑎᓪᓗᒍ ᑎᓯᐱᕆ 2023-ᒥᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓴᓇᔭᐅᓂᔅᓴᖓᑕ ᐃᒡᓘᑉ 

ᐸᕐᓇᑦᑕᕗᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓪᓗ 2025 ᐅᒥᐊᕐᔪᐊᖃᕐᓇᓚᐅᖅᑎᓪᓗᒍ ᑲᖏᖅᑐᒑᐱᒻᒧᑦ. ᐊᕐᕌᒍ 

ᐱᒋᐊᕐᓂᖓᓂ ᔮᓐᓄᐊᓕᐅᑎᓪᓗᒍ ᕿᑭᖅᑕᓂᒃᑯᑦ ᑭᖑᕙᔪᒻᒪᑕ ᐅᓪᓗᖅ ᐅᒥᐊᕐᔪᐊᒃᑯᑦ ᑎᑭᓴᐃᓂᔅᓴᒥᓐᓄᑦ 

ᑭᖑᕙᕆᐊᕈᑕᐅᓕᓚᐅᕐᒪᑦ ᓴᓇᔭᐅᒋᐊᕐᓂᔅᓴᖓ ᐃᒡᓗ ᐊᑐᖅᑐᐊᖃᑎᒌᕈᑕᐅᓇᔭᖅᑐᖅ. ᑖᓐᓇ ᑐᖏᓕᕐᒪ 

ᐅᖃᐅᓯᕆᐊᒃᑲᓐᓂᖁᔭᕋ ᐊᐱᖅᑯᑎᐅᔪᖅ ᐊᖅᑯᑎᒋᓗᑎᑦ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᐊᒥᓱᒃᑲᓐᓃᑦ 

ᐅᖃᐅᓯᕆᒋᐊᒃᑲᓐᓂᕈᓐᓇᕋᓗᐊᖅᑕᕗᑦ ᒥᓂᔅᑕᐅᑉ ᐅᖃᓵᖅᑕᖏᓐᓂ. ᑖᓐᓇ ᐊᖏᕈᑦ ᐊᑎᓕᐅᖅᑕᐅᓯᒪᑦᑕᕐᒪᑦ 

ᐊᑐᖅᑐᐊᓂᔅᓴᒧᑦ ᒪᓕᒋᐊᓖᑦ ᑭᖑᓪᓕᖅᐹᖅᓯᐅᖅᑕᐅᔪᑦ. ᐱᓇᓱᖃᑎᒋᔭᕗᑦ ᐱᔨᔅᓯᖅᑎᒃᑯᓪᓗ ᐃᓚᒋᓪᓗᒋᑦ 

ᐱᐊᓂᒐᓱᑦᑕᕗᑦ ᐃᓗᓕᑯᓗᖏᑦ.  

 

ᑭᖑᕙᕆᐊᖅᓯᒪᔪᖃᕐᓂᐊᕈᓂ ᖃᐅᔨᒪᓂᐊᕈᑦᑎᒍ ᐸᕐᓇᕈᑎᒋᓇᓱᑦᑕᕗᑦ ᓲᕐᓗ ᑳᓐᑐᕌᒃᑎ ᐊᔾᔨᒋᙱᑕᖏᓐᓂᒃ 

ᓄᓇᓕᒻᒥ ᑳᓐᑐᕌᒃᑎᐅᓂᐊᖅᐸᑦ ᐃᓚᒋᔭᕗᑦ ᐱᖃᑎᒋᓗᒋᑦ, ᑭᖑᕙᕆᐊᒃᑲᓐᓂᕈᑎᔅᓴᒥᑦ ᓂᕆᐅᒍᒪᙱᑦᑐᒍᑦ 

ᖃᓄᑐᐃᓐᓇᖅ ᐱᒐᓗᐊᖅᐸᑦ. ᓄᓇᓖᑦ ᐱᔨᔅᓯᖅᑎᒃᑯᑦ ᐊᖅᑯᑎᒋᓗᒋᑦ ᐱᓇᓱᔅᓴᐃᓐᓇᕋᑦᑎᒍ ᐊᑭᖏᑦ 

ᐊᑭᑦᑐᐸᓪᓕᐊᓚᖓᒻᒥᒻᒪᑕ. ᑕᐃᒫᒃ ᓯᕗᓕᐅᖅᓵᓕᒐᓱᑦᑐᒍ ᑕᒪᒃᑯᐊ ᓴᖅᑭᓚᐅᙱᓐᓂᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒻᒪᖄ, ᐅᑎᕐᕕᒋᒍᑦᑎᒍ ᐃᒃᐱᐊᕐᔪᒻᒥ ᐆᒪᔪᓕᕆᔨᒃᑯᑦ ᐊᓪᓚᕕᖓ 

ᐊᓯᔾᔨᖅᑕᐅᓂᔅᓴᖓᓄᑦ. ᒥᓂᔅᑕ ᐅᑎᕋᔭᕈᓂ ᓈᓴᐅᑏᑦ ᑲᑎᑦᑐᒋᑦ ᓈᓴᓵᕋᑖᕋᒪ ᐊᐅᓚᑦᓯᔩᑦ ᑮᓇᐅᔭᓕᕆᓂᕐᒧᑦ 

ᐋᖅᑭᒋᐊᕈᓐᓇᖅᑕᖓ $4892 ᓯᒃᑭᑦᑕᖅ ᐃᓯᒐᖅ ᐊᑕᐅᓯᖅ, ᑖᓐᓇ ᖁᑦᓯᓛᖑᖅᑰᖅᑐᖅ ᐃᓯᒐᖅ ᐊᑕᐅᓯᖅ 

ᖃᐅᔨᓯᒪᔭᒃᑯᓪᓕ. ᒥᓂᔅᑕ ᑖᓐᓇ ᓱᓕᔫᔮᖅᑑᖅ? ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓈᓴᐃᕈᑎᑦᓯᐊᕙᐅᒐᔭᖅᑑᒐᓗᐊᑦ 

ᐅᖃᖅᑕᑎᑦ ᑖᒃᑯᐊ ᑮᓇᐅᔭᓕᕆᔨᕗᑦ ᑭᐅᒋᐊᓪᓚᑲᓐᓂᖁᓂᐊᕋᒃᑭᑦ ᓯᒃᑭᑦᑕᖅ ᐊᑕᐅᓯᖅ ᖃᑦᓯᓂᒃ 

ᐊᑭᖃᓪᓚᑦᑖᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᐃᔨ, ᓈᓴᐃᕋᑖᖅᐳᖓ $6.85-ᒥᓕᐊᓐ ᐊᕕᓪᓗᒍ 1400 ᓯᒃᑭᑦᑕᖅ 

ᐊᖏᑎᒋᓂᐊᕐᒪᒡᒎᖅ ᐃᓪᓗ, $4892 ᐊᑕᐅᓯᖅ ᐃᓯᒐᖅ ᐊᑭᖃᖅᑑᔭᕐᒪᑦ. ᓱᓕᔫᔮᖅᑑᖅ? ᒥᔅ ᐅᐃᔨ. 

 

ᐅᐃᔨ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓈᓴᖅᑕᑎᑦ ᓱᓕᔪᑦ. ᑖᒃᑯᐊ ᐊᕙᑎᓕᕆᔨᒃᑯᑦ 

ᓇᓗᓇᐃᖅᓯᓯᒪᓂᕗᑦ ᐃᓪᓗ ᐊᑭᑦᓴᖓᑕ ᑖᒃᑯᐊ ᓈᓴᐅᑎᑦ ᐱᓯᒪᔭᕗᑦ. ᒪᓕᑦᓯᒪᔭᕗᑦ ᐱᔨᔅᓯᖅᑎᒃᑯᑦ 

ᕿᒥᕐᕈᓚᐅᕐᓂᖏᓐᓂᒃ ᐊᑭᒋᒐᔭᖅᑕᖓᑕ ᐊᑭᒋᕙᑦᑕᖏᑕ ᓴᓇᔭᐅᔪᑦ ᓄᓇᕗᒻᒥ. ᑖᓐᓇ ᐱᓯᒪᔭᕋ ᕿᒥᕐᕈᔭᒥᓄᑦ 

ᑕᐃᒪᓐᓇ ᐊᑭᖃᖅᓯᒪᔪᑦ ᓈᓴᖅᑕᑎᑦ ᓱᓕᕗᑦ ᑕᐃᒪᐃᓕᖓᑦᑕᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᖁᑦᓯᑦᑐᒻᒪᕆᐅᒻᒪᑦ. ᐊᐃᑉᐹᓅᓂᐊᓕᕐᒥᒐᒪ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᑭᑉᐹᕆᑦᑑᓪᓗᒋᑦ ᐊᑭᖏᑦ ᐆᑦᑑᑎᐅᑉ 

ᐊᑭᑐᓗᐊᖅᑐᐊᓗᒃ. ᑖᓐᓇ ᐱᓕᕆᕕᐅᔪᖅ ᐊᑭᑭᓐᓂᖅᓴᒥᑦ ᓴᖅᑭᖅᓯᖁᔭᕋᓗᐊᕗᑦ ᐆᑦᑑᑎᒃᑰᕐᓗᒋᑦ ᑭᑉᐹᕆᑦᑐᐃᑦ. 

ᑖᒃᑯᐊ ᐊᑭᑐᓗᐊᖅᑐᐊᓗᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕙᑎᓕᕆᔨᒃᑯᑦ ᑲᑐᔾᔨᖃᑎᖃᖅᑐᑎᒃ 

ᐊᓯᖏᓐᓂᒃ ᐱᓕᕆᕕᐅᔪᓂᒃ ᖃᐅᔨᓴᑦᑎᐊᕋᓱᓚᐅᖅᑕᕗᑦ ᐊᑭᖏᑦ ᑭᖑᕙᖅᑎᑦᑎᓂᐊᖅᑐᖅ ᓄᑖᒥᒃ 

ᐆᒪᔪᕐᓂᐊᖅᑎᒃᑯᑦ ᐆᒪᔪᓕᕆᔨᒃᑯᑦ ᐊᓪᓚᕕᔅᓴᖓᓂᑦ ᐅᕙᒍᑦ ᐸᕐᓇᐅᑎᑦᑎᓐᓂ. ᑭᖑᕙᕆᐊᕆᓂᐊᖅᑑᒐᓗᐊᖏᓛᒃ 

ᑕᐃᒪᐃᒃᑯᑦᑕ ᑭᓯᐊᓂ ᑮᓇᐅᔭᓕᕆᔨᑦᑕ ᐊᖏᔪᖅᑳᖓᑦ ᓇᓗᓇᐃᖅᑐᐃᒋᐊᒃᑲᓐᓂᖁᔭᕋ ᑕᐃᒪᐃᒍᓐᓇᓂᐊᕐᒪᖔᑦᑕ. 

ᐊᖅᑯᑎᒋᓗᑎᑦ ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᐃᔨᒨᓚᐅᙱᓐᓂᕐᓂ ᓴᓂᓕᖃᖅᑎᓪᓗᒍ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᖁᔭᓈᖅᓯᕙᓚᐅᖅᑐᐃᑦ ᐃᓪᓗᓕᐊᔅᓴᐅᔪᓂᒃ $1,200-ᓚᕌᕐᓂᐊᑎᓪᓗᒍ ᑭᑉᐹᕆᑦᑐᖅ ᐆᑦᑑᑎ 

ᐅᓇᓕ ᑎᓴᒪᐃᕋᖅᑐᒍ ᐊᑭᑐᓂᖅᓴᐅᒻᒪᑦ. ᒥᔅ ᐅᐃᔨ. 

 

ᐅᐃᔨ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂ ᒐᕙᒪᒃᑯᓪᓗ ᐱᔨᑦᑎᖅᑎᒃᑯᓐᓄ ᑕᐃᒫᒃ 

ᐅᖃᐅᔾᔭᐅᖃᑦᑕᕋᑦᑕ. ᐅᖓᕙᕆᐊᕈᑦᑎᒍ ᐊᑭᑦᑐᑲᓐᓂᓂᐊᕐᒥᔪᖅ. ᐅᖓᕙᕆᐊᕈᑦᑎᒍ ᐊᑭᑦᑐᓂᖅᓴᐅᓛᕐᒥᒻᒪᑦ. 

ᖃᓄᖑᑯᐊᑭᐊᖅ ᒥᔅᓴᐅᓯᔭᖏᓐᓂᒃ ᐋᖅᑭᑦᑎᕆᔪᒥᓂᐅᒐᓗᐊᑦ, ᑕᖅᑲᒃᑯᐊ ᐊᑭᒋᑎᑕᐅᓲᖏᑦ ᐊᑐᖅᑕᐅᓪᓗᑎᒡᒎᖅ 

ᒥᔅᓴᐅᓯᔪᒥᓃᑦ. ᐊᓯᐊᓂᑦ ᓇᓖᕌᕋᔅᓴᖃᙱᑦᑐᒍᑦ ᑖᒃᑯᐊ ᑭᓯᐊᓂ ᐊᑐᕐᓗᑎᒎᓂᐊᖅᑐᐃᑦ ᐊᑭᒋᑎᑕᐅᓂᕋᖅᑕᐅᓯᒪᔪᑦ 

ᒥᔅᓴᐅᓴᔭᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᒥᓂᔅᑕᐅᔪᖅ ᓄᓇᓕᓐᓂ ᐱᔨᑦᑎᕋᖅᑎᒃᑯᓐᓄᑦ ᑕᕝᕙᓃᒻᒪᑦ 

ᐊᐱᕆᔪᓐᓇᖅᐸᕋ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᐊᕙᑎᓕᕆᔨᒃᑯᑦ ᑭᐅᖔᖁᔨᒍᓐᓇᖅᑲᑦ ᓄᓇᓕᓐᓂ 

ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓂᑦ? ᒥᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᖏᖅᑲᑦ ᒥᓂᔅᑕᐅᖃᑎᒐ ᑭᐅᔪᓐᓇᖅᑐᕉᖅ, 

ᑭᐅᔪᓐᓇᕐᓂᕋᖅᑐᖅ ᐊᖅᑯᑎᒋᔭᐅᓗᑎᑦ ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ ᐊᐱᖅᑯᑦ ᑖᓐᓇ ᑭᐅᔪᓐᓇᖅᑭᐅᒃ? ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑕᐅᕙᓪᓚᐃᕋᑖᖅᑐᖑᓇ 

ᒥᔅᓴᐅᓯᔭᐅᓯᒪᔪᖅ ᖃᑦᑎᕌᕋᔭᕐᒪᖔᖅ ᐃᓪᓗ ᓴᓇᔭᐅᑎᓪᓗᒍ. ᐊᑐᕈᒫᕐᓂᐊᖅᑐᖁᑎᖏᑦ ᑮᓇᐅᔭᑦ 

ᐊᕙᑎᓕᕆᔨᒃᑯᓐᓄᑦ ᐅᖃᕈᓐᓇᖅᑐᖓ ᐱᓕᕆᕕᖔᕋ ᐊᒻᒪ ᑖᒃᑯᐊ ᐊᕙᑎᓕᕆᔨᒃᑯᑦ ᐃᑲᔪᒐᕆᒐᑦᑎᒍ. 

ᖃᐅᔨᓴᓕᖅᑭᖁᔨᑉᐸᑕ ᖃᓄᑎᒋᒃ ᐊᖏᔫᓛᕐᓂᖓᓂᒃ ᓴᓇᔭᐅᒍᒪᔫᑉ ᑕᐃᒫᖅᑲᐃ ᕿᒥᕐᕈᐊᖔᕈᓐᓇᖅᑕᕗᑦ 

ᐊᑭᑭᓐᓂᖅᓴᐅᒐᔭᕐᖓᑦ.  

 

ᐊᒻᒪ ᐃᖅᑲᐃᑎᑦᑎᒋᐊᕈᒪᔪᖓ ᑲᑎᒪᔨᓂᒃ, ᐱᓕᕆᕕᒐ ᑕᖅᑲᐅᖓ ᐃᓪᓗᓕᐅᖅᑎᓄᑦ ᖃᐅᔨᒋᐊᖃᑦᑕᕐᖓᑦ ᑭᓱᓄᑦ 

ᐊᑭᑐᑎᑖᓘᓕᕐᒪᖔᑕ ᐊᑭᑦᑐᐹᓪᓕᖅᑎᑕᐅᒻᒪᖔᑕ. ᑐᓴᖅᑕᐅᑎᑦᑎᔾᔪᑎᒃᑯᑦ ᑐᔅᓯᕋᓚᐅᕋᓗᐊᖅᑐᒍᑦ 

ᑭᐅᔭᐅᑦᑎᐊᖅᓯᒪᓪᓗᑕᓗ ᑕᒪᓐᓇ ᑐᓴᖅᑕᐅᒍᒪᕕᐅᑎᖃᑦᑕᕐᖓᑦ.  

 

ᑕᐃᒃᑯᐊᓗ ᓇᒻᒥᓂᖃᐅᑏᑦ ᐊᖏᔪᓂᒃ ᑳᓐᑐᕌᒃᓂᑦ ᐱᒐᓱᐊᖃᑦᑕᖅᑐᑦ $5-ᒥᓕᐊᓐ ᐅᖓᑖᓃᑦᑐᓂᓪᓗ. ᐊᒻᒪᓗ 

ᑎᑎᕋᐅᔭᖅᑕᐅᓂᖏᓐᓄᓪᓗ ᒥᔅᓴᐅᓯᓂᕐᒧᓪᓗ ᐊᑭᖏᓐᓂᑦ ᖃᐅᔨᓴᖅᑎᓂᒃ ᐅᖃᐅᔾᔭᐅᑦᑎᐊᖃᑦᑕᖅᑐᒍᑦ 

ᐊᑐᕐᓂᐊᖅᑕᕗᓪᓗ ᑖᒃᑯᐊ ᑐᑭᓯᒃᑲᓐᓂᕈᑎᑖᕆᓯᒪᔭᕗᑦ ᒥᔅᓴᐅᓯᓯᒐᓱᓕᕋᐃᒍᑦᑕ ᐊᑭᑐᔪᑦ ᐊᑭᑐᔪᖅᑐᖅᑐᒃᓴᓂᑦ 

ᓯᕗᓂᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᒃᐱᐊᕐᔪᒃ ᐆᒪᔪᓕᕆᔨᐅᕝᕕᒃᓴᖓ ᑎᑎᕋᕐᕕᒃᓴᖓᐃᓛᒃ ᐃᑲᔪᖅᑐᕐᓂᖅ 

ᐊᔪᕐᓂᐊᖅᑰᕋᒃᑯ ᐊᒃᓱᓗᐊᔮᕌᓗᒃ ᐊᑭᑐᒻᒪᑦ. ᑕᕝᕙᓂᓘᓐᓃᑦ ᐲᕈᒪᓪᓗᒍ ᐃᓱᒪᒋᓪᓗᒍ ᐊᑭᑐᓗᐊᕐᔪᐊᖅᑐᒻᒪᕆᐊᓗᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓂ ᓂᓪᓕᐊᔪᖃᕐᖓᑦ ᐃᑉᐱᐊᕐᔪᒻᒥ ᐆᒪᔪᓕᕆᔨᒃᑯᑦ ᐊᓪᓚᕕᔅᓴᖓᑦ 

ᑭᖑᕙᕆᐊᖅᑕᐅᖁᔭᐅᓪᓗᓂ ᐊᑭᑐᓗᐊᕐᓂᖓ ᐱᔾᔪᑎᒋᓪᓗᒍ. ᒫᓐᓇ 5-ᒥᓂᔅᓯ ᓄᖅᑲᖓᒐᓛᑲᐃᓐᓇᓂᐊᖅᑐᒍᑦ.  

 

>>ᓄᖅᑲᖓᑲᐃᓐᓇᖅᑐᑦ 16:07 ᑲᑎᒪᓂᕐᓗ ᐱᒋᐊᖅᑐᓂ 17:31 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᖅᑕᕋ. ᑭᖑᓪᓕᐅᓂᐊᓕᕐᒥᔪᖅ ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᖓᑲᐃᓐᓇᓚᐅᙱᓂᕐᓂ ᐅᖃᐅᓯᖃᕈᓘᔭᖃᑦᑕᕋᑖᕋᑦᑕ 

ᐊᑭᒋᔭᐅᖃᑦᑕᖅᑐᓂᒃ ᑭᑉᐹᕆᑦᑐᑎᒍᑦ ᐆᑦᑑᑎᑎᒍᑦ ᐱᓗᐊᖅᑐᒥᒃ ᐃᒃᐱᐊᕐᔪᒻᒥ ᓴᓇᔭᐅᖁᔭᐅᔪᖅ.  

 

ᖃᐅᔨᓯᒪᒐᑦᑕ ᐊᑭᑦᑐᓪᓗᐊᑲᓪᓚᒐᐃᒻᒪᑕ ᐊᑭᑭᓪᓕᒋᐊᒃᑲᓐᓂᕈᓐᓇᓲᖑᙱᒻᒪᑕ ᐊᒻᒪ $5000-ᐸᓗᒻᒪᕆᐊᓗᒻᒥᒃ 

ᐊᑕᐅᓯᕐᒥᒃ ᐆᑦᑑᑎᒧᑦ ᖁᐊᖅᓵᕐᓇᕋᑖᕐᖓᑦ ᐊᑭᖃᖅᑎᑕᐅᑎᓪᓗᒍ. ᑖᓐᓇ ᑕᐃᒪᐃᑦᑐᖃᕆᐅᖅᑐᖅ ᑳᓐᑐᕌᒃᑎᐅᔪᒧᑦ 

ᑕᐃᒫᕌᓗᒃ ᑐᒃᓯᕋᖅᑐᖃᕆᐅᕐᖓᑦ ᐊᑭᖃᖁᔨᓪᓗᓂ. ᑖᓐᓇᖃᐃ ᒥᑭᓪᓕᒋᐊᖅᑕᐅᔪᓐᓇᖅᑲ ᐊᖏᓂᔅᓴᖓ ᐃᓪᓘᑉ 

ᐅᕝᕙᓘᓐᓃᑦ ᑲᑐᔾᔨᖃᑎᖃᕐᓗᓯ ᐃᓪᓗᓕᕆᔨᕐᔪᐊᑯᓐᓂᑦ. ᑕᐃᒃᑯᐊᑦᑕᐅᖅ ᐱᓕᕆᐊᖏᑦ 

ᐊᑭᑦᑐᐸᓪᓕᐊᔪᐊᓗᑐᐃᓐᓇᐅᓕᕋᐃᒻᒪᑕ ᑲᑐᔾᔨᖃᑎᖃᓕᓲᖑᒻᒪᑕ. ᕿᑎᕐᒥᐅᓂᑦᑕᐅᖅ ᑕᐃᒪᐃᑦᑐᖃᕐᒥᔪᖅ. 

ᐊᑭᑭᓪᓕᒋᐊᖅᓯᒐᓱᑦᑐᑎᒃ ᐱᖁᑎᕐᔪᐊᓕᐅᕐᓂᐅᔪᓂᒃ.  

 

ᒥᓂᔅᑕᐅᑉ ᑖᓐᓇ ᖃᓄᖅ ᐃᓱᒪᒋᒻᒪᖔᒍ ᐊᐱᖅᑯᑎᒋᖅᑳᕈᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔩᑦ ᐊᐱᖅᑯᑎᖃᕐᖓᑦ 

ᑖᔅᓱᒥᖓ ᐱᒻᒪᕆᐊᓗᒻᒥᒃ. ᐃᔅᓯᕙᐅᑖᖅ, ᐱᓕᕆᕕᐅᓪᓗᑕ ᖃᐅᔨᒋᐊᒃᑲᓐᓂᕈᓐᓇᖅᑕᕗᑦ ᖃᐅᔨᓵᕆᒃᑲᓐᓂᕈᓐᓇᑕᕗᑦ 

ᐸᕐᓇᑕᐅᓂᖓ ᑎᑎᕋᐅᔭᖅᑕᐅᓂᖓᓗ ᐃᑉᐱᐊᔪᒻᒥ ᐆᒪᔪᓕᕆᔨᒃᑯᑦ ᐊᓪᓚᕕᔅᓴᖓᓂ. ᐅᐊᑦᑎᐊᕈᐃ 

ᐅᑕᖅᑭᑲᐃᓐᓇᕆᑦ ᐃᒃᓯᕙᐅᑖᖅ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᐊᕙᑎᓕᕆᔨᒃᑯᑦ ᕿᓂᒃᑲᓐᓂᕈᓐᓇᖅᑐᑦ ᑲᑐᔾᔨᖃᑎᔅᓴᒥᒃ ᓄᓇᓕᓐᓂ 

ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᓐᓂᑦ ᐅᕝᕙᓘᓐᓃᑦ ᐊᓯᖏᓐᓂ ᒐᕙᒪᒃᑯᑦ ᑎᒥᖁᑎᖏᓐᓂ, ᒐᕙᒪᑦᑕ ᐃᓗᐊᓃᑦᑐᓂᒃ. 

ᑖᓐᓇ ᑕᐃᒪᐃᒐᓱᐊᕈᓐᓇᖅᑐᒍᓂᓛᒃ ᐱᓕᕆᕕᐅᓗᑕ. ᖃᐅᔨᓴᕆᐊᒃᑲᓂᕐᓗᒍᓗ ᐊᑭᔅᓴᖓ ᑖᔅᓱᒪ ᐃᓪᓘᑉ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕈᒪ, ᒥᓂᔅᑕᐅᑉ ᑭᐅᔾᔪᑎᒋᕋᑖᖅᑕᖓ ᑐᑭᓯᑦᑎᐊᕐᒪᖔᒃᑯ.  

 

ᒥᓂᔅᑖ ᑖᓐᓇ ᑐᔅᓯᕌᖑᔪᓂᒃ ᑮᓇᐅᔭᓂᒃ ᐅᑎᖅᑎᑎᑦᑎᐊᒻᒪᕆᒍᒪᔫᖅ ᑭᖑᓪᓕᕐᒥ ᐊᑭᖏᑦ 

ᖃᐅᔨᒋᐊᖅᑕᐅᓚᐅᖅᑎᓪᓗᒋᑦ ᑐᔅᓯᕌᕆᒃᑲᓐᓂᓛᕐᓗᓂᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓱᓕᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᒥᓂᔅᑕ ᐃᒫᖔᖁᔨᓂᐊᕋᒪ. ᒥᓂᔅᑕ ᐋᖅᑭᒋᐊᕆᓂᐊᖅᑲᑦ 

ᐱᖁᔭᔅᓴᖓᓂᑦ ᑖᒃᑯᐊᖃᐃ ᐊᕙᑎᓕᕆᔨᒃᑯᑦ ᑭᖑᕙᕆᐊᑲᐃᓐᓇᕐᓗᑎᒍ ᕿᒥᕐᕈᓂᕗᑦ ᐊᐃᑉᐹᓄᑦ ᐱᓕᕆᕕᐅᔪᒥᑦ 

ᐱᒋᐊᖅᑳᓚᐅᕐᓗᑕ ᐊᒻᒪ ᐋᖅᑭᒋᐊᖅᓯᒪᓕᖅᑲᒍ ᐊᕙᑎᓕᕆᔨᒃᑯᑦ ᒥᓂᔅᑕᖓᑕ ᐅᑎᖅᑎᓛᕐᓗᓂᐅᒃ ᐅᕗᖓ, 

ᑲᑎᒪᕐᔪᐊᕕᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ ᐊᖏᕈᓐᓇᖅᑮᑦ ᑕᐃᒫᒃ? ᐃᓕᓐᓄᑦ ᐅᖃᐅᓯᐅᕋᑖᖅᑐᒧᑦ. 

ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖑᔪᖓ ᐃᒃᓯᕙᐅᑖᖅ. ᑖᓐᓇ 

ᐃᒫᖔᓚᒍᑎᖓ ᒪᓕᔅᓴᕈᓐᓇᖅᑕᕋ ᐃᓱᒪᔅᓴᖅᓯᐅᕈᑎᖃᒃᑲᓂᕐᓂᐊᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᑭᖑᕙᕆᐊᑲᐃᓐᓴᕐᓂᐊᓕᖅᑲᕗᑦ, ᒪᓕᒐᓕᐅᖅᑏᑦ ᐃᔅᓯᕚᑐᐃᓐᓇᕆᔅᓯ. 

ᐱᖅᑯᑎᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᖔᖑᑲᐃᓐᓇᖑᓱᒻᒪᑕ. 

 

>>ᓄᖅᑲᖓᑲᐃᓐᓇᖅᑐᑦ 16:36 ᑲᑎᒪᓂᕐᓗ ᐱᒋᐊᖅᑐᓂ 16:36:35 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. ᐱᒋᐊᒃᑲᓐᓂᖁᓕᖅᑕᕋ ᑲᑎᒪᑐᐃᓐᓇᓂᕐᒥᒃ ᑲᑎᒪᓂᕆᔭᕗᑦ. ᒥᓂᔅᑕ ᖃᕝᕕᒃ 

ᐊᐱᕆᒍᒪᔭᕋ ᐱᓕᕆᔨᖁᑎᖃᖅᑮᑦ ᐃᕝᕕᑦ ᓴᓂᐊᓃᖁᓂᐊᖅᑕᓐᓂᒃ ᓵᑦᑎᓐᓂ.  

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖑᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᒥᓂᔅᑕᐅᑉ ᐱᓕᕆᔨᖏᑦ ᓵᖓᓃᖃᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐅᖃᕆᐊᖅᑐᕐᕕᕐᒨᖅᑎᓚᐅᕐᒥᒃᑭᑦ ᐱᓕᕆᔨᖏᑦ. 

 

ᑲᑎᒪᔾᔪᑎᓅᖅᑕᐅᒍᓐᓇᓂᐊᕐᖓᑦ ᐱᓕᕆᔨᑎᑦ ᑭᒃᑰᒻᒪᖔᑕ ᓇᓗᓇᐃᓚᐅᕐᓗᒋᑦ, 

ᒪᑐᐃᖅᓯᒍᑎᓅᑦᑕᐅᑎᒋᔪᓐᓇᖅᑐᑎᑦ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ. ᐃᒃᓯᕙᐅᑖᖅ, 

ᐅᕙᖓ ᑕᓕᖅᐱᐊᓂ ᒥᓂᔅᑕᐅᑉ ᑐᖏᓕᖓ ᐱᖅᑯᓯᓕᕆᔨᒃᑯᓐᓄᑦ ᑐᕇᓴ ᕼᐃᐅᔅ ᐊᒻᒪ ᓴᐅᒥᓐᓂ ᓴᓂᑦᑎᐊᓐᓂ 

ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ ᔩᓂ ᐋᕆᐊᒃ ᖁᓪᓗᐊᓕᒃ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑖᒃᑯᐊ 2025-ᒥ 2026-ᒧᑦ ᐊᑭᑐᔪᖅᑐᐳᕈᑎᔅᓴᑦ ᒥᔅᓴᐅᓴᔭᐅᓯᒪᔪᑦ 

ᐱᓕᕆᕕᖓᓄᑦ ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ ᑐᔅᓯᕋᕐᖓᑕ ᒪᒥᐊᓇᖅ $1,500,000.00−ᓂᒃ. ᑕᒃᑯᐊ 

$300,000-ᓂᒃ ᐊᖏᓪᓕᒋᐊᕆᓂᐅᔪᐃᑦ 2024-2025-ᒥ ᑮᓇᐅᔭᓕᕆᔾᔪᑏᑦ ᐊᕐᕌᒍᒋᔪᔭᖓᓂ.  

 

ᑖᒃᑯᐊ ᑮᓇᐅᔭᑦ ᑐᕌᖓᔪᑦ ᒪᕐᕉᓐᓄᑦ ᑐᔅᓯᕌᔅᓴᐅᔫᓐᓄᑦ ᐊᖏᖃᑎᒌᒍᑎᑎᒍᑦ ᐃᑲᔫᑎᑦᑎᓐᓂ $500,000−ᓂᒃ 

ᑭᒃᑯᑐᐃᓐᓇᕐᓄᑦ ᐅᖃᓕᒫᒐᖃᕐᕕᐅᔪᓄᑦ. ᐊᒻᒪᓗ $1-ᒥᓕᐊᓐᑖᓚᓂᒃ ᐃᑦᑕᕐᓂᓴᖃᕐᕕᓄᑦ ᐃᓪᓗᓄᑦ.  

 

ᒪᓕᑦᑐᑎᒃ ᐱᔨᑦᓯᓂᕐᒥᒃ ᐊᒻᒪ ᑲᑐᔾᔨᓗᑕᕐᒥᒃ ᐱᔭᔅᓴᑖᕆᓯᒪᔭᑦᑎᓐᓂ ᑐᕌᖓᒻᒪᑕ ᓄᓇᓕᓐᓂ ᑐᙵᕕᖃᖅᑐᓂᒃ 

ᓄᓇᓕᓐᓂᓗ ᐊᐅᓚᑕᐅᔪᓂᒃ ᐱᓕᕆᓂᐅᔪᓂᒃ. ᑕᒪᒃᑮᒃ ᑖᒃᑯᐊ ᑮᓇᐅᔭᖅᑖᖃᑦᑕᖅᑑᒃ ᐱᓕᕆᕕᑦᑕ 

ᑐᓂᕐᕈᑎᔅᓴᖏᓐᓂᒃ ᐊᖏᖃᑎᒌᒍᑎᑎᒍᓪᓗ ᐃᑲᔫᑎᖏᓐᓂᒃ ᐊᑐᐊᒐᖏᑎᒍᑦ ᑮᓇᐅᔭᓕᐅᕋᓱᑦᑎᐅᖏᑦᑐᓄᑦ 

ᕼᐋᒻᒪᓚᓄᓪᓗ ᑯᐊᐸᕇᔅᓴᖏᓐᓄᑦ.  



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐋᖅᑭᑦᑕᐅᓯᒪᔪᐃᑦ ᐋᖅᑭᒋᐊᖅᓯᒍᑕᐅᓂᐊᕐᓗᑎᒃ ᓴᖅᑭᔮᖅᐸᒌᖅᑐᓂᒃ ᐃᓪᓗᓂᑦ ᐅᕝᕙᓘᓐᓃᑦ 

ᐱᓚᕿᔾᔪᑎᐅᒐᓱᓪᓗᑎᒃ ᐊᓯᖏᓐᓂᒃ ᑮᓇᐅᔭᓂᒃ ᓄᑖᓄᑦ ᐱᖁᑎᓕᐅᕈᑎᔅᓴᓂᒃ.  

 

ᓰᑏᕝᕙᐅᑎᓪᓗᒍ ᕋᑖᓚᐅᖅᑐᖅ, ᑕᖅᑮᒃ ᒪᕐᕉᒃ ᐊᓂᒍᓕᖅᑑᒃ ᑲᑎᖃᑎᖃᔪᒐᒪ ᐃᖃᓗᒃᑑᑦᑎᐊᕐᒥ ᑲᑐᔾᔨᖃᑎᑦᑎᓐᓂᒃ 

ᐊᒻᒪ ᒪᑐᐃᖅᓯᔪᓪᓗᑕ ᓄᑖᖑᔪᒥᒃ ᑰᒑᓛᑉ ᐃᓪᓗᖓᓂ. ᐱᖅᑯᓯᕆᓂᒃᑯᑦ ᐃᓕᓴᐅᑎᓂᒃ ᑲᑐᔾᔨᖃᑏᒋᖓᓄᑦ 

ᕿᑎᕐᒥᐅᓂᒃ ᐃᑦᑕᕐᓂᓴᓕᕆᔨᖏᓐᓄᑦ ᑖᓐᓇ ᐱᑎᑕᐅᓚᐅᖅᓯᒪᒻᒪᑦ $550,000-ᑖᓚᓂᒃ ᐅᕙᖓ ᐱᓕᕆᕕᖓᓂᑦ, 

ᐊᕐᕌᒎᓐᓂ ᒪᕐᕉᓯᒪᔫᓐᓂᒃ. ᑖᓐᓇ ᐃᖏᕐᕋᑎᐊᕐᓂᖓ ᑕᕝᕙ ᐆᑦᑑᑎᒋᔭᔅᓴᐅᕗᖅ ᐱᒻᒪᕆᐅᓂᖏᓐᓂᒃ 

ᑮᓇᐅᔭᖃᖅᑎᑦᑎᓂᕆᕙᑦᑕᑦᑕ. ᑖᒃᑯᐊ ᑐᔅᓯᕌᖑᔪᑦ $300,000-ᒥᒃ ᐃᓚᒋᐊᖅᓯᒍᒪᔾᔪᑏᑦ ᐃᑦᑕᕐᓂᓴᒃᑯᕕᓐᓂᑦ 

ᐃᑲᔫᑎᑦᑎᓐᓄᑦ ᐱᓕᕆᓂᐅᔪᒧᑦ. ᖃᐅᔨᒪᔾᔪᑎᒋᒍᓐᓇᓂᐊᖅᑕᕘᑦ ᑕᕝᕙᓂ ᐊᕐᕌᒍᒥ ᐃᖏᕐᕋᑦᑎᐊᓚᐅᖅᑐᖅ, 

ᑲᔪᓯᑦᓂᐊᕐᖓᑦ ᐊᓯᑦᑎᓐᓄᑦ ᓄᓇᓕᓐᓅᖅᑕᐅᓗᑎᒃ. ᐊᒻᒪᑦᑕᐅᖅ ᑲᑎᒪᔨᕋᓛᓂᑦ ᐃᒪᐃᖁᔨᓂᓯ ᒪᓕᑦᑐᒍ ᑖᓐᓇ 

43%-ᒥᑦ ᐊᖏᓪᓕᒋᐊᕆᓂᖅ ᐃᑲᔪᕈᑎᐅᒍᓐᓇᖃᑦᑕᓂᐊᕐᒥᔪᖅ ᓄᓇᓕᓐᓂ ᐱᖁᑎᒋᔭᐅᔭᕇᖅᑐᓄᑦ 

ᓴᖅᑭᔮᖅᑎᑦᑎᒍᓐᓇᓛᕐᖓᑕ ᓄᓇᕘᑉ ᐃᑦᑕᕐᓂᓴᖁᑎᖏᓐᓂᒃ.  

 

ᐃᔅᓯᕙᐅᑖᖅ, ᑐᙵᓇᕐᓂᒃ ᒪᓕᒃᑐᒍ ᐋᔩᖃᑎᒌᓐᓂᕐᓗ ᐊᖏᖅᓯᒪᓂᖃᑦᑎᐊᖅᑐᖓ ᖃᐅᔨᒪᒐᓱᓐᓂᐊᕐᓗᖓ ᑲᑎᒪᔨᓯ 

ᑲᑎᒪᔨᕋᓛᖁᑎᓯ ᑐᑭᓯᒃᑲᓐᓂᕈᑎᓕᒫᓂᒃ ᐱᒍᒪᔭᖏᓐᓂᒃ ᐱᑎᖃᑦᑕᕈᒪᓪᓗᑎᒍ. ᑕᐃᒫᓪᓗ ᐃᓕᔅᓯ 

ᐅᖃᐅᓯᕆᓯᒪᔭᖏᑦ ᒪᓕᑦᑐᒋᑦ ᐸᕐᓇᐅᑎᕗᑦ ᐃᓚᓯᒪᕙᕗᑦ.  

 

ᐊᐱᖅᑯᑎᓅᓚᐅᙱᓂᔅᓯᓐᓂ ᐃᖅᑲᓇᐃᔭᖅᑎᖃᒃᑲᓂᕐᒥᒐᒪ ᑕᕝᕙᓃᖃᑕᐅᔪᒥ ᑲᑎᒪᕐᔪᐊᕕᒻᒥ 

ᐃᑦᑕᕐᓂᓴᓕᕆᔨᒃᑯᓐᓄᑦ ᐊᖏᔪᖅᑳᖑᔪᖅ, ᑭᐅᕈᓚᐃᓐ ᐊᐃᐱᓕ ᐅᐃᑐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ ᒪᑐᐃᖅᓯᔾᔪᒻᒧᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦ ᒥᓂᔅᑕ ᐅᑎᕐᒥᒐᕕᑦ ᐊᒻᒪ ᐃᖅᑲᓇᐃᔭᖅᑎᓯ. 

ᖁᕕᐊᓱᒃᑐᖓ ᑲᑎᒪᔨᕋᓛᑦ ᐃᓄᓕᕆᓂᕐᒧᑦ ᐱᓕᕆᐊᖃᖅᑎᓪᓗᒋᑦ 2025-2026 ᐊᑭᑐᔫᑏᑦ ᐃᓕᖅᑯᓯᓕᕆᔨᒃᑯᓐᓄᑦ.  

 

ᒪᓕᒐᓕᐅᖅᑏᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᓐᓄᑦ 2025-2026 $1.5-ᒥᓕᐊᓐ ᑖᒃᑯᐊ ᐃᓕᖅᑯᓯᓕᕆᓂᕐᒧᑦ ᑐᕌᖓᔪᐃᑦ 

ᐊᒻᒪ ᐅᖃᓕᒫᒐᖃᕐᕕᐅᔪᐃᑦ. ᑕᒪᓐᓇ ᐊᖏᓪᓕᕚᓪᓕᖅᑐᖅ 25%-ᒥᒃ 2024-2025 ᐊᑭᑐᔫᑎᑦ ᑮᓇᐅᔭᖏᓐᓂᑦ.  

 

ᒪᓕᒐᓕᐅᖅᑏᑦ ᓇᓗᓇᐃᖅᓯᕗᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ $1-ᒥᓕᐊᓐ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᐃᑦ 

ᑐᓂᔭᐅᖃᑦᑕᖅᑐᐃᑦ.  

ᑖᒃᑯᐊ ᐃᑲᔪᓯᐊᖑᔪᐃᑦ ᑮᓇᐅᔭᓕᐅᙱᑦᑐᐃᑦ ᓄᓇᓕᓐᓂ. ᐊᒻᒪ ᕼᐋᒻᒪᓚᑦ ᑖᒃᑯᐊ ᐋᖅᑭᒃᓱᐃᕙᓪᓕᐊᑎᓪᓗᒋᑦ 

ᐃᓕᖅᑯᓯᓕᕆᓂᕐᒧᑦ ᐊᒻᒪ ᐱᖁᑎᖏᑦ.  

 

ᑐᓴᐅᒪᑎᑕᐅᔪᐃᑦ ᑲᑎᒪᔨᕋᓛᑦ 44 ᓄᓇᓖᑦ ᑕᕝᕘᓇ ᑮᓇᐅᔭᓂᒃ ᐱᓯᒪᔪᐃᑦ 2016-2017 ᐊᕐᕌᒍᖓᓂ.  

 

ᒪᓕᒐᓕᐅᖅᑏᑦ ᐊᔭᐅᖅᐳᑦ ᒥᓂᔅᑕᒧᑦ ᑖᓐᓇ ᓴᖅᑭᑎᑦᓯᖃᑦᑕᕐᓗᓂ ᐊᕐᕌᒍᑕᒫᑦ ᐅᓂᒃᑳᕐᒥᒃ ᒪᓕᒐᓕᐅᕐᕕᒻᒧᑦ ᑖᒃᑯᐊ 

ᑮᓇᐅᔭᐃᑦ ᐊᑐᖅᑕᐅᔪᐃᑦ ᐃᓕᖅᑯᓯᓕᕆᓂᕐᒧᑦ ᐊᒻᒪ ᐅᖃᓕᒫᒐᖃᕐᕕᐅᔪᐃᑦ ᐊᖏᕈᑎᐊ ᑮᓇᐅᔭᖃᕐᓂᕐᒧᑦ. ᑖᒃᑯᐊ 

ᐅᓂᒃᑳᕆᐊᖃᖅᑐᐃᑦ ᖃᓄᖅ ᐱᓕᕆᓯᒪᒻᒪᖔᑕ ᑲᑎᒪᔩᑦ ᕿᒥᕐᕈᑎᓪᓗᒋᑦ ᑖᒃᑯᓂᖓ.  

 

ᒪᓕᒐᓕᐅᖅᑏᑦ ᓇᓗᓇᐃᖅᓯᒋᕗᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ $500,000 ᑖᒃᑯᐊ ᑮᓇᐅᔭᐃᑦ 

ᐃᑲᔫᓯᐊᖑᖃᑦᑕᖅᑐᐃᑦ ᑖᒃᑯᐊ ᑮᓇᐅᔭᐃᑦ ᓄᑖᙳᖅᑎᕆᓂᕐᒥᒃ ᐅᖃᓕᒫᒐᖃᕐᕕᐅᔪᓂᒃ. 

 

ᒥᓂᔅᑕ ᓄᐃᓚᐅᖅᑎᓪᓗᒍ ᒪᓕᒐᓕᐅᕐᑏᑦ ᓇᓗᓇᐃᖅᓯᓚᐅᖅᑐᑦ ᓄᓇᕗᒻᒥ ᐃᓕᖅᑯᓯᓕᕆᕕᒻᒧᑦ ᐃᒡᓗᕐᔪᐊᑦ ᑕᒪᓐᓇ 

ᐊᖏᔪᖅ ᑐᓴᕈᒪᖃᑦᑕᕐᓂᐊᖅᑐᒍᑦ ᑖᓐᓇ ᖃᓄᐃᓕᕐᒪᖔᑦ. ᑕᕝᕙ ᒪᑐᐃᕈᑎ 2025-2026 ᐊᑭᑐᔫᑏᑦ 

ᐃᓕᖅᑯᓯᓕᕆᔨᒃᑯᓐᓄᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐱᖓᑦᓯᖅ, ᓄᕕᐱᕆ 6, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᐃᕈᑎᐊᓄᑦ. ᐱᑕᖃᙱᒻᒪᑦ. ᐊᐱᖅᑯᑏᑦ, ᐃᓕᖅᑯᓯᓕᕆᓂᕐᒧᑦ ᐊᑕᐅᓯᖅ. 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒫᔅᓯ 2022 ᐃᓕᖅᑯᓯᓕᕆᓂᕐᒧᑦ ᒥᓂᔅᑕ 

ᒪᓕᒐᓕᐅᕐᕕᒻᒧᑦ ᑐᓂᓯᓚᐅᕐᒪᑦ ᐱᓕᕆᐊᕆᔭᖏᑦ ᐸᕐᓇᒃᑕᐅᕙᓪᓕᐊᔪᐃᑦ 2022-2023 ᑮᓇᐅᔭᖅᑑᑎᖓᓂ.  

 

ᐃᓕᖅᑯᓯᓕᕆᓂᕐᒧᑦ ᓄᓇᕗᒻᒥ 2022-2023 ᐊᕐᕌᒍᖓᓂ, ᖃᓄᐃᓕᖓᓕᖅᐸ ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑏᑦ. ᑖᒃᑯᐊ 

ᐃᑲᔪᖅᑐᖅᓯᒪᔭᕗᑦ ᑐᓴᐅᒪᖃᑎᒌᓐᓂᕐᒧᑦ ᑮᓇᐅᔭᒃᑯᓪᓗ $322,500 2024-2025 ᐊᕐᕌᒍᖓᓂ ᐃᓕᖅᑯᓯᓕᕆᓂᕐᒧᑦ 

ᐊᑭᑐᔫᑏᑦ ᐸᕐᓇᑦᑕᐅᓂᖓᓄᑦ ᑖᒃᓱᒧᖓ ᐃᓕᖅᑯᓯᓕᕆᕕᒻᒧᑦ ᑐᕌᒐᖃᕐᕕᐅᓇᔭᖅᑐᑦ ᐊᕐᕌᓂ.  

 

ᐃᓕᖅᑯᓯᓕᕆᔨᒃᑯᑦ $200,000-ᒥᑦ ᑮᓇᐅᔭᖃᖅᑎᑦᓯᓚᐅᖅᑐᐃᑦ ᐃᑲᔪᖅᖢᒍ ᐃᓕᖅᑯᓯᓕᕆᓂᕐᒧᑦ ᑖᒃᑯᐊ 

ᑲᑎᑦᑎᓪᓗᒋᑦ ᑖᓐᓇ ᐃᒡᓗᕐᔪᐊᖅ ᒥᔅᓵᓄᑦ. ᐊᒻᒪ ᓱᓕ ᒫᓐᓇ ᐃᓄᐃᑦ ᐱᖁᑎᖏᓐᓂ ᓇᐅᑦᓯᖅᑐᖅᑏᑦ 

ᐱᓕᕆᖃᑎᒋᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᐅᔭᖅᑕᐅᓂᖓ ᑕᑯᓯᒪᔭᕋ ᑖᓐᓇ ᓄᓇᕗᑦ ᐱᖅᑯᓯᓕᕆᕕᔅᓴᖅ. 

ᑖᒃᑯᐊ ᑲᑐᔾᔨᖃᑎᒌᒋᔭᖓᑦ ᐃᓚᖏᑦ ᑲᑎᒪᔩᑦ ᖃᐅᔨᒪᔭᒃᑲ ᐊᑯᓂᒃ ᐱᓕᕆᓯᒪᓕᖅᑐᐃᑦ ᑖᓐᓇ 

ᓴᖅᑭᑎᑕᐅᓂᓗᒃᑎᓪᓗᒍ.  

 

ᒥᓂᔅᑕ ᓇᓗᓇᙱᑦᑐᖅ ᐅᓂᒃᑳᕈᓐᓇᖏᑦᑑᒐᓗᐊᖅ ᐊᖏᖃᑎᒌᒐᓱᒃᑎᓪᓗᒋᑦ ᑕᐃᒪᓐᓇ ᑕᒪᓐᓇ ᐱᑕᖃᕐᒪᖔᑦ 

ᐱᓕᕆᖃᑎᒌᓪᓗᑕ ᑖᒃᑯᐊ ᑮᓇᐅᔭᕐᒥᒃ ᐃᒻᒥᓂᒃ ᑲᑎᖅᓱᐃᓇᓱᒻᒪᑕ ᐊᓯᖏᑦ ᐊᑭᑑᔫᑎᑦ ᑕᒪᓐᓇ ᐱᓪᓗᒍ. ᓯᕗᓪᓕᖅ 

ᑖᓐᓇ ᐊᐱᖅᑯᑦ ᒪᑐᐃᖓᕕᓰ ᐱᓕᕆᖃᑎᖃᕐᓂᕐᒥᒃ ᐃᓕᖅᑯᓯᓕᕆᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑏᑦ ᐱᐅᔪᖅ. ᒫᓐᓇ 

ᓇᓗᓇᐃᕐᔫᒥᐊᓪᓚᒃ ᑖᒃᑯᐊ ᐊᖏᔪᖅᑳᑦ ᐃᓄᐃᑦ ᐱᖁᑎᖏᓐᓂ ᓇᐅᑦᓯᖅᑐᖅᑏᑦ ᐊᖓᔪᖅᑳᖓ ᑲᑎᓚᐅᖅᑕᕗᑦ 

ᑐᑭᒧᐊᒃᑎᑦᑎᔨᖓᑦ ᐊᑦᑑᕝᕙ 25.  ᐅᖃᐅᓯᖃᓚᐅᖅᑐᒍᑦ ᖃᓄᖅ ᐱᓕᕆᖃᑎᒌᒍᓐᓇᕐᒪᖔᑦᑕ.  

 

ᑖᓐᓇ ᓄᓇᕗᒻᒥ ᐃᓕᖅᑯᓯᓕᕆᓂᕐᒥᒃ ᑐᕌᖅᑕᕐᕕᐅᓇᔭᖅᑐᒥᒃ ᒫᓐᓇ ᑭᓯᐊᓂ ᓄᓇᕗᑦ ᒐᕙᒪᒃᑯᑦ 

ᐊᖏᖃᑎᒌᒐᓱᓐᓂᕐᒥ ᐊᔪᖅᑐᐃᑦ ᑭᓯᐊᓂ ᐊᖏᕈᑎᒥᒃ ᐊᑎᓕᐅᓚᐅᖅᑳᕐᓗᑕ ᐸᕐᓇᒃᑕᐅᔪᖅ ᑖᓐᓇ ᐃᓄᐃᑦ 

ᐱᖁᑎᖏᓐᓂ ᐃᓪᓗᔅᓴᖅ ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᑯᓂᒃ ᐅᑕᖅᑭᔭᕗᑦ ᐊᖏᖃᑎᒌᖃᑦᑕᖅᓯᒪᒻᒪᑕ 1999 

ᐱᒋᐊᓚᐅᖅᑎᓪᓗᒍ ᓄᓇᕗᑦ. ᑕᒪᓐᓇ ᐃᑲᔪᖅᑐᖅᑕᐅᓯᒪᓪᓗᓂ ᑕᒪᓐᓇ ᐊᖏᕈᑎᒥᒃ ᐱᔭᕆᐊᖃᖅᑎᓪᓗᑕ 

ᑲᔪᓯᓂᐊᕐᓗᑕ ᑕᒪᓐᓇ ᖃᖓ ᐊᑎᓕᐅᖅᑕᐅᓇᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᓐᓄᑦ. ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐱᓕᕆᖃᑎᖃᖅᑐᒍᑦ ᐊᖏᕈᒻᒥᑦ ᐱᐊᓂᒐᓱᒃᖢᒍ ᑐᑭᓯᖃᑎᒌᓐᓂᕐᒥᒃ ᐱᓕᕆᖃᑎᖃᖅᑐᒍᑦ ᒫᓐᓇ 

ᓄᓇᓖᑦ ᒐᕙᒪᒃᑯᑦ ᐱᔨᑦᓯᕋᖅᑏᑦ ᐸᕐᓇᐃᔩᑦ ᐊᑭᑐᔫᑎᓂᒃ. ᐅᑕᖅᑭᐊᓪᓚᒋᑦ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᕌᒐᖃᖅᑐᒍᑦ ᖃᐅᔨᓴᕐᓗᓂ  ᒥᔅᓵᓄᑦ. ᑖᓐᓇ ᐅᓂᒃᑳᕋᔭᖅᑐᖅ ᓴᓇᔭᐅᓂᖓᑕ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᒫᓐᓇᓵᖅ ᒥᓂᔅᑕ ᓄᓇᓖᑦ ᐊᒻᒪ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑏᑦ ᐸᕐᓇᐃᔩᑦ ᑖᓐᓇ ᐃᓄᐃᑦ ᐃᑦᑕᕐᓂᓴᓕᕆᔨᒃᑯᑦ ᐃᓪᓗᖓ ᐊᕐᕌᒎᔪᒥ ᐸᕐᓇᒃᑕᐅᓗᓂ ᒫᓐᓇ ᐊᕐᕌᒎᔪᒥ 

ᐊᒻᒪ ᐳᓛᕐᓗᑎᒃ ᓅᒃ, ᐊᑯᑎᑦᑐᕐᒧᑦ ᑕᒪᓐᓇ ᖃᖓ ᑕᒪᓐᓇ ᐱᓕᕆᐊᖑᔪᖅ ᐱᐊᓂᒃᑕᐅᓂᐊᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᓚᐅᖅᑐᐃᑦ ᓰᑏᕝᕙᒥ 

ᐃᓕᖅᑯᓯᓕᕆᔨᒃᑯᑦ ᐊᑯᑭᑦᑐᕐᒨᖓᐅᓂᖅ ᐊᔪᓚᐅᕐᒪᑕ. ᑐᒡᓕᕋ ᑖᒃᓱᒧᖓ ᐅᓂᒃᑳᑲᓐᓂᖅᐸᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐃᐅᔅ.  

 

ᕼᐃᐅᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᐃᓕᖓᒻᒪᑎᒃ ᒐᕙᒪᒃᑯᓐᓃᙶᖅᓯᒪᔪᖅ ᑐᒃᓯᕋᐅᑕᐅᓇᓱᒃᑐᖅ 

ᐊᑭᑐᔫᑎᒃᑰᖓᔪᖅ ᑖᓐᓇᐅᒃᖤᖅᐳᖅ ᐊᒻᒪ ᐃᓄᐃᑦ ᐃᑦᑕᕐᓂᓴᓕᕆᔨᒃᑯᖏᑦ ᐃᓄᐃᑦ ᐱᖁᑎᖏᓐᓂᑦ ᓇᐅᑦᓯᖅᑐᖅᑏᑦ 

ᐊᒻᒪ ᐸᕐᓇᐅᑎᒥᒃ ᐋᖅᑭᒃᓱᐃᓯᒪᒋᓪᓗᑎᒃ ᑕᐃᑰᓇ ᕿᒥᕐᕈᓯᒪᓪᓗᑎᒃ.  

 

ᐊᒻᒪ ᐃᓄᐃᑦ ᐱᖁᑎᖏᓐᓂᑦ ᓇᐅᑦᓯᖅᑐᖅᑎᒃᑯᑦ ᓅᒃ, ᐊᑯᑭᑦᑐᒧᐊᓚᐅᖅᖢᑎᒃ ᐊᒻᒪ ᐊᓯᖏᓐᓄᑦ ᓄᓇᓐᓄ 

ᒪᓕᒍᓐᓇᓚᐅᙱᑕᕗᑦ ᒪᓕᖁᔨᓚᐅᖅᑑᒐᓗᐊᑦ ᑲᑎᒪᑲᑕᓐᓂᒃᑎᓐᓄᑦ ᒪᓕᒍᓐᓇᓚᐅᙱᓐᓇᑦᑕ. ᐊᒻᒪ ᐅᕙᑦᑎᑎᒍᑦ 

ᒐᕙᒪᒃᑯᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑎᒍᑦ ᑕᐃᑰᓇ ᑕᐃᑯᙵᐅᓂᐊᓂᕋᖅᓯᒪᓚᐅᖅᑑᒐᓗᐊᑦ 

ᖃᐅᔨᓴᕆᐊᕐᓗᑎᒃ ᖃᓄᐃᑦᑑᒻᒪᖔᑦᑕᓕ ᐃᑦᑕᕐᓂᓴᕐᕕᖏᑦ ᑐᖅᑯᖅᓯᒪᕝᕕᖏᑦ.  

 

ᑐᓴᐅᒪᔭᒃᑯᑦ ᑕᐃᑯᙵᕈᓐᓇᖅᓯᓚᐅᙱᒻᒪᑕ ᐊᐅᓚᑦᑎᔨᒋᓂᐊᖅᑕᕗᑦ ᐊᖏᔪᖅᑳᖓᕆᓂᐊᖅᑕᕗᑦ ᑕᐃᑰᓇ 

ᐃᓚᐅᖁᔭᐅᓚᐅᕐᒥᔫᒐᓗᐊᖅ ᐃᖅᑲᓇᐃᔭᖅᑎᕗᑦ ᑭᓯᐊᓂ ᑖᓐᓇ ᑲᔪᓯᓚᐅᙱᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᖃᖓ ᑲᔪᓯᓛᕐᒪᖔᑦ ᖃᐅᔨᒪᙱᑦᑐᒍᑦ ᒐᕙᒪᓕᕆᔨᒃᑯᑦ ᐱᓕᕆᖃᑎᒌᓐᓇᕐᓂᐊᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐸᕐᓇᒃᑕᐅᓂᖓ ᖃᐅᔨᓴᖅᑕᐅᑎᓪᓗᒍ ᐊᑭᑐᔫᑏᑦ 

ᐃᓚᐅᖃᑕᐅᓚᐅᕐᒪᑦ ᑎᑎᕋᐅᔭᖅᑕᐅᓂᖓ ᐊᑭᑦᑐᕋᐅᑎᓃᑦ ᑎᑎᕋᐅᔭᖅᑏᑦ ᑎᑎᕋᐅᔭᕈᓐᓇᖅᑐᐃᑦ 

ᓵᓚᒃᓴᖅᑐᖃᓚᐅᖅᖢᓂ. ᑕᒪᓐᓇ ᐸᕐᓇᒃᑕᐅᓂᐊ ᐱᐊᓂᒃᓯᒪᔪᖅ ᐅᖃᐅᓯᕆᔭᐃᑦ ᑕᒪᓐᓇ ᐱᔭᕆᐊᑐᓗᐊᕋᔭᙱᑦᑐᖅ 

ᒐᕙᒪᒃᑯᓐᓄᑦ ᐊᑭᑐᓗᐊᙱᓪᓗᓂ ᑖᓐᓇ ᓯᕗᒻᒧᐊᓕᖅᑎᓪᓗᒍ.  

 

ᑕᒪᓐᓇ ᖄᖓ ᓄᓇᐅᑉ ᑕᑯᕋᓐᓂᖅᖢᓂ ᐋᖅᑭᒃᓯᒪᓂᕆᔮ ᐃᓗᐊᓗ ᑎᑎᕋᐅᔭᖅᑕᐅᕙᓪᓕᐊᔪᖅ ᓱᓕ ᐊᒻᒪ 

ᓱᓇᖃᕋᔭᕐᒪᖔᑦ ᐃᓗᐊᓂ ᐃᓪᓗᕐᔪᐊᑦᑎᐊᕙᓪᓚᕆᒃ. ᐊᒻᒪ ᓄᓈ ᓄᓇᒃᓴᐃᑦ ᐱᖓᓱᐃᑦ ᐃᓱᒪᓕᐅᖅᑐᖃᓕᖅᐸ 

ᓇᓃᓐᓂᐊᕐᒪᖔᑦ ᑖᓐᓇ ᐃᓪᓗᕐᔪᐊᒃᓴᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ. 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᓐᓄᑦ. ᑕᒪᓐᓇ ᐄ’, 

ᑕᑯᓯᒪᔭᕋᑦᑕᐅᖅ ᑕᑯᕋᕐᓂᖅᑐᖅ ᑎᑎᕋᐅᔭᖅᑕᐅᓂᐊ. ᑖᒃᑯᐊ ᐱᑕᖃᐅᕐᒪᑦ ᐅᓪᓗᒥᒧᑦ ᑭᓯᐊᓂ 

ᓂᕈᐊᖅᑕᐅᓯᒪᔪᖃᙱᒻᒪᑦ ᓱᓕ ᓇᓕᐊᒃ ᖃᓄᐃᑦᑑᓇᔭᕐᒪᖔᑦ ᑖᒃᑯᐊ ᑐᓴᐅᒪᔭᒃᑯᑦ ᓄᓇᓕᐸᐅᔭᒃᑯᑦ ᐊᖅᓴᕐᓃᑦ 

ᑐᔪᕐᒥᕕᐅᑉ ᖃᓂᒋᔮᓂ ᐊᒻᒪ ᓄᓇ ᓯᐊᕐᕆᔮᕐᕕᐅᑉ ᖃᓂᒋᔮᓂ ᓂᐊᖁᙴᓯᐊᕆᐊᑉ ᐊᖅᑯᑎᐊᓂ, ᑖᓐᓇᑦᑕᐅᖅ 

ᐃᓱᒪᒋᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᓪᓗᖓ ᐅᐊᑦᓯᐊᖅ ᐃᒃᓯᕙᐅᑖᖅ, ᖁᕕᐊᓇᖅᑐᖅ 

ᐱᓕᕆᐊᕆᔭᐅᓂᖓ ᑕᕝᕗᖓ ᐱᔭᕆᐊᑐᔪᖅ ᐊᓯᕗᑦ ᐃᓚᐅᑎᓪᓗᒋᑦ. ᒥᓂᔅᑕ ᐊᔭᐅᖅᐸᒃᑲ ᑖᒃᑯᓂᖓ 

ᐱᓕᕆᖃᑎᒋᔭᐅᔪᓂᑦ ᑖᓐᓇ ᓄᓇᕗᑦ ᐃᓄᐃᑦ ᐃᑦᑕᕐᓂᓴᓕᕆᔨᒃᑯᑦ ᐃᓪᓗᖓ ᓴᖅᑭᒍᓐᓇᖁᓗᒍ ᐃᓪᓗᕐᔪᐊᖅ.  

 

ᐱᒻᒪᕆᐅᓂᐊᕐᒪᑦ ᐱᐅᔪᓪᓚᕆᐅᓂᐊᕐᒪᑦ ᐃᓄᐃᑦ ᐃᓕᖅᑯᓯᖓᓄᑦ ᓄᓇᕗᒻᒥᓗ ᑕᕝᕙᓂ ᓄᓇᕗᑦ ᓯᓚᑖᓂ ᑕᒫᓃᑉᐸᑦ 

ᑕᐃᑲᓃᓐᓇᔭᖅᑐᐃᑦ ᐅᕙᓃᙱᓪᓗᑎᒃ ᑕᒪᓐᓇ ᐃᒃᓯᕙᐅᑖᖅ, ᐅᖃᐅᓯᕆᕙᕋ ᒥᓂᔅᑕ ᐊᔭᐅᕈᒪᕙᕋ ᑖᒃᓱᒧᖓ 

ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᐅᖅᑲᐅᒻᒪᑦ. ᐃᓕᖅᑯᓯᓕᕆᔨᒃᑯᑦ ᑖᒃᑯᐊ ᑐᑭᒧᐊᒃᑎᑦᑎᔪᑦ ᐊᑭᑐᔫᑏᑦ 

$1,500,000 ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᐊᓂᒃᑐᒍᑦ ᐃᓕᖅᑯᓯᓕᕆᔨᒃᑯᓐᓂᑦ. ᒥᓂᔅᑕ ᖃᕝᕕᒃ, ᒪᑐᓯᓂᕐᒧᑦ.  

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔩᑦ ᐃᑲᔪᕐᓂᑦᓯᓐᓄᑦ.  

 

ᑖᒃᑯᐊ ᑭᖑᓪᓕᖅᐹᖑᓕᕐᒥᒻᒪᑦ ᑕᒪᒃᑯᐊ ᓂᕆᐅᒋᔭᖃᖅᐳᖓ ᑖᒃᑯᐊ ᐊᕙᑎᓕᕆᔩᑦ ᐊᒻᒪ ᓄᓇᐃᑦ ᓄᓇᓖᑦ 

ᑲᑐᔾᔨᖃᑎᒌᑦ ᕼᐋᒻᒪᓚᐅᔪᐃᑦ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓗᑎᒃ ᑮᓇᐅᔭᖃᖅᑎᑦᓯᖃᑦᑕᕐᓗᑕ ᓄᓇᕗᒻᒥ 

ᓄᓇᕗᒻᒥᐅᑕᓄᑦ. ᑕᒪᓐᓇ ᐊᑐᖅᑕᐅᖃᑦᑕᕐᒪᑦ ᐱᐅᔪᒥᑦ. ᖁᔭᓐᓇᒦᒃ, ᐃᑲᔪᖅᑐᐃᒐᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᐃᖅᑲᓇᐃᔭᖅᑎᓯ ᓅᒍᓐᓇᖅᓯᒻᒥᔪᑦ ᐊᓯᐊᓄᑦ. ᒪᓕᒐᓕᐅᕐᕕᐅᑉ 

ᑮᓇᐅᔭᖅᑑᑎᖓᓄᑦ.  

 

ᐅᓐᓄᓴᒃᑯᑦ. ᑲᑎᒪᑐᐃᓐᓇᕐᓂᖅ ᑲᔪᓯᓂᐊᕐᒪᑦ ᒪᓕᒐᓕᐅᕐᕕᐅᑉ ᐊᑐᕈᒫᕐᓂᐊᖅᑐᖁᑎᖏᑦ. ᐅᖃᖅᑎ ᐋᖁᐊᖅ, 

ᑕᑉᐹᓃᖃᑎᖃᕈᒪᕖᑦ? ᒥᔅᑕ ᐊᖁᐊᖅ.  

 

ᐊᖓᔪᖅᑳᖅ ᑑᓂ ᐋᖁᐊᖅ (ᑐᓵᔨᑎᒍᑦ): ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ ᑕᑉᐸᐅᖓᕐᓂᐊᖅᑐᖅ ᐃᑲᔪᑲᐃᓐᓇᕈᒃ. ᐅᖃᖅᑏ, ᐊᖁᐊᖅ ᑖᓐᓇ 

ᑭᓇᐅᒻᒪᖔᑦ ᓇᓗᓇᐃᑲᐃᓐᓇᕈᒃ. ᐊᒻᒪᓗ ᒪᑐᐃᖅᓯᔾᔪᑎᑎᑦ ᐱᒋᐊᓕᕐᓗᒋᑦ. ᒥᔅᑕ ᐋᖁᐊᖅ. 

 

ᐊᖓᔪᖅᑳᖅ ᑑᓂ ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ ᒪᓕᒐᓕᐅᕐᕕᒻᒧᑦ 

ᑎᑎᕋᖅᑎᒋᔭᐅᔪᖅ ᒥᔅᑕ ᑯᐊᒃ.  

ᖁᔭᓐᓇᒦᒃ ᐅᖃᖅᑏ, ᖁᕕᐊᓱᑦᑐᖓ ᓵᔅᓯᓐᓃᑐᓐᓇᕋᒪ ᒪᓕᒐᓕᐅᖅᑏᑦ ᓵᖓᓃᖅᖢᖓ ᐅᖃᐅᓯᕆᔪᒪᓪᓗᒋᑦ 2025-

2026 ᐊᑭᑐᔪᖅᑐᕈᑎᒃᓴᐃᑦ ᐊᑐᖅᑕᐅᔪᒫᕐᓂᐊᖅᑐᑦ ᒪᓕᒐᓕᐅᕐᕕᐅᑉ ᑎᑎᕋᕐᕕᐊᓄᑦ.  

 

ᖁᕕᐊᓱᑦᑐᖓ ᑖᒃᑯᐊ 2025-2026 ᐊᑭᑐᔪᖅᑐᕈᑎᒃᓴᐃᑦ $250,000 ᑕᐃᒪᙵᓂᑦ 2021-2022 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᓱᕐᕋᓚᐅᖅᓯᒪᙱᑦᑐᑦ.  

 

ᒫᓐᓇ ᒪᓕᒐᓕᐅᖅᑏᑦ ᐃᒃᓯᕚᖅᑎᓪᓗᒋᑦ ᐊᑕᐅᓯᐅᙱᑦᑐᓂᒃ ᐋᖅᑭᒃᓱᐃᓯᒪᔪᒍᑦ ᑕᕝᕙᓂ ᐃᒡᓗᕐᔪᐊᕐᒥ, ᐃᓚᓕᐅᓪᓗᒍ 

ᓄᑖᑦ ᓴᐃᒻᒪᑏᑦ ᓇᐸᕈᑖ ᑖᓐᓇ ᐊᑐᖅᑕᐅᖃᑦᑕᕐᒪᑦ ᓲᕐᓗ ᑲᓇᑕᒥ ᓱᓕᓂᐊᕐᓂᖅ ᐋᖅᑮᖃᑎᒌᓐᓂᕐᓗ ᐅᓪᓗᖓ.  

 

ᐊᕐᕌᒍ ᐊᓂᒍᖅᑐᒥ ᒪᓕᒐᓕᐅᖅᑏᑦ ᓄᓇᓯᐅᒻᒥᒃ ᓄᑖᒥᒃ ᓂᐅᕕᓚᐅᖅᑐᑦ ᐊᓯᔾᔨᖅᑕᐅᖁᓪᓗᒍ ᒫᓐᓇ ᐱᒋᔭᐅᔪᖅ. 

ᑕᒪᑐᒪᓂ ᐊᕐᕌᒍᓂ ᐊᓯᔾᔨᕐᓂᐊᖅᑐᒍᑦ ᓄᑖᙳᕆᐊᖅᑎᓪᓗᑎᒃᑯᓪᓗ ᐃᓘᓐᓇᖏᑦ ᒪᑯᐊ ᖃᐅᒻᒪᖅᑯᑏᑦ ᐊᒻᒪᓗ 

ᐅᕙᓂ ᑲᑎᒪᕐᔪᐊᕐᕕᒻᒥ ᐃᓗᐊᓃᑦᑐᑦ.  

 

ᐊᒻᒪᓗ ᐊᒡᒋᖅᑐᒥ 2025-2026 ᑮᓇᐅᔭᓕᕆᓐᓇᐅᑉ ᐊᑉᕌᒍᐊᓂ ᓄᓇᓯᐅᒻᒥᒃ ᐊᓯᐊᓂᒃ ᐱᒃᑲᓐᓂᕐᓂᐊᖅᑐᒍᑦ ᐊᒻᒪᓗ 

ᓄᑖᓂᒃ ᐱᔨᑦᑎᕈᑎᓂᒃ ᓴᖅᑭᑦᑎᓗᖓ. ᑕᕝᕙᐅᕗᖅ ᐅᖃᐅᓯᒃᓴᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᖃᖅᐱᓰ ᐃᓗᓕᑯᓘᔭᖏᓐᓅᓚᐅᙱᓐᓂᑦᑎᓐᓂ? ᒪᓕᒐᓕᐅᕐᕕᐅᑉ 

ᑎᑎᕋᕐᕕᐊ ᐊᐅᓚᔾᔪᑏᑦ ᑲᑎᓕᒫᕐᓗᒋᑦ ᑮᓇᐅᔭᖅᑐᕈᑏᑦ $250,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐊᖏᖅᐱᓰ ᐱᔭᕇᕋᑦᑎᒍ ᒪᓕᒐᓕᐅᕐᕕᐅᑉ ᑎᑎᕋᕐᕕᐊ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐋᖁᐊᖅ ᓇᐃᓈᕐᓗᒍ ᒪᑐᓯᔾᔪᑎᓂᒃ ᐱᖃᕐᒪᖓᖅ. 

 

ᐊᖓᔪᖅᑳᖅ ᑑᓂ ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒻᒪᕆᐊᓗᒃ ᐃᑲᔪᖅᓱᕋᔅᓯ. ᑖᓐᓇ 

ᑭᖑᓪᓕᖅᐹᖅᓯᐅᓕᕐᒪᑦ ᑎᑎᕋᖅᑎᕗᑦ ᑭᖑᓪᓕᖅᐹᒥ ᓵᔅᓯᓐᓃᓐᓂᐊᓕᖅᑐᖅ ᓄᖅᑲᕕᓐᓂᐊᓕᕐᒪᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓂᔪᓐᓇᖅᓯᕗᑦ. ᓄᖅᑲᖓᓚᐅᑲᓐᓂᐊᖅᑐᒍᑦ ᐊᕙᑎᓕᕆᔨᒃᑯᑦ 

ᐃᓱᓕᓚᐅᙱᓐᓂᖓᓂ.  

 

>>ᐱᒋᐊᒃᑲᓂᖅᑐᑦ 17:10:46 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ ᑲᑎᒪᑐᐃᓐᓇᕐᓂᖅ ᐱᒋᐊᖅᑎᑲᓐᓂᓕᕋᒃᑯ ᐊᕙᑎᓕᕆᔨᒃᑯᑦ ᑖᒃᑯᐊ 

ᐅᑎᕐᕕᒋᒐᑦᑎᒃᑯᑦ ᐊᒻᒪᓗ ᒥᓂᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔨᕗᖓ $3.6-ᒥᓕᐊᓐ ᐲᖅᑕᐅᖁᓪᓗᒍ 

ᑮᓇᐅᔭᓂᒃ ᑐᒃᓯᕌᕆᔭᐅᔪᑦ ᐊᑐᖅᑐᒃᓴᐃᑦ ᐃᒃᐱᐊᕐᔪᒻᒥ ᐆᒪᔪᓕᕆᔨᒃᑯᑦ ᑎᑎᕋᕐᕕᖏᑦ 2025-2026 

ᐊᑭᑐᔪᖅᑐᕈᑎᔅᓴᐃᑦ ᓇᓕᖅᑯᑕᖅᑕᐅᓯᒪᓂᖏᓐᓄᑦ ᐊᕙᑎᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑦ ᓈᒻᒪᖕᒪᑦ. ᑖᒃᑯᐊ ᐊᔾᔨᖏᓐᓂᒃ ᐱᑎᑕᐅᔪᐃᓐᓇᐅᑉᐸᑕ. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ (ᑐᓵᑎᔨᒍᑦ): ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᐱᓕᕆᐊᖏᑦᑕ ᐊᐅᓚᑕᐅᓂᖏᑦ. ᑲᑎᓕᒫᖅᑐᒋᑦ ᑮᓇᐅᔭᖅᑐᕈᑎᖏᑦ. 

$2,800,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ (ᑐᓵᔨᑎᒍᑦ): ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᐱᔭᕇᖅᑕᐅᒻᒪᑦ ᐊᕙᑎᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ (ᑐᓵᔨᑎᒍᑦ): ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖃᕝᕕᒃ ᒪᑐᔾᔪᑏᑦ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᒪᓕᒐᓕᐅᖅᑏᑦ ᑖᒃᑯᐊ 

ᐃᓱᒪᒃᓴᖅᓯᐅᕈᑎᒋᔭᐅᓵᕐᒪᑕ. ᐅᖃᖅᑲᐅᒐᒪ ᐅᐊᑦᑎᐊᖅ, ᑖᒃᑯᐊ ᐱᓕᕆᕕᕗᑦ, ᐊᑭᑐᔪᖅᑐᕈᑎᔅᓴᐃᑦ 

ᓇᓕᖅᑯᑕᖅᑕᐅᓯᒪᔪᑦ ᑲᒪᒋᔭᐅᖅᑲᐅᒐᑦᑕ ᒪᓕᒐᓕᐅᕐᕕᖕᒥ, ᓂᕆᐅᑉᐳᖓ ᑕᐃᒃᑯᐊ ᐱᓕᕆᐊᖑᖅᑎᑕᐅᓯᒪᔪᑦ 

ᐊᑐᖅᑕᐅᓂᐊᕐᒪᑕ ᓄᓇᕘᓕᒫᒥ ᐊᕙᑎᓕᕆᔨᒃᑯᑎᒎᖅᑐᑦ ᐱᔾᔪᑎᒋᓪᓗᖏᑦ. ᖁᔭᓐᓇᒦᒃ, ᐃᒃᓯᔭᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑕᕝᕙ ᑲᑎᒪᑐᐃᓐᓇᕐᓂᖅᐳᑦ ᐃᓱᓕᒻᒪᑦ. ᐋᒃᑲᓕᐊᓯᑦ. ᒪᒥᐊᓇᖅ. ᒪᓕᒐᒃᓴᖅ 

61 ᐅᑯᓇᓂ ᐃᔾᔪᔪᖁᑎᔅᓯᓐᓂ.  

 

>>ᓄᖅᑲᑲᐃᓐᓇᖅᑐᑦ 17:14 ᐱᒋᒃᑲᓂᖅᑐᑎ 17:17 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓂᕐᒪᑦ. ᓈᓴᐅᑎᖏᑦᑎᒎᕐᓂᐊᖅᑐᒍᑦ ᒪᓕᒐᒃᓴᖅ 

61, ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ, ᑮᓇᐅᔭᑦ ᐊᑐᖅᑕᐅᔪᔅᓴᑦ (ᐊᑭᑐᔪᖅᑐᕈᑎᔅᓴᐃᑦ) ᒪᓕᒐᖅ, 2025-2026. 

ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᐅᐃᒍᖓ 2-ᒧᐊᕐᓗᒍ. ᐅᐃᒍᖓ, ᒫᑦᓯ 31, 2026 ᑎᑭᓪᓗᒍ 

ᓈᓴᐅᑎᓕᒃ 2 ᐊᑭᑐᔪᖅᑐᕈᑎᒃᓴᐃᑦ ᐋᖅᑭᒋᐊᖅᑕᐅᓯᒪᓕᖅᑎᓪᓗᒋᑦ. ᐊᕙᑎᓕᕆᔨᒃᑯᑦ $2.8 ᒥᓕᐊᓐ. 

ᑲᑎᓕᒫᖅᖢᒋᑦ. $350,216,000. ᐊᖏᖅᐱᓯᐅᒃ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ 61 ᐃᓗᐃᒃᑲᐅᓗᒍ ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ 61 ᑲᑎᒪᔾᔪᑎᒃᓴᓄᐊᖅᑕᐅᖁᓪᓗᒍ ᐱᖓᔪᐊᓐᓂ 

ᐅᖃᓕᒫᖅᑕᐅᓂᐊᕐᒪᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ: ᒪ’ᓇ. ᓇᖏᖅᓯᓂᐊᓕᕋᒪ ᐃᓱᓕᑦᑎᕙᓪᓕᐊᓕᖅᑎᓪᓗᑕ.  

 

>>ᓄᖅᑲᑲᐃᓐᓇᖅᑯᑦ ᐱᒋᒃᑲᓂᖅᑐᑎ 17:19 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᖅᑎᓪᓗᒋᑦ ᑲᑎᒪᔾᔪᑕᐅᖅᑲᐅᔪᑦ ᐅᓂᒃᑳᖏᑦ. ᒥᔅᑕ 

ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒪᒃᓴᖅᓯᐅᕈᑎᖃᖅᑲᐅᔪᒍᑦ ᒪᓕᒐᒃᓴᖅ 61, ᐊᒻᒪᓗ ᒪᓕᒐᒃᓴᖅ 61 

ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖅᓯᔪᖅ ᐊᒻᒪᓗ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔨᕗᖔᕐᒥᒃ ᑲᔪᓯᑎᑦᑎᖅᑲᐅᔪᒍᑦ 

ᑖᒃᑯᐊ ᐊᖏᖅᑕᐅᖁᓪᓗᒋᑦ ᐅᓂᒃᑳᓕᐊᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐲᔨ? ᒥᔅᑕ ᔪᐊᓇᓯ. ᐱᖁᔨᕗᖔᖁᑦ ᓈᒻᒪᒻᒪᑦ. ᐊᖏᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᖅ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ.  

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 61 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2025-2026 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᖁᑦᑎᑦᑐᒧᑦ ᒪᓕᒐᓕᐅᖅᑎᒧᑦ ᒪᓕᒐᒃᓴᖅ 61, ᑮᓇᐅᔭᑦ ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2025-2026 

ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕐᒧᑦ. ᐊᖏᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᑲᑎᒪᔾᔪᑎᒃᓴᖅ 22. 

ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᑦᓯ 7-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 51 

• ᒪᓕᒐᒃᓴᖅ 52 

• ᒪᓕᒐᒃᓴᖅ 53 

• ᒪᓕᒐᒃᓴᖅ 54 

• ᒪᓕᒐᒃᓴᖅ 55 

• ᒪᓕᒐᒃᓴᖅ 56 

• ᒪᓕᒐᒃᓴᖅ 58 

• ᒪᓕᒐᒃᓴᖅ 61 

• ᒪᓕᒐᒃᓴᖅ 65 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᐱᔪᓐᓇᕐᓂᖅᑖᖅᑎᑕᐅᓯᒪᓂᕋ ᐱᖁᔨᕗᖔᕈᒻᒧᑦ 37-6(2), ᓄᖅᑲᖓᓚᐅᑲᓐᓂᐊᖅᑐᒍᑦ 

ᑎᓴᒻᒥᐅᖑᕋᓱᓐᓂᖓᓄᑦ, ᓅᕖᕝᕙ 7, 10-ᒥ ᐅᓪᓛᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:22−ᒧᐊᖅᑎᓪᓗᒍ  

 

 

 

 



 

 

 


